
МУҚАДДИМА 

 

Мубрамии мавзуи таҳқиқот. Ҷумҳурии Тоҷикистон барои густариши 

истеҳсоли масолеҳи сохтмонӣ заминаҳои бузургро доро мебошад. Айни замон 

дар мамлакат зиёда аз 150 конҳои масолеҳи сохтмонӣ таҳқиқ ва баҳодиҳӣ 

карда шуда, қариб 50 адади онҳо мавриди истифода қарор гирифтаанд. 

Баҳодиҳии захираҳои конҳои таҳқиқшуда нишон медиҳад, ки онҳо барои 

таъмин кардани талаботи корхонаҳои истеҳсолкунандаи масолеҳи сохтмонӣ 

ва эҳтиёҷи иқтисодиёти мамлакат бо масолеҳи сохтмонии табиӣ чун хишт, 

семент, оҳак, гаҷ, гилхок, шағал, сангпораҳо, сангҳои ороишӣ ва ғайра 

имконияти хуб доранд. 

Дар солҳои охир Ҷумҳурии Тоҷикистон аз мамлакати воридкунандаи яке 

аз намудҳои муҳими масолеҳи сохтмонӣ – семент ба мамлакати 

содироткунандаи он мубаддал гардид. Захираҳои мавҷудбуда метавонанд 

барои ба содирот баровардани намудҳои дигари масолеҳи сохтмонии табиӣ ва 

аз ҷиҳати экологӣ тоза мусоидат намояд. Ҳамчунин сиёсати пешгирифтаи 

Ҳукумати Ҷумҳурии Тоҷикистон дар самти сохтмони роҳҳои оҳан ва 

автомобилгарди байналмилалӣ метавонад ба рушди соҳаи саноати масолеҳи 

сохтмонӣ мусоидат кунад. Дастрасӣ ба намудҳои гуногуни ашёи хоми табиӣ 

барои истеҳсоли намудҳои ҷадиди масолеҳи сохтмонӣ имкон медиҳад. Вале 

омили боздорандаи чунин пешравӣ гаронии беасоси арзиши аслии масолеҳи 

сохтмонии дар мамлакат истеҳсолшаванда мебошад, ки қобилияти 

рақобатпазирии корхонаҳои саноати масолеҳи сохтмониро паст менамояд. 

Дар шароити иқтисодии муосир, дар баробари ҷустуҷӯи роҳҳои 

самараноки истифодабарии захираҳо, корхонаҳои ба истеҳсол ва фурӯши  

масолеҳи сохтмонӣ машғул бо мушкилоти зиёд, аз ҷумла мавҷуд набудани 

заминаҳои мукаммали ҳуҷҷатии меъёрӣ-ҳуқуқӣ барои дуруст муайян кардани 

арзиши аслии масолеҳи сохтмонӣ дучор мешаванд, ки ин ба коҳишёбии 

сиёсати нархгузорӣ дар корхонаҳо оварда мерасонад. Дар робита бо ин, 

масъалаи ташкили дуруст ва ба таври муносиб пешбурди баҳисобгирӣ ва 

таҳлили идоракунии хароҷот мушкилоти асосии корхонаҳои саноати масолеҳи 

сохтмонӣ мебошад. 

Пешбурди оқилонаи баҳисобгирии идоракунӣ ва ташкили таҳлили 

идоракунӣ дар корхонаҳои саноатии истеҳсоли масолеҳи сохтмонӣ яке аз 

шартҳои асосии аз ҷониби роҳбарият, менеҷмент ва соҳибмулкон қабул 

намудани қарорҳои идоракунии муносиб ва самаранок мебошад. 

Истифодабарии иттилооти дар низоми баҳисобгирии идоракунӣ 

ташаккулёфта ба гузаронидани таҳлили идоракунӣ ба мукаммалсозии тамоми 

низоми идоракунии корхонаҳои саноати масолеҳи сохтмонӣ мусоидат намуда, 

имконияти воқеии онҳоро ҷиҳати баланд бардоштани натиҷаҳои фаъолияти 

худ фароҳам меорад.  

Бо вуҷуди ин, низоми баҳисобгирӣ ва таҳлили идоракунии дар 

корхонаҳои истеҳсолкунандаи масолеҳи сохтмонӣ амалкунанда ба 

истифодабарии босамари захираҳои дар ихтиёри онҳо қарордошта нигаронида 

набуда, ҳалли масъалаҳои рушди ҷорӣ ва ояндаи онҳоро таъмин карда 

наметавонад. Вобаста ба ин, зарурати таҳия намудани асосҳои назариявӣ-

методӣ ва коркарди тавсияҳои амалӣ оид ба ташкил ва пешбурди баҳисобгирӣ 

ва таҳлили идоракунӣ дар корхонаҳои саноати масолеҳи сохтмонӣ ба миён 

омадаст, ки мубрамии мавзуи таҳқиқотро муайян мекунад. 

Дараҷаи таҳқиқи мавзуи илмӣ. Асоси натиҷаҳои илмии таҳқиқот 

асарҳои олимон ва муҳаққиқони хориҷӣ ва ватанӣ мебошанд. Доир ба таҳқиқи 

масъалаҳои назариявӣ, методологӣ ва амалии баҳисобгирӣ ва таҳлили 

идоракунӣ дар амалияи ҷаҳонӣ таҷрибаи назаррас ғун гардидааст. Паҳлуҳои 

назариявӣ, методологӣ ва амалии ташаккули баҳисобгирӣ ва таҳлили 

идоракунӣ дар корхонаҳои соҳаҳои гуногуни саноат дар асарҳои 

пажӯҳишгарони хориҷӣ - О.И. Аверина, И.В. Аверчев, И.А. Аврова, А. 

Апчерч, Э.А. Аткинсон, П.С. Безруких, М.А. Вахрушина, О.Н. Волкова, Н.Д. 

Врублевский, Р. Гаррисон, Л.Н. Герасимова, Э.К. Гильде, А.А. Дадонов, К. 

Друри, С.Е. Егорова, В.Б. Ивашкевич, О.Д. Каверина, Т.П. Карпова, В.Э. 

Керимов, А.Н. Кизилов, Н.П. Кондраков, И.Е. Мизиковский, О.Е. Николаева, 

В.Ф. Палий, С.А. Рассказова- Николаева, Я.В. Соколов, В.И. Ткач, М.И. Ткач, 

Ч. Хорнгрен, А.Д. Шеремет, В.Т. Чая, Н.Г. Чумаченко ва дигарон таҳқиқ 

шудаанд. Баъзе масъалаҳои умумии ташкили баҳисобгирӣ ва таҳлили 

идоракунӣ дар интишороти муҳаққиқони ватанӣ – И.А. Бобиев, М.У. Бобоев, 

Ш.Н. Бобоев, М.В. Калемуллоев, Б.Ҳ. Каримов, Г.Т. Қодирова, С.О. 

Мирзохонов, С.Ф. Низомов, Р.С. Тохирова, Д.У. Уроқов, М. Шобеков, Қ.Х. 

Хушвахтзода, С.Қ. Шоймардонов ва дигарон ба таҳқиқ фаро гирифта шудаанд. 

Масъалаҳои ташкили баҳисобгирӣ ва таҳлили идоракунӣ дар 

корхонаҳои саноати масолеҳи сохтмонӣ дар асарҳои муҳаққиқони хориҷӣ – 

Г.А. Адамова, М.Е. Боровская, Д.В. Латипов, О.И. Толмачева, О.В. Шибилева 

баррасӣ шудаанд.  

Муҳимии корҳои анҷомдодаи иқтисодчиёни хориҷӣ ва ватаниро  

баҳодиҳӣ намуда, қайд кардан зарур аст, ки таҳқиқоти комплексии 

баҳисобгирӣ ва таҳлили идоракунӣ дар корхонаҳои саноати масолеҳи 

сохтмонӣ суст рушд кардааст. Ба замми ин, таҳқиқоти олимони ватании 

бевосита ба омӯзиши масъалаҳои баҳисобгирӣ ва таҳлили идоракунӣ дар 

корхонаҳои саноати масолеҳи сохтмонӣ бахшидашуда ба назар намерасанд. 

Робитаи таҳқиқот бо барномаҳо (лоиҳаҳо) ва мавзуъҳои илмӣ. 

Диссертатсия дар доираи татбиқи Стратегияи миллии рушди Ҷумҳурии 

Тоҷикистон барои давраи то соли 2030 (қарори Ҳукумати Ҷумҳурии Тоҷикистон 

аз 01 октябри соли 2016, таҳти №392), Стратегияи рушди саноат дар Ҷумҳурии 

Тоҷикистон барои давраи то соли 2030 (қарори Ҳукумати Ҷумҳурии Тоҷикистон 

аз 27 марти соли 2018, №159), Барномаи саноатикунонии босуръати Ҷумҳурии 

Тоҷикистон барои солҳои 2020-2025 (қарори Ҳукумати Ҷумҳурии Тоҷикистон 

аз 27 майи соли 2020, №293), инчунин Нақшаи корҳои илмӣ-таҳқиқотии 

кафедраи таҳлили иқтисодӣ ва аудити Донишгоҳи миллии Тоҷикистон дар 

мавзуи «Низоми баҳисобгирӣ - молиявӣ ва назоратӣ - таҳлилии таъминоти 

иттилоотии идоракунии бизнес-ҷараёнҳо, фаъолияти инноватсионӣ - 

сармоягузории корхонаҳои Ҷумҳурии Тоҷикистон барои солҳои 2021-2025» 

иҷро гардидааст.  

ТАВСИФИ УМУМИИ ТАҲҚИҚОТ 

Мақсади таҳқиқот. Мақсади таҳқиқоти диссертатсионӣ асосноккунии 

ҷанбаҳои назариявӣ ва таҳияи тавсияҳои амалӣ оид ба самаранокии ташкили 

баҳисобгирӣ ва таҳлили идоракунӣ дар корхонаҳои саноати масолеҳи 

сохтмонӣ мебошад.  

Вазифаҳои таҳқиқот. Дар диссертатсия чунин вазифаҳо иҷро карда 

шудаанд: 

1. Таҳқиқоти ҷиҳатҳои назариявӣ ва методии ташкил ва пешбурди 

баҳисобгирӣ ва таҳлили идоракунӣ, муайян кардани нақши онҳо дар низоми 

идоракунии субъектҳои хоҷагидорӣ; 

2. Омӯзиш ва баҳодиҳии таҷрибаи хориҷии ташаккул ва рушди 

баҳисобгирии идоракунӣ ба хотири татбиқи он дар низоми идоракунии 

корхонаҳои истеҳсолии Ҷумҳурии Тоҷикистон; 

3. Таҳқиқи хусусиятҳои соҳавӣ ва технологии истеҳсоли масолеҳи 

сохтмонӣ ва муайян кардани таъсири онҳо ба равандҳои баҳисобгирии 

идоракунӣ дар корхонаҳои саноати масолеҳи сохтмонӣ; 

4. Омӯзиши низомҳои баҳисобгирии хароҷот, ҳисобкунии арзиши аслӣ 

ва ҳисоботи идоракунӣ дар корхонаҳои саноати масолеҳи сохтмонӣ;  

5. Муайян кардани роҳҳои мукаммалсозии баҳисобгирии идоракунӣ дар 

асоси роҳандозӣ намудани механизми банақшагирӣ ва идоракунии хароҷот 

дар низоми идоракунии корхонаҳои саноати масолеҳи сохтмонӣ; 

6. Таҳқиқи хусусиятҳои раванди таҳлили идоракунӣ ба хотири таҳия 

намудани методикаи ташкил ва роҳандозӣ намудани он дар корхонаҳои 

саноати масолеҳи сохтмонӣ; 

7. Муайян кардани самтҳои мукаммалсозии таҳлили идоракунӣ дар 

асоси маълумоти низоми баҳисобгирии идоракунӣ дар корхонаҳои саноати 

масолеҳи сохтмонӣ. 

Объекти таҳқиқот. Объекти таҳқиқот амалияи пешбурди баҳисобгирӣ 

ва таҳлили идоракунӣ дар корхонаҳои саноати масолеҳи сохтмонии Ҷумҳурии 

Тоҷикистон мебошад.  

Мавзуи таҳқиқот. Мавзуи таҳқиқот назария, методика ва амалияи 

ташаккули баҳисобгирӣ ва таҳлили идоракунӣ дар корхонаҳои саноати 

масолеҳи сохтмонии Ҷумҳурии Тоҷикистон мебошад. 

Фарзияи таҳқиқот. Фарзияи таҳқиқот ба он асос меёбад, ки ташкили 

баҳисобгирӣ ва таҳлили идоракунӣ дар корхонаҳо дар партави ҷорӣ намудани 

усулҳои навтарини дар амалияи хориҷӣ татбиқшудаи баҳисобгирӣ ва таҳлил, 

дар асоси пайвастагии муносиби онҳо бо амалияи ватанӣ имкон медиҳад, ки 

ба муносибати бонизом дар қабули қарорҳои идоракунӣ дар муҳити 

тағйирёбандаи бизнес ноил гардида, ба ислоҳи саривақтии равандҳои 

амалисозии стратегияи рушди корхонаҳои саноатӣ мусоидат мекунад. 

Асосҳои назариявию методологии таҳқиқот. Асосҳои назариявии 

таҳқиқотро асарҳои олимони хориҷию ватанӣ, ки ба таҳқиқ ва таҳлили 

муаммоҳои назариявию методологӣ ва ташкили баҳисобгирӣ, таҳлил ва аудит, 

инчунин таълифоти назариявии ин олимон вобаста ба мавзуъи таҳқиқшаванда 

ифода менамоянд. Асоси методологии таҳқиқот ба маҷмӯи усулҳои муосири 

таҳлил ва синтез (равиши системавӣ ва диалектикӣ), ва як қатор усулҳои 

махсус, ба монанди абстрактӣ-мантиқӣ, иқтисодӣ-оморӣ, графикӣ, муқоисавӣ, 

ҳаммонандсозӣ, баҳодиҳиҳои муқоисавӣ ва экспертӣ, иқтисодӣ-риёзӣ ва 

пешгӯйикунӣ, инчунин соҳаҳои дониши ба онҳо алоқаманд такя мекунад. 

Сарчашмаи маълумот ба санадҳои меъёрию ҳуқуқии Ҷумҳурии 

Тоҷикистон, қарорҳои Ҳукумати Ҷумҳурии Тоҷикистон дар соҳаи 

баҳисобгирии муҳосибӣ, Фармонҳои Вазорати молияи Ҷумҳурии Тоҷикистон, 

маълумоти низоми баҳисобгирӣ ва ҳисоботи идоракунии корхонаҳои саноати 

масолеҳи сохтмонӣ, маводи конференсияҳо ва интишороти соҳаи баҳисобгирӣ 

ва таҳлили идоракунӣ такя менамояд. 

Давраҳо ва пойгоҳи таҳқиқот. Диссертатсия дар заминаи кафедраи 

таҳлили иқтисодӣ ва аудити Донишгоҳи миллии Тоҷикистон дар тӯли солҳои 

2018-2023 анҷом дода шудааст. 

Навгонии илмии таҳқиқоти диссертатсионӣ дар асоснок кардани 

ҷанбаҳои назариявӣ ва таҳияи тавсияҳои амалӣ оид ба ташкили самараноки 



8 

 

баҳисобгирӣ ва таҳлили  идоракунӣ дар корхонаҳои саноати масолеҳи 

сохтмонӣ бо назардошти ҷорӣ намудани усулҳои навтарини дар амалияи 

хориҷии баҳисобгирӣ санҷидашуда, дар асоси ҳамбастагии муносиби онҳо бо 

амалияи ватании баҳисобгирӣ ифода меёбад. Натиҷаҳои муҳимтарини 

таҳқиқот, ки навгониҳои илмӣ доранд, нуктаҳои зеринро дар бар мегиранд: 

1. Ҷиҳатҳои назариявӣ ва методии ташкили низоми баҳисобгирӣ ва 

таҳлили идоракунӣ дар корхонаҳои соҳаҳо ва муҳити фаъолияти гуногун 

таҳқиқ ва нақши онҳо дар низоми идоракунии субъектҳои хоҷагидорӣ 

муқаррар карда шудааст. 

2. Таҷрибаи ташаккул ва рушди баҳисобгирии идоракунӣ дар 

мамлакатҳои рушдёфта таҳлил ва баҳодиҳӣ карда шуда, ҷиҳатҳои мақбули он 

барои татбиқ дар низоми идоракунии корхонаҳои истеҳсолии Ҷумҳурии 

Тоҷикистон муайян ва пешниҳод карда шудаанд. 

3. Хусусиятҳои соҳавии фаъолияти корхонаҳои саноати масолеҳи 

сохтмонӣ ва технологияҳои истеҳсолии онҳо таҳқиқ ва таъсири онҳо ба 

ташкили баҳисобгирии идоракунӣ муайян ва баҳодиҳӣ карда шудааст. 

4. Низомҳои баҳисобгирии хароҷот ва ҳисобкунии арзиши аслии 

маҳсулот, равандҳои тартибдиҳӣ ва муҳтавои ҳисоботи идоракунӣ дар 

корхонаҳои саноати масолеҳи сохтмонӣ таҳқиқ ва нақши онҳо дар қабули 

қарорҳои идоракунӣ баҳодиҳӣ карда шудааст. 

5. Заминаҳои рушди баҳисобгирии идоракунӣ дар корхонаҳои саноати 

масолеҳи сохтмонии Ҷумҳурии Тоҷикистон ҷудо карда шуда, дар ин асос 

роҳҳои мукаммалсозии он тавассути роҳандозӣ намудани механизмҳои 

банақшагирӣ ва идоракунии хароҷот дар низоми идоракунии корхонаҳои 

соҳаи мазкур муайян карда шудаанд. 

6. Методикаи ташкили таҳлили идоракунӣ дар корхонаҳои саноати 

масолеҳи сохтмонӣ таҳия шудааст, ки ба баланд бардоштани самаранокии 

баҳисобгирии идоракунӣ бо назардошти хусусиятҳои хоси корхонаҳои соҳа 

нигаронида шуда, имкон медиҳад, ки таҳлили бонизоми равандҳои пешбурди 

мол дар асоси занҷираи арзиши иловашуда ба ҷо оварда шавад. 

7. Самтҳои мукаммалсозии таҳлили идоракунӣ дар асоси маълумоти 

баҳисобгирӣ ва ҳисоботи идоракунӣ дар корхонаҳои саноати масолеҳи 

сохтмонӣ пешниҳод карда шудаанд.  

Нуктаҳои асосие, ки барои ҳимоя пешниҳод мешаванд 

1. Дар асоси таҳқиқ ва баҳодиҳии низомҳои идоракунии субъектҳои 

хоҷагидории дар соҳаҳо ва муҳити иқтисодии гуногун фаъолияткунанда 

тасдиқ карда мешавад, ки ташкили баҳисобгирӣ ва таҳлили идоракунӣ дорои 

як қатор хусусиятҳои асосӣ мебошад, ки татбиқи махсусро дар соҳаи коркард 

ва истифодабарии унсурҳои баҳисобгирӣ ва таҳлили идоракунӣ дар шароити 

корхонаҳои истеҳсолкунандаи масолеҳи сохтмонӣ талаб мекунанд. 

2. Таҷрибаи ташаккул ва рушди баҳисобгирии идоракунӣ дар 

мамлакатҳои мутаррақӣ ҷамъбаст карда шуда, афзалиятҳои он барои татбиқ 

кардан дар низоми идоракунии корхонаҳои истеҳсолии Ҷумҳурии Тоҷикистон 

пешниҳод карда мешаванд. 

3. Хусусиятҳои соҳавии фаъолият, ташкил ва технологияи истеҳсоли 

маҳсулот дар корхонаҳои саноати масолеҳи сохтмонӣ таҳқиқ карда шуда, 

таъсири онҳо ба ташкили баҳисобгирии идоракунӣ муайян карда мешавад. 

Асоснок карда мешавад, ки хусусиятҳои ташкилию технологии истеҳсоли 

масолеҳи сохтмонӣ ва таъсири онҳо ба ташкили баҳисобгирии идоракунӣ 

метавонанд барои ташаккули сиёсати баҳисобгирӣ ҷиҳати баҳисобгирии 

хароҷот ва ҳисобкунии арзиши аслии маҳсулот ба кор бурда шаванд. 

4. Низомҳои баҳисобгирии хароҷот, ҳисобкунии арзиши аслии маҳсулот 

ва ҳисоботи идоракунӣ дар қабули қарорҳои идоракунӣ дар корхонаҳои 

саноати масолеҳи сохтмонӣ нақши муҳим доранд. Интихоби усули 

баҳисобгирии хароҷот ва ҳисобкунии арзиши аслии маҳсулот бо технологияи 

истеҳсол, ташкили он ва хусусиятҳои маҳсулоти истеҳсолшаванда алоқаманд 

аст. Вазъи муосири иқтисодӣ дар мамлакат, бадшавии натиҷаҳои молиявии 

фаъолияти корхонаҳои таҳқиқшаванда заминаи муҳим барои таҳия намудани 

модели ташкил баҳисобгирии идоракунӣ дар корхонаҳои саноати масолеҳи 

сохтмонӣ ва татбиқи низоми муносиби ҳисоботи идоракунӣ мебошад. 

5. Ташкил ва роҳандозӣ намудани механизмҳои банақшагирӣ ва 

идоракунии хароҷот дар низоми идоракунӣ чун заминаҳои асосии рушд ва 

такмили баҳисобгирии идоракунӣ дар корхонаҳои саноати масолеҳи сохтмонӣ 

муайян карда мешаванд. Ба хотири мукаммалсозии ҳадафҳои таҳлилии 

баҳисобгирии идоракунӣ, баланд бардоштани аниқии ҳисобкунии арзиши 

аслӣ, ҳисобкунии босамари натиҷаҳои фаъолияти қитъаҳои истеҳсолӣ дар 

корхонаҳои саноати масолеҳи сохтмонӣ истифодабарии тарзи нимтайёрадори 

баҳисобгирӣ ва таҳлили арзиши аслии маҳсулот тавсия дода мешавад. 

6. Бо назардошти заминаҳои ташаккул ва рушди низомҳои идоракунӣ ва 

баҳодиҳии хусусиятҳои раванди таҳлили идоракунӣ методикаи ташкили 

таҳлили идоракунӣ барои татбиқсозӣ дар низоми идоракунии корхонаҳои 

саноати масолеҳи сохтмонӣ пешниҳод карда мешавад. Методикаи таҳлили 

идоракунӣ хусусиятҳои соҳавии фаъолияти корхонаро ба инобат мегирад ва 

ҳамбастагии таҳлили дохилии идоракуниро бо таҳлили берунии молиявӣ дар 

низоми ягонаи баҳисобгирии идоракунии ҳамгиро пешбинӣ мекунад. 

7. Самтҳои мукаммалсозии таҳлили идоракунӣ дар асоси маълумоти 

баҳисобгирии идоракунӣ дар корхонаҳои саноати масолеҳи сохтмонӣ бо 

истифода аз низомҳои рушдёфта, назорат ва таҳлили хароҷот муайян карда 

шудаанд. Равиши муаллифӣ назорати бонизоми хароҷоти тағйирёбанда ва 

доимиро бо назардошти таҳриркунии дахлдори равандҳои беҳгардонии даври 

истеҳсолӣ аз рӯи ҳар як намуди маҳсулот пешбинӣ менамояд. 

Аҳамияти назариявӣ ва илмию амалии таҳқиқот. Муқаррароти 

назариявии дар диссертатсия таҳиягардидаро метавон чун саҳми муҳим дар 

рушди низоми баҳисобгирӣ ва таҳлили идоракунӣ дар корхонаҳои саноати 

масолеҳи сохтмонӣ муаррифӣ намуд. Натиҷаҳои назариявии диссертатсия 

имконияти ба ҷо овардани таҳқиқоти илмиро дар самти ташаккул ва рушди 

баҳисобгирӣ ва таҳлили идоракунӣ дар корхонаҳои саноати масолеҳи 

сохтмонӣ фароҳам меоранд. Аҳамияти амалии таҳқиқот дар он ифода меёбад, 

ки муқаррароти асосӣ ва тавсияҳои пешниҳодгардида метавонанд аз ҷониби 

Вазорати молияи Ҷумҳурии Тоҷикистон, Вазорати саноат ва технологияҳои 

нави Ҷумҳурии Тоҷикистон, маъмурияти корхонаҳои саноати масолеҳи 

сохтмонӣ барои татбиқ намудан дар низоми баҳисобгирӣ ва таҳлили 

идоракунӣ дар корхонаҳо ба кор бурда шаванд. Татбиқи амалии муқаррароти 

таҳиягардида имкон медиҳад, ки самаранокии низоми баҳисобгирӣ ва таҳлили 

идоракунӣ дар корхонаҳои саноати масолеҳи сохтмонии Ҷумҳурии 

Тоҷикистон баланд бардошта шавад. 

Дараҷаи эътимоднокии натиҷаҳои таҳқиқот бо истифодаи усулҳои 

махсус дар рафти иҷрои таҳқиқот, боэътимодии маълумот, ҳаҷми кифояи 

маводи таҳқиқотӣ, коркарди омории натиҷаҳои кор, интишорот, маърӯзаҳо 

дар конференсияҳои илмию амалӣ тасдиқ мешавад. Хулоса ва тавсияҳо бо 

таҳлили илмии натиҷаҳои таҳқиқоти назариявӣ ва таҷрибавӣ асос ёфтаанд 

Мутобиқати диссертатсия ба шиносномаи ихтисоси илмӣ. 

Диссертатсия аз рӯйи бандҳои зерини шиносномаи ихтисосҳои КОА-и назди 

Президенти Ҷумҳурии Тоҷикистон аз рӯйи ихтисоси 08.00.08 – баҳисобгирии 

муҳосибӣ ва аудит ҷавобгӯ мебошад: бандҳои 1.1. Парадигмаҳои ибтидоӣ, 

консепсияҳои бунёдӣ, принсипҳои асосӣ, постулатҳо ва қоидаҳои 

баҳисобгирии бухгалтерӣ; 1.7. Баҳисобгирии бухгалтерӣ (молиявӣ, 

идоракунӣ, андозӣ, корпоративӣ ва ғайра) дар корхонаҳои шакли ташкилӣ-

ҳуқуқияшон гуногун, ҳамаи соҳаҳо ва сатҳҳо; 1.13. Ташкили баҳисобгирии 

бухгалтерӣ (молиявӣ, идоракунӣ, андозӣ, корпоративӣ ва ғайра) аз рўи 

сегментҳо, бизнес-ҷараёнҳо ва сохторҳои таркибӣ; 1.16. Проблемаҳои 

баҳисобгирии хароҷот ва ҳисоб намудани арзиши аслии маҳсулот (кор, 

хизмат); 2.1. Парадигмаҳои ибтидоӣ, консепсияҳои бунёдӣ, принсипҳои асосӣ, 

постулатҳо ва қоидаҳои таҳлили иқтисодӣ; 2.2. Асосҳои назариявӣ ва 

методологӣ, вазифагузории мақсадноки таҳлили иқтисодӣ; 2.11. Назария ва 

методологияи таҳлили молиявӣ, идоракунӣ, андозӣ ва маркетингӣ. 

Саҳми шахсии довталаби дарёфти дараҷаи илмӣ дар таҳқиқот. 

Саҳми шахсии муаллиф дар ҷамъбаст кардан, ба низом даровардан, аниқ ва 

пурра кардани равишҳои назариявӣ ва амалӣ ба ташкили низоми баҳисобгирӣ 

ва таҳлили идоракунӣ бо назардошти хусусиятҳои соҳавӣ ва технологияи 

истеҳсоли маҳсулот дар корхонаҳои саноати масолеҳи сохтмонӣ ифода 

меёбад. Дар асоси ҷамъбасткунӣ ва таҳлили маводи таҳқиқӣ низоми 

баҳисобгирӣ ва таҳлили идоракунӣ барои корхонаҳои саноати масолеҳи 

сохтмонӣ таҳия карда шудааст. Натиҷаҳои алоҳидаи таҳқиқот метавонанд 

ҳангоми таҳияи ҷанбаҳои назариявӣ ва амалӣ барои ташаккули низоми 

баҳисобгирӣ ва таҳлили идоракунӣ дар корхонаҳои саноати масолеҳи 

сохтмонӣ истифода шаванд. 

Тавсиб ва амалисозии натиҷаҳои таҳқиқот. Натиҷаҳои таҳқиқот дар 

шакли гузоришҳои илмӣ ва тавсияҳои амалӣ пешкаш гардида, дар 

конференсияҳои байналмилалӣ ва ҷумҳуриявии «Масоили муҳими такомул ва 

рушди аудити давлатӣ дар Ҷумҳурии Тоҷикистон» (Душанбе, 2019), 

«Амалисозии ҳадафҳои рушди устувор: таҷрибаи хориҷӣ ва миллӣ» (Душанбе, 

2020), «Баҳисобгирии муҳосибӣ, таҳлил ва аудит дар шароити ҷаҳонишавӣ» 

(Душанбе, 2020), «Иқтисодиёт, молия, ҳисобгирӣ, таҳлил ва аудит: 

афзалиятҳои рушди стратегӣ дар шароити иқтисодиёти рақамӣ» (Душанбе, 

2022)  ва дигарҳо баҳои мусбат гирифтаанд. Тавсияҳои таҳияшуда метавонанд 

дар низомҳои баҳисобгирии муҳосибии корхонаҳои саноати масолеҳи 

сохтмонӣ ба кор бурда шаванд. Муқаррароти назариявӣ ва тавсияҳои амалии 

таҳқиқот дар раванди таълимии зинаҳои бакалавриат ва магистратура бо самти 

«Баҳисобгирии бухгалтерӣ, таҳлил ва аудит» истифода мешаванд. 

Интишори натиҷаҳои таҳқиқот. Доир ба мавзуи таҳқиқот 16 корҳои 

илмӣ бо ҳаҷми умумии 5,8 ҷузъи чопӣ (аз ҷумла 4,4 ҷузъи чопӣ аз муаллиф), 

аз онҳо 7 мақола дар маҷаллаҳои тақризшавандаи Ҷумҳурии Тоҷикистон ба 

нашр расонида шудааст. 

Сохтор ва ҳаҷми диссертатсия. Диссертатсия аз муқаддима, се боб, 

хулоса ва феҳристи адабиёт бо 207 номгӯй иборат аст. Матни диссертатсия дар 

198 саҳифа дарҷ гардида, 26 расм, 28 ҷадвал ва 17 формуларо дар бар мегирад. 

БОБИ 1. АСОСҲОИ НАЗАРИЯВӢ ВА МЕТОДОЛОГИИ ТАШКИЛИ 

БАҲИСОБГИРӢ ВА ТАҲЛИЛИ ИДОРАКУНӢ 

 

1.1. Асосҳои назариявӣ ва методии баҳисобгирии идоракунӣ ва нақши он 

дар низоми идоракунии субъектҳои хоҷагидорӣ 

 

Хусусиятҳои муосири истеҳсолоти масолеҳӣ сохтмонӣ дар таҷрибаи 

ҷахонӣ, шаклҳои нави моликият ва дар мувофиқа ба онҳо муносибатҳои нави 

иқтисодӣ, талаботи иқтисодиёти рақамӣ ва ҷаҳонишавии иқтисодиёт, гузариш 

ба иқтисодиёти инноватсионӣ зарурати бозбинии тасаввурот ва равишҳои 

илмиро оид ба баҳисобгирии идоракунӣ, аз ҷумла назария ва амалияи он, 

самаранокии истифодабарии онро дар идоракунии истеҳсолоти масолеҳи 

сохтмонӣ тақозо менамояд. Таҳқиқот дар корхонаҳои саноати масолеҳи 

сохтмонӣ гувоҳӣ медиҳанд, ки низомҳои баҳисобгирии муҳосибӣ  барои 

таҳлили мушахасси фаъолияти молиявию хоҷагидорӣ аз мавқеи фаъол будани  

соҳибкорӣ таъин нашудаанд, дар баробари ин онҳо ҳамчун унсури ҷараёни 

қабули қарорҳои идоракунии фаъолияти тиҷоратӣ ба ҳисоб намераванд. Ғайр 

аз ин, бо набудани назорати фаврӣ ва таҳлили фаъолият ташаккули низоми 

самараноки ҳавасмандгардонӣ ва масъулияти менеҷерон аз рӯи натиҷаҳои 

кори онҳо ғайриимкон аст. Дар чунин ҳолат баҳисобгирии муҳосибӣ имкон 

намедиҳад, ки масъалаҳои дар назди низоми идоракунии корхонаи муосир 

истода ба таври бонизом таҳлил карда шаванд, он танҳо самтҳои ҷудогонаи 

фаъолияти корхонаро таҳлил ва баҳодиҳӣ мекунад. Дар чунин шароит 

маълумоти баҳисобгирӣ барои баҳодиҳии вазъи ҷорӣ дар истеҳсолот ва қабули 

қарорҳои идоракунии дахлдор кофӣ нест, ҳол он ки дар шароити муосир он 

бояд ҷиҳати рушди ояндаи фаъолият замина муҳайё намояд. 

Имрӯз, вақте ки субъектҳои хоҷагидорӣ ба мустақилияти комили 

ташкилӣ ва молиявӣ ноил гардидаанд, мусаллам аст, ки модели идоракунии 

хароҷот, ки дар доираи баҳисобгирии муҳосибии анъанавӣ амал мекунад, ба 

ҳисобкунии арзиши аслии пурраи маҳсулот асос ёфта, хусусиятҳои 

хоҷагидории корхонаҳоро дар муҳити рақибонаи муосир пурра ба ҳисоб 

намегирад [203, с. 69]. Баҳисобгирии идоракунӣ дар ҳудудҳои сохтори 

ташкилии корхона ва низоми равандҳои истеҳсолӣ ва ғайриистеҳсолии он 

амал мекунад [97, с. 40]. Ба хотири таҳия ва татбиқи муносиби низоми 

баҳисобгирии идоракунӣ дар корхонаҳои соҳаи таҳқиқшаванда, пеш аз ҳама 

бояд омилҳои калидии ба фаъолияти корхонаҳои соҳа таъсиррасон ошкор ва 

таҳқиқ карда шаванд. Ҳамин гуна кӯшиш аз ҷониби муҳаққиқони ватанӣ Қ.Х. 

Хушвахтзода [181, с. 5] ва Д.А. Розиев [152, с. 113] барои корхонаҳои саноати 

бофандагӣ, М.У. Бобоев [31, с. 21] барои корхонаҳои соҳаи саноати сабук 

анҷом дода шудааст. 

Таҳқиқи ҷиҳатҳои назариявии баҳисобгирӣ нишон дод, ки низоми 

баҳисобгирии муҳосибӣ (молиявӣ)-и дар корхонаҳои истеҳсолӣ, аз ҷумла дар 

корхонаҳои саноати масолеҳи сохтмонии Ҷумҳурии Тоҷикистон амалкунанда 

талаботи менеҷерони зинаҳои гуногуни идоракуниро қаноатманд карда 

наметавонад. Гузашта аз ин, ҳисоботи молиявӣ, ки дар заминаи маълумоти 

баҳисобгирии муҳосибии молиявӣ омода карда мешавад, барои қабули 

қарорҳои идоракунии фаврӣ истифода шуда наметавонад. 

Дар рафти таҳқиқи масъалаи мазкур бо як қатор асарҳои илмӣ шинос 

шудем, ки онҳо ба таҳқиқи низомҳои баҳисобгирӣ дар корхонаҳои соҳаҳо, 

намудҳо ва муҳити фаъолияти гуногун бахшида шудаанд. Аммо маводи 

мушахасси илмию назариявӣ оиди баҳисобгирии идоракунӣ дар корхонаҳои 

саноати масолеҳи сохтмонӣ ҳанӯз кофӣ нест. 

Дигаршавии муносибатҳои моликият ва ислоҳоти сохтории фаъолияти 

сохтмонӣ, тибқи талаботи муосир роҳандозӣ намудани самтҳои калидии 

баҳисобгирии идоракунии истеҳсоли масолеҳи сохтмонӣ дар Ҷумҳурии 

Тоҷикистон шаклҳои нави хоҷагидориро эҷод намудаанд, ки ба низоми 

идоракунӣ таъсири назаррас мерасонанд. Сарчашмаҳои илмӣ исбот 

намудаанд, ки самаранокии фаъолияти тиҷоратӣ дар бисёр ҳолатҳо аз сатҳи 

ташкили дурусти идоракунии корхона, фавран қабул кардани қарорҳои 

идоракунӣ ва назорати иҷроиши онҳо вобастагии зич дорад. Дар рафти 

таҳқиқот ба хулоса омадем, ки қисми зиёди мақолаҳои илмӣ, монографияҳо, 

рисолаҳои илмӣ ва таҳқиқоти махсус паҳлӯҳои амалии баҳисобгирии хароҷот, 

арзишмуайянкунӣ, буҷетикунонӣ, таҳлили равандҳои тиҷоратӣ, гурӯҳбандии 

хароҷотро равшанӣ меандозанд. Дар баробари ин методикаҳои умумии 

коркардшудаи баҳисобгирии муҳосибӣ бештар корхонаҳои саноатӣ ва дигар 

соҳаҳои истеҳсолиро фаро мегиранд. Вале методикаи комили баҳисобгирӣ ва 

таҳлили идоракунӣ дар корхонаҳои саноати истеҳсоли масолеҳи сохтмонӣ 

таҳия карда нашудааст. 

Бояд қайд кард, ки дар адабиёти илмӣ нуктаҳои назари гуногун доир ба 

масъалаи ташкили баҳисобгирии идоракунӣ дар корхонаҳои соҳаҳои 

мухталифи фаъолият баррасӣ мешаванд. Масалан, М.А. Вахрушина ба 

ташкили баҳисобгирии идоракунӣ аз мавқеи зерсохторҳои корхона, маҳз аз 

нигоҳи ташаккули марказҳои масъулият, муқаррар намудани алоқаҳои байни 

зерсохторҳо назар менамояд [37, с. 17-18]. Ба ақидаи Т.П. Карпова унсурҳои 

бамеъёрдарорӣ, банақшагирӣ ва ояндабинӣ имкон медиҳанд, ки «вазифаҳои 

иттилоотӣ ва танзимкунии баҳисобгирӣ васеъ гардида, алоқаи зарурии байни 

хадамоти истеҳсолӣ, технологӣ ва иқтисодии корхона таъмин карда шаванд» 

[83, с. 12]. Таҳқиқотчиёни дигар ба муҳимии гардиши ҳуҷҷатҳо, 

автоматикунонӣ, ҳисоботи идоракунӣ таъқид менамоянд [114, с. 445-475]. 

Ташкили баҳисобгирӣ дар чунин корхонаҳо як қатор хусусиятҳои 

появиро доро мебошад, ки вобаста ба ин масъалаҳои коркард ва амалкунии 

унсурҳои баҳисобгирии идоракунӣ, ки дар соҳаи саноати истеҳсоли масолеҳи 

сохтмонӣ ба миён меоянд, роҳи ҳалли дигарро талаб менамоянд. 

Масъалаҳои баҳисобгирии идоракунӣ дар самтҳо ва ҷанбаҳои гуногуни 

асосноккунии назариявӣ ва истифодаи амалӣ аз ҷониби олимон-иқтисодчиён 

тӯли чандин асрҳо омӯхта шудааст. Омӯзиши таҳаввулии тасаввурот дар 

бораи баҳисобгирии идоракунӣ дар назария ва амалияи байналмилалӣ 

ҷудокунии самтҳои асосии мафҳум ва омӯзиши баҳисобгирии идоракуниро 

муқаррар месозад. Аз омӯзиши таҷрибаи чандинасраи назария ва амалияи 

ташкил ва пешбурди баҳисобгирии идоракунӣ ба чунин хулоса омадан мумкин 

аст, ки он дар се самти асосӣ моҳиятан омӯхта мешавад. 

Самти аввалии таҳқиқот бо шарҳи баҳисобгирии идоракунӣ вобаста ба 

истеҳсолот, яъне баҳисобгирии истеҳсолот ва ҳисобкунии арзиши аслӣ, 

арзиши аслии нопурра, даромадҳо ва натиҷаҳо алоқаманд аст. Чунин самти 

омӯзиши баҳисобгирии истеҳсолӣ, тавре муҳаққиқи рус Я.В. Соколов қайд 

менамояд, дар таҳқиқоти олимон Х.Л. Гант, Ч.Б. Гринг, Ҷ.Л. Николсон, Ҷ. 

Рорбах, А.Х. Черч ба назар мерасад [160, с. 408].  

Дар аксар таҳқиқотҳои номбаршуда ба ҳадафи асосии баҳисобгирии 

истеҳсолӣ ва ҳисобкунии арзиши аслии маҳсулот диққати махсус дода 

шудааст. Дар баробари ин баён гардидааст, ки ҳар қадар ки дараҷаи 

баҳисобгирии истеҳсолӣ ва ҳисобкунии арзиши аслии маҳсулот дар муддати 

муайянкардашуда ва бо сифати зарурӣ таъмин карда шавад, дараҷаи ниҳоии 

фаъолият самарабахш анҷом дода мешавад. 

Дар адабиёти илмӣ, таълимӣ ва амалии соҳавӣ муносибатҳои мухталиф 

ба маънидодкунии мафҳуми «ҳисобкунии арзиши аслӣ», 

(«арзишмуайянкунӣ», «калкулятсия») ба назар мерасанд. Ғайр аз ин, баъзе 

муаллифон «ҳисобкунии арзиши аслӣ» («калкулятсия») гуфта, ҳисобкуниҳои 

иқтисодиро мефаҳманд, муаллифони дигар – раванди ташаккули арзиши аслӣ 

дар ҳисобҳои баҳисобгирии муҳосибиро дар назар доранд. 

Набудани ягонагӣ дар нуқтаҳои назари муҳаққиқони гуногун оид ба 

муайянкунии мафҳум ва моҳияти «ҳисобкунии арзиши аслӣ» 

(«арзишмуайянкунӣ»), ба ақидаи мо, аз мураккабии масъалаҳои бо мавзеи 

мазкури низоми баҳисобгирии муҳосибӣ алоқаманд дарак медиҳад. 

Баъзе муҳаққиқон «баҳисобгирии хароҷоти истеҳсолӣ ва ҳисобкунии 

арзиши аслии маҳсулот»-ро чун ибораи ягона ва ҳаммаъно баррасӣ менамоянд 

(равиши якум), муҳаққиқони дигар – ин ду мафҳумро чун ду унсури алоҳида, 

яъне «баҳисобгирии хароҷоти истеҳсолӣ» ва «ҳисобкунии арзиши аслии 

маҳсулот» мешуморанд (равиши дуюм) [101, с. 163]. Профессор Я.В. Соколов 

низ дар тақвияти ақидаи мазкур ба мавҷуд будани ин ду тарзи алоқамандии 

баҳисобгирии хароҷот ва ҳисобкунии арзиши аслӣ (калкулятсия) ишорат 

кардаст: «... 1) калкулятсия ва баҳисобгирии хароҷот ҳаммаъно мебошанд; 2) 

калкулятсия ва баҳисобгирии хароҷот – равандҳои аз ҳамдигар новобаста 

мебошанд» [161, с. 212]. 

Таҳқиқи адабиёти соҳавии дастрас нишон дод, ки ҷонибдорони равиши 

якум А.А. Дадонов [55; 56], С.Ф. Иванов [69; 70], А.Ш. Маргулис [79], С.А. 

Николаева [138], С.А. Стуков [162], С.А. Шенков [199] ва дигарон мебошанд.  

Тибқи навиштаи О.А. Фетисова, аввалин маротиба С.Ф. Иванов дар соли 

1872 ғояи тартиб додани ҳисобҳои баҳисобгирии хароҷотро пешниҳод 

намудааст, то ки «имконияти нишон додани на танҳо миқдори маводи 

коркардашуда, инчунин масолеҳи дар истеҳсолот боқимонда низ пайдо шавад 

ва муҳим аз ҳама – арзиши ҳам ин ва ҳам он нишон дода шавад» [175, с. 136]. 

А.Ш. Маргулис усули баҳисобгирии хароҷот ва усули ҳисобкунии 

арзиши аслиро ҳамчун раванди ягонаи таҳқиқи хароҷоти истеҳсол ва фурӯши 

намуди муайяни маҳсулот аз мавқеи ченкунӣ, назорат, муайян кардани арзиши 

аслии маснуот ва корҳо баррасӣ менамояд [79, с. 112]. С.А. Шенков қайд 

менамояд, ки «барои он ки ягонагии усулҳои баҳисобгирии хароҷот ва усулҳои 

ҳисобкунии арзиши аслӣ таъқид карда шавад, беҳтараш ба ин маъно мафҳуми 

усули баҳисобгирии арзиши аслӣ ба кор бурда шавад» [199, с. 54]. 

Ақидаи ба равиши якум муносибро С.А. Стуков нисбатан возеҳ ва аниқ 

ифода намудааст: «Метавонад танҳо усули ягонаи баҳисобгирии хароҷоти 

истеҳсол ва ҳисобкунии арзиши аслии маҳсулот вуҷуд дошта бошад ... 

баҳисобгирии хароҷотро аз усули ҳисобкунии арзиши аслӣ ҷудо намудан 

ғайриимкон аст» [162, с. 78]. 

Ҷонибдорони равиши дуюм ҷиҳати алоқамандии усулҳои баҳисобгирии 

хароҷот ва усулҳои ҳисобкунии арзиши аслӣ И.А. Басманов [22], Э.К. Гилде 

[50; 51], Н.А. Ермакова [63], В.Б. Ивашкевич [71; 73], В.Ф. Палий [141], Н.Г. 

Чумаченко [187; 188; 189; 190] ва дигарон мебошанд. 

Ҳамин тавр, И.А. Басманов усулҳои баҳисобгирии хароҷот ва усулҳои 

ҳисобкунии арзиши аслии маҳсулотро алоҳида баррасӣ менамояд. Ӯ 

пешниҳод менамояд, ки «усулҳои баҳисобгирии хароҷот ба намудҳои меъёрӣ 

ва ғайримеъёрӣ ҷудо карда шаванд, усулҳои ҳисобкунии арзиши аслӣ бошад, 

ба усулҳои меъёрӣ, усулҳои бевосита соқит кардани хароҷот, тақсимкунии 

хароҷот, ҳисобкунии бевосита, усулҳои ҷамъкунӣ ва омехта» [22, с. 115]. 

Н.Г. Чумаченко ҳисобкунии арзиши аслии маҳсулотро ҳамчун марҳилаи 

алоҳидаи баҳисобгирии истеҳсолӣ меҳисобад. Гузашта аз ин, ӯ оид ба зарурати 

ҷудо намудани арзишҳисобкунӣ аз баҳисобгирии хароҷот ва баррасӣ 

намудани онҳо чун мафҳумҳои мухталиф даъват менамояд [187, с. 64]. Ақидаи 

мазкурро В.Ф. Палий низ ҷонибдорӣ намуда, қайд мекунад: «Ҳадафи асосии 

баҳисобгирии хароҷот – ошкор ва инъикос кардани хароҷоти ҳақиқии 

истеҳсолӣ аз рӯи объектҳои баҳисобгирӣ ва аломатҳои сершумори барои 

идоракунӣ зарурӣ мебошад. Баҳисобгирии арзиши аслӣ танҳо бо қоидаҳои 

ҳадафии ҳисобкунии арзиши аслӣ маҳдуд аст. Бинобар ин, баҳисобгирии 

истеҳсолӣ нисбат ба низоми арзишҳисобкунӣ васеътар аст» [141, с. 12]. 

Муҳаққиқ С.Ф. Низомов қайд мекунад, ки «... мақом ва нақши идоракунии 

хароҷот бузург аст, - низоми баҳисобгирии хароҷотро дар корхона дигар карда, 

метавон ба натиҷаи молиявӣ таъсири муҳим расонид. Аммо ҳадафи баҳисобгирии 

идоракунӣ равона кардани ҷараёни идоракунӣ ба ноилгардии на танҳо ҳадафҳои 

тактикӣ, инчунин ҳадафҳои стратегии корхона мебошад» [133, с. 28]. 

Ҳадафи асосии баҳисобгирии истеҳсолот ва ҳисобкунии арзиши аслии 

маҳсулот ин ҷамъоварии иттилоот мебошад, ки он аз тарафи менеҷерон барои 

баҳодиҳии захираҳо, бақияҳои истеҳсолоти нотамом, муқарраркунии нархҳои 

фурӯш ва ҳисобкунии фоида ба кор бурда мешавад.  

Самти дуюми таҳқиқот бо омӯзиши низомҳои мушаххаси 

бамеъёрдарорӣ, танзимкунии хароҷот ва марказҳои масъулият алоқаманд 

буда, чунин усулҳои баҳисобгирии хароҷотро ҳамгиро менамояд: усули 

меъёрӣ, стандарт-костинг, директ-костинги оддӣ ва рушдёфта, усули 

тақсимкунии дурусти хароҷоти барилова ва ғайра. Дар ин самт А.А. Дадонов 

[55; 56],  С.А. Рассказова-Николаева [40],  А.Г. Черч [186], Г. Эмерсон [201], 

Р. Энтони [202] ва дигарон машғул шудаанд. 

А.Г. Черч барои таъсис додани самти умумии баҳисобгирии идоракунӣ 

дар тафовут аз баҳисобгирии муҳосибии молиявӣ пешниҳодҳо намуда, 

назарияи баҳисобгирии хароҷотро бо тамоми паҳлӯҳояш коркард намуда, онро 

ба хотири қабул ва амалисозии қарорҳои идоракунӣ асоснок кардааст. 

Самти сеюми таҳқиқот шарҳи васеи баҳисобгирии идоракуниро чун 

низоми омодасозии иттилооти барои амалисозии фаъолияти хусусияти 

идоракунидошта, қабули қарорҳо ва танзимкунӣ ногузирбуда пешбинӣ 

менамояд. Ин дар асарҳои К. Друри [58; 59; 60], Б. Нидлз, Х. Андерсон, Д. 

Колдуэлл [128], Ҷ. Фостер, Ч.Т. Хорнгрен [177; 178], Я.В. Соколов [160; 161], 

А.Д. Шеремет [192], Н.Г. Чумаченко [187; 188; 189; 190] ва дигарон мушоҳида 

мешавад. Баҳисобгирии идоракуниро Б. Нидлз, Х. Андерсон ва Д. Колдуэлл ба 

таври васеъ шарҳ дода, қайд намудаанд, ки он тамоми иттилооти 

баҳисобгириро фаро мегирад, маълумотро пас аз коркард ба роҳбарияти 

корхона барои истифодаи дохилӣ медиҳад. Баҳисобгирии идоракунӣ 

тавассути иҷрои вазифаҳои худ ҳамчун заминаи асосии иттилоотии 

идоракунии фаъолияти корхона, стратегия ва тактикаи он баромад мекунад.  

Самаранокии идоракунии фаъолияти истеҳсолӣ бо иттилоот оид ба 

фаъолияти воҳидҳои сохторӣ, хадамот, шуъбаҳои корхона таъмин мегардад.  

Баҳисобгирии идоракунӣ чунин иттилоотро барои роҳбарони зинаҳои 

гуногуни идоракунӣ барои он ташаккул медиҳад, ки аз ҷониби онҳо қабул 

гардидани қарорҳои идоракунии дуруст таъмин шавад. Муҳтавои 

баҳисобгирии идоракунӣ аз ҳадафҳои идоракунӣ муайян мегардад, он 

метавонад бо қарори маъмурият вобаста аз манфиат ва ҳадафҳои дар назди 

роҳбарони воҳидҳои сохториӣ гузошташуда тағйир дода шавад. 

Ба ақидаи Т.П. Карпова лаҳзаи муҳимтарин, ки ҳамаи муаллифон 

ҳангоми муайян намудани моҳияти баҳисобгирии идоракунӣ қайд кардаанд, 

ҷанбаи таҳлилии иттиллот аст: «натиҷаҳои фаъолияти менеҷер бештар аз 

иттилооте вобаста мебошанд, ки барои банақшагирӣ, назорат ва танзимкунии 

фаъолияти идоракунӣ ва қабули қарорҳо истифода мешавад» [83, с. 7]. 

Ба ақидаи Р. Энтони, баҳисобгирии идоракунӣ – раванде дар дохили 

корхона мебошад, ки дастгоҳи идоракунии корхонаро бо иттилооти барои 

банақшагирӣ, худи идоракунӣ ва назорати фаъолияти корхона 

истифодашаванда таъмин менамояд, «ин раванд ошкоркунӣ, ченкунӣ, 

ҷамъоварӣ, таҳлил, омодасозӣ, тафсир, додугирифти иттилооти барои 

идоракунии корхона лозимиро дар бар мегирад» [202, с. 269]. 

Луғати иқтисодии Оксфорд баҳисобгирии идоракуниро чун пойгоҳи 

маълумот барои корхона, ки ба он танҳо роҳбарон дастрасӣ доранд шарҳ 

медиҳад. Ин ба ҳамаи роҳбарони корхона имкон медиҳад, ки ҳамон як 

маълумотро барои таҳия намудани қарорҳои худ истифода баранд [139, с. 32]. 

Дар шароити муосир қисми зиёди таҳқиқотчиён баҳисобгирии 

идоракуниро чун низоме, ки иттилоотро барои ҳадафҳои идоракунӣ ва қабули 

қарорҳо пешниҳод месозад, шарҳ медиҳанд. И.Ҷ. Шим ва Ҷ. Сигел 

баҳисобгирии идоракуниро чун «раванди муайянсозӣ, ченкунӣ, таҳлил, 

омодакунӣ, ҳамгирокунӣ ва пешниҳод кардани иттилооти молиявӣ, ки аз 

ҷониби маъмурият барои банақшагирӣ, баҳодиҳӣ ва назорати дохилии 

корхона истифода бурда мешавад», муайян менамоянд [195, с. 24]. В.Э. 

Керимов баҳисобгирии идоракуниро чун низоми асосии иртиботии дохили 

корхона шарҳ додааст ва цайд мекунад, ки «ҳадафи он бо иттилооти дахлдор 

таъмин намудани менеҷерон ба хотири таҳия намудани тавсияҳо барои оянда, 

дар асоси таҳлили зуҳуроти рухдода мебошад» [86, с. 31]. 

К. Друри баҳисобгирии идоракуниро чун «тарзи ба шахсони худи 

корхона пешниҳод кардани иттилоот, ки онҳо дар асоси он қарорҳои нисбатан 

асоснок қабул намуда, бо ҳамин самаранокӣ ва маҳсулнокии амалиёти ҷориро 

баланд мебардоранд» шарҳ додааст [59, с. 39-40]. Ҳамзамон бояд чунин ҳолат 

ба диққат гирифта шавад: соҳаи идоракунӣ дар худ ҳаҷми бештари иттилоотро 

нисбати баҳисобгирии муҳосибии анъанавӣ дар бар мегирад. Баҳисобгирии 

идоракунӣ бояд иттилооти на танҳо муфассалгардида, инчунин иттилооти 

сифатан дигарро оид ба фаъолияти субъекти хоҷагидорӣ пешниҳод намояд. 

Ҳамин тавр, тибқи назари К. Друри густариши объектҳои баҳисобгирии 

идоракунӣ ба миён меояд. Чунин ақидаро дар қисми зиёди таҳқиқоти 

омӯхташаванда дидан мумкин аст, ки баҳисобгирии идоракуниро танҳо барои 

ҳисобкунии хароҷот ва арзиши аслӣ маҳдуд намесозанд. 

Таҳқиқот нишон медиҳад, ки баҳисобгирии идоракунӣ бо коркард ва 

истифодаи иттилооти иқтисодии дохилии корхона бо мақсади банақшагирӣ 

алоқаманд аст. Дар баробари ин он бо қабули қарорҳо ва назорат, 

баҳисобгирии истеҳсолот, ҳисобкунии хароҷот, баҳисобгирӣ аз рӯи марказҳои 

масъулият, намудҳои фаъолият, идоракунии хароҷот дар маконҳои пайдошавӣ 

(марказҳои пайдошавии хароҷот) низ алоқамандии зич доранд. 

Аз натиҷаи омӯзиши сарчашмаҳои илмию таҳқиқотӣ хулоса намудан 

мумкин аст, ки дар давоми 30 соли охир соҳаи корбурди баҳисобгирии 

идоракунӣ, методология, методика, дастурҳо ва таъминоти техникии он 

густариш ёфтааст. Низомҳои таъминкунандаи идоракунӣ оид ба мавқеъҳои 

гуногуни таҳлилӣ, чун намудҳои фаъолият, унсурҳои дохилӣ ва берунӣ, 

марказҳои масъулият, марказҳои пайдошавии хароҷот, самтҳои фаъолнокии 

иқтисодии корхона, сегментҳо ва ғайраҳо амалӣ шуданд.  

Ҳамин тавр, дар солҳои охир баҳисобгирии идоракунӣ на танҳо ба 

идоракунии хароҷот ва ҳисобкунии арзиши аслии маҳсулот машғул аст ё 

идоракунии даромадҳо ва натиҷаҳоро ифода менамояд, инчунин ба 

идоракунии дигар объектҳо ва равандҳои иқтисодӣ, чун натиҷаҳои молиявӣ, 

дороиҳо ва уҳдадориҳо, ҷараёнҳои пулӣ, пардохтпазирӣ, хавфҳо, 

сармоягузориҳо, равандҳои инноватсионӣ ва дигар паҳлӯҳои фаъолияти 

корхонаҳои муосир таъсир мерасонад. Он қисми ҷудонашавандаи низоми 

умумии менеҷменти корхона буда, ба пешниҳод намудани иттилоот дар 

шаклҳои зарурӣ вобаста аз талаботи иттилоотӣ алоқаманд аст. Дар баъзе 

корхонаҳо баҳисобгирии идоракунӣ маҷмуи шаклҳо ва усулҳои банақшагирӣ, 

баҳисобгирӣ, таҳлил, назоратро ҳамгиро менамояд, ки ба таъсисёбии тарзҳои 

алтернативии амалкунии корхона равона карда шуда, барои таъмини иттилоот 

ба раванди қабули қарорҳои идоракунии он муқаррар карда шудаанд. Дар 

мавриди дигар он самти мустақили баҳисобгирии муҳосибӣ ва қисми таркибии 

низоми идоракунии корхона буда, дастгирии иттилоотии қабули қарорҳои 

идоракунии асоснокро таъмин месозад.  

Адабиёти соҳавӣ ва андешаҳои муаллифон ба мо имкон медиҳанд, ки 

якчанд нуқтаҳои назарро дар бораи баҳисобгирии идоракунӣ ва нақши он дар 

низоми идоракунии субъектҳои хоҷагидорӣ баррасӣ кунем. 

Баҳисобгирии идоракунӣ қисми низоми иттилоотӣ ва қисми 

ҷудонопазири баҳисобгирии муҳосибӣ мебошад (О.Б. Вахрушева [36, с. 11], 

М.А. Вахрушина [37, с. 16], Н.П. Кондраков, М.А. Иванова [98, с. 9], А.Х. 

Курманова [104, с.]). Дар ҳақиқат баҳисобгирии идоракунӣ дар алоқамандӣ бо 

баҳисобгирии молиявӣ дуруст ташкил карда мешавад, зеро маҷмуи маълумоти 

баҳисобгирии муҳосибӣ, ҳисоботи молиявӣ, амалиёти мушаххаси он 

сарчашмаҳои заминавии баҳисобгирии идоракунӣ мебошанд. 

Баҳисобгирии идоракунӣ зернизоми баҳисобгирии муҳосибӣ мебошад 

(О.Д. Каверина [76, с. 16], В.Э. Керимов [89, с. 39], С.А. Николаева [138, с. 22], 

В.А. Палий [143, с. 18], В. Чая, Н.Чупахина [182, с. 32]). Мо ба ин ақидаи 

олимони номбаршуда баҳои мусбат медиҳем, чунки дар амалия дар фаъолияти 

аксар субъектҳои иқтисодӣ баҳисобгирии идоракунӣ ҳамчун зернизоми 

баҳисобгирии муҳосибӣ эътироф гардидааст, аммо дар ҳолати қабули 

қарорҳои идоракунӣ дар тобеъият буда наметавонад. Аз гуфтаҳои олимони 

номбаршуда бармеояд, ки баҳисобгирии идоракунӣ соҳаи дониш ва соҳаи 

фаъолият аст, ки ба ташкил ва истифодаи иттилооти иқтисодӣ барои 

идоракунӣ дар дохили як субъекти хоҷагидорӣ алоқаманд аст. Ҳадафи он 

кӯмак ба менеҷерон (роҳбарон) дар қабули қарорҳои аз ҷиҳати иқтисодӣ 

асоснок мебошад. 

Чуноне, ки А.Д. Шеремет  қайд мекунад, баҳисобгирии идоракунӣ – ин 

зернизоми баҳисобгирии муҳосибӣ буда, дар доираи як корхона сохтори 

идоракуниро бо иттилооте, ки барои банақшагирӣ, идоракунӣ ва назорат оиди 

фаъолияти истеҳсолӣ равона мегардад, таъмин менамояд. Ин раванд дар худ 

«андозагирӣ, ҷамъоварӣ, таҳлил, омодакунӣ, баҳодиҳӣ, қабул ва пешниҳоди 

иттилоотро, ки ба сохтори идоракунӣ барои иҷрои  вазифаҳояш лозим 

мебошад, дар бар мегирад» [192, с. 17]. Боз дар китоби худ А.Д. Шеремет қайд  

мекунад, ки баҳисобгирии идоракунӣ «ҳамаи иттилооти баҳисобгириро, ки 

барои идоракунӣ ва қабули қарорҳои идоракунӣ зарур аст, дар худ инъикос 

менамояд» [192, с. 4-5]. Яъне, гуфтан мумкин аст, ки баҳисобгирии идоракунӣ 

ҳамчун зернизоми баҳисобгирии муҳосибӣ вазифаҳои худро дар якчанд 

самтҳои фаъолияти корхона ба таври комплексӣ иҷро менамояд. Аз ин сабаб 

он инъикоскунандаи иттилооти комплексии баҳисобгирӣ мебошад. Ба ақидаи 

А. Друри, баҳисобгирии идоракунӣ - ин «пешниҳоди иттилоот ба 

истифодабарандагони дохилӣ мебошад, ки онҳо дар асоси он қарорҳои 

нисбатан асоснокро қабул намуда, самаранокӣ ва маҳсулнокии амалиётҳои 

ҷориро баланд мебардоранд» [59, с. 25]. Қабули қарорҳои дохилии корхона бо 

баҳисобгирии идоракунӣ зич алоқаманд мебошад, яъне самаранокӣ ва дараҷаи 

таъмини маҳсулнокии амалиёти рӯзмараи корхонаро ба воситаи иттилооти 

баҳисобгирии идоракунӣ баланд бардоштан мумкин аст. А.Г. Жилтухина 

чунин мешуморад, ки «баҳисобгирии идоракунӣ низоми такмилдиҳандаи 

иттилоот оиди хароҷот ва даромадҳо аз фаъолияти иқтисодӣ (фурӯши мол ё 

хизматрасонӣ) буда, барои баҳисобгирӣ, таҳлил, банақшагирӣ (буҷетикунонӣ) 

ва назорат ба хотири қабули қарорҳои фаврӣ, ҷорӣ ва стратегӣ шароит 

фароҳам меорад» [66, с. 109]. Азбаски иттилоот оид ба хароҷот ва даромадҳо 

дар баҳисобгирӣ, таҳлил, банақшагирӣ ва назорат коркард мешавад, он ба 

раванди таҳияи қарорҳои фаврӣ, ҷорӣ ва стратегӣ таъсир мерасонад. Нақши 

баҳисобгирии идоракунӣ дар ин ҳолатҳо, дар фаъолияти субъектҳои иқтисодӣ 

ниҳоят калон аст.  Ба ақидаи А.Д. Шеремет, иттилооти баҳисобгирии 

идоракунӣ барои қабули қарорҳои фаврӣ (ҷорӣ) ва ояндабинӣ (стратегӣ) 

истифода мешавад. Иттилооти баҳисобгирии идоракунӣ «барои банақшагирӣ, 

идоракунӣ ва назорати фаъолият барои ҳар як субъекти хоҷагидорӣ таҳия ва 

истифода мешавад» [192, с. 36]. Вобаста ба ин нуқтаи назар М.А. Вахрушина 

менависад, ки «баҳисобгирии идоракунӣ ҳамчун як соҳаи мустақили 

баҳисобгирии муҳосибӣ фаъолияти тиҷоратиро тавассути иттилоот дастгирӣ 

намуда, иттилоотро барои менеҷерони зинаҳои гуногун бо ҳадафҳои  муайян, 

аз ҷумла банақшагирӣ, идоракунӣ, назорат, баҳодиҳии субъекти иқтисодӣ ва 

сохторҳои тиҷоратии он пешниҳод мекунад» [37, с. 16]. 

Баҳисобгирии муҳосибии идоракуниро Л.И. Егорова чунин шарҳ 

додааст «баҳисобгирии муҳосибии идоракунӣ ин алоқаи байни раванди 

баҳисобгирӣ ва идоракунии корхона мебошад» [61, с. 4]. Ҷиҳати  вобастагии 

баҳисобгирӣ ва идоракунии корхона баҳисобгирии идоракунӣ алоқаҳои 

мутақобиларо таъмин менамояд, зеро он аз раванди баҳисобгирӣ иттилоотро 

дастрас намуда, ба роҳбарияти корхона пешниҳод менамояд. Ба ақидаи В.А. 

Пискунова дар ҷое, ки «баҳисобгирии идоракунӣ ҳамчун асоси таҳлили 

фаъолияти хоҷагидории корхона ба назар гирифта мешавад, он на танҳо дар 

давраи ҳозира, балки дар оянда низ барои тасҳеҳи қабули қарорҳои идоракунӣ 

ҳамчун асос хизмат мекунад» [147, с. 48]. Н.А. Ермакова чунин мешуморад, 

ки «густариши ҳудудҳои баҳисобгирии идоракунӣ ба хотири идоракунии 

стратегӣ аз баҳисобгирӣ ва таҳлили иттилоот, алоқамандии омилҳои беруна ва 

манфиатҳои истифодабарандагони мухталиф вобаста аст» [64, с. 58].  

Ба ақидаи олимони америкоӣ  Ч. Хорнгрен ва Ҷ. Форстер «баҳисобгирии 

идоракунӣ як қисми хурди баҳисобгирии молиявӣ мебошад» [177, с. 8]. 

Иқтисоддонҳои ватанӣ С.Ф. Низомов, А.А. Мирзоалиев, С.Х. Раҳимов [134], 

С.Қ. Шоймардонов, П.Ҷ. Орзуев, Қ.Х. Барфиев, С.О. Мирзохонов, И.А. Бобиев 

[197], М.У. Бобоев [29] фикру ақидаҳояшонро дар асарҳои илмии худ 

пешниҳод намудаанд.  

Ба ақидаи М.У. Бобоев, «баҳисобгирии идоракунӣ – ин низоми 

иттилоотии дохилӣ мебошад, ки нишондиҳандаҳои молиявӣ ва 

ғайримолиявиро бо мақсади пешкаш намудани иттилооти зарурӣ ба 

менеҷерон барои қабули қарорҳои самараноки идоракунии тактикӣ ва 

стратегӣ истифода мебарад» [29, с. 8]. 

М.В. Калемуллоев иброз медорад, ки «баҳисобгирии идоракунӣ ҳамчун 

натиҷаи ба ҳам омехтани банақшагирӣ, баҳисобгирӣ, назорат, таҳлили 

иқтисодӣ барои расидан ба ҳадафҳои дарпешгузошташудаи корхона 

фаъолияти кулли низоми идоракунии онро ҳамоҳанг менамояд. Зеро 

истифодабарии баҳисобгирии идоракунӣ дар корхона мавқеи калидӣ дошта, 

барои баландбардории самаранокии фаъолияти корхона ва сегментҳои он 

нақши назаррас дорад» [78, с. 10]. Мо низ ана ҳамин ақидаи М.В. 

Калемуллоевро ҷонибдорӣ намуда, дар таҳқиқоти худ бештар ба масъалаҳои 

баҳисобгирии идоракунии ҳамгиро ва рушди он диққат медиҳем. 

Муайян намудани мафҳуми баҳисобгирии идоракунӣ тақозо менамояд, 

ки предмет ва объекти он мушаххас карда шавад. Предмети баҳисобгирии 

идоракунӣ - банақшагирӣ, ҳисобот, таҳлил ва назорати фаъолияти 

зерсохторҳои корхона (марказҳои масъулият) мебошад, ки ба ченкунии 

даромад ва хароҷоти ҳар як зерсохтор ва муттаҳидкунии онҳо барои 

баландбардории самаранокии фаъолияти корхона равона карда шудаанд. Дар 

асоси маълумоти ин зерсохторҳо самаранокии истифодабарии захираҳо, 

таҳлили безарарӣ, таҳлили маржиналӣ, даромаднокии фаъолияти бахшҳо, 

ояндабинии хароҷотро баҳодиҳӣ кардан мумкин аст.  

Рушди ғояҳо дар бораи предмети баҳисобгирии идоракунӣ муайянкунии 

объектҳои баҳисобгирии идоракуниро талаб мекунад. Объекти баҳисобгирии 

идоракунӣ – «хароҷот ва натиҷаҳои фаъолияти истеҳсолӣ-хоҷагидории 

корхона дар умум, инчунин воҳидҳои сохтории алоҳидаи он, равандҳои 

тиҷоратӣ, буҷетикунонӣ, ҳисоботи идоракунии дохилӣ ва назорати идоракунӣ 

ба шумор меравад» [134, с. 15]. Объектҳои дигаре, ки сатҳи тағйирёбии 

сармояро тавсиф мекунанд, унсури мушаххаси баҳисобгирии идоракунӣ 

мебошанд.  

Хароҷот яке аз объектҳои асосии баҳисобгирии идоракунӣ буда, 

баҳисобгирии хароҷот дар низоми баҳисобгирии идоракунӣ ҷои асосиро 

ишғол менамояд. Он ташаккули чунин модели баҳисобгириеро тақозо 

мекунад, ки «дар доираи он баҳисобгирии бонизоми ҷараёни табдилёбии 

хароҷотро ба натиҷаҳои молиявӣ имконпазир мегардонад» [134, с. 40].  

Вазифаи баҳисобгирии идоракунӣ аз тартиб додани ҳисоботҳое иборат 

аст, ки маълумоти онҳо барои худи соҳибмулки корхона, ки дар он 

баҳисобгирӣ гузаронида мешавад ва ба менеҷерони он, яъне барои 

истифодабарандагони дохилии иттилооти баҳисобгирӣ зарур мебошад.  

Ҳамин тавр, тафсири мафҳуми баҳисобгириро ҷамъбаст намуда, мо 

чунин меҳисобем, ки баҳисобгирии идоракунӣ бахши таркибии низоми 

идоракунии корхона буда, ташаккули иттилоотро барои қабули қарорҳои 

идоракунии самаранок ва саривақтӣ ҳангоми назорати самаранокии 

фаъолияти ҷорӣ, банақшагирии стратегия ва тактикаи фаъолияти тиҷоратӣ, 

беҳгардонии истифодабарии захираҳои корхона таъмин менамояд. 

Ба ибораи дигар, баҳисобгирии идоракунӣ низоме мебошад, ки қабул ва 

интиқоли иттилооти заруриро барои идоракунии корхона таъмин мекунад. 

Маълумот дар бораи зуҳуроти пешин, мавҷудияти дороиҳо, манбаъҳои 

ташаккули онҳо, натиҷаҳои молиявӣ ва тағирёбии онҳо барои қабули қарорҳои 

идоракунии мураккаб, ки ба зиёд шудани фоида ва даромаднокӣ мусоидат 

мекунанд, нокифоя ва маълумоти иловагӣ дар бораи даромад ва хароҷот лозим 

аст. Низоми баҳисобгирии идоракунӣ оид ба ояндабинӣ ва банақшагирии 

хароҷот бахши муҳими баҳисобгирии истеҳсолиро дар бар мегирад. Ин кор бо 

мақсади коҳиш додани сатҳи номуайянӣ анҷом дода мешавад. 

 

1.2. Таҳлили идоракунӣ дар низоми баҳисобгирии идоракунӣ 

 

Рушди умумии шароити хоҷагидорӣ дар корхонаҳо, аз ҷумла дар 

корхонаҳои саноати масолеҳи сохтмонӣ ба қонуният ва хусусиятҳои 

муносибатҳои бозорӣ асос меёбад. Имрӯз талабот ба илми иқтисод таҳия ва 

татбиқи на танҳо методикаҳои амалӣ, инчунин такмил додани назария ва 

методологияи самтҳои илмии гуногунро таъмин менамоянд. Нақши 

муҳимтарин дар баландбардории самаранокии рушди субъектҳои хоҷагидорӣ, 

мустаҳкамгардонии рақобатпазирӣ ва суботи фаъолияти онҳо дар ҳақиқат ба 

таҳлил мансуб аст, ки аз як ҷониб, соҳаи мустақили донишҳои иқтисодӣ бо 

доштани объект, мавзуъ ва равишҳои методологии худ аст, аз ҷониби дигар – 

вазифаи идоракунӣ мебошад, ки асоснокии қабули қарорҳои идоракуниро 

таъмин менамояд. Танҳо ташкили дурусти корҳои таҳлилӣ, ки ба низоми 

умумии идоракунӣ ҳамгиро карда шудаанд, самаранокии низоми идоракунии 

корхонаро баланд бардошта метавонад. 

Барои тафсири мафҳуми таҳлил ба адабиёт муроҷиат менамоем. Дар 

адабиёти соҳаи иқтисодии ватанӣ ва хориҷӣ тафсири зиёди мафҳуми мазкур 

ба назар мерасанд. Масалан, Қ.Х. Хушвахтзода таҳлилро ба таври васеъ чун 

«тарзи дарк кардани чизҳо ва падидаҳои муҳити атроф, ки бо ҷудокунии чизи 

бутун ба унсурҳои таркибӣ ва омӯхтани ин унсурҳо бо тамоми алоқа ва 

вобастагиҳои байниҳамдигариашон асос меёбад», маънидод мекунад [19, с. 5]. 

Ба андешаи Б.Ҳ. Каримов, таҳлил мафҳумест, ки асоси соҳаҳои илм ва 

фаъолияти инсониро ташкил медиҳад. Он «калимаи арабӣ буда, дар адабиёт ва 

ҳаёти иқтисодӣ чун ҳаммаънои калимаи юнонии анализ (analisis) ба маънои ҷудо 

намудани чиз (ҳодиса, раванд) ба ҷузъҳои алоҳидаи таркибӣ ва омӯхтани онҳо ба 

кор бурда мешавад» [79, с. 5]. Яъне таҳлил ҷудокунӣ, тақсимкунӣ ба қисмҳои 

таркибиро мефаҳмонад.  

Дар фаъолияти иқтисодии амалӣ таҳлил маҷмуи банизомдаровардашудаи 

тамоми пойгоҳи усулҳо, қоидаҳо ва тарзҳоеро ифода менамояд, ки ба таҳияи 

хулосаҳо ва тавсияҳои асоснок барои рушди иқтисодии объекти омӯзиш имкон 

медиҳад.  Ба ақидаи Н.П. Любушин, амали таҳлили иқтисодӣ ҳамчун яке аз 

намудҳои таҳлил дар ҷудо кардани проблема ба қисмҳои таркибие, ки барои 

омӯзиши амиқи минбаъда нисбатан дастрас мебошанд, ифода меёбад. Сипас бо 

ёрии усулҳо, қоидаҳо ва тарзҳои махсус проблемаҳои алоҳида ҳал карда 

мешаванд: «ҳамин аст диалектикаи идрок, ки ба ягонагии таҳлил ва таркиб чун 

усулҳои илмии омӯзиши воқеият асос меёбад» [112, с. 24]. 

Дар илм ва амалияи миллии фаъолияти хоҷагидорӣ таҳлили иқтисодӣ 

аллакай дар даврони шӯравӣ ташаккул ёфта ва чун соҳаи алоҳидаи дониш, 

ҳамчун унсури механизми хоҷагидорӣ ва вазифаи идоракунӣ рушд кардааст. Он 

замон «таҳлил асосан хосияти ретроспективӣ (гузашта, таърихӣ) дошта, каме ба 

пешомад дар иқтисодиёти нақшавӣ низ майл мекард ва ҳама расмиёти таҳлилӣ  

бо тарҳи «нақша – факт» иҷро мешуданд. Рушди муносибатҳои бозорӣ, 

номуайянӣ дар муҳит ва хавф муҳтавои таҳлили иқтисодиро дигар кард. Акнун 

таҳлил бояд ба оянда нигарон бошад» [41, с. 7]. 

Фаъолияти таҳлилӣ дар замони муосир ба ҳадаф нигарон аст, яъне инсон 

барои дарк намудани олами атроф ҷаҳд менамояд, то он ки дар асоси донишҳои 

нав дар бораи зуҳурот ва равандҳои муҳити худ ба объекти идрок таъсир 

расонида, онро идора кунад. Таърихи рушди илм ва амалияи идоракунӣ нишон 

медиҳад, ки таҳлил одатан якҷоя бо дигар қоидаҳо ва  тарзҳои мантиқӣ ба кор 

бурда мешавад. Дар марҳилаи аввалии таҳлил таҳқиқотчӣ ин ё он ғояи умумиро 

доир ба объекти таҳқиқот дорад. Дар ин маврид таҳлил дар якҷоягӣ бо таркиб 

(synthesis) истифода мешавад. Дар марҳилаи дуюм, пас аз омӯзиши якчанд 

қисмҳои объекти бутун, таҳқиқотчӣ ба ҷамъбасткуниҳо – синтези маълумоти 

аввалии таҳлилӣ шуруъ мекунад. 

Ҳамин тавр, дар аввал дар зери мафҳуми «таҳлил» қоидаи мантиқие 

фаҳмида мешуд, ки дар ҷудокунии объекти таҳлил ба ҷузъҳои таркибӣ ифода 

меёфт. Бо рушди илми иқтисодӣ, тафриқа ва ҳамгирошавии фаъолияти таҳлилӣ 

мафҳуми таҳлил густариш ёфт. Акнун таҳлил ҳамчун раванди таҳқиқ фаҳмида 

мешавад, « он ба қоидаи мантиқии ҷудо кардани қисмҳои таркибии алоҳида дар 

объекти омӯзиш ҳамчун дар чизи том асос ёфтааст» [75, с. 16].  

Дар муҳтавои таҳлил ҳадди ақал чор унсурро метавон ҷудо кард: субъекти 

таҳлил – мутахассиси таҳқиқотгар; объекти таҳлил – соҳаи таҳқиқшаванда; 

предмети таҳлил – қисми бевосита омӯхташавандаи объект; раванди таҳлил, ки 

дар доираи он ҳамкории субъект ва объекти таҳлил ба амал меояд. Марҳилаҳои 

таҳлил, интихоби манбаъҳои гуногуни иттилооти аввалӣ ва усулҳои коркарди он, 

хосияти истифодабарии иттилооти дар натиҷаи таҳлил бадастомада аз ҷониби 

субъект, ки метавонад ҳам таҳлилгар ва ҳам шахси дигар (масалан, соҳибмулки 

корхона, менеҷер-фармоишгари таҳқиқоти таҳлилӣ) бошад, муайян мешаванд. 

Маҳдудияти табиии захираҳои иқтисодӣ аз корхонаҳо ташкили шаклҳои 

босамари хоҷагидорӣ, идоракунии истеҳсол ва фурӯши маҳсулот, ноилгардии 

рақобатпазирии маҳслулот ва хизматрасониҳо, фаъолгардонии ташаббускориро 

дар тиҷорат талаб менамояд. Нақши муҳим дар амалисозии ин вазифаҳо ба 

таҳлили нишондиҳандаҳои асосии фаъолияти истеҳсолию иқтисодӣ, инчунин 

мавқеъёбӣ дар бозорҳои дохилӣ ва берунӣ, рақобатпазирӣ ва устувории 

молиявии корхона тааллуқ дорад. Дар ин маврид бахши махсуси таҳлили 

иқтисодӣ – таҳлили идоракунӣ ташаккул меёбад, ки «натиҷаҳои он барои 

асосноккунии қарорҳои идоракунии босамара, аз ҷумла дар идоракунии 

стратегии корхона имкон медиҳанд» [103, с. 6]. 

Ҳамин тавр, дар шароити нави хоҷагидорӣ таҳлили иқтисодӣ ба намудҳои 

молиявӣ ва идоракунӣ ҷудо гардид, ки аз ҷудошавии баҳисобгирии муҳосибӣ ба 

намудҳои баҳисобгирии молиявӣ ва идоракунӣ маншаъ мегирад (расми 1.1). 

  

 

 

 

 

 

 

 

 

 

 

 

Расми 1.1. – Намудҳои таҳлили иқтисодӣ 

Сарчашма: таҳияи муаллиф дар асоси [93; 103; 113; 119; 151] 

Дар адабиёт ба ғайр аз ҷудокунии таҳлили иқтисодӣ ба намудҳои 

идоракунӣ ва молиявӣ, инчунин намудҳои таҳлили истеҳсолии дохилихоҷагӣ, 

таҳлили молиявии дохилихоҷагӣ ва таҳлили молиявии берунӣ ҷудо карда 

мешаванд. Зимнан, таҳлили комплексии самаранокии фаъолияти хоҷагидорӣ чун 

ҷузъи таркибии муҳтавои таҳлили истеҳсолии дохилихоҷагӣ баррасӣ мешавад 

[113, с. 26]. Ҷиҳати иқтисодии таҳлил аксаран бо таҳлили хароҷоти истеҳсол 

алоқаманд карда шуда, чун таҳлили идоракунӣ номбар мешавад. Дар ин маврид 

ҷудокунии таҳлили иқтисодӣ ба намудҳои молиявӣ ва идоракунӣ дар аксари 

мамлакатҳо маъмул гардидааст. 

Тавре М.В. Мелник тасдиқ мекунад, ҳангоми равиши мазкур бахши ниҳоят 

муҳими таҳлили иқтисодӣ – таҳлили иқтидори истеҳсолӣ маҳв мегардад. Ғайр аз 

ин, ба ақидаи ӯ, «хулосаҳои нисбатан аниқро танҳо дар мавриди таҳлили якҷояи 

натиҷаҳои молиявӣ ва истифодабарии иқтидори корхона метавон ҳосил намуд, 

ки ин бо шарофати таҳлили иқтисодии комплексӣ – комёбии муҳимтарини илми 

таҳлилии россиягӣ ба даст меояд» [119, с. 108]. 

Муҳаққиқ В.В. Ковалев ба воқеияти ҷудокунии таҳлили иқтисодӣ ба 

намудҳои молиявӣ ва идоракунӣ шубҳа дорад. Вай қайд мекунад, ки ин ду 

мафҳум ба аломатҳои гурӯҳбандии мухталиф тааллуқ доранд ва чунин 

меҳисобад, ки дар ҳолати беҳтарин «таҳлили идоракунӣ амали якҷоя (симбиоз)-

и таҳлили фаъолияти хоҷагидорӣ ва таҳлили фаврӣ мебошад» [93, с. 24]. 

Ҳамин тавр, ақидаи ягона оид ба муҳтавои таҳлили идоракунӣ ҳамчун илм, 

мавзуъ, усулҳо, таснифи намудҳо ва ҷиҳатҳои дигари он ташаккул наёфтааст. 

Норавшанӣ ҷиҳати мавзуъ ва объекти таҳлили идоракунӣ раванди гузориши 

ҳадафи аниқи таҳлил, интихоби воситаҳои муносиб барои коркарди иттилоот 

(усулҳои таҳқиқот)-ро мураккаб мегардонад. Қоидаҳои пешбурди баҳисобгирии 

молиявӣ дар сатҳи қонунгузорӣ муайян шудаанд, ки ин барои ба таври муфассал 

баррасӣ намудани масъалаҳои назариявӣ ва методологияи таҳлили молиявӣ 

имкон медиҳад. Вале баҳисобгирии идоракунӣ кори дохилии корхона буда, аз 

ҷониби мақомоти давлатӣ танзим намешавад. Маҳз баҳисобгирии идоракунӣ 

имконияти воқеии татбиқи самаранок ва оқилонаи вазифаҳои баҳисобгирӣ, 

банақшагирӣ, назорат, танзим ва беҳгардониро умуман барои  субъекти 

хоҷагидорӣ, ҳамчунин барои унсурҳои таркибии он пешниҳод менамояд, «чунки 

низомҳои баҳисобгирии идоракунӣ нисбат ба моделҳои анъанавии баҳисобгирӣ 

бештар омилҳои берунӣ ва дохилии муносибатҳои бозориро дар ҳар як ҳолати 

хоҷагидории мушаххас ба инобат мегиранд» [151, с. 87]. 

Дар адабиёт аксари олимон пешниҳод менамоянд, ки таҳлили молиявӣ 

ҳамчун таҳлили берунӣ ва таҳлили идоракунӣ – ҳамчун таҳлили дохилӣ фаҳмида 

шавад [17, с. 8] ва бо онҳо розӣ бояд шуд. Зимнан, аломатҳои асосии 

фарқкунандаи таҳлили идоракунии дохилӣ ва таҳлили молиявии берунӣ ин 

субъектҳо ва пойгоҳи иттилоотии таҳлил ҳисобида мешаванд. 

Ҷудо гардидани таҳлил ба намудҳои молиявӣ ва идоракунӣ бештар шартӣ 

мебошад, чунки «ҳар кадоми ин намудҳо ҳамдигарро бо иттилоот пурра 

мекунанд, бо ҳам алоқаманд буда, низоми идоракуниро бо маълумоти таҳлилӣ 

оид ба фаъолияти корхона, оид ба нишондиҳандаҳои интизории рушди он ҳам 

барои ояндаи наздик ва ҳам дурнамо таъмин менамоянд» [145, с. 7]. Таҳлили 

идоракунӣ дар ягонагии таҳлили истеҳсолӣ ва таҳлили молиявӣ баромад намуда, 

пойгоҳи иттилоотии қабули қарорҳои идоракунӣ мебошад. Ба таҳлили 

идоракунӣ ба маънои васеъ «метавон ҳама амалиёти таҳлилии бо омӯзиши 

нишондиҳандаҳои аз доираи ҳисоботи молиявии нашршаванда берун 

барояндаро мансуб донист» [18, с. 31]. 

Субъектҳои таҳлил истифодабарандагони бевосита ба фаъолияти корхона 

ҳавасманд ва ҳам истифодабарандагони алоқамандии бавосита дошта мебошанд. 

Таркиби субъектҳои таҳлил дар расми 1.2 тасвир карда шудааст.  

 

 

 

 

 

 

 

 

 

 

 

 

Расми 1.2. – Таркиби истифодабарандагон – субъектҳои таҳлил 

Сарчашма: таҳияи муаллиф дар асоси [18; 34; 37; 47; 145; 158] 

Ба гурӯҳи якум соҳибмулкони корхона, кредиторҳо, таъминкунандагон, 

харидорон, мақомоти андоз, кормандони корхона мансуб мебошанд. Гурӯҳи 

дуюми истифодабарандагон – субъектҳои таҳлил мебошанд, ки гарчанде ба 

натиҷаҳои фаъолияти корхона бевосита ҳавасманд набошанд ҳам, бар асари 

ҳолатҳои муайян бояд манфиатҳои гурӯҳи аввалии истифодабарандагони 

иттилоотро ҷонибдорӣ ва ҳимоя намоянд. Ба ин гурӯҳи истифодабарандагони 

таҳлил ташкилотҳои аудиторӣ, ширкатҳои машваратӣ, биржаҳо, ҳуқуқшиносҳо, 

воситаҳои ахбори омма (матбуот) ва аҳли ҷомеа мансуб мебошанд. 

Вобаста ба гуфтаҳои боло, таҳлили идоракунии дохилӣ барои 

асосноккунии қарорҳои идоракунии қабулнамудаи роҳбарият ва баландбардории 

самаранокии онҳо хизмат мекунад, таҳлили молиявии берунӣ бошад, - ба 

истифодабарандагони берунии таҳлил барои мустақилона шинос шудан бо 

фаъолияти корхона дар асоси ҳисоботи молиявӣ. 

Ғайр аз ин, бояд қайд кард, ки таҳлили идоракунӣ дар низоми худ на танҳо 

таҳлили истеҳсолӣ, инчунин таҳлили молиявиро, ки бе он роҳбарияти корхона 

стратегияи молиявии корхонаро амалӣ карда наметавонад, низ дар бар мегирад. 

Ҳамчунин фазои иттилоотии таҳлили идоракунӣ нисбат ба фазои иттилоотии 

таҳлили молиявӣ васеътар аст. Ҳама иттилооти ба низоми таҳлили идоракунӣ 

воридшаванда дорои сохтори мураккаб аст. Маълумот ҳам дар муҳити тиҷоратии 

дохилӣ ва ҳам дар муҳити тиҷоратии берунӣ ташаккул меёбанд ва «тавассути 

низоми ҷараёнҳои уфуқӣ ва амудӣ бо ҳама мураккабӣ ва гуногуншаклии худ 

ворид мешаванд» [34, с. 32]. 

Таҳлили идоракунӣ имкон медиҳад, ки дар корхона ҳама ҷараёнҳои 

молиявӣ ва молӣ, дороиҳо ва уҳдадориҳои корхона дар маҷмуъ таҳлил карда 

шаванд. Ин амал намегузорад, ки «маҳсулот ва молҳо бо нархҳои баланд 

харидорӣ шаванд, муддатҳои тӯлонӣ молҳо дар анборҳо нофурӯхта ва пулҳо дар 

ҳисобҳои бонкии корхона беамал монанд ва муҳим аз ҳама – имконияти талаву 

тороҷ кардани молҳо маҳдуд шавад» [158, с. 112]. Татбиқи ин гуна усулҳо дар 

фаъолияти корхонаҳои саноати масолеҳи сохтмонӣ дар шароити ҷаҳонишавӣ ва 

иқтисодиёти рақамӣ имкон медиҳад, ки устувории молиявии онҳо баланд 

бардошта шавад ва онҳо дар бозорҳои дохилӣ ва берунӣ рақобатпазир шаванд. 

Масъалаҳои таҳлили молиявӣ ба мисли масъалаҳои баҳисобгирии молиявӣ 

чӣ дар адабиёт ва чӣ дар фаъолияти субъектҳои хоҷагидорӣ ба таври васеъ 

тащциц шудаанд. Вале масъалаҳои ташкили таҳлили идоракунӣ ба мисли 

масъалаҳои баҳисобгирии идоракунӣ таҳқиқи кифояи худро дарёфт накардаанд. 

Тафсири мафҳуми «таҳлили идоракунӣ» дар адабиёт вобаста аз аломатҳои 

асосӣ мухталиф мебошанд. Ҳамин тавр, яке аз аломатҳои бештар маъмул – 

аломати идоракунӣ мебошад, ки тибқи он «ба марҳилаи идоракунии пешакӣ 

(банақшагирӣ) таҳлили ояндабинӣ (перспективӣ) мувофиқ аст, ба марҳилаи 

идоракунии фаврӣ – таҳлили фаврӣ ва ба марҳилаи ниҳоӣ (назоратӣ)-и 

идоракунӣ – таҳлили ҷорӣ (таърихӣ)» [37, с. 27]. Дар ин маврид моҳият, ҳадафҳо, 

вазифаҳои таҳлили ояндабинӣ муфассал баррасӣ шуда, қайд карда мешавад, ки 

«иқтисодиёти бозории рушдёфта талаботро ба ҷудокунии таҳлил ба намудҳои 

дохилӣ (идоракунӣ) ва берунӣ (молиявӣ) ба миён меорад» [192, с. 211]. 

Ҳамин тавр, таҳлили идоракунӣ се намуди таҳлили дохилӣ – таҳлили ҷорӣ,  

фаврӣ ва ояндабиниро бо иҷрои вазифаҳои худ ҳамгиро мекунад (расми 1.3).  

 

 

 

 

 

 

 

 

 

 

Расми 1.3. – Муҳтавои таҳлили идоракунӣ аз рӯи аломати идоракунӣ  

Сарчашма: таҳияи муаллиф 

Н.А. Никифорова [135, с. 17] вобаста аз марҳилаҳои фаъолияти идоракунӣ  

дар муҳтавои таҳлили идоракунӣ чор унсурро ҷудо мекунад: таҳлили пешакӣ, 

таҳлили ҷорӣ, таҳлили минбаъда ва таҳлили ояндабинӣ (расми 1.4). 

 

 

 

 

 

 

 

 

 

 

 

 

Расми 1.4. – Муҳтавои таҳлили идоракунӣ вобаста ба марҳилаҳои 

идоракунӣ 

Сарчашма: таҳияи муаллиф дар асоси [38; 41; 135; 158] 

М.А. Вахрушина таҳлили идоракуниро ҳамзамон чун унсури ду соҳаи 

фаъолияти идоракунӣ - таҳлили иқтисодӣ ва баҳисобгирии идоракунӣ баррасӣ 

менамояд. Дар ин маврид ӯ ҳафт аломати хоси таҳлили идоракуниро ҷудо 

мекунад [41, с. 11]: 1) нигарон будан ба истеъмоли дохилӣ; 2) истифодаи 

иттилооти мубрами нашрнашаванда; 3) самтнокӣ ба ояндабинии натиҷаҳои 

таҳлил; 4) асос барои қабули қарорҳои идоракунӣ; 5) хосияти махфият; 6) фаврӣ 

будан; 7) самтнокии соҳавӣ. Бо назардошти аломатҳои мазкур, таҳлили 

идоракуниро метавон чун самти таҳлили иқтисодии барои истифодаи дохилӣ 

нигаронидашуда ва ба иттилооти мубрами дорои хосияти махфият ва самтнокии 

ояндабинӣ асосёфта маънидод кард. Таҳлили идоракунӣ бо баҳисобгирии 

хусусиятҳои соҳавии фаъолияти корхонаи таҳлилшаванда ба ҷо оварда мешавад 

ва натиҷаҳои онро роҳбарияти корхона барои коркарди қарорҳои идоракунии 

ҷорӣ ва ояндабинӣ истифода мебарад. Азбаски таҳлили идоракунӣ унсури 

баҳисобгирии идоракунӣ мебошад, объекти баҳисобгирӣ ва таҳлили идоракунӣ 

натиҷаҳои пешин ва ояндаи фаъолияти бахшҳои бизнеси корхона мебошанд. 

Бахш (сегмент) – воҳиди иттилоотии баҳисобгирии идоракунӣ буда, барои 

гирифтани иттилооти ҳисоботӣ ва ояндабинӣ ҷудо гардидааст.  

Ба бахшҳо ҷудо кардани бизнес бояд заминаҳоро барои дар низоми 

идоракунии корхона татбиқ намудани ду вазифаи муҳим – банақшагирӣ-таҳлилӣ 

ва назоратӣ-ҳавасмандсоз бунёд кунад, ки ин «мавқеъгирии ҷузъҳои алоҳидаи 

фаъолияти тиҷоратиро дар ду самт – бахшҳои иттилоотӣ ва ташкилии тиҷорат 

талаб менамояд» [38, с. 31]. Дар ҷадвали 1.1  равишҳои имконпазири ҷудокунии 

бахшҳои бизнес дар корхонаҳои саноати масолеҳи  сохтмонӣ оварда шудаанд. 

Ҷадвали 1.1. – Равишҳои ҷудокунии бахшҳои бизнес дар корхонаҳои саноати 

масолеҳи сохтмонӣ 

Бахши 1 - вилояти Хатлон 

Бахши 2 - вилояти Суғд 

Бахши 3 – ВМКБ 

Бахши 4 - шаҳру ноҳияҳои тобеи марказ 

Бахши 5 - Ҷумҳурии Исломии Афғонистон 

Бахши 6 - Ҷумҳурии Ӯзбекистон 

Бахши 7 – дигар бозорҳои берунӣ 

Марказҳои фоида 

 

Гурӯҳи 

харидорон 

Бахши 1 - ташкилотҳои сохтмонӣ 

Бахши 2 - ташкилотҳои тиҷоратӣ 

Бахши 3 - соҳибкорони инфиродӣ 

Бахши 4 – муассисаҳои буҷетӣ  

Бахши 5 – аҳолӣ 

Марказҳои фоида 

 

Сарчашма: таҳияи муаллиф дар асоси омӯзиши фаъолияти корхонаҳои саноати 

масолеҳи сохтмонӣ 

Ҷудо кардани бизнеси корхонаи саноати масолеҳи сохтмонӣ ба бахшҳои 

иттилоотӣ имкон медиҳад, ки раванди буҷетикунонӣ ба роҳ монда шавад, 

назорати рафти иҷрои нақша дар ҳар бахши иттилоотӣ ба ҷо оварда шавад, 

тамоюли бамиёномада таҳлил карда шаванд, яъне вазифаи банақшагирӣ-

таҳлилии идоракунӣ амалӣ шавад. Вазифаи дигари идоракунӣ дар ин маврид – 

назоратӣ-ҳавасмандгардонӣ – тавассути ҷудо намудани бахшҳои ташкилӣ 

ҳангоми ҷудокунии фаъолияти тиҷоратӣ ба марказҳои масъулияти молиявӣ 

(марказҳои хароҷот, даромад, фоида, сармоягузорӣ) амалӣ карда мешавад. 

Ҳамин тавр, дар корхонаҳои саноати масолеҳи сохтмонӣ бахш метавонад 

ақалан аз рӯи ду аломат – иттилоотӣ ва ташкилӣ мавқеъгирӣ карда шавад. Ин ҷо 

якҷоягиҳои гуногуни бахшҳо низ имкон дорад. Масалан, дар ҶДММ «Файзрез» 

хати истеҳсолии рег, ки берун аз корхона, дар соҳили дарёи Кофарниҳон  ҷойгир 

аст, метавонад ҳамзамон аз рӯи аломати иттилоотӣ чун бахши минтақавӣ ва аз 

рӯи аломати ташкилӣ – чун маркази фоида ва сармоягузорӣ баррасӣ шавад. 

Барои иҷрои вазифаҳои таҳлили идоракунӣ ҷудокунии бахшҳои бизнес аз 

рӯи аломати вазифаҳои баҳисобгирии идоракунӣ аҳамияти муҳим дорад. 

Таснифи бахшҳои бизнеси ҶДММ «Файзрез» дар расми 1.5 оварда шудааст. 

 

 

 

 

 

 

 

 

 

 

Расми 1.5. – Таснифи бахшҳои фаъолияти тиҷоратӣ дар корхонаи саноати 

масолеҳи сохтмонӣ 

Сарчашма: таҳияи муаллиф дар асоси омӯзиши фаъолияти ҶДММ 

«Файзрез» 

Ҷиҳати ташкилии ҷудо намудани фаъолияти тиҷоратии корхона ба бахшҳо 

имкон медиҳад, ки масъулияти молиявӣ ҷудо карда шавад ва механизми 

Таснифот аз хусусиятҳои 

корхона муайян мегардад 

Марказҳои даромад 

Марказҳои фоида 

Марказҳои сармоягузорӣ 

Дохилӣ  Берунӣ  

ҳавасмандгардоние ташкил карда шавад, ки  ба рафтори ташкилии 

иҷрокунандагон таъсири мусбат расонад. 

Ҷудо намудани фаъолияти тиҷоратӣ ба воҳидҳои сохторӣ – бахшҳои 

марказҳои масъулияти молиявӣ дар тафовут аз ҷудокунӣ аз ҷиҳати иттилоотӣ 

барои ҳама корхонаҳо новобаста аз соҳаи фаъолият, андозаҳо ва шакли 

ташкилию ҳуқуқии онҳо якхел аст. 

Ҷудо намудани корхона ба марказҳои масъулияти молиявӣ танҳо яке аз 

ҷиҳатҳои ба бахшҳо ҷудо кардани фаъолияти тиҷоратӣ мебошад, ки барои амалӣ 

намудани вазифаи назоратӣ-ҳавасмандгардонии баҳисобгирии идоракунӣ зарур 

ҳастанд. Вазифаи дигари муҳими баҳисобгирии идоракунӣ – банақшагирӣ-

таҳлилӣ – метавонад ҳангоми ҷудокунии корхона ба бахшҳои иттилоотӣ амалӣ 

гардад. Дар ниҳоят, ҷудо намудани корхона ба бахшҳои дохилӣ ва берунӣ мавқеи 

ин ё он воҳиди сохториро дар низоми ҳисоботии бахшҳо муайян мекунад. Ин  

равиш ба ҷудокунии фаъолияти тиҷоратӣ ба бахшҳо аз боиси гуногуншаклии 

талаботи таҳлили идоракунӣ ба пойгоҳи иттилоотии худ ба миён меояд. 

Масъалаи муҳтавои таҳлили идоракунӣ, мавқеъ ва нақши онро дар низоми 

баҳисобгирии идоракунии корхона муайян намуда, ба хулоса меоем, ки 

масъалаҳои мазкур то ҳол ҳалли пурраи худро наёфтаанд. Дар адабиёт таҳлили 

идоракунӣ аз рӯи аломатҳои мухталиф тасниф карда мешавад, ки яке аз  

муҳимтарини онҳо аломати идоракунӣ мебошад. Аз рӯи аломати мазкур таҳлили 

идоракунӣ ба намудҳои ояндабинӣ, фаврӣ ва ҷорӣ ҷудо мешавад, ки вобаста ба 

марҳилаҳои идоракунӣ – идоракунии пешакӣ (банақшагирӣ), идоракунии фаврӣ 

ва марҳилаи ниҳоӣ – идоракунии ҷорӣ тасниф карда мешавад. 

Рушди назария ва амалияи баҳисобгирӣ ва таҳлили идоракунӣ зарурати 

бозбинӣ намудани тасаввурот ва равишҳои пойдоршуда ба низоми таҳлили 

идоракунӣ, аниқ кардани асосҳои методологӣ ва методии онро тақозо менамояд. 

Вазифаҳои асосии таҳлили идоракунӣ инҳо мебошанд: баҳодиҳии ҳолати 

хоҷагидорӣ; ошкоркунии омилҳои мусбат ва манфӣ ва сабабҳои вазъи 

амалкунанда; омодасозии қарорҳои идоракунии қабулшаванда; ошкоркунӣ ва 

сафарбаркунии захираҳои баландбардории самаранокии фаъолияти хоҷагидорӣ. 

Аз боэътимодӣ ва натиҷанокии таҳлили идоракунӣ натиҷаи асосии 

фаъолияти корхона – фоида вобаста мебошад. Таҳлили иқтисодии идоракунӣ 

мусоидат менамояд, ки иттилооти муҳосибӣ ба низом дароварда ва муфассал 

карда шавад ва ба дархостҳои низоми баҳисобгирии идоракунӣ ҷавобгӯ буда, дар 

навбати худ барои такмили гузориш ва ташкили баҳисобгирии идоракунӣ 

талабот пешниҳод намояд. Ғайр аз ин, таҳлили идоракунӣ дар корхонаҳои 

саноати масолеҳи сохтмонӣ методикаҳои махсуси баҳодиҳии объектҳои 

алоҳидаи баҳисобгирии идоракунӣ таҳия карда мешаванд, ки хусусиятҳои 

соҳавии корхонаҳои соҳаи мазкурро ба ҳисоб мегиранд. Гузориши дурусти 

таҳлили идоракунӣ дар корхонаҳои саноати масолеҳи сохтмонӣ имкон медиҳад, 

ки таҳқиқоти ҳамарӯзаи комплексии ҷиҳатҳои муҳимтарини фаъолияти корхона 

ва воҳидҳои сохтории он ташкил карда шавад, такроршавии иттилоот аз байн 

бурда шавад. Имрӯз, вақте ки корхонаҳои саноати масолеҳи сохтмонӣ фаъолияти 

худро дар шароити тездигаршавандаи вазъи бозорӣ пеш мебаранд, дар муҳтавои 

таҳлили идоракунии дохилӣ бояд боз як хосияти сифатӣ – фаврият илова шавад. 

Ғайр аз ин, таҳлили идоракунӣ бо назардошти шароити муосири рақобати 

шадид дар бозор на танҳо барои ҳалли масъалаҳои ҷории фаъолияти хоҷагидорӣ, 

инчунин барои коркарди тарзҳои рушди иқтисодии ояндаи корхона, ҳисобкунии 

натиҷаҳои ояндабинишавандаи фаъолияти он зарур аст. 

Ба самаранокии таҳлили идоракунӣ дар корхонаҳои саноати масолеҳи 

сохтмонӣ як қатор омилҳои муҳим таъсир мерасонанд, чун: мавҷудият ва 

дараҷаи рушди низоми баҳисобгирии идоракунӣ; шакли ташкилию ҳуқуқӣ ва 

миқёсҳои фаъолияти корхона; сохтори субъектҳои таҳлили идоракунӣ. 

Азбаски манбаи иттилоотии ҳамагуна таҳлили иқтисодӣ низоми 

баҳисобгирии муҳосибӣ мебошад, ба ташкили таҳлили идоракунӣ дар корхона 

мавҷудият ва сатҳи рушди низоми баҳисобгирии идоракунӣ таъсири бевосита 

мерасонад. Дар корхонаҳое, ки он ҷо баҳисобгирии идоракунӣ ба таври муносиб 

ба роҳ монда нашудааст, гузаронидани таҳлили идоракунӣ аз ҷиҳати иттилоотӣ 

маҳдуд аст. Таърихан чунин буд, ки дар Ҷумҳурии Тоҷикистон муҳосиб асосан 

ба хизматрасонии эҳтиёҷоти итиилоотии давлат машғул буда, ҳисоботи андоз ва 

оморро омода менамуд. Таҳлили низоми баҳисобгирии муҳосибӣ дар 

корхонаҳои саноати масолеҳи сохтмонӣ нишон дод, ки он ҷо баҳисобгирии 

муҳосибӣ ҳоло ҳам ҳамин вазифаро иҷро мекунад ва низомҳои баҳисобгирии 

идоракунӣ ва таҳлили идоракунӣ ба роҳ монда нашудаанд. Гузашта аз ин, 

манфиатҳои иттилоотии роҳбарият, менеҷмент ва соҳибмулкони корхона ҳам 

дар самти ташаккули ҳисоботи идоракунӣ ва ҳам дар самти таҳлили ин ҳисобот 

ва қабули қарорҳои идоракунии самаранок дар мартабаи дуюм қарор доранд. 

Агар низоми баҳисобгирии идоракунӣ дар корхона ба роҳ монда шуда 

бошад, зарур аст, ки пеш аз ҳама мувофиқати низоми мавҷудбудаи таъминоти 

иттилоотӣ ба ҳадафҳои таҳлили идоракунӣ арзёбӣ карда шавад. Дар мавриди 

қонеъгардии пурраи талаботи иттилоотӣ бо маълумоти баҳисобгирии идоракунӣ 

ҳангоми қабули қарорҳои идоракунӣ корҳо оид ба ташкил ва гузаронидани 

таҳлили идоракунии дохилӣ ба андозаи назаррас сода мегарданд.  

Раванди идоракунии фаъолияти тиҷоратӣ коркарди қарорҳои идоракунии 

на танҳо кӯтоҳмуҳлат, инчунин қарорҳои идоракунии стратегиро пешбинӣ 

менамояд. Бинобар ин, гузаронидани таҳлили стратегӣ самти муҳими таҳлили 

идоракунӣ мебошад. Дар таҳлили стратегӣ мавқеи ҷиддӣ ба баҳисобгирии 

хароҷоти иловагии барои баланд бардоштани сифат ва омили вақтӣ чун 

манбаъҳои афзалиятҳои иловагӣ дар муборизаи рақибона ҷудо карда мешавад. 

Ҳадафи таҳлили стратегӣ танҳо дар ҳолате ба даст меояд, ки «агар қарорҳои 

идоракунии дарозмуҳлати ба он асосёфта имкон диҳанд, ки мувофиқати байни 

талаботи муҳити атроф ва имконияти корхона ҳосил шавад» [164, с. 231]. 

Дар шароити иқтисодии муосир, ки ба он вазъи бозории тездигаршаванда, 

рақобати шадиди ҳамрадиф бо муборизаи фаъол барои харидор ва фармоишгар 

хос аст, қабули қарорҳои идоракунӣ дар соҳаи идоракунии стратегӣ наметавонад 

бе таҳлили идоракунии пешакӣ ба ҷо оварда шавад. 

Имрӯз ҳалли аксари масъалаҳои идоракунӣ дар корхонаҳои саноати 

масолеҳи сохтмонӣ ҳангоми истифодаи моделсозии иқтисодӣ-риёзӣ, бунёди 

моделҳо ва тарҳҳо мубрам гардидааст. Бо корбурди моделњо дар доираи  таҳлили 

идоракунии кӯтоҳмуҳлат, ки асоси қабули қарорҳои идоракунии тактикӣ 

мебошад, таносубҳои дурнамои фоида, хароҷот ва ҳаҷми фурӯши масолеҳи 

сохтмонӣ таҳқиқ карда мешаванд. 

Дурнамои рушд, саривақт бартараф кардани таҳдидҳои дохилӣ ва берунӣ 

ба фаъолияти корхонаҳо, арзёбӣ намудани имконияти рушд, таҳлили ҷиҳатҳои 

қавӣ ва сусти фаъолият ва умуман, муайян кардани вазъи иқтисодии онҳоро, ки 

ба иттилооти дар низоми баҳисобгирии идоракунӣ ташаккулёбанда асос ёфтааст, 

талаб мекунад. Муайян кардани вазъи иқтисодӣ дар асоси таҳлили идоракунӣ 

метавонад ҳамчун таъминоти иттилоотӣ барои қабули қарорҳои идоракунии 

стратегӣ оид ба баланд бардоштани самаранокӣ ва рақобатпазирии корхонаҳои 

соҳа хизмат намояд. Модели алоқамандии иттилоотии баҳисобгирии идоракунӣ 

бо таҳлили идоракунӣ дар расми 1.6 оварда шудааст. 

 

 

 

 

 

 

 

 

 

 

 

 

 

 

Расми 1.6. – Модели алоқамандии иттилоотии баҳисобгирии идоракунӣ ва 

таҳлили идоракунӣ 

Сарчашма: таҳияи муаллиф 

Ҳамин тавр, таҳлили идоракунӣ имконият медиҳад, ки фаъолияти 

истеҳсолии корхонаҳои саноати масолеҳи сохтмонӣ ҳамаҷониба таҳқиқ карда 

шуда, дурнамои рушди минбаъдаи он муайян карда шавад. Ин дар асоси 

ҳамарӯза гирифтани маълумоти саҳеҳ дар бораи равандҳои истеҳсолӣ-

хоҷагидорӣ, ҳаракати ин ё он намуди сарватҳои корхона ва коркарди таҳлилии 

маълумоти гирифташуда ба ҷо оварда мешавад ва имкон медиҳад, ки тамоюли 

муҳим аз нишондиҳандаҳои банақшагирифташудаи фаъолияти истеҳсолӣ 

ошкор ва аз ҷиҳати таъсирашон ба натиҷаҳои банақшагирифташудаи 

фаъолият бањодињӣ карда шаванд. 

 

1.3. Таҷрибаи ташкили баҳисобгирии идоракунии хароҷот дар 

мамлакатҳои хориҷӣ 

 

Амалияи пешбурди баҳисобгирии идоракунӣ дар Ҷумҳурии Тоҷикистон 

нишон медиҳад, ки роҳбарияти аксари корхонаҳо то ҳол ба афзалиятҳои 

воқеие, ки аз истифодаи дурусти баҳисобгирии идоракунӣ ба даст моеояд, 

сарфаҳм намераванд. Аксаран ин ҳолат ба он рабт дорад, ки дар шароити 

ташаккули фаъолияти тиҷоратӣ роҳбарияти корхона диққати асосиро ба дигар 

проблемаҳои ба ақидаи он аввалиндараҷа равона мекунад, чун: 

- пасткунии сарбории андоз бо роҳи истифодабарии тарҳҳои гуногун, 

ташаккули сохтори идоракунӣ барои шахсони алоҳида; 

- афзоиши ҳаҷми фурӯш бо қафомонӣ дар татбиқи низомҳои 

баҳисобгирии муфассали маҳсулот; 

- кушодан ё харид кардани якчанд миқдори шахсони ҳуқуқии дорои 

махсусгардонии ҷуғрофӣ ё истеҳсолии маҳдуд; 

- ташаккули баҳисобгирии муҳосибии молиявӣ ва баҳисобгирии андоз 

ва дигарҳо. 

Пас аз он ки тиҷорати бо чунин тарз ташаккулёфта ба марҳилаи камолот 

мерасад, роҳбарият диққатро бештар ба масъалаҳои нозук ҷалб намуда, 

ҳамзамон муҳимии ташаккули низоми баҳисобгирии идоракунӣ ва 

масъулияти худро дар ин раванд дарк мекунад. Вобаста ба ин, таваҷҷуҳи 

саривақтии роҳбарияти корхона ба раванди ташаккул ва пешбурди низоми 

баҳисобгирии идоракунӣ ҳамкории хадамоти гуногуни корхонаро дар ҳалли 

масъалаҳои ташкилӣ, технологӣ ва техникӣ ба қадри назаррас сабуктар 

мегардонад. 

Солҳои охир дар мамлакат корхонаҳое арзи ҳастӣ намудаанд, ки ҷаҳд 

менамоянд, то таҷрибаи ҷаҳонии баҳисобгирии идоракуниро истифода бурда, 

онро ба шароити иқтисодии бозори ватанӣ мутобиқ гардонанд. Инҳо асосан 

корхонаҳои нав ва рушдёбанда мебошанд, ки дар бахшҳои гуногуни бозор 

фаъолият менамоянд. 

Ҳангоми баррасии масъалаи ташакул ва рушди баҳисобгирии идоракунӣ 

дар мамлакатҳои хориҷӣ чун воситаи муҳими идоракунии корхонаҳои муосир 

равона намудани таваҷҷуҳ ба воқеияти иқтисодии дар ҳамон замон дар 

мамлакатҳои мушаххас ҷойдошта муҳим аст. 

Ба миён омадани баҳисобгирии идоракунӣ дар ИМА бо рушди шадиди 

шакли саҳомии ташкили корхонаҳо вобаста мебошад. Маҳз ҳайати сифатии 

саҳомон (сармоягузорон), ки аз шумораи зиёди саҳмгузорони майда иборат 

буд, талаботро ба ташкил ва пешбурди низоми баҳисобгирии идоракунӣ 

муайян намуд. Асоситарин аз ин талабот ин саривақтии пешниҳод намудани 

иттилоот барои идоракунӣ мебошад, ки бо таъсири пурзӯри муҳити берунӣ ба 

фаъолияти корхонаҳо алоқаманд буд.  

Дар Германия тимсоли баҳисобгирии идоракунӣ баҳисобгирии 

истеҳсолии хароҷот чун зернизоми баҳисобгирии муҳосибӣ мебошад. Вобаста 

бо муҳимии равандҳои дохилиистеҳсолӣ, ки муҳтавои асосии онҳоро ғояи 

арзиши иловашуда ташкил медиҳад, баҳисобгирии хароҷот иттилоотро дар 

бораи маҷмуи амалиётҳои истеҳсолии бо ҳам алоқаманд ҷамъоварӣ, 

ҳуҷҷатнигорӣ, коркард, таҳлил ва маънидод мекунад. Хусусияти муҳими 

ташкили баҳисобгирии хароҷот ин мавҷуд будани номгӯйи ҳисобҳое мебошад, 

ки банизомдарориро бо чунин ҷиҳатҳо дар назар дорад: 

- давраҳои раванди истеҳсолӣ, ки тавссути он принсипи равандӣ татбиқ 

мегардад; 

- марҳилаҳои даври баҳисобгирӣ, ки тартиб додани ҳисоботи солонаро 

дар назар дорад ва дар ин маврид ҳисобҳои хароҷот ва маҳсулоти тайёр 

муфассал карда нашудаанд, то корхонаҳо барои ташкили баҳисобгирии 

истеҳсолӣ маҳдуд карда нашаванд ва онро вобаста аз хусусиятҳои инфиродии 

фаъолияти ҳар як корхонаи алоҳида истифода баранд. Ин гуна ташкили 

баҳисобгирии истеҳсолии хароҷот онро бо модели франсузии баҳисобгирии 

идоракунӣ шабеҳ месозад, вале аз модели англо-америкоӣ фарқ мекунонад 

[176]. 

Бештари корхонаҳои ватанӣ кӯшиш менамоянд, ки таҷрибаи 

байналмилалии баҳисобгирии идоракуниро дар низоми идоракунии худ 

татбиқ намоянд. Имрӯз онҳо бояд муайян кунанд, ки кадом тарзи татбиқи 

баҳисобгирии идоракуниро барои низоми идоракунии худ қабул кунанд. 

Дар мамлакатҳои хориҷӣ ташаккули баҳисобгирии идоракунӣ аз 

баҳисобгирии калкулятсионӣ (баҳисобгирии арзиши аслӣ) ба миён омадааст, 

бинобар ин, муҳтавои асосии онро баҳисобгирии хароҷоти истеҳсолӣ дар 

давраҳои оянда ва гузашта ташкил медиҳад. Дар таҷрибаи хориҷии фаҳмиши 

муосири мафҳуми баҳисобгирии идоракунӣ таваҷҷуҳ ба калимаи «идоракунӣ» 

равона мешавад ва ин аз сабабест, ки методика  ва технологияи ташкили 

баҳисобгирӣ бештар маҳз аз вазифаи идоракунии дар назди роҳбарияти 

корхонаи муосир гузошташуда муайян мегардад.   

Таҷрибаи мамлакатҳои хориҷии пешрафта нишон медиҳад, ки дар онҳо 

4 шохаҳои ташаккул ва рушди баҳисобгирии идоракунӣ ҷудо карда мешавад 

(расми 1.7). Барои ҳар яке аз ин марҳилаҳо афзалиятҳои калидии худ хос 

мебошанд. Дар доираи ҳар яки марҳилаҳои мазкур ҳамчунин соҳаи омӯзиши 

баҳисобгирии идоракунӣ низ дигар аст [184, с. 10].  

Ба андешаи баъзе муҳаққиқон [68, с. 4; 183, с. 8] консепсияҳои муосири 

баҳисобгирии идоракунӣ, ки то имрӯз дар корхонаҳои хориҷӣ истифода 

мешаванд, дар шохаҳои 3-4-и рушди баҳисобгирии идоракунӣ тавлид шуда, 

шохаҳои 1-2 бошанд, раванди пайдошавӣ ва пойдоршавии баҳисобгирии 

идоракунии анъанавиро тавсиф медиҳанд. Ангезандаи асосии рушди сареъи 

назарияи баҳисобгирии идоракунӣ ва методикаҳои асосии он пурзӯршавии 

густурдаи рақобат, рушди бемайлони технологияҳои истеҳсолӣ ва равандҳои 

дохилии корхонаҳо баҳисоб мераванд. 

 

 

 

 

 

 

 

 

 

 

 

 

 

 

 

 

Расми 1.7. – Шохаҳои асосии ташаккул ва рушди баҳисобгирии 

идоракунӣ дар амалияи байналмилалӣ  

Сарчашма: таҳияи муаллиф дапр асоси [40; 58; 68; 176; 183; 184] 

Дар гузаштаи начандон дур корхона танҳо бо таваҷҷуҳ ба истеҳсол ва 

фурӯши маҳсулот ва хизматрасониҳо дар ҳудудҳои миллии худ метавонист 

муваффақ гардад. Таъсири омили байналмилалӣ ба иқтисодиёти корхона 

ниҳоят кам буд. Фоидаи аз ҳисоби ба бозорҳои хориҷӣ баровардани молҳо 

гирифташуда ниҳоят кам буд ва барои барори иқтисодии корхона муҳим 

набуд. Масалан, «дар солҳои 1960 аксари ширкатҳои америкоӣ як қатор 

бахшҳои сохтории истеҳсолии худро ташкил карда буданд, ки маҳсулотро 

истеҳсол карда, онро танҳо дар дохили ИМА мефурӯхтанд. Ҳамаи истеҳсолот 

То соли 1950: 

Соҳаи асосии омӯзиши баҳисобгирии идоракунӣ – ҳисобкунии 

арзиши аслии маҳсулот ва хизматрасониҳо. Баҳисобгирии хароҷот 

ва назорати молиявӣ бо ёрии низоми буҷетикунонӣ ба ҷо оварда 

мешаванд 

То соли 1965: 

Дар корхонаҳо баҳисобгирии хароҷот аз рӯи марказҳои масъулият 

рушд меёбад: банақшагирии амалиёти молиявӣ ва таҳлили қабули 

қарорҳо дар асоси иттилооти баҳисобгирии идоракунӣ  

То соли 1985: 

Соҳаи асосии баҳисобгирии идоракунӣ – таҳлили хароҷоти 

корхона ва таҳияи усулҳои пасткунии захираҳои дар равандҳои 

тиҷоратӣ истифодашаванда. Воситаи асосии баҳисобгирии 

идоракунӣ дар марҳилаи мазкур – таҳлили равандӣ. 

Солҳои 2000: 

Баҳисобгирии идоракунӣ ба таъмини равандҳои идоракунии 

натиҷаҳои ҳадафӣ нигаронида мешавад – бо роҳи банақшагирӣ ва 

ояндабинии саривақтии захираҳо (молиявӣ, истеҳсолӣ ва инсонӣ), 

қабули қарорҳо дар дохили корхона дар асоси нишондиҳандаҳои 

иқтисодии мутавозишудаи комплексӣ 

ва фурӯши маҳсулот берун аз сарзамини ИМА тавассути бахшҳои сохтории 

байналмилалии ширкат ба ҷо оварда мешуд» [184, с. 11]. 

Имрӯз ҷаҳонишавӣ, байналмилалишавӣ ва  ҳамгироии бозорҳо тарзи 

пешбурди соҳибкории корхонаҳои муосирро ба куллӣ дигар намудааст. Акнун 

корхонаҳои тиҷоратӣ сохторҳои матритсавиеро истифода мебаранд, ки дар 

онҳо воҳидҳои маҳсулот дар доираҳои мамлакатҳо ва минтақаҳои бузург 

омехта шудаанд. Вобаста ба ин, таъиноти байналмилалии маҳсулот ва 

хизматрасониҳо барои ҳама шахсони ба ноилгардии ҳадафҳои роҳбарияти олӣ 

манфиатдор чун маҳаки калидӣ ҳисобида мешавад. 

Бо мурури он ки, соҳаҳои ҳарчӣ бештар ба миқёси ҷаҳонӣ мебароянд, 

идоракунии стратегӣ тарзи ҳарчӣ бештар муҳими назораи рӯйдодҳои ҷаҳонӣ 

ва мавқеъгирии афзалиятҳои ширкатҳо дар ояндаи дарозмуҳлат мегардад. 

Дар баҳисобгирии идоракунии анъанавӣ, тавре иқтисодчиён ақида 

доранд,  ду ҳадафи асосӣ пайгирӣ карда мешавад [40; 43; 58]: 

- таъмини ҳисобкунии арзиши аслии маҳсулот; 

- амалисозии вазифаи банақшагирӣ-назоратӣ. 

Ба сифати объекти баҳисобгирии идоракунӣ дар мавриди мазкур низоми 

баҳисобгирии нишондиҳандаҳои молиявӣ – хароҷот ва даромадҳо баромад 

мекунад. Барои ҳисобкунии нишондиҳандаҳои арзиши аслии маҳсулот 

метавонанд тарзҳои ҳисобкунии арзиши аслӣ дар асоси баҳисобгирии 

хароҷоти пурра ва ҷузъӣ (низоми «директ-костинг») ба кор бурда шаванд. 

Барои амалисозии вазифаи банақшагирӣ-назоратӣ қоидаҳои баҳисобгирии 

хароҷот ва даромад аз рӯи марказҳои масъулият истифода мешаванд.  

Барои баҳодиҳии фаъолият нишондиҳандаи фоиданокии 

сармоягузориҳо коркард шуда буд, ки алоқамандии даромаднокии фурӯш ва 

гардонии дороиҳоро таъмин менамуд. Ширкати Дюпон низоми баҳисобгирии 

идоракуниеро таҳия намуд, ки чунин унсурҳоро дар бар мегирифт: 

- раванди буҷетикунонии амалиётии солона; 

- ҳисоботҳои ҳарҳафтаина оид ба фурӯш ва буҷетҳои чандири ҳармоҳа; 

- ҳисоботҳои солона оид ба натиҷаҳои фаъолият, аз ҷумла фоиданокии 

сармоягузориҳо. 

Ин гуна низоми баҳисобгирии идоракунӣ «ташкили комплексии 

банақшагирӣ, ҳамоҳангсозӣ, назорат ва баҳодиҳии фаъолияти воҳидҳои 

сохтории ширкатро таъмин менамуд, ки фалсафаи назорати мутамарказро бо 

масъулияти ғайримарказонӣ пайгирӣ кардааст» [163, с. 20]. 

Дар давраи солҳои 1925-1950 дар баробари усулҳои анъанавии 

ҳисобкунии арзиши аслӣ усулҳои «ба куллӣ нави баҳисобгирии хароҷот 

коркард шуданд, чун низомҳои ҳисобкунии мустақимонаи хароҷот ва 

низомҳои ҳисобкунии функсионалии арзиши аслӣ» [60, с. 185].  

Дар низомҳои ҳисобкунии мустақимонаи арзиши аслӣ танҳо хароҷоти 

мустақим ба ҳисоб гирифта мешаванд. Баҳодиҳии хароҷоти ғайримустақими 

барои қарорҳои идоракунӣ мубрам ҳангоми гузаронидани таҳлили минбаъдаи 

махсус ба ҷо оварда мешавад. Камбудии ин гуна низомҳо дар он ифода меёбад, 

ки онҳо хароҷоти ғайримустақимро чен намекунанд ва онҳоро ба хароҷоти 

ҳадафӣ ҳисобузам намекунанд. Бинобар ин, ҳамагуна кӯшиши ба таҳлил фаро 

гирифтани хароҷоти ғайримустақим ҳангоми таҳқиқоти махсус бояд ба ин ё 

он фарзия ва раводидҳо асос ёбад. Аз сабаби ин низомҳои ҳисобкунии 

мустақимонаи арзиши аслӣ барои истифодабарӣ танҳо дар ҳолате тавсия дода 

мешаванд, ки агар хароҷоти ғайримустақим дар ҳаҷми умумии хароҷот ҳиссаи 

ниҳоят камро ташкил диҳанд. 

Дар низомҳои ҳисобкунии функсионалии арзиши аслӣ хароҷоти 

ғайримустақим ба хароҷоти ҳадафӣ тақсим карда мешаванд. Дар низоми 

функсионалӣ хароҷоти ғайримустақим дар байни намудҳои асосии фаъолият 

тақсим карда мешаванд, на дар байни воҳидҳои сохторӣ. Дар ин маврид якчанд 

марказҳои хароҷот ҷудо карда мешаванд.  

Соли 1923 Ҷ. Кларк зарурати тақсим кардани хароҷотро ба намудҳои 

тағйирёбанда ва доимӣ асоснок кард. Ба ақидаи ӯ, маҳз ҳамин равиш барои 

идоракунӣ рӯзмарра буда, тақсимкунии хароҷоти ғайримустақим барои 

қабули қарорҳои идоракунӣ аҳамияти муҳим надорад. Ғояҳои Ҷ. Кларк дар 

таҳқиқотҳои Ҷ. Харрис рушди худро ёфтанд, ки ӯ соли 1936 консепсияи 

ҳангоми ҳисобкунии арзиши аслӣ ба ҳисоб гирифтани хароҷоти мустақим – 

усули «директ-костинг»-ро пешниҳод намудааст. Тибқи низоми мазкур, дар 

арзиши аслии маҳсулот танҳо хароҷоти тағйирёбанда (мустақим) ба ҳисоб 

гирифта мешаванд, хароҷоти доимӣ (ғайримустақим, барилова) ба ҳисоб 

гирифта намешаванд. Дар ин маврид, ашёи хом ва мавод, нимтайёраҳои дар 

истеҳсоли маҳсулот истифодашаванда, сӯзишворӣ ва барқ барои эҳтиёҷоти 

технологӣ, музди меҳнати коргарони асосӣ бо андози иҷтимоӣ ба хароҷоти 

тағйирёбанда ва маблағи истеҳлок, музди меҳнати кормандони маъмурӣ бо 

андози иҷтимоӣ, иҷорапулии биноҳои маъмурӣ ба хароҷоти доимӣ мансуб 

мебошанд. Хароҷоти доимӣ аз ҳаҷми истеҳсол ва фурӯши маҳсулот вобаста 

нестанд ва бо мурури вақт (одатан як сол) тағйир намеёбанд. Хароҷоти 

тағйирёбанда аз ҳаҷми истеҳсол вобаста буда, ҳамзамон бо тағйирёбии ҳаҷм 

тағйир меёбанд. Мувофиқан, ҳар чӣ қадаре, ки ҳаҷми истеҳсол баланд бошад, 

хароҷоти тағйирёбанда зиёд аст. Хароҷоти тағйирёбанда ба воҳиди маҳсулот 

бо тағйирёбии ҳаҷми истеҳсол тағйир намеёбанд. 

Ин усул имкон дод, ки қарорҳои идоракунии нисбатан асосноктар қабул 

карда шаванд, аз ҷумла ҷиҳати муносибати нархгузорӣ ва даромаднокӣ, 

инчунин таҳлили алоқамандии «хароҷот – ҳаҷм – фоида» ба кор бурда шавад.  

Ғояи асосии директ-костинг «дар ҳисоб кардани арзиши аслии 

ихтисоршуда ва муайян кардани даромади маржиналӣ ифода меёбад» [179, с. 

68]. Даромади маржиналӣ – фарқи байни маблағи фурӯш (бе баҳисобгирии 

андоз аз арзиши иловашуда ва аксизҳо) ва хароҷоти тағйирёбанда мебошад, ки 

баъзан чун маблағи пӯшонидан (ҳиссаи маблағи фурӯш, ки барои пӯшонидани 

хароҷоти доимӣ ва бунёдшавии фоида боқӣ мемонад) номида мешавад. 

Корбурди васеи усули директ-костинг дар ИМА танҳо дар соли 1953 

шуруъ гардид. Баъдтар он дар Англия (ҳисобкунии маржиналии арзишии 

аслӣ), Франсия (муҳосиботи маржиналӣ) ва дигар мамлакатҳо паҳн гардид. 

Ҳоло ин низом дар ҳама мамлакатҳои аз ҷиҳати иқтисодӣ рушдёфта  истифода 

мешавад: «дар Германия ин модел «баҳисобгирии хароҷоти ҷузъӣ», дар 

Британияи Кабир – «баҳисобгирии хароҷоти маржиналӣ», дар Франсия – 

«муҳосиботи маржиналӣ» ном дорад» [46, с. 100]. 

 Аз солҳои 1980 оғоз карда чанде аз иқтисодчиён дар бораи 

консепсияҳои асосии баҳисобгирии идоракунии он замон нигоҳи интиқодии 

худро арз намуданд. Интиқодҳои мазкур, пеш аз ҳама, бо он рабт доштанд, ки 

баҳисобгирии идоракунии анъанавӣ дигар акнун эҳтиёҷоти идоракуниро дар 

шароити шиддатёбии рақобат, мураккабшавии технология ва ташкили 

истеҳсолот қонеъ карда наметавонист. Соли 1987 китоби Р. Каплан ва Т. 

Ҷонсон  – «Аҳамияти гумшуда: ҷаҳиш ва пастравии баҳисобгирии идоракунӣ» 

аз чоп баромад, ки «дар муҳити доираҳои ҷамъиятӣ ба таври васеъ маъмул 

гардид» [207, с. 12]. Муаллифон тасдиқ мекарданд, ки ширкатҳо то ҳол 

амалияи баҳисобгирии идоракуниеро истифода мебаранд, ки дар замони 

муосир куҳна шудааст ва талаботи нави низоми идоракуниро қонеъ карда 

наметавонад.  

Минбаъд силсилаи мақолаҳои Р. Купер ва Р. Каплан ба нашр расиданд 

[204; 205; 206], ки дар онҳо ғояҳои асосии консептуалии низомҳои 

функсионалӣ, аз ҷумла низоми ABC (Activity based costing – арзиши аслии ба 

фаъолият асосёфта) пешниҳод карда шудаанд, ки то оғози солҳои 2000-ум дар 

аксари корхонаҳои пешрафтаи хориҷӣ татбиқ гардиданд. 

Моҳияти усули ABC ва тафовути муҳими он аз дигар низомҳои 

ҳисобкунии арзиши аслӣ ин аст, ки объектҳои баҳисобгирӣ ҳарчӣ зиёд 

муфассал карда мешаванд (бо назардошти қоидаи самаранокӣ). Сипас арзиши 

аслии қисмҳо дар арзиши аслии маҳсулот ё арзиши аслии равандҳои пештар 

ҷудокардашуда ҷамъбаст карда мешавад. Объекти баҳисобгирӣ ҳангоми 

корбурди низоми ABC амалиёт, яъне қисми таркибии раванди технологӣ –  

таъминот, истеҳсоли маҳсулот, фурӯш ба ҳисоб меравад. 

Дар низоми ABC ҳангоми баҳисобгирии хароҷот ва ҳисобкунии арзиши 

аслӣ омилҳои хароҷоти аз ҳаҷми истеҳсол вобастабуда ва ҳам вобастанабуда 

ба ҳисоб гирифта мешаванд. Ҳангоми истифодаи омилҳои хароҷот, ки аз 

ҳаҷми истеҳсолот вобаста мебошанд, дар назар аст, ки истифодаи  захираҳо 

дар истеҳсолот бевосита аз миқдори маҳсулоти истеҳсолшуда вобаста аст. Ба 

қавли дигар, пешбинӣ мешавад, ки хароҷоти ғайримустақими бо истеҳсоли 

маҳсулот алоқаманд аз ҳаҷми истеҳсол вобастагии назаррас доранд. Ба 

омилҳои маъмули хароҷот, ки аз ҳаҷми истеҳсоли маҳсулот вобастаанд, инҳо 

мансуб мебошанд: шумораи маҳсулоти истеҳсолшуда, соатҳои кории бевосита 

барои истеҳсоли маҳсулот сарфшуда, соатҳои кори таҷҳизот, ки воқеан барои 

истеҳсоли маҳсулот заруранд. Ин гуна омилҳо барои чен кардани миқдори 

захираҳои истеъмолшуда метавонанд пурра ба кор бурда шаванд, чун 

хароҷоти нерӯ (энергия), истеҳлоки таҷҳизот дар рафти кор, меҳнати 

кормандони ёрирасони дар истеҳсолот машғулбуда, хароҷот бдарои санҷиши 

коршоямии маҳсулоти истеҳсолшуда (дар ҳолатҳое, ки ҳар як маҳсулот 

алоҳида аз санҷиш мегузарад). Масалан, соатҳои кори таҷҳизот барои муайян 

кардани хароҷоти нерӯи барқ комилан ба кор бурда мешаванд, зеро ки агар 

ҳаҷми истеҳсоли маҳсулот ба андозаи 10% зиёд шавад, мусаллам аст, ки вақти 

кории таҷҳизот низ ба андозаи 10% зиёд мешавад ва дар натиҷаи хароҷоти 

нерӯи барқ низ ба андозаи 10% меафзояд.  

Омилҳои хароҷот, ки аз ҳаҷми истеҳсолот вобастаанд, барои мисолҳои 

зикргардида комилан қобили истифода мебошанд, чунки намудҳои фаъолият, 

ки ҳар маротиба барои истеҳсоли маҳсулоти навбатӣ иҷро мешаванд, якхела 

мебошанд. Баръакс, омилҳои хароҷот, ки аз ҳаҷми истеҳсоли маҳсулот вобаста 

нестанд, ҳангоми истеҳсоли маҳсулоти навбатӣ истифода намешаванд. 

Масалан, агар ду намуди фаъолият - ҷуркунии таҷҳизот (наладка) ва таҳияи 

техникӣ (реинжиниринг)-и маҳсулотро баррасӣ кунем, захираҳои ҳангоми 

ҷуркунии таҷҳизот истифодашаванда ҳар маротиба ҳангоми гузариш аз 

истеҳсоли як намуди маҳсулот ба истеҳсоли намуди дигари маҳсулот 

истеъмол мешаванд, вале дар ин маврид, вобаста аз он ки 10 дона маҳсулот 

истеҳсол мешавад ё 100 дона хароҷот зиёд намешаванд. Ҳамин тавр, ҳар 

қадаре ки ҳолатҳои ҷуркунии таҷҳизот зиёд бошад, ҳамон қадар захираҳо 

(меҳнати усто, равғанҳои молиданӣ, қисмҳои эҳтиётӣ ва дигарҳо) зиёдтар 

истифода мешаванд. Бинобар ин, барои намудҳои фаъолияти бо ҷуркунии 

таҷҳизот алоқаманд, омили шумораи ҷуркуниҳо нисбат ба омили шумораи 

маҳсулоти дар таҷҳизоти мазкур истеҳсолшуда мақбултар аст. Ба ҳамин 

монанд, хароҷоти таҳияи техникии маҳсулот метавонанд аз миқдори корҳои 

анҷомдодашуда вобаста бошанд, на аз шумораи маҳсулоти пас аз иҷрои 

корҳои таҳияи техникии маҳсулот истеҳсолшуда. Барои ҳар ду мисоли 

баррасишуда бояд омилҳои хароҷотро донист, ки аз ҳаҷми истеҳсол вобаста 

нестанд, чун шумораи ҷуркуниҳои таҷҳизот ё миқдори корҳои таҳиясозии 

техникии маҳсулот, зеро ки бе донистани онҳо ба таври аниқ тақсим кардани 

ин гуна хароҷот ба намудҳои фаъолият ғайриимкон аст. 

Тавре Ч.Т. Хорнгрен, Ҷ. Фостер ва Ш. Датар қайд кардаанд, низоми ABC 

на танҳо ба тақсим кардани хароҷоти ғайримустақим дар низомҳои 

ҳисобкунии арзиши аслӣ, инчунин дар низомҳои буҷетикунонӣ, таҳлили 

тамоюл аз буҷетҳои чандир, таҳлили даромаднокии харидорон низ ба кор 

бурда мешавад [178, с. 215]. 

Таҳлили даромаднокии харидорон (customerprofitabitiry analysis) самти 

нави баҳисобгирии идоракунӣ мебошад, ки муаллифон пешниҳод намудаанд. 

Ҳангоми таҳлили даромаднокии харидорон як ҳиссаи хароҷот ба харидорон 

гузаронида мешавад, як ҳисса – ба хатҳои фурӯш, ҳиссаи дигар – ба амалиёт 

оид ба таблиғи намои корхона. 

К. Друри чунин низомҳои баҳисобгирии хароҷотро ояндадор меҳисобад 

[59; 60]: 

- низомҳои баҳисобгирии хароҷот аз рӯи вазифаҳо, ки пояро барои 

аниқтар ҳисоб кардани хароҷоти истеҳсолӣ таъмин мекунанд, инчунин 

механизми идоракунии хароҷотро пешниҳод менамоянд; 

- низомҳои баҳисобгирӣ аз рӯи хароҷоти меъёрӣ, ки иттилоотро оид ба 

хароҷоти барои ҳадафҳои гуногун истифодашаванда пешниҳод менамоянд, аз 

ҷумла барои тартиб додани сметаҳо, содагардонии баҳодиҳии захираҳои 

моддию истеҳсолӣ, ояндабинии хароҷоти давраҳои оянда ба манфиати қабули 

қарорҳо, инчунин назорат ва баҳодиҳии фаъолияти корхона; 

- идоракунии умумии сифат  – шакли ташкили фаъолият, ки дар мавриди 

он ҳама вазифаҳои хоҷагидорӣ ба раванди доимии такмили сифат фаро 

гирифта мешаванд, чунин шаклҳои ҳисобот ва дастаи нишондиҳандаҳо дар 

назар дошта шудаанд, ки менҷерҳоро ҳавасманд мекунанд ва кӯшишҳои 

онҳоро барои баландбардории сифати маҳсулот баҳодиҳӣ мекунанд; 

- баҳисобгирии идоракунии стратегӣ, ки иттилоотро оид ба пешомадҳои 

бозории маҳсулоти маҷудбуда, даври зисти маҳсулот ва сандуқҳои маҳсулот. 

Э.А. Аткинсон, Р.Д. Банкер ва М.С. Янг равиши нави баҳисобгирии 

идоракуниро пешниҳод менамоянд [15, с. 27], ки ба эҳтиёҷоти менеҷерони 

қабулкунандаи қарорҳо нигаронида шудааст. Онҳо таҳлили фаъолиятеро 

муайян менамоянд, ки чун таҳлили арзишнокӣ (value analysis) ё идоракунии ба 

фаъолият асосёфта (activity-based management – ABM) маъмул аст ва раванди 

аз панҷ амал иборатбударо дар бар мегирад (расми 1.8). 

 

 

 

 

 

 

 

 

 

Расми 1.8. – Амалҳои таҳлили идоракунии ба фаъолият асосёфта 

Сарчашма: таҳияи муаллиф дар асоси [15; 60; 178] 

Дар аввал хароҷоти ғайримустақим ба намудҳои маҳсулоте мансуб 

дониста мешаванд, ки дар онҳо иштирок мекунанд, сипас онҳо ба объектҳо 

(маҳсулот, хизматрасониҳо) мансуб дониста мешаванд. Дар натиҷаи муқоиса 

кардани хароҷоти фаъолият бо объектҳои хароҷот маҳсулоти фоидаовар ва 

ғайрифоидаовар ошкор карда мешаванд. Сипас воситаҳои идоракунии 

стратегии хароҷот ҳангоми қабули қарорҳо оид ба муқаррар кардани нархҳо, 

Идоракунии ба 

фаъолият асосёфта 

Ҳамтокунии ҳадафҳои раванд 

Тавсифи намудҳои фаъолият 

Таснифи намудҳои фаъолият 

Такмили беисти равандҳо 

Бартараф кардани намудҳои фаъолият, ки хароҷоти 

баҷоории онҳо аз арзишнокиашон зиёд аст 



52 

 

номгӯйи навъҳо (ассортимент)-и маҳсулоти истеҳсолшаванда, лоиҳакашии 

маҳсулот, муносибатҳо бо мизоҷон ва таҳвилкунандагон, инчунин 

технологияе, ки маҳсулот ва мизоҷони ғайрифоидаоварро ба маҳсулот ва 

мизоҷони фоидаовар табдил медиҳад, ба кор бурда мешаванд. 

Ҳоло корхонаҳои хориҷӣ дар фаъолияти худ ба ғайр аз низомҳои 

анъанавӣ ва муосири дар боло баррасишуда (директ-костинг, ABC ва ABM) 

номгӯйи васеи усулҳои баҳисобгирии идоракуниро, ки ба роҳбарият барои 

қабули қарорҳои идоракунӣ заруранд, ба кор мебаранд. Тавсифи мухтасари 

низомҳои мазкур дар ҷадвали 1.2 оварда шудааст.  

Ҷадвали 1.2. – Низомҳои анъанавӣ ва муосири дар таҷрибаи 

байналмилалии баҳисобгирии идоракунӣ истифодашаванда 

Низоми 

баҳисобгирии 

идоракунӣ 

Тавсифи низоми баҳисобгирии идоракунӣ  

1. Директ-костинг Ҳамаи хароҷот ба намудҳои тағйирёбанда ва доимӣ ҷудо карда 

мешаванд, дар таркиби арзиши аслии маҳсулот танҳо хароҷоти 

тағйирёбанда ба ҳисоб гирифта мешаванд, хароҷоти доимӣ ба 

натиҷаҳои фаъолияти корхона гузаронида мешаванд. Ҳангоми 

ҷудо кардани хароҷот ба намудҳои доимӣ ва тағйирёбанда 

душворӣ ба миён меояд, чунки хароҷоти доимӣ ва тағйирёбандаи 

соф кам мебошанд. Ҳамон як хароҷот дар мавридҳои алоҳида ҳам 

доимӣ ва ҳам тағйирёбанда буда метавонанд. Хароҷоти доимӣ низ 

дар истеҳсоли маҳсулот иштирок мекунанд, бинобар ин, бояд ба 

арзиши аслӣ дохил карда шаванд. Тақсими иловагии хароҷоти 

шартан доимӣ лозим меояд, агар ҳисоб кардани арзиши аслии 

пурраи маҳсулоти тайёр ё истеҳсолоти нотамом талаб шавад. 

2. ABC (Activity 

based costing – 

арзиши аслии ба 

фаъолият асосёфта) 

Хароҷоти корхона на дар маҳсулоти ниҳоӣ, балки дар равандҳои 

истеҳсолӣ истеъмол мешаванд. Вазифаҳои асосии ABC ин 

ҷустуҷӯ ва дарёфт кардани амалиётҳое, ки имконияти истеҳсоли 

маҳсулотро таъмин мекунанд, муайян кардани арзиши онҳо ва 

тақсим кардани ин амалиётҳо ба маҳсулоти дахлдор мебошад.  

3. Ҳисобкунии 

арзиши аслӣ дар 

асоси даври зисти 

маҳсулот (Lifecycle 

costing - LCC) 

Арзиши маҳсулот бояд хароҷоти тамоми давраҳои зисти онро, ки 

ба таҳиясозӣ, лоиҳакашӣ, истеҳсол ва ба бозор баровардани он 

алоқаманд мебошанд, ба ҳисоб гирад. Ҳиссаи зиёди хароҷот маҳз 

бо таҳиясозӣ ва ба бозор баровардани маҳсулот алоқаманд аст ва 

низомҳои анъанавии баҳисобгирии идоракунӣ диққатро бештар 

ба хароҷоти истеҳсолӣ равона мекунанд. 

Давоми ҷадвали 1.2 

4. Target costing – 

низоми ҳисобкунии 

хароҷоти ҳадафӣ 

Назорати ба хароҷоти банақшагирифташудаи оянда 

нигаронидашуда. Вазифаи асосии таргет-костинг кам кардани 

хароҷот ҳангоми сохтани маҳсулоти нав ба хотири ноилгардӣ ба 

сатҳи банақшагирифташудаи фоида бо назардошти хосиятҳои 

истеъмолии маҳсулот, муҳлати хизмат, сатҳи хизматрасонӣ ва 

дигар хусусиятҳо мебошад. Ғояи асосии таргет-костинг ин аст, ки 

маҳсулот метавонад бо нархи аз нархи бозорӣ баландтар фурӯхта 

шавад. Дар аввал бояд нархи бозории маҳсулот муайян карда 

шавад, сипас андозаи мақбули фоида ва дар охир – андозаи 

калонтарини арзиши аслӣ. Ин низом омӯзиши нафънокӣ ва 

таҳлили таносуби муҳимии нархи ҳар як унсури маҳсулоти 

истеҳсолшавандаро дар назар дорад. Он ба стратегияи пасткунии 

хароҷот дар асоси назорати пешакии хароҷот ва ноилгардии 

рақобатпазирӣ дар шароити бозории нарх мутобиқ аст. 

5. Кайзен-костинг 

(аз японӣ: кай – 

тағйирдиҳӣ, зен – 

хуб, такмил аз 

ҳисоби захираҳои 

дохилӣ) 

Раванди пасткунии арзиши аслӣ тавассути баландбардории 

самаранокии равандҳои истеҳсолӣ. Равандҳои истеҳсолӣ ба 

хотири дарёфт кардани роҳҳои такмили онҳо ва кам кардани 

хароҷот баррасӣ мешаванд. Кайзен-костинг якбора паст кардани 

хароҷотро дар назар надорад, чунки дар марҳилаи истеҳсоли 

маҳсулот ин кор ғайриимкон аст, вале захира аз ҳисоби таҳлили 

амалҳои истеҳсолӣ аз ҷониби худи коргарони бевосита ба раванди 

технологӣ масъул ҷустуҷӯ карда мешавад. 

6. ABM (Activity 

Based 

Management - 

идоракунии ба 

амалиёт асосёфта) 

Равиши бонизоми ҳамгиро, ки менеҷеронро водор месозад, то ба 

хотири афзун кардани фоиданокии корхона диққатро ба 

амалиётҳо (вазифаҳо) равона кунанд. 

7. Низоми 

нишондиҳандаҳои 

мутавозин (Balanced 

Scorecard - BSC)  

Идоракунии равандҳои тиҷоратии калидӣ, ки ба марказҳои 

масъулияти корхона тибқи ҳадафҳои гузошташуда вогузор 

карда шудаанд ва дар қиматҳои ҳадафии нишондиҳандаҳои 

баҳододашаванда дар доираи чор самт – молия, мизоҷон, 

равандҳои тиҷоратии дохилӣ, омӯзиш ва рушд ифода 

гардидаанд. 

Сарчашма: таҳияи муаллиф дар асоси адабиёт [15; 16; 59; 60; 136] 

Дар асоси таҳқиқоти гузаронидашуда метавон хулоса баровард, ки 

раванди баҳисобгирии идоракунӣ дар таҷрибаи байналмилалӣ, чӣ дар тарзи 

анъанавӣ ва чӣ дар тарзи муосир на танҳо худи баҳисобгирӣ, инчунин 

равандҳои таҳлил, банақшагирӣ ва назоратро дар бар мегирад. Дар ин маврид 

таваҷҷуҳ ба омилҳои берунии ба фаъолияти корхона таъсиррасон тафовути 

баҳисобгирии идоракунии муосирро аз баҳисобгирии идоракунии анъанавӣ 

бештар зоҳир менамояд. Хотиррасон мекунем, ки баҳисобгирии идоракунии 

анъанавӣ асосан ба равандҳои дохилии корхона таваҷҷуҳ мекунад. 

Азбаски баҳисобгирии идоракунии муосир асосан ба оянда нигарон аст 

ва воситаи дастгирии иттилоотии қабулкунӣ, татбиқкунӣ ва баҳодиҳии 

қарорҳои идоракунии фаврӣ ва стратегӣ мебошад, он баҳисобгирии 

идоракунии стратегӣ низ номида мешавад. Дар баҳисобгирии идоракунии 

стратегӣ маълумот «оид ба натиҷаҳои молиявӣ, давравӣ (вақтӣ), сифатӣ ва 

арзишии тамоми корхона ва унсурҳои алоҳидаи он - воҳидҳои сохторӣ, 

кормандон, лоиҳаҳо ва дигар бахшҳо ташаккул меёбад» [136, с. 14]. 

Таҷрибаи байналмилалӣ тасдиқ мекунад, ки ҳадафи асосии 

баҳисобгирии идоракунӣ «таъмини кифоя ва саривақтии тамоми зинаҳои 

идоракунии корхона бо иттилооти банақшагирӣ, воқеӣ ва ояндабинӣ барои 

қабули қарорҳои идоракунии асоснок тавассути ҷамъоварӣ, банизомдарорӣ ва 

таҳлили фаврӣ ва муфассалкардашудаи он мебошад» [16, с. 118].  

Ҳамин тавр, таҷрибаи хориҷии ташкили баҳисобгирии идоракуниро 

ҷамъбаст намуда, хулоса мебарорем, ки дарк намудани зарурати баҳисобгирии 

идоракунӣ чун асоси низоми идоракунии корхонаҳои истеҳсолӣ, бахусус 

корхонаҳои саноати масолеҳи сохтмонии Ҷумҳурии Тоҷикистон, ки  низоми 

баҳисобгирии идоракунӣ дар онҳо дар марҳилаи аввалии ташаккул қарор 

дорад, муҳим мебошад. Ҳангоми таҳия намудани пояҳои назариявӣ ва 

методологии ташаккули баҳисобгирии идоракунӣ дар корхонаи мушаххас 

иштироки бевоситаи кормандони марказҳои масъулияти манфиатдор ва ҳам 

роҳбарияти олии корхона зарур аст. 

Барои ташаккул ва мукаммалсозии низоми баҳисобгирии идоракунӣ дар 

корхонаҳои саноати масолеҳи сохтмонӣ корбурди воситаҳои таъсирбахш ва 

самараноки дар таҷрибаи хориҷӣ пойдоргардида, мутобиқ сохтани онҳо ба 

воқеияти фаъолияти корхонаҳои ватанӣ зарур аст. Бо назардошти он ки дар 

мамлакатҳои хориҷӣ низоми баҳисобгирии идоракунӣ аллакай ба роҳ монда 

шудааст, дорои пояҳои методологии мукаммал ва бо кормандони дорандаи 

донишҳо ва малакаҳои зарурӣ таъмин мебошад, истифодаи таҷрибаи 

мамлакатҳои хориҷӣ дар ин самт барои корхонаҳои саноати масолеҳи 

сохтмонии Ҷумҳурии Тоҷикистон масъалаи мубрам ба шумор меравад.  

БОБИ 2. ҲОЛАТИ ТАШАККУЛ ВА РУШДИ НИЗОМИ 

БАҲИСОБГИРИИ ХАРОҶОТ ВА ҲИСОБКУНИИ АРЗИШИ АСЛӢ 

ДАР КОРХОНАҲОИ САНОАТИ МАСОЛЕҲИ СОХТМОНӢ 

 

2.1. Таъсири хусусиятҳои соҳавии истеҳсоли масолеҳи сохтмонӣ ба 

ташкили  баҳисобгирии идоракунӣ  

 

Яке аз ҷиҳатҳои муҳими фарқкунандаи баҳисобгирии идоракунӣ аз 

дигар намудҳои баҳисобгирӣ ин аст, ки ба ташкили низоми муносиби 

баҳисобгирии идоракунӣ хусусиятҳои соҳаи фаъолияти корхона таъсири 

муҳим мерасонанд. Ин гуна таъсиррасонӣ, масалан дар ташкили баҳисобгирии 

муҳосибии молиявӣ муҳим нест, чунки ҳадафи асосии баҳисобгирии молиявӣ 

омода ва ба истифодабарандагон пешкаш намудани иттилооти воқеии умумӣ 

дар бораи фаъолияти корхона ва вазъи молиявии он мебошад.  

Тавре Т.Г. Шешукова қайд менамояд, «ба хотири муайян кардани 

самтҳои афзалиятноки рушд ҳангоми ташкили низоми баҳисобгирии 

идоракунӣ ва ташкили босамари он, пеш аз ҳама ба инобат гирифтани омилҳои 

ба ташкили баҳисобгирии идоракунӣ таъсиррасон зарур аст» [193, с. 75]. 

Аммо дар адабиёт ба масъалаҳои таъсири хусусиятҳои соҳавӣ ва 

технологияи истеҳсолот ба ташкили баҳисобгирии идоракунӣ дар соҳаҳои 

алоҳида, хоса дар соҳаи истеҳсоли масолеҳи сохтмонӣ аҳамияти муҳим дода 

нашудааст. Ҳатто баъзе муаллифон дар мавриди баррасии ин гуна масъалаҳо 

хусусиятҳои соҳаи сохтмонро бо соҳаи истеҳсоли масолеҳи сохтмонӣ якҷоя ва 

ҳамсон шарҳ медиҳанд [166, с. 141], ки ин ба андешаи мо нодуруст аст.  

Хусусиятҳои сохтори ташкилии идоракунии корхонаҳои саноатӣ, 

усулҳои таъсири идоракунӣ ба ҳалли масъалаҳои вазифавии корхона ва муҳим 

аз ҳама – хусусиятҳои соҳавӣ ва технологияи истеҳсоли маҳсулот – омилҳои 

асосие мебошанд, ки ба ташкили низоми баҳисобгирии идоракунӣ дар 

корхонаҳои муосир таъсири муҳим мерасонанд. Ҳамаи ин хусусияти баҳснок 

доштани масъалаҳои бо ташкили баҳисобгирии идоракунӣ алоқамандро 

муайян мекунанд. Мушкилоти мазкурро метавон бешубҳа ба доираи 

корхонаҳои саноати истеҳсоли масолеҳи сохтмонӣ низ мансуб донист. 

Имрӯз, вақте ки субъектҳои хоҷагидорӣ ба мустақилияти комили 

ташкилӣ ва молиявӣ ноил гардидаанд, мусаллам аст, ки модели идоракунии 

хароҷот, ки дар доираи баҳисобгирии муҳосибии анъанавӣ амал мекунад, «ба 

ҳисобкунии арзиши аслии пурраи маҳсулот асос ёфта, хусусиятҳои 

хоҷагидории корхонаҳоро дар муҳити рақибонаи муосир пурра ба инобат 

намегирад» [203, с. 69]. Баҳисобгирии идоракунӣ «дар ҳудудҳои сохтори 

ташкилии корхона ва низоми равандҳои истеҳсолӣ ва ғайриистеҳсолии он 

амал мекунад» [97, с. 40]. Ба хотири таҳия ва татбиқи низоми баҳисобгирии 

идоракунӣ дар корхонаҳои соҳаи таҳқиқшаванда, пеш аз ҳама бояд омилҳои 

калидии ба фаъолияти корхонаҳои соҳа таъсиррасон ошкор ва таҳқиқ карда 

шаванд. Ҳамин гуна кӯшиш аз ҷониби муҳаққиқони ватанӣ Қ.Х. Хушвахтзода 

[181, с. 5] ва Д.А. Розиев [152, с. 113] барои корхонаҳои саноати бофандагӣ, 

М.У. Бобоев [31, с. 21] барои корхонаҳои саноати сабук анҷом дода шудааст. 

Тавре омӯзиши адабиёти илмии соҳа ва равандҳои истеҳсолии 

корхонаҳои алоҳидаи саноати масолеҳи сохтмонӣ дар мамлакат нишон 

медиҳад, фаъолияти корхонаҳои таҳқиқшаванда як қатор хусусиятҳоро доро 

мебошад, ки таҳия ва роҳандозӣ намудани тарзҳои нисбатан мукаммали 

муносибатро ба ҷамъоварӣ, бақайдгирӣ, пешниҳодкунии иттилоот дар бораи 

хароҷот талаб намуда, зарурати рушди баҳисобгирии идоракуниро тақозо 

менамоянд. Аз ҷумла, дар корхонаҳои саноати масолеҳи сохтмонӣ мавҷудияти 

якчанд бахшҳои амалиётии сифатан гуногун, дигаргуншавиҳои мавсимии 

талабот ба маҳсулот, сатҳи баланди хароҷоти шартан доимӣ дар маблағи 

умумии хароҷоти бо фаъолияти асосии корхона алоқаманд, хос мебошад.  

Илова ба ин, бояд қайд кард, ки корхонаҳои истеҳсолкунандаи масолеҳи 

сохтмонии Ҷумҳурии Тоҷикистон ҳоло дар шароити рақобати нисбатан шадид 

амал мекунанд, ки ҳамчунин муҳим будани масъалаҳои ташаккул ва ташкили 

баҳисобгирии идоракунӣ, таҳлили бонизом ва амиқи тамоми 

нишондиҳандаҳои фаъолияти молиявию хоҷагидорӣ, роҳандозӣ намудани 

низоми босамари назоратро ба хотири таъмини устувории молиявӣ ва рушди 

босамари корхона муайян менамояд. Ғайр аз ин, мавҷуд будани шумораи 

зиёди иштирокчиёни бозор ва миёнаравҳо дар байни корхонаҳои 

истеҳсолкунандаи масолеҳи сохтмонӣ ва ташкилотҳои сохмонӣ, роҳсозӣ, 

аҳолӣ ва дигар истеъмолкунандагони масолеҳи сохтмонӣ низ аломати муҳими 

соҳаи фаъолият мебошад, ки барои ба даст овардани нишондиҳандаҳои 

банақшагирифташуда монеаҳо эҷод менамояд ва роҳбарони корхонаҳои соҳаи 

мазкурро водор менамояд, ки барои кам кардани хароҷоти истеҳсолӣ 

тадбирҳои иловагӣ роҳандозӣ намоянд. Ин омил низ, бешубҳа ба ташкили 

баҳисобгирии идоракунӣ дар корхонаҳои соҳа таъсири назаррас мерасонад. 

Ҳадафҳои ноил гардидан ба сатҳи баланди рақобат, ҷустуҷӯи тарзҳои 

паст кардани арзиши аслии маҳсулот ва баланд бардоштани даромаднокӣ 

зарурати гирифтани иттилоотро дар бораи сатҳи воқеии хароҷот, самаранокии 

истифодаи ин ё он намуди захираҳо боис мешаванд. Ҳамаи ин масъалаҳои 

идоракунии муносиби хароҷотро дар корхонаҳои истеҳсолкунандаи масолеҳи 

сохтмонӣ, ки яке аз самтҳои муҳими кори низоми баҳисобгирии идоракунӣ 

мебошад, ба сатҳи аввали муҳимӣ мебароранд. Идоракунии муносиб ва 

самараноки хароҷот – ин аст назорат, ошкор кардани далелҳои тамоюл аз 

нишондиҳандаҳои пешбинишуда, муайян кардани сабабҳои чунин тамоюл, 

роҳандозӣ намудани тадбирҳо ва қабул кардани қарорҳои идоракунӣ вобаста 

ба бартараф кардани тамоюли бамиёномада [146, с. 63; 150, с. 33]. 

Бар асари як қатор хусусиятҳои истеҳсолот баҳисобгирии идоракунӣ дар 

корхонаҳои саноати масолеҳи сохтмон аз рӯи баъзе ҷанбаҳо аз баҳисобгирии 

идоракунӣ дар соҳаҳои дигари истеҳсолот ва хизматрасонӣ, аз ҷумла аз 

корхонаҳои зерсоҳаҳои худи комплекси сохтмон тафовут дорад. Вобаста ба 

гуногуншаклии намудҳои корхонаҳои саноати масолеҳи сохтмонӣ ва 

намудҳои маҳсулоти истеҳсолшаванда дар ин корхонаҳо муҳокимаронӣ 

кардан дар бораи хусусиятҳои саноати масолеҳи сохтмонӣ умуман ва дар 

бораи таҳия намудан ва минбаъд ба кор бурдани методикаи ягонаи 

баҳисобгирии идоракунии хароҷот, ки онро дар ҳамаи корхонаҳои ба соҳаи 

мазкур тааллуқдошта истифода бурдан мумкин бошад, ниҳоят душвор аст. 

Ҳалли масъалаҳои асосии дар доираи баҳисобгирии идоракунӣ 

ҳалшаванда – муайян кардани объектҳои баҳисобгирии хароҷот, объектҳои 

ҳисобкунии арзиши аслии маҳсулот, ташаккули марказҳои масъулият, 

интихоби усулҳои тақсимкунии хароҷоти ғайримустақим аз шумораи зиёди 

омилҳо вобаста мебошад. Дар байни ин омилҳо метавон намуди истеҳсолоти 

масолеҳи сохтмонӣ, хусусиятҳои маҳсулоти истеҳсолшаванда, хусусиятҳои 

ташкили истеҳсолот, технологияи истеҳсолӣ ва дигарҳоро ҷудо кард. 

Таҳқиқи адабиёт нишон дод, ки маъмулан ба ташкили баҳисобгирии 

идоракунӣ дар корхона чунин омилҳои асосӣ таъсир расонида метавонанд: 

- намуди фаъолияти корхона; 

- сохтори идоракунии корхона; 

- шакли ташкилӣ-ҳуқуқии корхона; 

- намуди технологияи истеҳсолӣ; 

- хусусиятҳои соҳавии истеҳсоли маҳсулот [96, с. 454]. 

Вобаста аз хусусиятҳои технология ва ташкили истеҳсолот дар 

корхонаҳои саноати масолеҳи сохтмонӣ усулҳои гуногуни баҳисобгирии 

хароҷот, тақсим кардани хароҷот ба намудҳои алоҳидаи маҳсулоти 

истеҳсолшаванда, тарзҳои ҳисобкунии арзиши аслии маҳсулот ба кор бурда 

мешаванд, ки дар умум ҳамаи инҳо ба ташкили баҳисобгирии идоракунӣ 

таъсири назаррас мерасонанд. «Бо вуҷуди зарурати объективӣ баҳисобгирии 

идоракунӣ то ҳол истифодаи муносиби худро дар корхонаҳои соҳаи сохтмон 

дарёфт накардааст. Ба боз ҳам фаъолонатар паҳн гардидани он баҳисобгирии 

хусусиятҳои соҳавӣ бояд мусоидат намояд» [129, с. 3]. 

Аз сабаби миқдори зиёди омилҳои мазкур зарурати муайян кардани 

хусусиятҳои техникӣ-иқтисодӣ ва технологии корхонаҳои саноати масолеҳи 

сохтмонӣ, ки ба методикаи баҳисобгирии идоракунии хароҷот таъсир 

мерасонанд, ба миён меояд. Таҳқиқи фаъолияти як қатор корхонаҳои саноати 

масолеҳи сохтмонӣ нишон дод, ки ба раванди истеҳсолот дар ин корхонаҳо 

хусусиятҳои соҳавии фарқкунандае хос мебошанд, ки ба ташкили 

баҳисобгирии идоракунӣ таъсир расонида метавонанд (ҷадвали 2.1). 

Ҷадвали 2.1. Хусусиятҳои истеҳсоли масолеҳи сохтмонӣ ва таъсири онҳо ба 

ташкили баҳисобгирии идоракунӣ 

Хусусиятҳои истеҳсолот 

дар корхонаҳои саноати 

масолеҳи сохтмонӣ 

Таъсир ба ташкили баҳисобгирии идоракунӣ 

1. Мавсимияти 

истеҳсолот, шароити 

табиӣ-иқлимӣ 

Нобаробар будани даромадҳо дар давраҳои гуногун, 

тағйирёбии назарраси сатҳи нархҳо дар давраҳои гуногун. 

Ташаккули нобаробари хароҷот дар низоми баҳисобгирӣ 

зарурати маҳдуд кардани корҳо аз рӯи давраҳои иҷро, 

шартномаҳои дар давраҳои мухталиф иҷрошавандаро боис 

мешавад.  

2. Намудҳои гуногуни 

маҳсулоти тайёр 

Низоми баҳисобгирӣ-таҳлилии таъмини раванди 

идоракунии истеҳсолот зарурати бо иттилоот таъмин 

намудани марҳилаҳои гуногуни истеҳсолиро бо 

истифодабарии баҳисобгирии функисоналии хароҷот ва 

ҳисобкунии арзиши аслии маҳсулот дар доираи марказҳои 

истеҳсолӣ, намудҳои алоҳидаи маҳсулот пешбинӣ менамояд. 

3. Сатҳи баланди 

масолеҳғунҷоиш дар 

намуди захираҳои табиии 

истихроҷшаванда, 

сӯзишворӣ ва нерӯи барқ 

Дар шароити татбиқи барномаҳои сарфаи захираҳо ин омили 

маҳдудкунанда буда, ҳамзамон таҳия ва истифодаи 

технологияҳои каммасрафро ҳавасманд намуда, зарурати ба 

ҷо овардани банақшагирӣ ва назорати истифодаи захираҳои 

моддиро ба миён меорад. 

4. Аз ҷиҳати масофа 

наздик ҷойгир будани 

макони коркарди 

захираҳои табиӣ ба 

макони истихроҷи онҳо 

Вобаста ба хусусияти мазкур хароҷоти дохилии корхона 

барои кашонидани ашёи хом нисбатан камтар аст. 

5. Аз ҷиҳати масофа дур 

будани истеъмолкунанда 

ва макони истеҳсоли 

масолеҳи сохтмонӣ 

Таҳвил намудани ҳаҷмҳои зиёди масолеҳи сохтмонӣ 

бевосита ба макони ҷойгиршавии истеъмолкунанда 

(майдонҳои сохтмонӣ, қитъаҳои сохтмони роҳҳо); 

истифодаи нақлиёти махсуси худӣ барои ба харидор 

расонидани маҳсулоти тайёр. 

6. Вобаста ба фармоишҳо 

ғарам кардани миқдори 

зиёди захираҳои табиии 

истихроҷшуда барои 

омодагӣ ба коркард ва 

маҳсулоти тайёр барои 

омодагӣ ба таҳвил, корҳои 

барқарорсозии замин 

Ашёи хоми табиии аз кони ҷинсҳои куҳӣ истихроҷшуда дар 

майдонҳои кушод ғарам карда шуда, вале хароҷоти иловагии 

нигоҳдориро талаб намекунад. Ҳамчунин барои нигоҳдорӣ 

ва ба таҳвил омода намудани маҳсулоти тайёр биноҳои 

махсуси талабкунандаи хароҷоти зиёди нигоҳдорӣ зарур 

нестанд, ки ин ба кам шудани хароҷоти нигоҳдории 

маҳсулот меоварад. 

7. Даври истеҳсолии кӯтоҳ Технологияи истеҳсоли маҳсулот ниҳоят сода буда, бо 

шарофати дар муҳлати кӯтоҳ омода кардани маҳсулоти 

тайёр дар анҷоми давраҳои ҳисоботӣ бақияҳои истеҳсолоти 

нотамом каманд, ё умуман ҷой надоранд. 

8. Талабот барои ташкили 

истеҳсолоти ёрирасон ва 

хизматрасон  

Зарурати инъикос кардани хароҷот ва натиҷаҳои молиявӣ 

дар маконҳои пайдошавии онҳо, истифодаи низоми 

густурдаи баҳисобгирии таҳлилӣ ба миён меояд. 



60 

 

Давоми ҷадвали 2.1 

9. Мавҷудияти миқдори 

зиёди моддаҳои хароҷоти 

комплексӣ 

Низоми баҳисобгирӣ ва таҳлили хароҷот баҳисобгирии 

босамари хароҷоти комплексӣ ва ғайримустақими бо 

нигоҳдорӣ ва истифодаи таҷҳизоти коргоҳҳои ёрирасон 

алоқаманд, инчунин баҳодиҳии самаранокии 

истифодабарии онҳоро бояд таъмин намояд. 

10. Истеҳсолоти бисёрзина 

(мавҷудияти якчанд 

марҳилаҳои истеҳсолӣ), 

пайдарпайии қатъии 

амалиёти истеҳсолӣ 

Аз сабабе, ки истеҳсоли масолеҳи сохтмонӣ дар якчанд 

марҳилаҳо ба ҷо оварда мешавад, ба хотири баррасии 

самаранокии кори ҳар як қисмати корхона (конҳо, 

коргоҳҳо, қитъаҳо) пешбурди баҳисобгирии хароҷоти 

истеҳсолӣ аз рӯи маконҳои пайдошавӣ зарур аст. 

11. Талабот ба гирифтани 

иҷозатнома барои 

пешбурди намудҳои 

алоҳидаи фаъолият, 

андозбандии корхонаҳои 

саноати масолеҳи сохтмонӣ 

бо андоз аз 

истифодабарандагони 

захираҳои табиӣ, хароҷоти 

иловагӣ барои ҳифзи муҳит 

Азбаски фаъолияти корхонаҳои истеҳсолкунандаи 

масолеҳи сохтмонӣ бештар бо истифодаи захираҳои 

табиии истихроҷшаванда алоқаманд аст, аксари намудҳои 

фаъолият доир ба истихроҷи захираҳои табиӣ, коркарди 

онҳо ва истеҳсоли масолеҳи сохтмонӣ аз субъектҳои 

хоҷагидорӣ доштани иҷозатномаи дахлдорро талаб 

менамояд. Инчунин субъектҳои соҳибкории 

истихроҷкунандаи захираҳои табиӣ супорандаи андозҳо 

барои истифодабарандагони захираҳои табиӣ ва 

пардохтҳои махсус барои ҳифзи муҳит мебошанд.  

12. Мавҷудияти номуайянӣ 

дар бозори масолеҳи 

сохтмонӣ  

Сатҳи таваррум, тағйирёбии қурби асъор, ки вобаста ба ин 

сатҳи иқтидори харидории мизоҷони корхонаҳои саноати 

масолеҳи сохтмонӣ ва сатҳи рақобат дар бозор дигар 

мешавад. Аз ин ҷо талабот барои корбурди усулҳои 

банақшагирии амиқи ҷараёнҳои пулӣ, банақшагирии 

стратегӣ, ташкили равандҳои буҷетикунонӣ ба миён 

меояд. 

Сарчашма: Таҳияи муаллиф дар асоси омӯзиши корхонаҳои саноати масолеҳи 

сохтмонӣ 

Омили асосии ба ташкили баҳисобгирии идоракунӣ дар корхонаҳои 

саноати масолеҳи сохтмонӣ таъсиррасон, ба андешаи мо, ин мавсимии 

истеҳсолот мебошад, ки вобаста аз шароити табиӣ-иқлимии дахлдор ба миён 

меояд. Мавсимӣ дар баланд шудани сатҳи талабот ба масолеҳи сохтмонӣ дар 

давраи наздик ба тобистон, кам шудани талабот дар давраи наздик ба зимистон 

ва вобаста ба ин, дигаршавии фаъолнокии корхонаҳо ва ҳаҷми истеҳсолоти 

онҳо дар давраҳои дахлдор зоҳир мегардад. Дар ин бора маълумоти 

ҳисоботҳои корхонаҳои таҳқиқшаванда гувоҳӣ медиҳанд, ки мо онҳоро дар 

раванди минбаъдаи таҳқиқоти худ истифода мебарем. 

Мавсимӣ пеш аз ҳама ба нобаробар будани даромадҳо дар давраҳои 

гуногун, тағйирёбии назарраси сатҳи нархҳои фурӯши маҳсулоти сохтмонӣ 

дар давраҳои гуногун боис мешавад. Аз ин ҷост, ки талабот ба масолеҳи 

сохтмонӣ дар моҳҳои март то ноябр баланд аст, вале бо оғози сармо фурӯши 

масолеҳи сохтмонӣ коҳиш меёбад. Ин аз сабабест, ки арзиши корҳо оид ба 

истеҳсоли масолеҳи сохтмонӣ дар мавсими тирамоҳ-зимистон нисбатан 

баландтар буда, шароити табиӣ барои пешбарии корҳо нисбатан номусоид аст. 

Ҳамчунин иҷрои баъзе намудҳои корҳои сохтмонӣ ва роҳсозӣ (доираи асосии 

мизоҷон) дар ҳарорати паст тибқи технологияи истеҳсолӣ иҷозат дода 

намешавад, ки ин дар навбати худ ба паст шудани талабот ба масолеҳи 

сохтмонӣ оварада мерасонад. 

Мавҷудияти омили мавсимӣ, ба андешаи мо, яке аз заминаҳое мебошад, 

ки зарурати татбиқӣ низоми буҷетикунониро пеш меоварад. Вобаста ба 

нобаробар будани ташаккули даромадҳо ва хароҷот дар давраҳо талабот ба 

банақшагирии даромадҳо, хароҷот, ҷараёнҳои пулӣ ва дар паёмади ин, - ба 

раванди буҷетикунонӣ ба миён меояд. 

Омили дигари ба ташкили баҳисобгирии идоракунӣ дар корхонаҳои 

саноати масолеҳи сохтмонӣ таъсиррасон – намудҳои гуногун ва сершумори 

маҳсулоти тайёр (масолеҳи сохтмонӣ) мебошад. Бояд қайд кард, ки танҳо дар 

якчанд корхонаҳои истеҳсолкунандаи масолеҳи сохтмонии шаҳри Душанбе 

(ҶСК «Заводи асфалт»), ноҳияи Рӯдакӣ (ҶДММ «АФРА», ҶДММ «Сангреза», 

ҶДММ «Файзрез», ҶДММ «Масолеҳи ғайримаъданӣ», ҶДММ «Нури 

Шариф»), шаҳри Ваҳдат (ҶДММ «Рухшона», ҶДММ «Амрон»), шаҳри Ҳисор 

(ҶДММ «Усто-Набот», ҶДММ «Саҳиб»), ноҳияи Варзоб  (ҶСП «КМТ»),  

номгӯйи зиёди масолеҳи сохтмонии табиӣ - санг, санги бинокорӣ, регсанг, 

оҳаксанг, санги мармар, варақсанг, рег, омехтаи регу шағал, хок, гил, гилхок, 

бӯр, квартсит (бӯтахишт), доломит ва коркардашуда – сангпораҳо ва 

сангрезаҳои андозаҳои гуногун, шағал, хишт, оҳак, сангҳои ороишӣ, семент, 

гаҷ ва ҳар гуна омехтаҳои сохтмонӣ истеҳсол карда мешавад. Бинобар ин, 

низоми баҳисобгирӣ-таҳлилии таъмини раванди идоракунии истеҳсолот 

зарурати бо иттилоот таъмин намудани марҳилаҳои гуногуни истеҳсолиро бо 

истифодаи баҳисобгирии хароҷот ва ҳисобкунии арзиши аслии маҳсулот дар 

доираи марказҳои истеҳсолӣ ва намудҳои алоҳидаи маҳсулот пешбинӣ 

менамояд. 

Яке аз омилҳои муҳими ба ташкили баҳисобгирии идоракунӣ дар 

корхонаҳои саноати масолеҳи сохтмонӣ таъсиррасон – сатҳи баланди 

масолеҳғунҷоиши истеҳсолот мебошад. Дар ин маврид маводи барои 

истеҳсоли масолеҳи сохтмонӣ сарфшаванда дар намуди захираҳои табиии 

истихроҷшаванда, сӯзишворӣ ва нерӯ (энергия) баромад менамояд, ки ҳар 

кадоме аз унсурҳои номбаршуда ба баҳисобгирии идоракунии хароҷот 

талаботи махсуси худро пешниҳод менамояд. 

Бояд қайд кард, ки саноати масолеҳи сохтмонӣ дар Ҷумҳурии 

Тоҷикистон яке аз соҳаҳое мебошад, ки бештар ба истифодаи ашёи хоми 

дохилӣ такя мекунад. Дар он ҳиссаи ашёи хоми аз хориҷи мамлакат 

воридшаванда хеле кам аст. Танҳо иловаҳои кимиёвӣ, ки ба таркиби баъзе 

намудҳои масолеҳи сохтмонӣ дохил мешаванд, аз хориҷа ворид мешавад.  

Сатҳи баланди масолеҳғунҷоиши истеҳсолот ҳамчунин ба зиёдшавии 

назарраси захираҳои масолеҳ ва қарздории кредиторӣ оварада мерасонад, ки 

ин ташаккули низоми босамар ва муносиби баҳисобгирӣ, ташкил ва назорати 

хароҷотро талаб мекунад ва дар навбати худ зарурати мавҷуд будани низоми 

босамари баҳисобгирии хароҷоти ғайримустақим ва интихоби дурусти пояи 

тақсимкунии онҳоро ба объектҳои ҳисобкунии арзиши аслӣ тақозо мекунад. 

Сатҳи баланди фарогирии масолеҳ, сӯзишворӣ ва барқ талаб мекунад, ки 

хароҷоти мустақим ба намуди мушаххаси маҳсулот гузаронида шаванд, вале 

маблағи умумии хароҷоти ғайримустақим мутаносибан ба арзиши хароҷоти 

моддӣ ба намудҳои маҳсулот гузаронида шавад. 

Коргоҳҳои истеҳсолии корхонаҳои саноати масолеҳи сохтмонӣ (рег, гил, 

сангрезаҳо, шағал, хишт ва дигарҳо) аксаран дар наздикии манбаи ашёи хом 

барои истеҳсоли маҳсулот ҷойгир карда мешаванд. Вобаста ба хусусияти 

мазкур хароҷоти дохилии корхона барои кашонидани ашёи хом (хароҷоти 

нақлиётӣ) то макони коркард кам мешавад. Вале истеъмолкунандагони 

маҳсулот дар масофаҳои тӯлонӣ қарор доранд, ки мувофиқан хароҷоти 

кашонидани маҳсулот зиёд мегардад. Ҳамчунин таҳвили ҳаҷмҳои зиёди 

маҳсулот бевосита ба майдонҳои сохтмонӣ ва истифодаи нақлиёти махсуси 

худӣ барои кашонидани он ба зиёд шудани хароҷоти тиҷоратӣ оварада 

мерасонад, ки дар баҳисобгирии идоракунии хароҷот инъикос мешаванд. 

Корхонаҳои саноати масолеҳи сохтмонӣ аксаран таҳвили маҳсулоти 

тайёри худро дар асоси фармоишҳои алоҳида ва силсилавӣ ба ҷо меоранд. Ба 

ин хотир, ашёи хоми табии истихроҷшуда вобаста ба фармоишҳо дар 

майдонҳои кушод ғарам карда мешавад ва хароҷоти иловагӣ барои 

нигоҳдории ашёи хоми ба коркард омодашуда зарур нест. Ҳамчунин барои 

нигоҳдорӣ ва ба таҳвил омода кардани маҳсулоти тайёр биноҳо, нақлиёт ва 

таҷҳизоти махсуси талабкунандаи хароҷоти зиёди нигоҳдорӣ зарур нестанд, 

ки ин ҳам ба кам шудани хароҷоти нигоҳдории маҳсулот оварада мерасонад. 

Даври истеҳсолии аксари масолеҳи сохтмонӣ ниҳоят кӯтоҳ аст. Бинобар 

ин, дар анҷоми давраҳои ҳисоботӣ бақияҳои истеҳсолоти нотамом кам 

мебошанд, ё умуман ҷой надоранд. Мавҷуд набудани бақияҳои истеҳсолоти 

нотамом равандҳои баҳисобгирии идоракунии хароҷот ва ҳисоб кардани 

арзиши аслии маҳсулоти тайёрро содда мегардонад. 

Дар коргоҳҳои истеҳсолӣ барои иҷрои марҳилаҳои алоҳидаи ҷараёни 

технологии истеҳсоли маҳсулот дар маконҳои истихроҷ ва коркарди ашёи 

хоми табиӣ иншооти махсуси статсионарӣ ва сайёр сохта мешаванд, ки 

зарурати дар баҳисобгирии идоракунӣ инъикос кардани хароҷоти истеҳлок ва 

натиҷаҳои молиявиро дар маконҳои пайдошавии онҳо ба миён оварда, 

истифодаи низоми густурдаи баҳисобгирии таҳлилиро талаб мекунад. 

Дар корхонаҳои саноати масолеҳи сохтмонӣ воситаҳои асосӣ дар 

самтҳои зиёди корҳои истихроҷӣ ва коркарди ашёи хом ва масолеҳ истифода 

мешаванд. Вобаста ба ин зарурати ба намудҳои гуногун маҳсулоти тайёр ва 

дигар объектҳои ҳисобкунии арзиши аслӣ тақсим кардани моддаҳои гуногуни 

хароҷоти ғайримустақим ба миён меояд, ки равандҳои баҳисобгирӣ, таҳлил ва 

идоракунии хароҷотро мураккаб мегардонад. 

Раванди истеҳсоли масолеҳи сохтмонӣ аз зинаҳои гуногун иборат аст, 

ки дар навбати худ ба шумораи зиёди марҳилаҳои истеҳсолӣ боис мешаванд. 

Дар ин маврид ташкил ва баҳисобгирии хароҷот дар доираи равандҳои 

тиҷоратӣ, объектҳои истеҳсолӣ, марҳилаҳои алоҳидаи иҷрои корҳои 

истеҳсолӣ талаб карда мешавад. Азбаски ки истеҳсоли масолеҳи сохтмонӣ дар 

якчанд марҳилаҳо ба ҷо оварда мешавад, ба хотири баррасии самаранокии 

кори ҳар як қисмати корхона (коргоҳ, қитъа) пешбурди баҳисобгирии 

хароҷоти истеҳсолӣ аз рӯи маконҳои пайдошавии хароҷот зарур аст. 

Акнун хусусиятҳои раванди истеҳсолии яке аз намудҳои маъмули 

масолеҳи сохтмонии ғайримаъданӣ – шағалро ба ташкили баҳисобгирии 

идоракунӣ баррасӣ менамоем. Хусусиятҳои мазкур аз он вобаста мебошанд, 

ки корхонаҳои соҳа истихроҷи ашёи хомро барои истеҳсоли шағал худ 

мустақилона анҷом медиҳанд, ё ашёи хомро аз таъминкунандагон мехаранд. 

Бояд қайд кард, ки аксари корхонаҳои саноати масолеҳи сохтмонӣ, ки 

фаъолияти онҳоро мо таҳқиқ намудаем, корҳои истихроҷи ашёи хомро худ 

мустақилона анҷом медиҳанд. Дар ин маврид даври истеҳсолӣ пурра дар худи 

корхона ҷараён мегирад. Дар ҷадвали 2.2 марҳилаҳои раванди истеҳсоли 

шағал дар ҶДММ «Рухшона» ва тавсифи мухтасари онҳо оварда шудааст. 

Ҷадвали 2.2. – Марҳилаҳои раванди истеҳсолӣ барои истеҳсоли шағал дар 

ҶДММ «Рухшона» 

Марҳила Тавсифи мухтасар 

Ҷустуҷӯи кони ҷинсҳои 

куҳӣ 

Корҳои таҳқиқ ва ҷустуҷӯӣ 

Корҳои омодасозӣ Тоза кардани майдони кон аз дарахтон, сохтани роҳҳо, 

кандани обгузарҳо 

Корҳои кандани ҷинсҳои 

куҳӣ 

Тарзи кушоди кандани ҷинсҳои куҳӣ бо истифодаи 

намудҳои гуногуни технология, мошин ва механизмҳо 

Истихроҷи ҷинсҳои куҳӣ Истихроҷи ҷинсҳои куҳӣ, ба нақлиёт бор кардан, 

кашонидан ва фаровардан 

Коркарди ҷинсҳои куҳӣ Майда кардан ва аз ҷиҳати андоза ба навъҳо ҷудо кардани 

ҷинсҳои майдакардашуда, шустани онҳо 

Ғарамкунии маҳсулоти 

тайёр ва ба харидор равон 

кардани он 

Нигоҳ доштани маҳсулоти тайёр дар анборҳои кушода, бор 

карда ба харидор таҳвил додани маҳсулоти тайёр – шағали 

андозаҳои гуногун 

Сарчашма: таҳияи муаллиф дар асоси омӯзиши равандҳои истеҳсолӣ дар 

ҶДММ «Рухшона» 

Марҳилаҳои алоҳидаи истеҳсоли шағалро таҳқиқ намуда, таъсири 

онҳоро ба ташкили баҳисобгирии идоракунӣ ошкор мекунем. 

Коркарди кон аз корҳои кушодакандани ҷинсҳои куҳӣ оғоз мегардад. 

Дар ин маврид барои ба роҳ мондани корҳои кушодаканӣ дар кон роҳҳои 

нақлиётӣ ва тасмароҳҳо гузошта мешаванд. Корҳои кушодаканӣ дар кон аз 

амалҳои кофтуков (бо экскаватор, белҳои механикӣ, булдозерҳо), кашонидан 

ва ғарамкунӣ иборат мебошанд. Ҳангоми зарурат корҳои тарконидани 

ҷинсҳои куҳии калон ба ҷо оварда мешаванд. Барои майда кардани ҷинсҳои 

истихроҷшуда дасгоҳҳои махсуси майдакунӣ ба кор бурда мешаванд. Дар ин 

маврид бо истифодаи як дастгоҳи майдакунӣ таъмини андозаи зарурии шағал 

ба даст намеояд. Бинобар ин, амалиёти мазкур бо истифодаи пай дар пайи ду 

ё зиёда дастгоҳҳои майдакунӣ ба ҷо оварда мешавад. 

Дар ҷадвали 2.3 таъсири хусусиятҳои ташкилӣ-технологии истеҳсоли 

шағал ба баҳисобгирии идоракунӣ шарҳ дода шудааст. 

Ҳамин тавр, хусусиятҳои ташкилию технологии истеҳсоли шағал ва 

таъсири онҳо ба ташкил ва пешбурдӣ баҳисобгирии идоракунӣ метавонанд 

барои ташаккули сиёсати баҳисобгирӣ ҷиҳати баҳисобгирии хароҷот ва 

ҳисобкунии арзиши аслии маҳсулот ба кор бурда шаванд. 

Фаъолияти субъектҳои хоҷагидорӣ дар соҳаи истеҳсоли масолеҳи 

сохтмонӣ яке аз самтҳои хосаи манфиати давлат дар соҳибкорӣ мебошад. 

Азбаски ашёи хом барои аксари масолеҳи сохтмонӣ захираҳои табиӣ – 

ҷинсҳои куҳӣ мебошанд, ё худи захираҳои табиии намудҳои алоҳида бе 

коркарди иловагӣ, танҳо тавассути истихроҷи кушода ба сифати масолеҳи 

сохтмонӣ истифода шуда метавонанд, соҳибкории бо намудҳои алоҳидаи 

фаъолият алоқаманд бо доштани иҷозатномаи махсус (литсензия) иҷозат дода 

мешавад. Барои ба даст овардани ин гуна иҷозатнома хароҷоти муҳим 

заруранд ва онҳо дар таркиби арзиши аслии маҳсулот чун хароҷоти доимӣ ба 

ҳисоб гирифта мешаванд. 

Ҷадвали 2.3. - Таъсири хусусиятҳои ташкилӣ-технологии истеҳсоли 

шағал ба баҳисобгирии идоракунӣ 

Хусусиятҳои ташкилӣ-

технологӣ 

Таъсир ба баҳисобгирии идоракунӣ 

Мавҷудияти корҳои ҷустуҷӯӣ 

ҳангоми даври истеҳсолии 

пурра 

Хароҷоти асосӣ (капиталӣ) барои иҷрои корҳои 

ҷустуҷӯӣ объекти алоҳидаи баҳисобгирӣ мебошанд. 

Риояи принсипи баҳисобгирии алоҳидаи хароҷоти 

асосӣ ва ҷорӣ талаб карда мешавад. 

Мавҷудияти марҳилаи 

истихроҷ ҳангоми даври 

истеҳсолии пурра 

Зарурати роҳандозӣ намудани баҳисобгирии хароҷоти 

истихроҷи ҷинсҳои куҳӣ барои коркарди минбаъда ба 

хотири ҳисобкунии арзиши аслии ҷинсҳои 

истихроҷшуда ва ташаккули иттилоот оид ба сохтор ва 

динамикаи хароҷоти бо истихроҷ алоқаманд ба миён 

меояд. 

Пардохтҳо (андозҳо) барои 

истифодаи захираҳои табиӣ 

Зарурати дар баҳисобгирӣ инъикос кардани пардохтҳои 

андоз ва ба арзиши аслии маҳсулот дохил кардани онҳо 

ба миён меояд. 

Иҷрои корҳои пармакунӣ ва 

тарконидан 

Баҳисобгирии қатъӣ ва назорати маводи тарконидан 

талаб карда мешавад. 

Коркарди ҷинсҳои куҳӣ – 

истеҳсолоти коркард 

Ба муайянкунии номгӯйи моддаҳои ҳисобкунии арзиши 

аслӣ таъсир мерасонад.  

Миқдори маҳдуди марҳилаҳои 

истеҳсолӣ ва хосияти доимӣ 

доштани раванди истеҳсолӣ 

Ба интихоби усули баҳисобгирии хароҷот таъсир 

мерасонад. Дар истеҳсолоти мазкур усули равандӣ ба 

кор бурда мешавад. 

Шакли пай дар пайи ташкили 

истеҳсоли шағал 

Ба методикаи баҳисобгирии хароҷот ва ҳисобкунии 

арзиши аслии шағал таъсир мерасонад. 

Мавҷудияти маҳсули полоиш 

(рег, қум) ҳангоми майдакунии 

ҷинсҳои куҳӣ 

Ҳангоми фурӯхтани маҳсули полоиш (рег, қум) ё 

истифодабарии он дар истеҳсолоти худӣ бояд тарзи 

баҳодиҳии он муайян карда шавад. 

Дар сохтори истеҳсолии 

корхона мавҷуд будани 

истеҳсолоти ёрирасон 

Зарурати пешбурди баҳисобгирии таркибӣ ва таҳлилии 

хароҷот дар истеҳсолоти ёрирасон (хоҷагиҳои таъмирӣ, 

нақлиётӣ, энергетикӣ, озмоишгоҳҳо) ва муайян кардани 

тартиби соқиткунии онҳо. 

Истифодаи намудҳои гуногуни 

воситаҳои асосӣ дар раванди 

истеҳсолӣ 

Муайян кардани тарзи ҳисобузамкунии истеҳлок ва 

тартиби баҳисобгирии он зарур аст, агар воситаҳои 

асосӣ дороии корхона бошанд. Ҳангоми иҷораи 

воситаҳои асосӣ муайян кардани тартиби инъикос 

кардани пардохтҳои иҷора зарур аст. 

Истеҳсоли намудҳои гуногуни 

шағал вобаста аз ашёи аввалӣ 

ва андоза 

Ба методикаи ҳисобкунии арзиши аслӣ аз рӯи намудҳои 

алоҳидаи маҳсулот таъсир мерасонад. Як қатор хароҷот 

нисбат ба намудҳои маҳсулот ғайримустақим 

мебошанд, бинобар ин, зарурати муайян кардани 

тартиби тақсимкунии онҳо ва дар сиёсати баҳисобгирӣ 

муқаррар кардани ин  тартиб ба миён меояд. 

Сарчашма: таҳияи муаллиф дар асоси омӯзиши равандҳои истеҳсолӣ дар 

корхонаҳои саноати масолеҳи сохтмонӣ 

Дар низоми андози Ҷумҳурии Тоҷикистон гурӯҳи алоҳидаи андозҳо – 

андозҳо аз истифодабарандагони захираҳои табиӣ (зеризаминӣ) мавҷуд аст, ки 

бевосита ба фаъолият дар соҳаи истеҳсоли масолеҳи сохтмонӣ дахл дорад. 

Субъектҳои хоҷагидорие, ки бо истифодаи захираҳои табиӣ сарукор доранд, 

вобаста аз шароити фаъолият чунин намудҳои андозро месупоранд: бонуси 

обунавӣ, бонуси кашфи тиҷоратӣ, роялти барои истихроҷ, роялти барои об, 

рентаи содиротӣ. Аксари корхонаҳое, ки мо фаъолияти онҳоро таҳқиқ кардем, 

супорандаи роялти барои истихроҷ мебошанд.  

Тибқи муқаррароти қисми сеюми моддаи 297 Кодекси андози Ҷумҳурии 

Тоҷикистон, роялти барои истихроҷ – андозе мебошад, ки истифодабарандаи 

захираҳои табиӣ аз рӯи ҳар намуди канданиҳои фоиданоки дар ҳудуди 

Ҷумҳурии Тоҷикистон истихроҷшаванда, новобаста ба он, ки онҳо ба 

харидорон (қабулкунандагон) таҳвил (бор карда фиристода) шудаанд ё барои 

эҳтиёҷоти худӣ истифода гардидаанд, алоҳида месупорад [95]. 

Воқеан истеҳсоли ҳамаи намудҳои масолеҳи сохтмонӣ бо истихроҷ ва 

коркарди ашёи хоми табиӣ алоқаманд аст, бинобар ин, раванди истеҳсолот бо 

паҳн гардидани ғубор ва дигар олудаҳои техногении зараровар ҳамрадиф аст. 

Миқдори партовҳои зараровари техногенӣ мустақиман ба ҳаҷми истеҳсоли 

маҳсулот ва мукаммалии технологияи истеҳсолӣ алоқамандӣ дорад. 

Зимнан, дар ҶДММ «Рухшона» ва ҶДММ «АФРА» коргоҳҳои махсуси 

истеҳсолӣ ва хизматрасонӣ технологияҳои истифодабарандаи партовҳои 

истеҳсолӣ амал мекунанд, ки дар онҳо ҳиссаи назарраси партовҳои истеҳсолӣ 

барои истеҳсоли маҳсулоти якҷоя ба кор бурда мешавад ва ин ҳиссаи 

олудакунандаи партовҳоро кам мекунад. Аз партовҳои саноатӣ истеҳсоли 

масолеҳи сохтмонии дорои нишондиҳандаҳои баланди техникӣ-иқтисодӣ 

имкон дорад. Вале афзоиши ҳаҷми маводи коркардшаванда ба зиёдшавии 

партовҳои ба биосфера зараровар оварада мерасонад. Бинобар ин, «маҳаки 

экологӣ ҳангоми интихоби технологияҳои пешқадам ҳалкунанда мебошад» 

[173, с. 86].  

Қонуни Ҷумҳурии Тоҷикистон «Дар бораи ҳифзи муҳити зист» аз 

корхона, ташкилоту муассисаҳо талаб менамояд, ки низоми технологӣ ва 

қоидаҳои ҳифзи муҳити атроф, корбурди оқилона ва барқароркунии захираҳои 

табииро риоя намуда, барои солимгардонии муҳит тадбирҳои самаранокро 

роҳандозӣ намояд [106]. Вобаста ба ин, баҳисобгирии партовҳои истеҳсолӣ ва 

хароҷоти иловагии бо ҳифзи муҳит алоқаманд дар баҳисобгирии идоракунии 

хароҷоти корхонаҳои саноати масолеҳи сохтмонӣ муҳим аст. 

Сатҳи таваррум, тағйирёбии қурби асъор ва дигар паёмадҳои шароити 

номуайянӣ дар бозор ба қобилияти харидории мизоҷони корхонаҳои саноати 

масолеҳи сохтмонӣ ва сатҳи рақобат дар бозор таъсир мерасонанд. Вобаста ба 

ин талабот барои корбурди усулҳои банақшагирии амиқи ҷараёнҳои пулӣ, 

банақшагирии стратегӣ, ташкили равандҳои буҷетикунонӣ ба миён меояд. Ба 

ин хотир, дар низоми идоракунии корхонаҳои истеҳсолкунандаи масолеҳи 

сохтмонӣ унсурҳои муҳими баҳисобгирии идоракунии муосир – 

банақшагирии стратегӣ ва буҷетикунонӣ низ татбиқ карда мешаванд. 

Вобаста ба мавҷуд будани унсури буҷетикунонӣ дар низоми 

баҳисобгирии идоракунӣ алоқамандии ҷараёнҳои иттилоотиро метавонем дар 

шакли модел ифода кунем (расми 2.1). 

Алоқамандии ҷараёнҳои иттилоотӣ, ки дар модели таҳиягардида 

инъикос шудааст, тарҳи бунёд ва амалкунии ҷараёнҳои иттилоотии дахлдорро 

дар низоми баҳисобгирии идоракунии ҳамгиро тавсиф медиҳад. Татбиқи 

модели мазкур дар низоми баҳисобгирии муҳосибии корхонаҳои саноати 

масолеҳи сохтмонӣ имкон медиҳад, ки алоқамандиҳои унсурҳои асосии 

низоми баҳисобгирии идоракунӣ дар шароити ҳамгироии баҳисобгирии 

муҳосибии молиявӣ, ҳисоботи молиявӣ, баҳисобгирии муҳосибии идоракунӣ, 

ҳисоботи идоракунӣ ва буҷетикунонӣ дар таҳти назорат қарор дода шаванд. 

Ин ҷо баҳисобгирии идоракунии ҳамгиро гуфта, унсури низоми умумии бо 

иттилооти баҳисобгирӣ-таҳлилӣ таъмин намудани раванди идоракунии 

фаъолияти молиявию хоҷагидории корхона ба хотири таҳия ва қабул намудани 

қарорҳои идоракунӣ дар доираи идоракунии фаврӣ, тактикӣ ва стратегӣ бо 

истифода аз усулҳои вазифаҳои идоракунӣ (банақшагирӣ, баҳисобгирӣ, 

таҳлил, назорат, буҷетикунонӣ, ояндабинӣ) фаҳмида мешавад [154, с. 27-28]. 

 

 

 

 

 

 

 

 

 

 

 

 

 

 

 

 

 

 

Расми 2.1. - Алоқамандии ҷараёнҳои иттилоотӣ вобаста ба татбиқи 

унсури буҷетикунонӣ дар низоми баҳисобгирии идоракунӣ 

Сарчашма: таҳияи муаллиф 

Акнун вобаста ба таҳқиқи таъсири хусусиятҳои соҳавӣ ва технологияи 

истеҳсоли масолеҳи сохтмонӣ ба ташкили баҳисобгирии идоракунӣ 

натиҷабарорӣ мекунем. Низоми баҳисобгирии идоракунии дуруст 

роҳандозишуда дар корхонаҳои саноати масолеҳи сохтмонӣ барои роҳбарият 

ва менеҷмент бартариҳои назаррас муҳайё месозад. Ин бартариҳо пеш аз ҳама 

дар ҳамбаста намудани нишондиҳандаҳои муҳими техникӣ-иқтисодӣ – 

хароҷот, ҳаҷми истеҳсол ва фоида зоҳир гардида, мусоидат менамоянд, ки 

корхона вобаста ба нишондиҳандаҳои мазкур қарорҳои идоракунии нисбатан 

муносибро қабул кунад.  

Вале, тавре омӯзиши низомҳои идоракунии корхонаҳои таҳқиқшаванда 

нишон дод, ҳолати муосири баҳисобгирии муҳосибӣ, ки дар корхонаҳои соҳаи 

саноати масолеҳи сохтмонӣ бурда мешавад, барои татбиқи баҳисобгирии 

идоракунӣ ба маънои пурраи худ имкон намедиҳад. Барои татбиқи 

баҳисобгирии идоракунӣ дар корхонаҳои саноати масолеҳи сохтмонӣ бо 

баҳисобгирии хусусиятҳои соҳавии фаъолияти онҳо ба ҷо овардани маҷмуи 

корҳо ва амалҳо ҷиҳати ворид намудани дигаргуниҳо ҳам дар низоми умумии 

баҳисобгирии муҳосибӣ ва ҳам дар раванди таснифи хароҷоти истеҳсолӣ, 

ташаккули таркиби онҳо, тақсим намудани хароҷоти ғайримустақим, тартиб 

додани харҷномаҳо ва дигар унсурҳои раванди баҳисобгирии идоракунӣ зарур 

аст. Пеш аз ҳама бояд тадбирҳои баланд бардоштани муҳтавои иттилоотнокии 

баҳисобгирии идоракунӣ роҳандозӣ шаванд, ки ба истифодаи ҳаҷмҳои 

бештари захираҳо ва имконияти идоракунии равандҳои истеҳсолот ва дар ин 

асос таъмини сарфаи воқеии хароҷоти истеҳсолӣ мусоидат намоянд. 

Татбиқи баҳисобгирии идоракунӣ бо баҳисобгирии хусусиятҳои 

соҳавии фаъолият ва технологияи истеҳсолии корхонаҳои саноати масолеҳи 

сохтмонӣ барои роҳандозӣ намудани раванди ҳамгирошавии усулҳои 

анъанавии баҳисобгирӣ, бамеъёрдарорӣ, банақшагирӣ, таҳлил ва назорат дар 

низоми ягонаи бо иттилооти зарурӣ таъмин намудани идоракунии истеҳсолот 

шароит ва имконияти хуб пешкаш менамояд. Низоми ҳамгирои баҳисобгирии 

идоракунӣ дар корхонаҳои саноати масолеҳи сохтмонӣ барои ноил гардидан 

ба ҳадафҳои ҷорӣ ва стратегии умдаи корхона нигаронида мешавад. 

Мо чунин меҳисобем, ки ғояи бунёди низоми баҳисобгирии идоракунӣ 

дар корхонаҳои саноати масолеҳи сохтмонӣ бояд ба низоми баҳисобгирии 

идоракунии ҳамгирои баинобатгирандаи хусусиятҳои соҳавии истеҳсоли 

маҳсулот асос ёбад. Ҳамин тавр, сохтори низоми баҳисобгирии муҳосибӣ ва 

намудҳои баҳисобгирӣ, ки дар доираи он ба кор бурда мешаванд ва ташкили 

алоқамандиҳои байни онҳо сохтори низоми баҳисобгирии идоракунии 

ҳамгироро муайян мекунанд. Дар ин маврид, корхонаҳои хурди саноати 

масолеҳи сохтмонӣ низоми ҳамгирои баҳисобгириеро истифода бурда 

метавонанд, ки дар он иттилооти идоракунӣ дар пояи баҳисобгирии 

муҳосибии молиявӣ бо шарти таъмини фаврияти баҳисобгирии таҳлилӣ 

ташаккул ёбад. Ба ин хотир, бояд дар сиёсати баҳисобгирии корхона 

методикаҳои ташаккули маълумоти баҳисобгирӣ барои ҳадафҳои 

баҳисобгирии идоракунӣ муқаррар карда шаванд. Дар ҳолати мазкур модели 

баҳисобгирии идоракунӣ бояд имконияти корбурди таҳлили молиявиро дар 

пояи маълумоти ҳисоботи молиявӣ, ҳисоботи идоракунӣ ва таҳлили 

идоракунӣ (дар асоси маълумоти баҳисобгирии таҳлилии хароҷот), инчунин 

ҷалби иттилооти берунӣ ва таҳлили беруниро пешбинӣ намояд. 

Барои корхонаҳои бузурги саноати масолеҳи сохтмонӣ пешбурди 

алоҳидаи баҳисобгирии молиявӣ ва баҳисобгирии идоракунӣ тавсия дода 

мешавад. Дар ин маврид дар доираи модели баҳисобгирии муҳосибии ҳамгиро 

ҳудудҳои баҳисобгирии молиявии хароҷот, таҳлили молиявии дар асоси 

ҳисоботи молиявӣ бурдашаванда,  баҳисобгирии идоракунии хароҷот ва 

таҳлили идоракунии дар асоси ҳисоботи идоракунӣ бурдашаванда ба таври 

возеҳ ҷудо карда мешаванд. Ҳамчунин бояд гузаронидани таҳлили берунӣ дар 

асоси иттилооти аз берун воридшаванда ва ҳам иттилооти дар худи низом 

таҳияшаванда пешбинӣ карда шавад. 

 

2.2. Низоми ҳисобкунии арзиши аслӣ ҳамчун асоси қабули қарорҳои 

идоракунӣ дар корхонаҳои саноати масолеҳи сохтмонӣ 

 

Тавре таҳқиқот нишон медиҳанд, бе роҳандозӣ намудани корҳо оид ба 

ҳисобкунии арзиши аслии маҳсулот (корҳо, хизматрасониҳо) ба даст овардани 

иттилооти саҳеҳ оид ба нишондиҳандаҳои асосии дар қабули қарорҳои 

идоракунӣ истифодашаванда имконият надорад. Маълумоти аз натиҷаҳои 

ҳисобкунии арзиши аслӣ бадастомада барои асоснок кардани қарорҳои 

идоракунии қабулшаванда имконият медиҳанд. 

Арзиши аслӣ – ҷамъи хароҷоти барои истеҳсоли воҳиди маҳсулот 

(корҳо, хизматрасониҳо) харҷшуда, ба қавли дигар – арзиш (нарх)-и захираҳои 

барои истеҳсоли маҳсулот истифодашуда мебошад. Дуруст ҳисоб кардани 

арзиши аслии маҳсулот (корҳо, хизматрасониҳо) ниҳоят муҳим аст, зеро 

арзиши аслӣ – асос барои ҳисоб кардани хароҷоти намудҳои муқаррарии 

фаъолияти корхона мебошад. Хароҷоти фаъолияти асосии корхона дар 

навбати худ – унсури ҳосилкунандаи натиҷаи молиявӣ мебошанд. Аз ин ҷост, 

ки нодуруст ҳисоб кардани арзиши аслӣ ба таҳрифоти натиҷаи фаъолияти 

молиявии корхона оварада мерасонад. Илова бар ин, маҳз арзиши аслӣ – 

нуқтаи сароғоз ҳангоми ташаккули нархи маҳсулот (корҳо, хизматрасониҳо)-

и корхона мебошад. Яъне арзиши аслӣ асоси сиёсати нарх буда, ба 

нишондиҳандаи маблағи фурӯш (даромад) таъсири бевосита мерасонад. 

Ҳамчунин муайян кардани арзиши аслӣ пояи ҳисобкунии андоз аз даромади 

шахсони ҳуқуқӣ, асос барои баҳодиҳии натиҷаҳои фаъолияти корхона 

мебошад. 

Азбаски нишондиҳандаи асосии тавсифдиҳандаи натиҷаҳои молиявӣ – 

ин маблағи фурӯш (даромад аз фаъолияти асосӣ) мебошад, пас тамоми 

қарорҳои идоракунии дар низоми идоракунии аз ҷониби менеҷменти корхона 

қабулшаванда ба маълумоти ҳисобкунии арзиши аслӣ ҳ такя менамоянд. 

Омӯзиши пояҳои меъёрию ҳуқуқии танзимкунандаи низоми 

баҳисобгирии муҳосибӣ дар Ҷумҳурии Тоҷикистон аз он гувоҳӣ медиҳад, ки 

дар мамлакат масъалаҳои муайян кардани арзиши аслӣ ва сохтори моддаҳои 

ҳисобкунии арзиши аслӣ танзим карда намешаванд. Имрӯз «дар ягон соҳаи 

иқтисодиёти Ҷумҳурии Тоҷикистон ниҳодҳои илмӣ-таҳқиқотӣ дар самти 

таҳия намудани дастурамал ва низомномаҳои баҳисобгирии муҳосибӣ ва 

ҳисобкунии арзиши аслии маҳсулот ва хизматрасониҳо фаъолияти муносиб 

надоранд. Танҳо Вазорати молияи Ҷумҳурии Тоҷикистон баъзе санадҳои 

меъёриро дар ин самт таҳия намудааст (асосан солҳои 1999-2002), ки онҳо ҳам 

бо муҳтавои худ ба талаботи ҷаҳонишавии баҳисобгирии муҳосибӣ ва 

шароити татбиқи СБҲМ мувофиқат намекунанд (гарчанде дар пешгуфторҳои 

аксари онҳо дар бораи мувофиқат бо СБҲМ ишора шудааст)» [81, с. 169]. Аз 

ин ҷост, ки корхонаҳои саноати масолеҳи сохтмонӣ вобаста аз талаботи 

баҳисобгирии идоракунии хароҷот худ мустақилона низомҳо ва усулҳои 

ҳисобкунии арзиши аслӣ, сохтори моддаҳои хароҷотро муайян мекунанд.  

Моҳияти усули баҳисобгирии хароҷот ва усули ҳисобкунии арзиши аслӣ 

имрӯз ҳам дар байни муҳаққиқон баҳсҳоро ба миён меорад, ба хусус дар 

корхонаҳои саноати масолеҳи сохтмонӣ. Ба ин хотир, мо бояд мафҳуми 

мобайниеро дар байни усули баҳисобгирии хароҷот ва усули ҳисобкунии 

арзиши аслӣ дарёфт намоем. Пеш аз ҳама, алоқамандии мафҳумҳои мазкурро 

бояд дар доираи баҳисобгирии идоракунии ҳамгиро ҷустуҷӯ намуд. 

Ба андешаи мо, «ҳисобкунии арзиши аслӣ» дар доираи низоми 

баҳисобгирии идоракунии ҳамгиро бояд чун фаъолияти бо ташаккули 

иттилооти муфассал оид ба арзиши аслии бахшҳои гуногуни фаъолияти 

корхонаҳои саноати масолеҳи сохтмонӣ алоқаманд тавассути гурӯҳбандии 

хароҷот, ҳисобкунӣ ва ба таври асоснок гузаронидани хароҷот ба объектҳои 

алоҳидаи баҳисобгирӣ дарк карда шавад. Корҳои ҳисобкунии арзиши аслӣ 

бояд танҳо дар доираи баҳисобгирии муҳосибии бонизом ҳамчун раванди 

ягонаи ҳисобкуниҳо тавассути инъикос амалиёт дар ҳисобҳо баррасӣ шавад. 

Баҳисобгирии хароҷот метавонад бе корҳои ҳисобкунии арзиши аслӣ 

низ роҳандозӣ шавад, масалан, дар ҳолате, ки агар корхонаи истеҳсолкунандаи 

масолеҳи сохтмонӣ баҳисобгирии хароҷотро бо истифода аз усули «дегӣ»-и 

хароҷот пеш барад (усули «дегӣ»-и баҳисобгирии хароҷот – вақте ки ҳамаи 

хароҷоти бо истеҳсоли маҳсулот алоқаманд бе тақсимкунии дахлдор пурра ба 

таркиби хароҷоти истеҳсол дохил карда мешаванд ва дар ин маврид бурдани 

баҳисобгирии таҳлилӣ талаб карда намешавад). Ҳамин тавр, мафҳумҳои 

«баҳисобгирии хароҷоти истеҳсол» ва «ҳисобкунии арзиши аслӣ» аз ҳам 

ҷудонашаванда нестанд. Гузашта аз ин, ҳисобкунии арзиши аслӣ метавонад на 

танҳо ҳақиқӣ, инчунин пешакӣ, харҷномавӣ, нақшавӣ низ бошад.  

Низоми ҳисобкунии арзиши аслӣ дар корхонаҳои саноати масолеҳи 

сохтмонӣ чун дар дигар соҳаҳои истеҳсолот ҳамчун асоси қабули қарорҳои 

идоракунӣ мебошад. Хароҷоти истеҳсоли масолеҳи сохтмонӣ омили 

муҳимтарини муайян кардани сатҳи хароҷоти корхонаҳои соҳа мебошанд. 

Бинобар ин, барои қабули қарорҳои идоракунӣ дар бахши мазкури фаъолияти 

идоракунӣ роҳбарияти корхона бояд ҳадди ақал оид ба чунин ҷиҳатҳо 

маълумоти зарурӣ дошта бошад: 

- таркиб, сохтор ва самти хароҷоти истеҳсол ва фурӯши маҳсулот; 

- даромаднокии ҳар як коргоҳ, қитъаи истеҳсолӣ ва дигар қисматҳои 

истеҳсолии корхона; 

- даромаднокии ҳар як намуди алоҳидаи маҳсулоти истеҳсолшаванда; 

- захираҳои дохилии баландбардории самаранокии фаъолияти 

қисматҳои истеҳсолии корхона. 

Низоми ҳисобкунии арзиши аслӣ дар доираи баҳисобгирии хароҷоти 

истеҳсолӣ ва фурӯши масолеҳи сохтмонӣ барои ба даст овардани ҳадафҳое 

хизмат мекунад, ки дар расми 2.2 оварда шудаанд. 

 

 

 

 

 

 

 

 

 

 

 

 

 

Расми 2.2. - Ҳадафҳои низоми ҳисобкунии арзиши аслӣ дар 

корхонаҳои саноати масолеҳи сохтмонӣ 

Сарчашма: таҳияи муаллиф дар асоси [8; 35; 96; 166; 194] 

Дар баҳисобгирӣ саривақт, пурра ва саҳеҳ инъикос кардани ҳамаи 

хароҷоти ҳақиқии бо истеҳсоли маҳсулот алоқаманд, инчунин 

хароҷоти ғайриистеҳсолӣ ва ноқис, ки дар қитъаҳои алоҳидаи 

фаъолияти корхона ба миён меоянд 

Назорати дурустии истифодабарии захираҳои моддӣ, меҳнатӣ, 

молиявӣ ва дигар захираҳои корхона, назорати риояи меъёрҳои харҷи 

мавод ва ҳосилнокии меҳнат 

Ошкор намудани захираҳои паст кардани сатҳи хароҷот 

Аниқ ҳисоб кардани арзиши аслии маҳсулот бо ёрии методикаи 

асосноккардашудаи тақсимкунии хароҷоти истеҳсолӣ дар байни 

давраҳои ҳисоботӣ, бақияҳои истеҳсолоти нотамом, маҳсулоти тайёр 

ва намудҳои алоҳидаи маҳсулоти истеҳсолшаванда 

Ҳисоб кардани фоида (даромаднокӣ)-и маҳсулот 

Дар шароити муосири рушди иқтисодиёти миллӣ низоми баҳисобгирии 

хароҷот ва ҳисобкунии арзиши аслӣ дар низоми баҳисобгирӣ ва назорати 

дохилиистеҳсолӣ чун асоси низоми баҳисобгирии идоракунии ҳамгиро 

баромад мекунад. Вобаста ба ин, мафҳуми маъмули баҳисобгирии идоракунии 

ҳамгиро боз ҳам рушд ёфта, муҳтавои он нисбат ба муҳтавои мафҳумҳои 

баҳисобгирии дохилиистеҳсолӣ, баҳисобгирии муҳосибӣ (молиявӣ) ва худи 

мафҳуми баҳисобгирии идоракунӣ васеътар мешавад. Акнун баҳисобгирии 

идоракунии ҳамгиро чун низоми баҳисобгирӣ, назорат ва идоракунии корхона 

дар амалияи худ усулҳои босамари банақшагирӣ, бамеъёрдарорӣ, таҳлил ва 

назоратро ба кор мебарад. 

Тавре омӯзиши низомҳои баҳисобгирии идоракунӣ дар корхонаҳои 

саноати масолеҳи сохтмонӣ нишон дод, корхонаҳои дорои сохтори истеҳсолии 

мураккаб ба иттилооти иқтисодӣ ва молиявии фаврӣ эҳтиёҷ доранд. Чунин 

иттилоот дар муносибгардонии хароҷот ва натиҷаҳои молиявӣ кӯмак намуда, 

барои қабули қарорҳои идоракунии муносиб мусоидат мекунад. Боиси таассуф 

аст, ки дар корхонаҳои соҳа қарорҳои идоракуние, ки роҳбарият ва менеҷмент 

оид ба ташкил ва рушди истеҳсолот қабул мекунанд, бо ҳисобкуниҳои дахлдор 

асоснок карда намешаванд, онҳо аксаран хосияти интуитивӣ дошта, бештар ба 

таҷрибаи пешин ва қобилияти идроки менеҷерон такя менамоянд. 

Мусаллам аст, ки дар корхонаҳои истеҳсолӣ натиҷаҳои молиявӣ бештар 

аз сатҳи хароҷот вобаста мебошанд. Бинобар ин, иттилооти барои идоракунии 

фаврии истеҳсолот ва фаъолияти хоҷагидории корхона зарурӣ маҳз дар 

низоми баҳисобгирии идоракунӣ, аниқтараш дар бахши муҳими он – 

баҳисобгирии хароҷот ва ҳисобкунии арзиши аслӣ ташаккул меёбад.  

Яке аз масъалаҳои то ҳанӯз баҳсталаб ин таснифи низомҳо (усулҳо)-и 

баҳисобгирии хароҷоти истеҳсолӣ ва ҳисобкунии арзиши аслии маҳсулот 

мебошад. Дар низомномаҳо ва дастурамалҳо оид ба банақшагирӣ, 

баҳисобгирӣ ва ҳисобкунии арзиши аслии маҳсулот, ки ҳанӯз аз замони 

Иттиҳоди Шӯравӣ дар амал боқӣ мондаву ҳоло ҳам дар аксари корхонаҳои 

саноатӣ ба кор бурда мешаванд, асосан ба мавҷудияти се усули асосии 

баҳисобгирии хароҷот ва ҳисобкунии арзиши аслӣ ишорат карда мешавад: 

фармоишӣ, ҷараёнӣ ва марҳилавӣ. Дар адабиёти иқтисодӣ дигар низомҳои 

баҳисобгирии хароҷот ва ҳисобкунии арзиши аслӣ баррасӣ мешаванд, ки 

аксаран аз якҷоякунии хусусиятҳои ҳамин се усули появӣ ва илова намудани 

онҳо ҳосил мешаванд. Аз ҷумла, усулҳои марҳилавӣ ва ҷараёнӣ на ҳаммаъно, 

балки чун тарзҳои алоҳидаи ҳисобкунии арзиши аслӣ баррасӣ мешаванд. 

Усули баҳисобгирии хароҷот ва ҳисобкунии арзиши аслӣ гуфта маҷмуи 

қоидаҳои ташкили ҳуҷҷатнигорӣ ва инъикоси хароҷоти истеҳсолӣ, ки муайян 

кардани арзиши аслии ҳақиқии маҳсулот ва ташаккули иттилооти заруриро 

барои назорати ин ҷараёнҳо таъмин менамоянд, фаҳмида мешавад. 

Интихоби усули баҳисобгирии хароҷот ва ҳисобкунии арзиши аслии 

маҳсулот аз технологияи истеҳсол, ташкили он ва хусусиятҳои маҳсулоти 

истеҳсолшаванда вобаста мебошад. Асоси таснифи усулҳо – объектҳои 

баҳисобгирии хароҷоти истеҳсолӣ, объектҳои ҳисобкунии арзиши аслӣ ва 

тарзҳои назорати ташаккули арзиши аслӣ мебошад. 

Муҳаққиқон дар асарҳои илмии худ таснифи усулҳои баҳисобгирии 

хароҷот ва ҳисобкунии арзиши аслиро мувофиқи аломатҳои ошкорнамудаи 

худ ба ҷо овардаанд, ки ин ба ташаккули муносибат ба таснифи усулҳои 

мазкур ишорат мекунад. Тарзҳои таснифи усулҳои баҳисобгирии хароҷот, ки 

онҳо пешниҳод намудаанд дар ҷадвали 2.4 ба низом дароварда шудаанд. 

Мо дар асоси омӯзиши ҷадвали 2.4 ва адабиёт [9; 12; 23; 35; 92] кӯшиш 

намудем, ки аломатҳои таснифии усулҳои баҳисобгирии хароҷоти истеҳсоли 

маҳсулотро вобаста ба муҳтавои усули дахлдор ба тартиб дарорем. Ба андешаи 

мо, ҳамаи усулҳои баҳисобгирии хароҷоти истеҳсолиро метавон аз рӯи ду 

аломат гурӯҳбандӣ кард: аз рӯи объектҳои баҳисобгирии хароҷот – ҷараёнӣ, 

марҳилавӣ, фармоишӣ ва вобаста ба фаврияти баҳисобгирӣ ва назорати 

хароҷот – усулҳои хароҷоти ҳақиқӣ ва меъёрӣ. 

Усули ҷараёнӣ дар корхонаҳое, ки он ҷо истеҳсоли як ё якчанд намудҳои 

маҳсулот хосияти оммавӣ дорад, давраи раванди технологӣ кӯтоҳ аст ва 

истеҳсолоти нотамом вуҷуд надорад ё назаррас нест, истифода мешавад. 

Ҷадвали 2.4. – Таснифи усулҳои баҳисобгирии хароҷот дар адабиёт 

Муаллиф Таснифи усулҳо 

М.А. Вахрушина 

[37, с. 111, 166] 

Вобаста ба объектҳои баҳисобгирии хароҷот – усулҳои ҷараёнӣ, 

марҳилавӣ, фармоишӣ, инчунин усули баҳисобгирии хароҷот аз рӯи 

вазифаҳо. Вобаста ба пуррагии хароҷот – ҳисобкунии арзиши аслии 

пурра, ҳисобкунии арзиши аслии нопурра («ихтисоршуда»). Вобаста 

ба фаврияти баҳисобгирӣ ва назорати хароҷот – баҳисобгирии 

арзиши аслии ҳақиқӣ, баҳисобгирии хароҷоти меъёрӣ. 

В.Б. Ивашкевич 

[74, с. 218] 

Дар баҳисобгирии идоракунӣ усулҳои ҳисобкунии арзиши аслӣ 

асос меёбанд ба: 

- тақсим кардани маблағи умумии хароҷоти бо истеҳсол (истихроҷ) 

ва фурӯши маҳсулот алоқаманд; 

- ғун кардани хароҷот аз рӯи намудҳои маҳсулот, фармоишҳо, 

корҳо бо ёрии меъёрҳои ҳиссаи хароҷоти тақсимшаванда. 

Ин тарзҳои ҳисобкунии арзиши аслии воҳиди маҳсулотро метавон 

усулҳои марҳилавӣ ва фармоишӣ номид. 

Т.П. Карпова [83, 

с. 150] 

Вобаста ба объектҳои гурӯҳбандӣ – низоми фармоишӣ, низоми 

ҷараёнӣ; вобаста ба дараҷаи бамеъёрдарорӣ – низоми хароҷоти 

ҳақиқӣ, низоми хароҷоти меъёрӣ; вобаста ба пуррагии фарогирии 

хароҷот – низоми хароҷоти пурра, низоми хароҷоти нопурра. 

Ю.А. Мишин 

[126, с. 123] 

Нисбат ба технология ва ташкили истеҳсолот – технологӣ, ҷараёнӣ, 

фармоишӣ, марҳилавӣ, меъёрӣ, фаврӣ; нисбат ба объектҳои 

истеҳсолот – маснуот, маҳсулот, мавзеъ (звено), гурӯҳи маснуот, 

фармоиш, марҳила, коргоҳ (истеҳсолот). 

Г.Т. Қодирова 

[105, с. 131] 

Аломатҳои асосии таснифи усулҳои ҳисобкунии арзиши аслӣ – 

пуррагии баҳисобгирии хароҷот, объектҳои баҳисобгирии хароҷот 

ва фавригии баҳисобгирӣ ва назорати хароҷот мебошанд. Вобаста аз 

аломатҳои номбаршуда дар баҳисобгирии идоракунӣ усулҳои 

гуногуни баҳисобгирии хароҷот ва ҳисобкунии арзиши аслӣ 

истифода мешаванд,  ки корбурди онҳо аз хусусиятҳои ҷараёни 

истеҳсолӣ, маҳсулоти истеҳсолшаванда (корҳо, хизматрасониҳо), 

таркиб ва технологияи коркарди маҳсулот муайян мегардад. Аз диди 

объектҳои баҳисобгирии хароҷот усулҳои фармоишӣ, ҷараёнӣ, 

марҳилавӣ ва усули бо фаъолият асосёфта (АВС) ҷудо карда 

мешаванд.  

Ч. Хорнгрен [178, 

с. 149-150] 

Барои муайян намудани хароҷоти маҳсулот ду низоми ҳисобкунии 

арзиши аслӣ истифода мешавад: фармоишӣ ва ҷараёнӣ. Дар низоми 

фармоишӣ объекти ҳисобкунии арзиши аслӣ маснуоти мушаххас, 

ҳиссса ё маҷмуи маҳсулот ё хизматрасониҳои алоҳида мебошанд, ки 

фармоиш ном доранд. Дар низоми ҷараёнӣ объекти ҳисобкунии 

арзиши аслӣ маҷмуи воҳидҳои маҳсулот ё хизматрасониҳои якхела 

ё монанд мебошанд. 

С.Қ. 

Шоймардонов 

[197, с. 72] 

Арзишмуайянкунӣ дар ҳама корхонаҳо новобаста аз намуди 

фаъолият, андоза ва шакли моликиятдорӣ дар заминаи принсипҳои 

зерин амалӣ карда мешавад:  

- таснифоти илман асосноккардашудаи хароҷот барои истеҳсол ва 

фурӯши маҳсулот; 

- муқаррар кардани объекти баҳисобгирии хароҷот, объекти 

арзишмуайянкунӣ ва воҳидҳои арзишмуайянкунӣ. 

Сарчашма: таҳияи муаллиф дар асоси [37; 74; 83; 105; 126; 149; 150; 197] 

Ҳангоми корбурди усули ҷараёнӣ хароҷот аз рӯи моддаҳои 

муқарраргардидаи ҳисобкунии арзиши аслӣ аз рӯи ҷараёни истеҳсолӣ ва ҳам 

марҳилаҳои алоҳидаи ҷараёни истеҳсолот ба ҳисоб гирифта мешаванд. Дар 

анҷоми давраи ҳисоботӣ хароҷоти умумиистеҳсолӣ  аз рӯи ҷараёни истеҳсолӣ 

ба миқдори воҳидҳои маҳсулоти истеҳсолшуда тақсим карда мешаванд ва 

арзиши аслии воҳиди ҳисобкунии арзиши аслӣ муайян карда мешавад. Дар ин 

маврид ба сифати объектҳои баҳисобгирии хароҷот ҷараёнҳои алоҳида 

баромад намуда, объекти ҳисобкунии арзиши аслӣ – намудҳои алоҳидаи 

маҳсулоти истеҳсолшуда мебошанд. 

Усули марҳилавӣ асосан дар корхонаҳое истифода мешавад, ки он ҷо 

ашёи хом барои истеҳсоли намудҳои зиёди маҳсулот истифода мешавад, яъне  

дар корхонаҳои соҳаҳои саноати дорои истеҳсолоти бузург ва оммавӣ, ки дар 

онҳо ашёи хом ва маводи коркардшаванда пай дар пай якчанд давраҳо 

(марҳилаҳо)-и коркардро мегузаранд. Дар ин маврид хароҷоти истеҳсоли 

маҳсулот на фақат аз рӯи намудҳои маҳсулот ва моддаҳои ҳисобкунии арзиши 

аслӣ, инчунин аз рӯи марҳилаҳои истеҳсолӣ низ ба ҳисоб гирифта мешаванд. 

Ҳисобҳои таҳлилӣ барои баҳисобгирии хароҷоти истеҳсолӣ аз рӯи марҳилаҳои 

истеҳсолӣ кушода мешаванд. Вобаста аз хусусиятҳои технологияи коркарди 

ашёи хом ва мавод тарзҳои нимтайёрадор ва бенимтайёраи усули марҳилавӣ 

ба кор бурда мешаванд. Объекти ҳисобкунии арзиши аслӣ маҳсулоти дар ҳар 

як марҳила истеҳсолшаванда мебошад. 

Усули фармоишӣ дар корхонаҳои дорои истеҳсолоти фардӣ ва 

силсилавии хурд, дар истеҳсолоти ёрирасон, хоса ҳангоми корҳои таъмирӣ, ки 

он ҷо объекти баҳисобгирӣ ва ҳисобкунии арзиши аслӣ фармоиши истеҳсолии 

алоҳида ба ҳисоб меравад, ба кор бурда мешавад. Ҳангоми истифодаи усули 

мазкур хароҷоти мустақим (маводи асосӣ ва пардохти меҳнати коргарони 

асосии истеҳсолӣ ва андози иҷтимоӣ) дар доираи моддаҳои муқарраршудаи 

ҳисобкунии арзиши аслӣ аз рӯи фармоишҳои истеҳсолии алоҳида ба ҳисоб 

гирифта мешаванд. Хароҷоти боқимонда аз рӯи макони пайдошавӣ ба ҳисоб 

гирифта шуда, мувофиқи асоси тақсимкунии муқараршуда ба арзиши аслии 

фармоишҳои алоҳида дохил карда мешаванд. Объекти баҳисобгирии хароҷот 

ва объекти ҳисобкунии арзиши аслӣ фармоиши истеҳсолии алоҳида мебошад. 

Дар ин маврид «ҳамаи хароҷот то ба анҷом расидани фармоиши истеҳсолӣ 

ҳамчун истеҳсолоти нотамом ҳисобида мешаванд» [120]. 

Ба фикри мо, корбурди усули фармоишӣ дар корхонаҳои саноати 

масолеҳи сохтмонӣ мақбул нест, чунки дар усули мазкур ҳангоми ҳисобкунии 

арзиши аслии маҳсулот ҳолатҳои шартии зиёд истифода мешаванд. Бинобар 

ин, арзиши аслии бо усули фармоишӣ ҳисобкардашуда барои қабули қарорҳои 

идоракунӣ истифода шуда наметавонад. 

Усули хароҷоти воқеӣ – усуле мебошад, ки ҳангоми корбурди он пай дар 

пай ҷамъоварӣ кардани маълумот оид ба хароҷоти воқеан сарфшуда дар 

баҳисобгирӣ бе инъикоси маълумот оид ба бузургии онҳо аз рӯи меъёрҳо ба 

ҷо оварда мешавад, ки ин ҷиҳати манфии усули мазкур мебошад.  

Хусусияти хоси усули меъёрӣ – пешбурди баҳисобгирии ҷамъбастии 

хароҷоти истеҳсол аз рӯи коргоҳҳо (марказҳои масъулият), аз рӯи намудҳо ё 

гурӯҳҳои ҳамсони маснуот бо ҷудокунии хароҷот аз рӯи меъёрҳо, тағйирёбии 

меъёрҳо ва тамоюл аз меъёрҳо мебошад. Усули меъёрӣ «бо шарофати хосияти 

умумӣ доштан барои тамоми соҳаҳои истеҳсолот, аз ҷумла барои корхонаҳои 

саноати масолеҳи сохтмонӣ низ тавсия дода мешавад» [73, с. 228]. 

Усули меъёрӣ бахши низоми идоракунӣ ва назорати корхона ба ҳисоб 

меравад. Моҳияти усули мазкур дар он ифода меёбад, ки «барои ҳар як намуди 

маҳсулот дар асоси меъёрҳо ва харҷномаҳо ҳисобкунӣ (калкулятсия)-и арзиши 

аслии маҳсулот тартиб дода мешавад» [83, с. 228]. 

Таҳқиқоти мо нишон дод, ки дар корхонаҳои саноати масолеҳи 

сохтмонии Ҷумҳурии Тоҷикистон асосан афзалият ба истифодаи усулҳои 

классикии ҳисобкунии арзиши аслӣ дода мешавад. Дар мамлакатҳои хориҷӣ 

ҳоло усулҳои навтарини бештар ба ноилгардӣ ба самаранокии баландтарини 

истеҳсолот нигаронидашуда ба кор бурда мешаванд. Омӯзиши адабиёти 

хориҷӣ [25; 52; 62; 192] нишон дод, ки дар амалияи байналмилалӣ чунин низом 

(усул, амсила)-ҳои ҳисобкунии арзиши аслӣ паҳн гардидаанд: директ-костинг, 

стандарт-костинг, ABC, JIT, таргет-костинг, кайзен-костинг. 

Ҳамин тавр, рушди низомҳои баҳисобгирии хароҷот ва ҳисобкунии 

арзиши аслӣ дар самтҳои баррасишуда ба баланд шудани самаранокии 

идоракунии корхона мусоидат намуда, ба паст шудани арзиши аслии маҳсулот 

ва даромаднокии бештари истеҳсолот меоварад. 

Ба интихоби низоми баҳисобгирии идоракунӣ дар корхонаи мушаххас 

андозаи корхона ва ҳаҷми иттилооти коркардшаванда, инчунин дигар омилҳо, 

ба монанди хусусиятҳои соҳавии истеҳсоли масолеҳи сохтмонӣ, хусусиятҳои 

фаъолияти корхонаи мушаххаси соҳа, хусусиятҳои талаботи низоми 

идоракунии корхона ва дигар омилҳо таъсир мерасонанд. Бинобар ин, 

пешбурди баҳисобгирии идоракунӣ дар корхонаи мушаххаси саноати 

масолеҳи сохтмонӣ ташкили худи раванди ташаккули иттилоот ва идоракунии 

хароҷотро дар асоси низом (усул)-ҳои интихобгардида ва ба хусусиятҳои 

корхонаи мушаххас мутобиқкардашуда талаб мекунад. 

Таҳлили низомҳои ташкили баҳисобгирии хароҷот ва унсурҳои 

баҳисобгирии идоракунӣ дар корхонаҳои таҳқиқшуда (ҶДММ «Рухшона», 

ҶДММ «АФРА», ҶДММ «Амрон») нишон дод, ки ҷиҳати муҳим барои ҳамаи 

ин корхонаҳо истифода нашудани низомҳои анъанавӣ ва муосири ҳисобкунии 

арзиши аслӣ мебошад. Дар корхонаҳои мазкур ҳисобкунии арзиши аслии 

маҳсулот бо тарзи ниҳоят сода – ҷамъ кардани хароҷот, ки шабеҳи усули 

«дегӣ» мебошад, ба ҷо оварда мешавад. Истифодаи чунин усули ҳисобкунии 

арзиши аслӣ барои татбиқи таҳлили идоракунӣ ва дигар воситаҳои низомҳои 

анъанавӣ ва муосири баҳисобгирии идоракунӣ имкон намедиҳад. 

Тарзи нисбатан ҷолиби баҳисобгирии идоракунӣ барои бартараф 

намудани камбудиҳои дар низомҳои баҳисобгирии идоракунӣ дар корхонаҳои 

таҳқиқшуда – истифодаи низоми ҳамгирои баҳисобгирии идоракунӣ мебошад, 

ки низомҳои «директ-костинг», «стандарт-костинг» ва унсури 

буҷетикунониро дар худ ҳамгиро мекунад. Дар ин маврид ташаккули 

иттилооти низоми баҳисобгирии идоракунии ҳамгиро дар ҳисобҳои 

баҳисобгирии муҳосибӣ метавонад бо тарзҳои гуногун ба ҷо оварда шавад, ки 

онҳо дар параграфи 2.4 баррасӣ мешаванд. 

Бо вуҷуди муҳимии мафҳуми «арзиши аслӣ» он ботадриҷ аз муҳтавои 

санадҳои меъёрии танзимкунандаи равандҳои баҳисобгирии муҳосибӣ хориҷ 

мешавад, барои ҳадафҳои андозбандӣ умуман ба кор бурда намешавад.  

Ҳамин тавр, дар Кодекси андози Ҷумҳурии Тоҷикистон бештар мафҳуми 

хароҷот истифода мешавад, ки на ҳамеша моҳияти арзиши аслиро дуруст 

инъикос менамояд. Барои ин сабабҳои объективӣ ва субъективӣ низ 

мавҷуданд. Аз ҷумла, ба сабабҳои объективӣ метавон мустақилияти 

иқтисодии корхонаҳо, ҳуқуқи интихоби методикаи ташаккули иттилоот оид ба 

даромадҳо ва хароҷотро мансуб донист. Сабаби субъективӣ ин аст, ки давлат 

аз иштирок дар рушди асосҳои методологии ташаккули арзиши аслии 

маҳсулот дар корхонаҳо канораҷӯӣ мекунад. Ба андешаи мо, ин гуна вазъ на 

ба манфиати давлат ва на ба манфиати субъектҳои хоҷагидорӣ мебошад. 

Омӯзиши санадҳои меъёрии танзимкунандаи баҳисобгирии муҳосибӣ 

нишон дод, ки якчанд чунин ҳуҷҷатҳо аз ҷониби Вазорати молияи Ҷумҳурии 

Тоҷикистон қабул карда шуда, ба масъалаҳои баҳисобгирии хароҷот ва 

ҳисобкунии арзиши аслӣ ба таври умумӣ дахл мекунанд. Санадҳои меъёрии 

соҳавии саноати масолеҳи сохтмонӣ умуман вуҷуд надоранд. 

Яке аз чунин санадҳо Низомнома оид ба ҳисобкунии арзиши аслии 

маҳсулот (корҳо, хизматрасониҳо) дар корхонаҳо ва ташкилотҳои Ҷумҳурии 

Тоҷикистон [149] мебошад, ки аз ҷониби Вазорати молияи Ҷумҳурии 

Тоҷикистон 12 майи соли 1999 қабул ва тасдиқ шудааст. Тавре Б.Ҳ. Каримов 

қайд менамояд, низомномаи мазкур имрӯз ба талаботи қонунгузорӣ ва дигар 

санадҳои меъёрии ҳуқуқӣ ҷавобгӯ набуда, ба шароити бозор мутобиқ нест ва 

«... ниёз ба таҳрири нав дорад. Дар асоси таҳрири нави он ва бо баинобатгирии 

хусусиятҳои таркиб ва баҳисобгирии хароҷот дар соҳаҳои алоҳидаи 

иқтисодиёт аз ҷониби вазоратҳо ва иттиҳодияҳои хоҷагидорӣ (корпоратсияҳо, 

консернҳо, ассотсиатсияҳо)-и дахлдори Ҷумҳурии Тоҷикистон дар мувофиқа 

бо Вазорати молия ва Вазорати рушди иқтисод ва савдои Ҷумҳурии 

Тоҷикистон барои корхонаҳои соҳаҳои дахлдор бояд дастурамалҳо 

(нишондодҳои методӣ)-и соҳавӣ оид ба баҳисобгирии хароҷоти истеҳсол ва 

фурӯши маҳсулот (корҳо, хизматрасониҳо) ва ҳисобкунии арзиши аслӣ таҳия 

ва тасдиқ карда шаванд» [80, с. 169-179]. 

Таҳлили умумии муҳтавои ин ва дигар санадҳои меъёрии амалкунандаи 

соҳаи баҳисобгирии муҳосибӣ нишон дод, ки масъалаҳои баҳисобгирии 

хароҷот ва ҳисобкунии арзиши аслии маҳсулот дар онҳо танҳо дар доираи 

баҳисобгирии муҳосибии молиявӣ баррасӣ мешаванд. Ҷиҳатҳои баҳисобгирии 

идоракунии хароҷот ва ҳисобкунии арзиши аслӣ  дар санадҳои меъёрии 

тасдиқнамудаи Вазорати молияи Ҷумҳурии Тоҷикистон умуман баррасӣ 

нашудаанд. Дар вазорат ва идораҳои ба соҳаҳои алоҳидаи иқтисодиёт 

мансуббуда низ ин масъалаҳо мавриди баррасии худро наёфтаанд. Муҳим аз 

ҳама, дар Вазорати саноат ва технологияҳои нави Ҷумҳурии Тоҷикистон, ки 

мақоми ваколатдор дар соҳаи саноат мебошад, ягон ниҳоде амал намекунад, 

ки ба масъалаҳои танзими фаъолият дар соҳаи баҳисобгирии муҳосибӣ ва 

таҳияи маводи методӣ ва раҳнамокунанда барои баҳисобгирии хароҷот ва 

ҳисобкунии арзиши аслӣ дар корхонаҳои тобеи вазорат сарукор дошта бошад.  

Гарчанде баҳисобгирии идоракунии хароҷот ва ҳисобкунии арзиши 

аслии маҳсулот (корҳо, хизматрасониҳо) кори дохилии ҳар як корхона бошад 

ҳам, имрӯз корхонаҳои саноати масолеҳи сохтмонӣ ба дастурамал ва 

низомномаҳои аз ҷиҳати илмӣ-иқтисодӣ асосноккардашуда ниёз доранд.  

Дар ҳақиқат, тавре омӯзиш нишон дод, танзимкунии соҳаи саноати 

масолеҳи сохтмонӣ аз рушди худи соҳа қафо мондааст. Танзимкунии ҳуқуқӣ 

ва меъёрии соҳа, инчунин санадҳои меъёрии дар Вазорати саноат ва 

технологияҳои нави Ҷумҳурии Тоҷикистон таҳияшаванда асосан ба таҳияи 

талаботи техникӣ ва меъёрӣ (стандартҳо)-и танзимкунандаи худи истеҳсолоти 

саноатӣ нигаронида шудааст. Масъалаҳои баҳисобгирии муҳосибӣ дар 

корхонаҳои соҳа ва бахусус дар соҳаи саноати масолеҳи сохтмонӣ умуман аз 

мадди назар берун мондаанд. 

Корхонаҳои соҳаи саноати масолеҳи сохтмонӣ барои пешбурди 

баҳисобгирии идоракунии хароҷот ва ҳисобкунии арзиши аслӣ аз методикаҳои 

маъмули дар корхонаҳои хориҷӣ истифодашаванда истифода мебаранд. Вале 

шароити фаъолияти корхонаҳои саноати масолеҳи сохтмонӣ, анъанаҳои 

милии истеҳсоли масолеҳи сохтмонӣ ва ҳам анъанаҳои пешбурди 

баҳисобгирии муҳосибӣ дар мамлакат аз шароит ва анъанаҳои хоҷагидорӣ ва 

пешбурди баҳисобгирии муҳосибӣ дар дигар мамлакатҳо тафовут доранд, ки 

ин наметавонад дар корбурди методикаҳои берунӣ дар баҳисобгирии хароҷот 

ва ҳисобкунии арзиши аслии масолеҳи сохтмонӣ ба натиҷаҳои матлуб оварад. 

Бинобар ин, пешниҳод менамоем, ки барои таҳия ва ба корхонаҳои соҳаи 

саноати масолеҳи сохтмонӣ барои истифода пешкаш намудани  маводи методӣ 

ва меъёрӣ дар сохтори Вазорати саноат ва технологияҳои нави Ҷумҳурии 

Тоҷикистон ниҳоди махсус ташкил карда шавад ва он барои корхонаҳои 

саноатии мамлакат, аз ҷумла барои корхонаҳои саноати масолеҳи сохтмонӣ 

санадҳои меъёрии соҳавиро таҳия ва пешкаш намояд. Ин гуна ниҳод ҳамчунин 

метавонад дар шакли ташкилоти худтанзимкунанда таъсис дода шавад. 

Ба хотири таҳия ва ҷорӣ намудани равиши методологии ягона ба 

ташаккули арзиши аслии истеҳсоли масолеҳи сохтмонӣ, муайян кардани 

таркиби хароҷот ва натиҷаҳои молиявӣ аз рӯи намудҳои маҳсулот (корҳо, 

хизматрасониҳо) тавсия медиҳем, ки аз ҷониби ниҳоди пешниҳодшаванда 

дастурамали соҳавӣ оид ба таркиби хароҷот ва ҳисобкунии арзиши аслии 

маҳсулот (корҳо, хизматрасониҳо) дар корхонаҳои саноати масолеҳи 

сохтмонӣ таҳия карда шавад. 

 

2.3. Ҳисоботи идоракунӣ ва нақши он дар қабули қарорҳои идоракунии 

истеҳсоли масолеҳи сохтмонӣ 

 

Иқдоми аввалӣ дар самти муқаррар намудани назорати воқеӣ ва 

таъсирбахши фаъолияти хоҷагидории корхонаҳои саноати масолеҳи сохтмонӣ 

ин гирифтани иттилооти аниқ ва саҳеҳ оид ба амалкунии онҳо мебошад, ки дар 

асоси он ҳисоботи идоракунӣ тартиб дода мешавад. Ҳисоботи идоракунӣ 

имкон медиҳад, ки дар низоми идоракунии корхона қарорҳои идоракунии 

саривақтӣ ва босамар қабул карда шаванд. 

Аз ҷониби дигар, «дар низоми баҳисобгирии муҳосибӣ ҷудо гардидани 

яке аз унсурҳои асосии он чун баҳисобгирӣ ва ҳисоботи идоракунӣ ба 

бартараф кардани камбудиҳои ба ҳисоботи молиявии муосир хосбуда, 

муфассалкунии иттилоот ва таркиббандии он вобаста ба ҷиҳатҳои барои 

қабули қарорҳои идоракунӣ нигаронида шудааст, ки ин ба баланд шудани 

самаранокии идоракунии корхона мусоидат менамояд» [11, с. 3]. 

Ҳоло гарчанде дар корхонаҳои саноати масолеҳи сохтмонии Ҷумҳурии 

Тоҷикистон ба тартиб додани ҳисоботи идоракунӣ аҳамияти хоса дода 

нашавад ҳам, солҳои охир дар адабиёти илмии соҳаи баҳисобгирии муҳосибӣ 

интишороти пурарзиши бевосита ба омӯзиши амалияи пешбурди 

баҳисобгирии идоракунӣ ва тартиб додани ҳисоботи идоракунӣ бахшидашуда 

арзи ҳастӣ намудаанд. Масалан, масъалаҳои ташаккул ва рушди баҳисобгирӣ 

ва ҳисоботи идоракунӣ дар соҳаҳои алоҳидаи саноат дар асарҳои муҳаққиқон 

И.А. Бобиев [27; 28], М.У. Бобоев [29; 30; 31], С.О. Мирзохонов [124], С.Ф. 

Низомов [131; 133], Д.А. Розиев [152; 153; 154], Қ.Х. Хушвахтзода [21; 180; 

181] ва дигарон ба таҳқиқ фаро гирифта шудаанд. 

Тавре аз муҳтавои асарҳои илмии хориҷӣ ба назар мерасад, масъалаҳои 

рушди низоми баҳисобгирӣ ва ҳисоботи идоракунӣ ва нақши он дар раванди 

таҳия ва қабули қарорҳои идоракунӣ дар корхонаҳои саноатӣ ба дараҷаи авҷи 

таҳқиқ расидаанд, ки дар ин самт корҳои А.А. Алдошкин [10], И.В. Алексеева, 

И.В. Богатая, Н.В. Гривас [53], И.М. Кузнетсова [102], А.Ю. Соколов [159] ва 

дигаронро метавон номбар кард. Аммо, асарҳои бевосита ба таҳқиқи нақши 

ҳисоботи идоракунӣ дар қабули қарорҳои идоракунӣ дар корхонаҳои саноати 

масолеҳи сохтмонӣ бахшидашуда каманд. 

Тавре таҳқиқот нишон медиҳад, корхонаҳои саноати масолеҳи 

сохтмонии Ҷумҳурии Тоҷикистон дар асоси қонунгузорӣ асосан ҳисоботи 

молиявӣ ва ҳисоботи андозро тартиб дода, онҳоро ба соҳибмулк, мақомоти 

давлатӣ ва дигар ҷонибҳои манфиатдор пешкаш мекунанд. Аммо бар илова ба 

маълумоти ҳисоботи дар асоси қонунгузорӣ тартибдодашаванда ба 

истифодабарандагони дохилӣ ва берунӣ эҳтиёҷ ба иттилооти иловагие ба миён 

меояд, ки онро танҳо ҳисоботи идоракунӣ пешниҳод карда метавонад. 

Таҳқиқи вазъи баҳисобгирии идоракунӣ дар ҶСК «Заводи асфалт», 

ҶДММ «АФРА», ҶДММ «Рухшона», ҶДММ «Амрон», ҶДММ «Файзрез» ба 

мо имкон дод хулоса барорем, ки он ҷо тартибдиҳии ҳисоботи идоракунӣ дар 

сатҳи паст қарор дорад. Вазъи муосири иқтисодӣ, номатлубии натиҷаҳои 

молиявии корхонаҳои таҳқиқшаванда омили муҳим барои таҳияи модели 

баҳисобгирии идоракунӣ дар корхонаҳои саноати масолеҳи сохтмонӣ ва дар 

дохили он ташкил намудани низоми муносиби ҳисоботи идоракунӣ мебошад. 

Низоми ҳисоботи идоракунӣ – яке аз унсурҳои нисбатан мураккаб ва 

муҳими баҳисобгирии идоракунӣ мебошад, ки ба роҳбарияти корхона барои 

дарк кардани имконияти худ дар гирифтани маълумоти зарурӣ аз 

иҷрокунадагон – менеҷерони қисматҳои сохторӣ, инчунин гирифтани он дар 

шакли муносиб таҳияшуда, яъне дар намуде, ки истифодабарии маълумот 

барои қабули қарорҳои идоракунӣ қулай бошад, имконият медиҳад. Гузашта 

аз ин, низоми ҳисоботи идоракунӣ натиҷаи фаъолияти ҳама гуна низоми 

баҳисобгирии идоракунӣ, ё ба қавли дигар, маҳсули фаъолияти он мебошад, 

ки маҳз ба ҳамин хотир он дар корхона таҳия карда мешавад [5, с. 105]. 

Бояд гуфт, ки ба қоидаҳо ва принсипҳои тартиб додани ҳисоботи 

молиявӣ дар Ҷумҳурии Тоҷикистон диққати муҳим дода мешавад, ҳамчунин 

стандартҳои байналмилалии ҳисоботи молиявӣ (СБҲМ) дар ин самт нақши 

муҳим доранд. Вале то ҳол ҳисоботи идоракунӣ ба сифати унсури алоҳидаи 

баҳисобгирии муҳосибӣ баррасӣ намешуд.  

Маҳакҳои баҳодиҳии ҳисоботи идоракунии корхонаҳои саноати 

масолеҳи сохтмонӣ дар ҷадвали 2.5 оварда шудаанд. 

Ҷадвали 2.5. – Маҳакҳои асосии баҳодиҳии ҳисоботи идоракунии 

корхонаҳои саноати масолеҳи сохтмонӣ 

Маҳакҳо Муҳтавои маҳак 

Мавқеъгирӣ дар бозор 1) омилҳои макроиқтисодии ба бозор ва тиҷорати корхона 

таъсиррасон 

2) муҳити қонунгузорие, ки корхона дар он амал мекунад 

3) шарҳи муҳити рақобат ва ҳиссаи бозории корхона 

4) дурнамои рушди бозор ва тағйирёбии муҳити рақобат 

Стратегияи тиҷорат 1) рисолат ва ифодакуниҳои мушаххаси нуктаҳои асосии 

стратегияи рушд ҷиҳати хусусиятҳои тиҷорати корхона 

2) ҳадафҳо ва вазифаҳои корхона, натиҷаҳои ноилгардида 

3) афзалиятҳои стратегӣ барои 3-5 соли минбаъда 

4) идоракунии корпоративӣ 

5) сохтори ташкилии корхона 

Фаъолият оид ба 

ташаккули арзиш 

1) фаъолияти истеҳсолӣ ва натиҷаҳои кор аз рӯи бахшҳои 

бизнес 

2) дурнамои татбиқи лоиҳаҳои барои 3-5 соли оянда 

3) инноватсияҳо ва татбиқи онҳо 

4) хавф-менеҷмент, низоми идоракунии хавфҳо 

Рушди устувор 1) ҳамкорӣ бо мизоҷон, сиёсати фурӯш ва маркетинг 

2) бунёд ва амалкунии занҷираи таҳвилҳо, ҳамкорӣ бо 

таъминкунандагон ва паймонкорон 

3) кормандон: хислатнома, кафолатҳои иҷтимоӣ, ангеза, рушд 

4) ҳифзи меҳнат, таъмини саломатӣ ва амният дар ҷойи кор 

5) фаъолияти ҳифзи табиат, чорабиниҳои экологӣ 

6) самаранокии энергетикӣ ва сарфаи энергия 

7) саҳми корхона дар рушди иҷтимоӣ-иқтисодии минтақа 

Мавҷудияти иттилооти ба 

расмият даровардашуда 

1) мухтасароти қарорҳои муҳими дар маҷлисҳои саҳомон, 

шӯрои директорон ва комитетҳо қабулгардида 

2) номгӯй/таснифоти аҳдҳои калон ва аҳдҳои дорои манфиат 

3) маълумот дар бораи риояи кодекси рафтори корпоративӣ 

4) ҳисоботи молиявӣ дар асоси СБҲМ ва хулосаи аудиторӣ 

5) шарҳи мафҳумҳо ва рӯйхати ихтисораҳо 

Сарчашма: таҳияи муаллиф дар асоси [3; 5; 10; 11; 26; 53; 102; 131] 

Ҳадафи ҳисоботи идоракунӣ таъмини кормандони идоракунии тамоми 

зинаҳо бо иттилооти идоракунии зарурӣ мебошад. Талаботро ба муҳтавои 

ҳисобот бояд роҳбарони марказҳои масъулият ва дигар кормандони 

идоракунанда ва ба иттилооти идоракунии дохилӣ манфиатдошта муайян 

намоянд. Менеҷерон бояд ба муҳосибон ва дигар тартибдиҳандагони ҳисобот 

фаҳмонанд, ки кадом иттилоот, дар кадом шакл, ҳаҷм ва дар кадом муҳлатҳо 

барои таҳияи қарорҳои идоракунӣ ба онҳо лозим аст. Таркиби унсурҳои 

ҳисоботи идоракунӣ дар расми 2.3 оварда шудааст. 

Расми 2.3. – Таркиби унсурҳои ташкилдиҳандаи ҳисоботи идоракунӣ 

Сарчашма: таҳияи муаллиф 

Банизомдарорӣ ва таҳлили иттилооти молиявӣ ва ғайримолиявие, ки 

роҳбарияти корхона аз низоми ҳисоботи идоракунӣ мегирад, ба он имкон 

медиҳад, ки «назорати ҳаматарафа ва амиқро дар корхона роҳандозӣ намояд, 

инчунин шароит фароҳам меоварад, ки қарорҳои сармоягузорӣ ва идоракунӣ 

асоснок карда шаванд» [198, с. 354]. 

Ҳангоми таҳияи ҳисоботи идоракунӣ ба зарурати дар корхона бунёд 

намудани фазои ягонаи иттилоотии ба қабули қарорҳои идоракунӣ 

нигаронидашуда, ки ҳам ҳисоботи берунии ҳамгиро ва ҳам ҳисоботи дохилии 

ифодакунандаи сирри тиҷоратӣ бударо дар бар гирад, бояд диққат дод. Ҳар 

қадаре ки роҳбар ба ноилгардии натиҷа нигарон аст, вай бештар ба иттилооти 

тавассути низоми ҳисоботи идоракунӣ гирифташаванда эҳтиёҷ дорад. 

Вобаста ба эҳтиёҷоти идоракунӣ: 

- фаврӣ 

- тактикӣ 

- стратегӣ 

 

Вобаста ба вақти фарогирии иттилоот: 

- ҳисоботи солҳои пешин 

- ҳисоботи давраи ҷорӣ 

Вобаста ба дараҷаи муттаҳидкунии иттилоот: 

- ҳисоботи умумӣ оид ба корхона 

- ҳисобот оид ба қисматҳои сохтории алоҳида 

- ҳисобот оид ба воҳидҳои тиҷоратӣ, намудҳои фаъолият 

 

Вобаста ба таъиноти вазифавӣ: 

- ҳисоботи иҷтимоӣ  

- ҳисоботи экологӣ 

- ҳисоботи рушди устувор ва дигарҳо 

 

Вобаста ба дараҷаи тавзеҳоти иттилоот: 

- ҳисоботи корпоративӣ 

- ҳисоботи ҳамгиро 

- ҳисоботи муттаҳида 

Ба хотири рушди намунаи имрӯзаи ҳисоботи идоракунӣ истифода 

бурдани модели муайянкунандаи талаботи появиро пешниҳод менамоем, ки 

тарҳи он дар расми 2.4 тасвир карда шудааст. 

 

 

 

 

 

 

 

 

 

 

 

 

 

 

 

 

 

 

 

Расми 2.4. – Талабот ба намунаи нави ҳисоботи идоракунӣ 

Сарчашма: таҳияи муаллиф 

    Пеш аз таъсиси низоми ҳисоботи идоракунӣ дар корхонаҳои саноати 

масолеҳи сохтмонӣ ба таҳиягарон лозим аст, ки консепсияи ҳисоботи 

идоракуниро аниқ тасаввур кунанд. Тарҳи чунин консепсия дар расми 2.5 

тасвир карда шудааст. 

 

 

Талабот ба намунаи нави ҳисоботи идоракунӣ 

Расми 2.5. – Модели консепсияи ҳисоботи идоракунӣ дар корхонаҳои саноати 

масолеҳи сохтмонӣ 

Сарчашма: таҳияи муаллиф дар асоси [5; 8; 11; 35; 102] ва омӯзиши низомҳои 

баҳисобгирии корхонаҳои саноати масолеҳи сохтмонӣ 

Ҳангоми таъсиси низоми ҳисоботи идоракунӣ дар корхона иҷрои 

амалҳое лозим аст, ки тартиби онҳо дар расми 2.6 тасвир шудааст. 

Дар қатори таҳиясозии амалҳо барои ташаккули низоми ҳисоботи 

идоракунӣ дар корхонаҳои саноати масолеҳи сохтмонӣ муайян кардани 

даврияти пешниҳоди ҳисоботи молиявӣ масъалаи муҳим буда, муносибати 

инфиродиро талаб мекунад. Вале маҳаки умумии интихоби давраҳои 

тартибдиҳии ҳисобот фаврияти қабули қарорҳои идоракунӣ мебошад. 

Моҳияти ҳисоботи идоракунӣ: 

маҷмуи шаклҳои ҳуҷҷатҳои дохилӣ – ҳисоботҳои расмӣ, ки низоми нишондиҳандаҳои 

алоқаманд ва мустақили барои баҳодиҳии фаъолияти субъекти хоҷагидорӣ, қисматҳои 

сохторӣ, бахшҳои фаъолият ва роҳбарони онҳо аз нигоҳи идоракунии ҷорӣ (фаврӣ), 

тактикӣ ва стратегӣ таъиншударо инъикос менамоянд 

Ҳадафи ҳисоботи идоракунӣ: 

қонеъ намудани талаботи иттилоотии роҳбарияти тамоми зинаҳои идоракунии корхона бо 

роҳи ба онҳо пешкаш намудани маълумот оид ба харҷи захираҳои истеҳсолӣ дар ҳар як 

қисмати сохторӣ, инчунин баҳодиҳӣ намудани ҳадафнокӣ ва самаранокии хароҷот дар 

қиёс бо натиҷаҳои бадастомада 

Консепсияи ташаккули ҳисоботи идоракунӣ 

Вазифаҳои ҳисоботи идоракунӣ: 

- таъминоти иттилоотии раванди таҳлил ва баҳодиҳии самаранокии фаъолияти ҳам 

зерсохторҳои корхона ва ҳам умуман корхона; 

- кӯмак расонидан ба истифодабарандагони ҳисоботи молиявии берунӣ дар таҳлили 

фаъолияти корхона; 

- дастгирии иттилоотии роҳбарони корхона ва зерсохторҳои он ҳангоми қабули қарорҳои 

идоракунӣ 

 

Принсипҳои ҳисоботи идоракунӣ: 

- фаврият 

- саҳеҳӣ 

- содагии дарк намудан 

Расми 2.6. – Тартиби амалҳо барои бунёд намудани низоми ҳисоботи 

идоракунӣ дар корхона 

Сарчашма: таҳияи муаллиф дар асоси [11; 35; 102] 

Азбаски дар зинаҳои поёнии идоракунӣ мақоми фаврияти қабули 

қарорҳои идоракунӣ нисбат ба зинаҳои болоӣ баландтар аст, давраҳои 

пешниҳод кардани ҳисоботи идоракунӣ дар зинаҳои поёнӣ кӯтоҳтар аст. Бо 

чанде дараҷаи шартият метавон се давраи вақтии стандартиро ҷудо намуд, ки 

барои ташкили баҳисобгирӣ ва пешниҳод кардани тамоми ҳисоботи 

идоракунӣ дар корхона появӣ мебошанд: ҳисоботи кӯтоҳмуҳлат, ҳисоботи 

миёнамуҳлат ва ҳисоботи идоракунии даврӣ (стратегӣ ё дарозмуҳлат). 

Ҳисоботи кӯтоҳмуҳлат нисбатан тез-тез (ҳар рӯз ё ҳар ҳафта) пешниҳод 

карда мешавад. Истифодабарандагони асосии ин гуна ҳисобот менеҷерон ва 

роҳбарони зинаҳои мобайнӣ ва поёнӣ мебошанд. Он бо даврияти як маротиба 

дар ҳафта то як маротиба дар моҳ тартиб дода мешавад ва асосан 

нишондиҳандаҳои фаъолияти корхонаро муттаҳид намуда, маълумоти 

дурнаморо дар бар мегирад. Истифодабарандагони он менеҷерони зинаҳои 

баландтар ва роҳбарони корхона мебошанд. Ҳисоботи дарозмуҳлат бо мақсади 

Тартиби амалҳо барои ташаккули низоми ҳисоботи идоракунӣ 

Муайян намудани шакл, муҳлатҳои пешкашкунии ҳисоботи идоракунӣ ва шахси 

барои омодасозии он масъул 

Муайян кардани истифодабарандагони ҳисоботи идоракунӣ, шакл, муҳлатҳо ва 

даврияти пешниҳод кардани он 

Ба шахси масъул додани ваколатҳои ҳамоҳангсозӣ, яъне ба таври маъмурӣ ба ӯ 

иҷозат додан барои гирифтани иттилоот аз иҷрокунандагон (соҳибони иттилоот) 

Тартиб додани схемаи ташаккули ҳисоботи идоракунӣ 

муқаррар кардани алоқа бо ҳисоботи молиявӣ тартиб дода мешавад, то ки 

тағйирёбӣ ва алоқамандии байни нишондиҳандаҳои баҳисобгирии идоракунӣ 

ва маълумоти ҳисоботӣ нишон дода шавад. Он бо даврияти аз як маротиба дар 

як моҳ то як маротиба дар ним сол тартиб дода мешавад.  

Ба хотири татбиқсозии лоиҳаи ташаккули ҳисоботи идоракунӣ дар 

корхонаҳои саноати масолеҳи сохтмонӣ ба ҷо овардани як қатор амалҳо лозим 

мебошад. Вобаста ба ин, мо пайдарпайии иҷрои амалҳои мазкурро дар доираи 

марҳилаҳо таҳия намудем (расми 2.7), ки дар ин асос ҳар як марҳилаи 

татбиқкунии ҳисоботи идоракунӣ ва марҳилаҳои ташаккули шаклҳои 

ҳисоботи идоракуниро муфассалтар баррасӣ менамоем. 

 

 

 

 

 

 

 

 

 

 

 

 

 

 

 

Расми 2.7. – Марҳилаҳои татбиқкунии ҳисоботи идоракунӣ дар 

корхонаҳои саноати масолеҳи сохтмонӣ 

Сарчашма: таҳияи муаллиф дар асоси омӯзиши низомҳои баҳисобгирии 

корхонаҳои саноати масолеҳи сохтмонӣ 

Таҳлили иттилооти 

зарурӣ ба хотири 

тасдиқ намудани 

имконияти гиррифтани 

ин шакли ҳисобот 

Марҳилаҳои татбиқкунии ҳисоботи идоракунӣ 

Таъсиси хадамоти идоракунии лоиҳа дар корхона 

Марҳилаҳои татбиқкунии шакли мушаххаси ҳисоботи идоракунӣ 

Таъсиси гурӯҳи корӣ оид ба татбиқи лоиҳа 

Таҳия намудани стандартҳои дохилии корхона 

Ташаккули низоми 

автоматонидашудаи 

ташаккули ҳисоботи 

идоракунӣ 

Таҳқиқи феҳристҳои 

баҳисобгирӣ ва 

амалияи пешбурди 

баҳисобгирии 

идоракунӣ 

Марҳилаи якум – таъсиси хадамоти идоракунии лоиҳаи татбиқи 

ҳисоботи идоракунӣ дар корхона. Вазифаҳои хадамоти мазкур қабул кардани 

қарорҳои фаврӣ дар раванди иҷрои корҳо ва баҳодиҳии фаъолияти гурӯҳҳо дар 

ҷойҳо ва ҳангоми зарурат хулосабарорӣ кардан мебошад. Марҳилаи дуюм – 

таъсиси гурӯҳи корӣ оид ба татбиқи лоиҳа дар идораи марказӣ ва дар 

зерсохторҳои корхона. Марҳилаи сеюм – таҳияи стандартҳои дохилии 

корхона, чун: баҳисобгирии идоракунӣ (сиёсати баҳисобгирӣ, нақшаи 

ҳисобҳо, ҳисобҳои таҳлилӣ); баҳисобгирии моддӣ (маълумотнома-рамзҳои 

мавод, стандартҳои баҳисобгирии молгардиш, ҳуҷҷатҳои молиявӣ-пардохтӣ, 

феҳристҳои баҳисобгирӣ, ҳуҷҷатҳои ҳамроҳикунандаи бор); баҳисобгирии 

истеҳсолӣ (принсипҳои ҳисобкунии арзиши аслӣ, мансуб донистани хароҷот, 

баҳисобгирии истеҳсолоти ёрирасон ва маҳсулоти ҳамроҳ). 

Акнун раванди татбиқи шаклҳои ҳисоботи идоракуниро барои ҶДММ 

«Рухшона» баррасӣ менамоем. Татбиқи шакли мушаххаси ҳисоботи 

идоракунӣ бо иҷрои се марҳила анҷом дода мешавад. 

Марҳилаи якум – таҳлили иттилооти зарурӣ ба хотири тасдиқ намудани 

имконияти гирифтани ин шакли ҳисобот. Шаклҳои ҳисобот метавонанд аз 

ҷиҳати намуди берунӣ, тарзи пешниҳоди иттилоот таҳрир карда шаванд. 

Одатан марҳилаи якум дар асоси феҳристҳои баҳисобгирӣ иҷро мешавад ва 

далели дар онҳо набудани иттилооти барои идоракунӣ заруриро метавон чун 

ҳолати муқаррарӣ ҳисобид. Дар ин ҳолат муайян намудани манбаъҳои 

гирифтани иттилооти зарурӣ, ки метавонанд дар қисматҳои маъмурии 

корхона, масалан, дар шуъбаи фурӯш ё шуъбаи харид, шуъбаҳои истеҳсолӣ ва 

дигарҳо ҷойгир шуда бошанд, талаб карда мешавад. Хусусан таҳлили худи 

далели мавҷуд будани иттилооти зарурӣ муҳим аст. Масалан, метавонад 

ҳолате ба миён ояд, ки шаклҳои мавҷудаи ҳуҷҷатҳои ибтидоӣ дорои 

маълумоти зарурӣ барои гирифтани ҳисоботи дахлдор нестанд. Дар ин маврид 

бояд корҳои пурра намудани ин шаклҳо ё пешбурди баҳисобгирии иловагии 

шаклҳои мазкури ҳуҷҷатҳои аввалӣ иҷро карда шаванд, гарчанде бештар 

ҳуҷҷатҳои аввалӣ ҳаҷми зарурии иттилоотро дар бар мегиранд.  

Марҳилаи дуюм – таҳқиқи ҳамаи феҳристҳои баҳисобгирӣ ва амалияи 

пешбурди баҳисобгирӣ дар корхона, ба он равона гардидааст, ки иттилооти ба 

ҳисоботи идоракунии асосӣ мувофиқ ва барои корхона лозимбуда, инчунин 

ҳисоботи барои таҳлили стратегии фаъолияти корхона зарурӣ бояд дар 

феҳристҳои баҳисобгирӣ инъикос ёфта бошад. Барои он ки иттилооти 

феҳристҳои баҳисобгирӣ дастрас шаванд, чанде дигар намудани баҳисобгирии 

таҳлилӣ зарур аст, то ки иттилооти лозимӣ дар он доимо инъикос ёбад.  

Марҳилаи сеюм – таъсиси низоми худкори ташаккули ҳисоботи 

идоракунӣ мебошад, ки иҷрои он ҳангоми мавҷуд будани таъминоти 

барномавӣ (компютерӣ)-и дахлдор имкон дорад. Вобаста ба ин якчанд 

тавсияҳоро таҳия ва пешниҳод менамоем: 

- ҳангоми интихоби низоми идоракунии молиявӣ зарур аст, ки он дорои 

низоми густурдаи баҳисобгирии таҳлилӣ бошад, то барои ташакккули 

навиштҳои муҳосибӣ дар асоси ҳуҷҷатҳои аввалӣ имкон диҳад; 

- марказҳои хароҷот бояд дорои ҳисобҳои таҳлилии гузарандаи барои як 

қатор ҳисобҳо умумӣ бошанд, механизмҳои тақсимкунии воситаҳои дар як 

ҳисоби таҳлилӣ ғунгардида ба дигар ҳисобҳоро дошта бошанд. 

Иттилооти ҳисоботи идоракунии дохилӣ барои қабули қарорҳои 

идоракунӣ оид ба масъалаҳои ба баҳодиҳии фаъолияти марказҳои масъулият 

аз ҷониби менеҷерони зинаҳои баланд дахлдошта, ошкоркунии тамоюлҳои 

рушди марказҳои масъулият, камбудиҳо ва ҷиҳатҳои мусбати ҳадафҳои 

фаъолияти онҳо зарур аст. Масалан, «ҳисобот оид ба марказҳои фоида ва 

сармоягузориҳо барои тартиб додани дурнамои динамикаи фоидаи корхона ва 

баҳодиҳии хавфи сармоягузориҳои нав имконият медиҳад» [5, с. 114].  

Ташкили ҳисоботи идоракунӣ дар корхонаҳои саноати масолеҳи 

сохтмонӣ метавонад бо мушкилоти муайян ҳамрадиф бошад. Ба омӯзиши 

адабиёт [198, с. 355] ва амалияи пешбурди баҳисобгирӣ дар ин корхонаҳо такя 

намуда, чунин мушкилотро муайян мекунем. Якум – омода набудани 

роҳбарони марказҳои масъулият барои саривақт ва бо ҳаҷми зарурӣ пешниҳод 

кардани иттилоот оид ба фаъолияти зерсохторҳои тобеи худ, дуюм - бо 

пешбурди номуносиби низоми ягонаи ҳуҷҷатгардиш, набудани сохтори амиқи 

вазифавӣ дар корхонаҳои соҳа вобаста мебошад, сеюм – пурра дарк накардани 

ҳадафҳо ва нақши ҳисоботи идоракунӣ дар низоми идоракунии корхона, 

хоҳиш надоштани кормандони алоҳида барои истифодаи технологияҳои 

иттилоотии муосир дар фаъолияти худ ва ғ. Дар ин радиф нарасидани 

мутахассисони соҳибмаълумотро, ки ба таҳия ва татбиқи стандартҳо ва 

қоидаҳои тартибдиҳии ҳисоботи идоракунӣ қодир бошанд, низ метавон 

номбар кард. 

Зарурати марҳила ба марҳила бартараф намудани мушкилоти 

номбаршуда ба миён меояд ва дар марҳилаи аввалӣ гузаронидани таҳлили 

ҳадафҳои менеҷменти корхонаҳо ва баҳодиҳии иттилооти зарурӣ ҳатмӣ 

мебошад. Дар марҳилаи дуюм омӯзиши сохтори ташкилии истеҳсоли 

намудҳои алоҳидаи масолеҳи сохтмонӣ, омӯзиш ва таҳқиқи муносибатҳои 

молиявӣ-иқтисодӣ дар қисматҳои сохторӣ, низомҳои баҳисобгирии муҳосибӣ, 

банақшагирӣ ва назорати дохилӣ дар корхона лозим аст. Натиҷаи марҳилаҳои 

мазкур «таҷдиди сохтори ташкилии корхона, дуруст тақсим кардани ваколатҳо 

ва уҳдадориҳо дар байни зерсохторҳо ва кормандон, муайян кардани 

масъулияти онҳо, таҳрири дастурамалҳои вазифавии кормандон вобаста ба 

азнавтақсимкунии уҳдадориҳои онҳо мебошад» [26, с. 3]. Дар марҳилаи сеюм 

таҳия, мувофиқа кардан ва оғози истифодаи стандарти дохилии тартиб додани 

ҳисоботи идоракунӣ зарур аст. Дар марҳилаи чорум пойгоҳи иттилоотии барои 

тартиб додани ҳисоботи идоракунӣ зарурӣ ташкил карда мешавад. Дар 

марҳилаи панҷум муҳлатҳои пешниҳоди ҳисоботи идоракунӣ, усулҳои 

назорати сифат ва дурустии маълумоти он муқаррар карда мешавад. Марҳилаи 

ниҳоӣ татбиқи низоми худкори тартибдиҳии ҳисоботи идоракунӣ мебошад. 

Вобаста ба гуфтаҳои боло алгоритми ташаккули ҳисоботи идоракуниро 

барои корхонаҳои саноати масолеҳи сохтмонӣ бо назардошти ҳалли 

мушкилоти он таҳия намудем (расми 2.8).  

Одатан марказҳои масъулият дар баҳисобгирии идоракунӣ ба марказҳои 

хароҷот, даромад (маблағи фурӯш), фоида ва сармоягузориҳо ҷудо мешаванд. 

Масалан, дар ҶСК «Заводи асфалт» дар доираи маркази хароҷот банақшагирӣ, 

бамеъёрдарорӣ ва баҳисобгирии моддаҳои хароҷот ба хотири назорат, таҳлил 

ва идоракунии равандҳои истифодабарии онҳо роҳандозӣ мешавад. 

 

 

 

 

 

 

 

 

 

 

 

 

 

 

 

 

 

 

 

 

Расми 2.8. – Алгоритми ташаккули ҳисоботи идоракунӣ барои 

корхонаҳои саноати масолеҳи сохтмонӣ 

Сарчашма: таҳияи муаллиф 

Дар ҷадвали 2.6 як қисми ҳисоботи мазкур оварда шудааст, ки дар он 

арзиши аслии 100 тонна омехтаи асфалтубетони калондона ва нархи фурӯши 

1 тоннаи масолеҳи сохтмонии мазкур ҳисоб карда шудааст. 

Шакли стандартии 

ҳисоботи идоракунӣ 

Таъсиси хадамоти идоракунии лоиҳаи 

ташаккули ҳисоботи идоракунӣ 

Ташаккули гурӯҳи корӣ оид ба татбиқи лоиҳа 

Таҳия намудани стандарти 

тартибдиҳии ҳисоботи идоракунӣ 

Таҳлили ҳадафҳои менеҷмент Таҳлили стратегияи корхона 

Баҳодиҳии иттилоти зарурӣ 

Омӯзиши сохтори ташкилӣ 

Муайян кардани ҳадафҳо ва вазифаҳо 

Таҳқиқи муносибатҳои 

молиявӣ-иқтисодӣ 

Стандарти 

тартибдиҳии ҳисоботи 

идоракунӣ 

Сохтори ташкилии 

навкардашуда. 

Дастурамалҳои 

вазифавӣ 

Ташкили пойгоҳи 

иттилоотии навкардашуда 

Муқаррар намудани 

масъулон, муҳлат ва 

усулҳои назорат 

Автоматикунонии 

тартибдиҳии ҳисоботи 

идоракунӣ 

Низомнома оид ба 

автоматикунонии 

ҳисоботи идоракунӣ 

Ҷадвали 2.6. – Ҳисоботи идоракунии маркази хароҷот дар ҶСК «Заводи 

асфалт» (ҳисобкунии арзиши аслии 100 тонна омехтаи асфалтубетон) 

Моддаи хароҷот Ченак Миқдор Нарх Маблағ 

Ашёи хом ва мавод     

1. Шағал (180 кг дар 1 тонна) м3 12,89 30 386,70 

2. Рег (210 кг дар 1 тонна) м3 13,78 40 551,20 

3. Зубок (340 кг дар 1 тонна) м3 24,89 25 622,25 

4. Пудра-отсеф (210 кг дар 1 тонна) м3 14,37 25 359,25 

5. Хокаи минералӣ (60 кг дар 1 тонна) тонна 6 350 2100,00 

6. Битум (47 кг дар 1 тонна) тонна  4,7 6500 30550,00 

7. Сӯзишвории дизелӣ (11 литр барои 1 тонна) тонна  1,1 8500 9350,00 

8. Равған барои гудохтани битум литр  1 16,67 16,67 

9. Гудохтани битум дар зарф тонна  1 8500 8500,00 

10. Битумгудозандаи берунӣ тонна  0,5 8500 4250,00 

11. Гази моеъ литр  150 3,6 540,00 

12. Нерӯи барқ КВт 600 0,5561 333,66 

Ҳамагӣ ашёи хом ва мавод    57559,73 

Истеҳлок      

13. Истеҳлоки таҷҳизот    170,00 

14. Истеҳлоки дастгоҳи софкунӣ    50,00 

Музди меҳнат     

15. Музди меҳнати кормандон 

3000/24рӯз=125сомонӣ/8 соат=15,62 сомонӣ 

н/соат 6 15,62 93,72 

16. Музди меҳнати механизатор 

3000/24рӯз=125сомонӣ/8 соат=15,62 сомонӣ 

н/соат 1 15,62 15,62 

17. Музди меҳнати оператор 

8000/24рӯз=333,3сомонӣ/8 соат=41,67 сомонӣ 

н/соат 1 41,67 41,67 

18.Музди меҳнати ронанда 

3000/24рӯз=125сомонӣ/8 соат=15,62 сомонӣ 

н/соат 1 15,62 15,62 

Пардохти иҷтимоӣ     

19. Андози иҷтимоӣ 25% нафар 9  41,66 

Хароҷоти интиқол     

Маводи сухт ва молиданӣ (МСМ)     

20. Боркунакҳо барои бор кардани мавод ба бункер 

ва дастгоҳи битумгудозӣ барои 1м/соат 16 л 

литр  16 8,50 136,00 

21. Кашонидани мавод/худрези ХОВО. Хароҷот ба 

1 тонна 7 литр сӯзишвории дизелӣ 

литр  7 8,50 59,50 

22. Фуровардани битум. Хароҷот ба 1 тонна 4 литр 

сӯзишвории дизелӣ 

литр  4 8,50 34 

Ҳамагӣ МСМ (сӯзишвории дизелӣ) литр  27 8,50 229,50 

Дигар хароҷот     

23.Хуроки коргарон нафар  17 15,00 255,00 

24. Музди меҳнати иловагӣ нафар  17 8,75 148,75 

25. Дигар хароҷоти барилова    22,95 

Ҳамагӣ хароҷот    58644,22 

26. Маржа  5%   2932,21 

Ҷамъи хароҷот    61576,43 

Арзиши 1 тонна асфалтубетони калондона    616 

Андоз аз арзиши иловашуда (ААИ) 18%    110,84 

Арзиши 1 тонна асфалтубетони калондона бо ААИ    727 

Сарчашма: муаллиф дар асоси ҳисоботи идоракунии ҶСК «Заводи 

асфалт» дар соли 2021 таҳия намудааст 

Барои ҳадафҳои таҳлилӣ тавсия медиҳем, ки ҳисоботи идоракунӣ дар 

маркази хароҷот бо шакли дар ҷадвали 2.7 тасвиршуда низ, ки маълумоти 

ҷамъбастиро оид ба арзиши аслии маҳсулоти фурӯхташуда дар давраи 

ҳисоботӣ (моҳ) дар бар мегирад, тартиб дода шавад. 

Ҷадвали 2.7. – Ҳисоботи ҷамъбастӣ оид ба арзиши аслии маҳсулоти 

фурӯхташуда дари моҳи ______ соли 2021 

Моддаҳои хароҷот 
Давраи ҳисоботӣ, моҳ 

Бо ҷамъбасти афзоянда аз 

аввали сол 

нақша  ҳақиқӣ  тамоюл нақша  ҳақиқӣ  тамоюл 

Масолеҳ       

........       

Ҳамагӣ        

Сарчашма: таҳияи муаллиф 

Низомҳои автоматонидашудаи идоракунӣ, ки дар корхонаҳои саноати 

масолеҳи сохтмонӣ метавонанд татбиқ шаванд, имкон медиҳанд, ки раванди 

ташаккули ҳисоботи идоракунӣ оид ба хароҷот сода ва муфассал карда шавад. 

Ҳамин тавр, метавон ҳисобот оид ба хароҷоти ғайримустақими бахши 

корхонаро дар доираи ҷузъҳои хароҷот ва моддаҳои хароҷот тартиб дод, ки 

намунаи онҳо дар ҷадвалҳои 2.8 ва 2.9 оварда шудаанд.  

Ҷадвали 2.8. – Ҳисобот оид ба хароҷоти ғайримустақими қисмат  

Ҷузъҳои 

хароҷот 

Рамзи ҳисоби 

кредитшаванда 

Хароҷоти 

нақшавӣ, 

сомонӣ 

Хароҷоти 

ҳақиқӣ, 

сомонӣ 

Тамоюл, 

сомонӣ 

Тамоюл, 

% 

      

      

Сарчашма: таҳияи муаллиф 

Ҷадвали 2.9. – Ҳисобот оид ба хароҷоти ғайримустақими қисмат дар 

доираи моддаҳои хароҷот 

Ҷузъҳои 

хароҷот 

Рамзи ҳисоби 

кредитшаванда 

Хароҷоти 

нақшавӣ, сомонӣ 

Хароҷоти 

ҳақиқӣ, сомонӣ 
Тамоюл, 

сомонӣ 

Тамоюл, 

% 

      

      

Сарчашма: таҳияи муаллиф 

Ҳисоботи мазкур имкон медиҳанд, ки назорати хароҷот дар доираи 

зерсохторҳои истеҳсолӣ ба ҷо оварда шавад. Азбаски ҳисоботи идоракунӣ оид 

ба хароҷот назорати хароҷотро пурзӯр мекунанд, дар баъзе корхонаҳо ҳангоми 

тартиб додани ҳисобот дар ҷойҳои бавуҷудоии хароҷот (коргоҳҳо, қитъаҳо) 

дар шафати катакҳои «Хароҷоти нақшавӣ» ва «Хароҷоти воқеӣ» катаки 

«Вазифа ва ному насаби шахси масъул» ҷой дода мешавад. Ин имкон медиҳад, 

ки тамоюли хароҷоти воқеӣ аз қиматҳои нақшавии онҳо паст шаванд. 

Дар маркази фоида натиҷаҳои молиявӣ – даромад, хароҷот ва раванди 

нархмуайянкунӣ назорат карда мешавад. Тавсия медиҳем, ки дар корхонаҳои 

саноати масолеҳи сохтмонӣ ҳисоботи идоракунӣ оид ба натиҷаҳои молиявӣ аз 

рӯи намудҳои маҳсулот бо шакли ҷадвали 2.10 тартиб дода шавад.  

Ҷадвали 2.10. – Ҳисоботи идоракунӣ оид ба натиҷаҳои молиявӣ аз рӯи 

намудҳои маҳсулот дар моҳи _____ соли 2021 

Нишондиҳанда 

Дар корхона Намуди маҳсулот (масолеҳи сохтмонӣ) 

сомонӣ 
Вазни 

қиёсӣ, % 

Асфалтубетони 

калондона 

Асфалтубетони 

майдадона 

сомонӣ 
Вазни 

қиёсӣ, % 
сомонӣ 

Вазни 

қиёсӣ, % 

Маблағи фурӯш 1093592 100 610852 100 482740 100 

Хароҷоти тағйирёбанда 787376 72,0 494790 81,0 427225 88,5 

Даромади маржиналӣ 306216 28,0 116062 19,0 55515 11,5 

Хароҷоти доимӣ 260284 23,8 - - - - 

Фоидаи амалиётӣ 45932 4,2 - - - - 

Сарчашма: муаллиф дар асоси маълумот ҶСК «Заводи асфалт» тартиб 

додааст 

Ҳисоботи идоракунии мазкур бо корбурди усули «директ-костинг» асос 

ёфта, дар он ташаккули фоидаи маржиналӣ инъикос мегардад. Хотиррасон 

мекунем, ки даромади маржиналӣ – фарқи байни маблағи фурӯш (бе ААИ ва 

аксизҳо) ва хароҷоти тағйирёбанда мебошад.  

Бояд қайд кард, ки солҳои охир барои роҳбарияти корхонаҳо шаклҳои 

ҳисоботи идоракуние ҷолибияти бештар пайдо кардаанд, ки барои таҳлили 

даромаднокии маҳсулот имкон дода, ҳамчун асос барои қабули қарорҳои 

идоракунии босамар хизмат мекунанд. Мисоли ин гуна ҳисобот дар ҷадвали 

2.11 оварда шудааст, ки маълумоти ҷамъбастиро оид ба фоида аз фурӯш 

инъикос менамояд. 

Ҷадвали 2.11. – Ҳисоботи ҷамъбастӣ оид ба фоида аз фурӯш 

Сарчашма: таҳияи муаллиф 

Ҳамчунин дар солҳои охир барои роҳбарияти корхонаҳои саноати 

масолеҳи сохтмонӣ нишондиҳандаи дар ҳисоботҳои идоракунӣ 

ташаккулёбандаи муҳим, чун арзиши иловашуда диққатҷалбкунанда 

мебошад. Нишондиҳандаи мазкур арзишеро ифода менамояд, ки дар раванди 

истеҳсолот дар корхона ташаккул ёфта, саҳми воқеии корхонаро дар 

ташаккули арзиши маҳсулоти мушаххас, яъне маблағи музди меҳнат бо 

пардохтҳои иҷтимоӣ (андози иҷтимоӣ), фоида ва истеҳлокро нишон медиҳад. 

Бояд қайд кард, ки нишондиҳандаи арзиши иловашуда дар раванди ба ҷо 

овардани таҳлили идоракунӣ, ҳангоме ба кор бурда мешавад, ки бартараф 

кардани таъсири омили масолеҳғунҷоиши маҳсулот талаб карда шавад.  

 

2.4. Роҳҳои мукаммалсозии баҳисобгирии идоракунӣ дар 

корхонаҳои саноати масолеҳи сохтмонӣ 

 

Бо рушди сохтмони саноатӣ, сохтмони манзил ва роҳсозӣ дар Ҷумҳурии 

Тоҷикистон талабот ба сифат ва номгӯйи масолеҳи сохтмонӣ рӯз ба рӯз 

афзоиш ёфта истодааст. Дар чунин шароит корхонаҳои саноати масолеҳи 

сохтмонӣ водор мешаванд, ки вазифаҳои нав ба нави бо нигоҳдорӣ ва 

мустаҳкам намудани мавқеъҳои худ дар бозор, қонеъгардонии талаботи 

мунтазам дигаршавандаи истеъмолкунандагон, истеҳсоли намудҳои нави 

масолеҳи сохтмонии экологӣ ва баландсифат, паст кардани сатҳи хароҷот 

алоқамандро иҷро кунанд. 

Акнун барои роҳбарияти корхонаҳои саноати масолеҳи сохтмонӣ таҳия 

ва татбиқ намудани механизми банақшагирӣ, назорат ва таҳлили стратегӣ, ки 

барои таъмини рушди фаъолият қодир аст, масъалаи ниҳоят мубрам 

гардидааст. Корбурди воситаҳои мавҷуда ва таҳия намудани воситаҳои нави 

идоракунӣ барои татбиқ намудани қарорҳои идоракунии камкунандаи 

оқибатҳои тамоюли номатлуби нишондиҳандаҳои фаъолияти корхонаҳо аз  

маҳакҳои муқарраргардида имкон медиҳад ва рушди корхонаҳои соҳаро ба 

самти дилхоҳ равона мекунад. Дар ҳалли масъалаҳои гузошташуда яке аз 

омилҳои асосӣ мукаммалсозии баҳисобгирии идоракунӣ мебошад.  

Шарти муҳими мукаммалсозии баҳисобгирии идоракунии хароҷот 

роҳандозии воситаҳои банақшагирӣ ва идоракунии хароҷот дар низоми 

умумии идоракунии корхонаи саноати масолеҳи сохтмонӣ мебошад, ки 

маълумоти ибтидоиро барои ҳисобкунии арзиши аслӣ ҷамъ меорад. Низоми 

идоракунии хароҷот дар корхона бояд бо низомҳои идоракунии истеҳсолот ва 

баҳисобгирии молиявӣ, ки дар онҳо маълумоти аввалии барои иҷрои 

ҳисобкуниҳо лозимӣ ташаккул меёбад, аз ҷиҳати иттилоотӣ пайваста бошад. 

Ҳамин тавр, «хати технологии ягонаи банақшагирии истеҳсолот ва хароҷот, 

баҳисобгирии барориши ҳақиқии маҳсулот, баҳисобгирии хароҷоти ҳақиқӣ, 

таҳлили хароҷот ташаккул меёбад» [127, с. 193]. 

Таҳқиқот нишон дод, ки имрӯз дар корхонаҳои саноати масолеҳи 

сохтмонии мамлакат низоми баҳисобгирии идоракунӣ ва банақшагирии 

молиявӣ ба истифодаи самараноки захираҳои корхонаҳо равона нашудааст ва 

ҳалли масъалаҳои рушди тактикӣ ва стратегии фаъолияти онҳоро пурра 

таъмин карда наметавонад. Вобаста ба ин, имрӯз таҳияи асосҳои методии 

мукаммалсозии баҳисобгирии идоракунӣ дар корхонаҳои соҳа муҳим аст. 

Таҳлили фаъолияти як қатор корхонаҳои саноати масолеҳи сохтмонӣ 

нишон дод, ки дар қисми ниҳоят ками онҳо низоми баҳисобгирӣ тавре ташкил 

шудааст, ки иттилооти аз ҷониби он пешниҳодшаванда барои идоракунии 

фаврии фаъолияти хоҷагидорӣ ва қабули қарорҳои идоракунии босамар 

муносиб ва коршоям бошад. Бинобар ин, проблемаи таҳияи асосҳои методии 

таъминоти баҳисобгирӣ-таҳлилии идоракунӣ бо баҳисобгирии манфиатҳои 

истифодабарандагони дохилӣ ва дигаршавии муҳити бозор дар соҳаи 

таҳқиқшаванда мубрамии хоса доранд. 

Ба андешаи мо, низоми баҳисобгирии идоракунӣ бояд як қатор унсурҳои 

бо ҳам алоқамандеро дар бар гирад, ки истифодаи якҷояи онҳо ба самаранокии 

идоракунии корхонаҳои соҳаи саноати масолеҳи сохтмонӣ мусоидат намояд. 

Ҳамзамон бояд пайдарпайии мантиқии ташаккули низом ба инобат гирифта 

шавад. Ҳамин тавр, аз ҷумла дар марҳилаи аввалӣ бояд таҳлили сохтори 

ташкилии амалкунандаи корхона, вазифаҳое, ки ҳар як қисмати алоҳида иҷро 

мекунад ва сатҳи тобеъияти байниҳамдигарии онҳо, занҷираи робитаҳои 

амудӣ ва уфуқии байни воҳидҳо ба ҷо оварда шавад. 

Дар марҳилаи дуюм нишондиҳандаҳое муайян карда шаванд, ки 

фаъолияти ҳар як маркази масъулиятро банақшагирӣ, назорат ва баҳодиҳӣ 

мекунанд. Дар ин маврид муқаррар кардани робитаи нишондиҳандаҳо бо 

натиҷаи молиявии ниҳоии корхона муҳим аст. Ҳамзамон таркиб ва сохтори 

хароҷоти корхона дар асоси маҳакҳо ва таснифоти гуногун таҳқиқ карда 

шавад.  

Дар саноати масолеҳи сохтмонӣ, чун дар дигар соҳаҳои появии 

истеҳсолот дар ҳар ду-се сол тағйироти муҳим дар номгӯйи намудҳои 

маҳсулот ба амал меоянд ва «мубориза барои ҷалби харидор зарурати 

нигоҳдории сатҳи рақобатпазири арзиши аслиро талаб менамояд» [118, с. 34].  

Дар марҳилаи сеюм вазифаҳои минбаъдаи фаъолияти корхона дар байни 

марказҳои масъулияти ҷудогардида тақсим ва бо ёрии методикаи 

банақшагирии буҷетӣ дар низоми ягона ҳамбаста карда мешаванд.  

Акнун мо барои муайян намудани самтҳои мукаммалсозии 

баҳисобгирии идоракунӣ, низоми баҳисобгирии идоракуниро дар ҶДММ 

«АФРА» (ноҳияи Рӯдакӣ, ҷамоати Чоргултеппа, деҳаи Навбунёд) таҳқиқ 

мекунем. Ҳоло намуди асосии фаъолияти ҶДММ «АФРА» истеҳсоли хишт 

мебошад. Корхона ҳамчунин карйери истихроҷи гил дорад. Корхона баъзе 

маводи барои истеҳсоли хишт заруриро аз корхонаҳои дигар харидорӣ 

мекунад. 

Дар корхона ҳисобкунии арзиши аслӣ ба таври сода ба ҷо оварда 

мешавад, ки шабеҳи усули «дегӣ»-и ҳисобкунии арзиши аслӣ аст. Дар аввал 

арзиши аслии 1000 дона хишт ҳисоб карда шуда, пас арзиши аслии 1 дона 

хишт муайян карда мешавад. Ҳамчунин якбора нархи фурӯши 1 дона хишт бо 

баинобатгирии меъёри фоида (маржа) ва андоз аз арзиши иловашуда (ААИ) 

муайян карда мешавад (ҷадвали 2.12). Чунин тарзи ҳисобкунии арзиши аслии 

маҳсулот барои қабули қарорҳои идоракунӣ муносиб нест. 

Ҷадвали 2.12. – Ҳисобкунии арзиши аслии 1000 дона хишт дар ҶДММ 

«АФРА» 

Номгӯйи хароҷот Воҳиди ченак Миқдор  Нарх  Маблағ  

Гил  м3 2,5 20,00 50,00 

Об м3 0,8 6,73 5,38 

Ангишт  тонна 0,4 390,00 156,00 

Нерӯи барқ КВт/соат 60,0 0,6506 39,00 

Музди меҳнат сомонӣ   100,00 

Пардохти иҷтимоӣ сомонӣ 25%  25,00 

Истеҳлок сомонӣ    8,00 

Дигар хароҷот сомонӣ    12,00 

Арзиши аслии 1000 дона хишт сомонӣ    395,38 

Арзиши аслии 1 дона хишт сомонӣ    0,395 

Маржа (меъёри фоида) сомонӣ  20%  0,079 

Арзиши 1 дона хишт сомонӣ    0,474 

Андоз аз арзиши иловашуда сомонӣ  18%  0,085 

Нархи фурӯши 1 дона хишт сомонӣ    0,559 

Сарчашма: муаллиф дар асоси маълумоти ҶДММ «АФРА» дар соли 2021 

ҳисоб кардааст 

Чунин тарзи ҳисобкунии арзиши аслии маҳсулот дар аксари дигар 

корхонаҳои саноати масолеҳи сохтмонӣ низ мушоҳида мешавад. Вале дар 

баъзе корхонаҳои соҳа, масалан, дар ҶДММ «Амрон», ки ба истеҳсоли хишт 

машғул аст, тарзи боз ҳам содатари ҳисобкунии арзиши аслии хишт истифода 

мешавад (ҷадвали 2.13). Дар натиҷа ҳам арзиши аслӣ ва ҳам нархи фурӯши 

маҳсулот (1 дона хишт), тавре аз ҷадвал ба назар мерасад, воқеӣ нестанд ва 

барои қабули қарорҳои идоракуниии муносиб имконият намедиҳанд. 

Ҷадвали 2.13. – Ҳисобкунии арзиши аслии 1 дона хишт дар ҶДММ «Амрон» 

Нишондиҳанда Маблағ, сомонӣ 

1. Даромад 585000 

2. Хароҷот 530000 

Аз ҷумла:  

 2.1. Музди меҳнат 84000 

2.2. Андози иҷтимоӣ 21000 

2.3. Нерӯи барқ 90000 

2.4. Андозҳо 85000 

2.5. Таъмири ҷорӣ 110000 

2.6. Ангишт 120000 

2.7. Дигар хароҷот 20000 

Истеҳсоли солонаи хишт, дона 1300000 

Нархи фурӯши 1 дона хишт, сомонӣ 0,45 

Истеҳсоли солона ва бо нархи фурӯхташуда, сомонӣ 585000 

Арзиши аслии 1 дона хишт, сомонӣ: 530000/1300000 0,407692 

Андози роялти барои истихроҷ, сомонӣ: 1300000×0,407692×6% 31799 

Сарчашма: муаллиф дар асоси маълумоти ҶДММ «Амрон» ҳисоб кардааст 

Бояд қайд кард, ки чунин тарзи ҳисобкунии арзиши аслии маҳсулот ба 

ягон қоидаи методии ҳисобкунии арзиши аслии маҳсулот ва умуман ба 

қоидаҳои маъмули баҳисобгирии муҳосибӣ мувофиқат намекунад. Бинобар 

ин, метавон тасдиқ кард, ки корхонаҳои саноати масолеҳи сохтмонии 

Ҷумҳурии Тоҷикистон таҷрибаи кифоя ва таъминоти методии заруриро оид ба 

ташкили баҳисобгирии идоракунӣ ва таҳлили хароҷот надоранд, усулҳои сода 

ва анъанавӣ, ки онҳо барои баҳисобгирии хароҷот ва ҳисобкунии арзиши 

аслии маҳсулот истифода мебаранд, наметавонанд ба ҳамаи талаботи дар 

вазъи муосири иқтисодӣ пешкашшаванда, ҷавобгӯ бошанд. 

Барои истеҳсоли хишт коркарди пай дар пайи ашёи хом хос аст. Яъне 

хусусияти асосии технологияи истеҳсоли хишт мавҷудияти марҳилаҳои пай 

дар пай мебошад. Марҳила дар баҳисобгирии идоракунӣ – маҷмуи амалиёти 

технологӣ мебошад, ки дар анҷоми ҳар кадоми онҳо ё маҳсулоти мобайнӣ 

(нимтайёра), ё маҳсулоти тайёри ниҳоӣ гирифта мешавад. Объекти 

баҳисобгирии хароҷот дар ин гуна истеҳсолот ҳар як марҳилаи мустақил буда, 

усули баҳисобгирии хароҷот усули марҳилавӣ ном дорад. Номгӯйи марҳилаҳо 

«дар асоси раванди технологӣ вобаста аз имконияти банақшагирӣ, 

баҳисобгирӣ ва ҳисобкунии арзиши аслии маҳсулоти марҳила ва баҳодиҳии 

истеҳсолоти нотамом муайян карда мешавад» [115, с. 14].  

Ба таври мувозӣ бо ҷараёни истеҳсолӣ (аз марҳила ба марҳила) ҷараёни 

ғун кардани хароҷот сурат мегирад, бинобар ин, хусусияти хоси усули 

марҳилавӣ ин ташаккули ҳаҷми хароҷот дар ҳар як ҷараёни баанҷомрасида 

(марҳила) ё дар фосилаи вақт мебошад. Арзиши аслии воҳиди маҳсулоти 

марҳила ҳамчун натиҷаи тақсими маблағи хароҷоти дар фосилаи вақт ё дар 

вақти иҷрои раванди истеҳсолӣ (марҳила) ғунгардида ба миқдори воҳидҳои 

маҳсулоти дар давраи вақт ё дар марҳилаи мазкур истеҳсолшуда муайян карда 

мешавад. Бинобар ин, тафовути муҳими усули марҳилавӣ ин ташаккули 

хароҷот барои ҳар як марҳилаи баанҷомрасида мебошад. Арзиши аслии 

маҳсулоти ҳар як марҳилаи минбаъда аз арзиши аслии нимтайёраҳои дар 

марҳилаҳои пешин гирифташуда ва хароҷоти коркарди онҳо ташакул меёбад. 

Вобаста аз баҳисобгирии нимтайёраҳо усули марҳилавӣ бо ду тарз ба 

роҳ монда мешавад: бенимтайёра ва нимтайёрадор. Ҳангоми корбурди тарзи 

бенимтайёра маҳсулоти дар натиҷаи марҳилаи алоҳида истеҳсолшуда дар 

ҳисоби алоҳида чун нимтайёра ба ҳисоб гирифта намешавад, назорати 

ҳаракати нимтайёраҳо дар дохили коргоҳҳо аз ҷониби муҳосибот ба таври 

фаврӣ ва бо ифодаи аслӣ иҷро карда мешавад. Дар таркиби арзиши аслии ҳар 

як марҳила танҳо хароҷоти дар ҳамин марҳила барои коркард баҷоовардашуда 

бе арзиши нимтайёраҳои аз марҳилаҳои пешин гирифташуда нишон дода 

мешавад. Арзиши аслии маҳсулоти ниҳоӣ тавассути ҷамъ кардани ҳиссаҳои 

иштироки марҳилаҳои алоҳида дар арзиши аслӣ муайян карда мешавад. 

Ҳангоми усули нимтайёрадор арзиши аслии маҳсулоти ниҳоӣ ва 

маҳсулот (нимтайёраҳо)-и ҳар як марҳила алоҳида ҳисоб карда мешавад (бо 

истифодаи ҳисоби 10732 «Истеҳсоли нимтайёраҳо»). Гузариши хароҷот аз як 

коргоҳ (марҳила) ба коргоҳи дигар танҳо дар баҳисобгирии таҳлилӣ инъикос 



105 

 

мешавад. Нимтайёраҳои дар ҳар як марҳила истеҳсолшуда, ғайр аз марҳилаи 

охир, аз коргоҳҳо ба анбор (дебети 10732 «Истеҳсоли нимтайёраҳо», кредити 

10731 «Истеҳсолоти асосӣ»), сипас ба коргоҳи оянда супорида мешаванд 

(дебети ҳисоби 10731 «Истеҳсолоти асосӣ», кредити ҳисоби 10732 «Истеҳсоли 

нимтайёраҳо»). 

Арзиши аслии маҳсулоти тайёр дар мавриди корбурди усули 

нимтайёрадор аз арзиши аслии коркарди нимтайёраҳои марҳилаҳои пешин ва 

хароҷоти коркарди марҳилаҳои оянда ташаккул меёбад, яъне ҳамон як хароҷот 

дар арзиши аслии нимтайёраҳо якчанд маротиба такроран инъикос мегарданд. 

Ин ҳолат дар баҳисобгирии хароҷот гардиши дохиликорхонавӣ ном дошта, 

ҳангоми ҷамъ кардани хароҷоти умумии корхона ихтисор карда мешавад, ки 

ин яке аз камбудиҳои асосии тарзи нимтайёрадор ҳисобида мешавад. Вале 

усули мазкур барои ҳисоб кардани арзиши аслии марҳилаҳои алоҳида 

(коргоҳҳо) имкон медиҳад ва мусоидат менамояд, ки маконҳо ва сабабҳои 

пайдошавии тафовути арзиши аслии воқеӣ ва нақшавӣ ошкор карда шаванд. 

Шарти калидии ҳисобкунии арзиши аслии маҳсулот бо усули марҳилавӣ 

– таъмини мувофиқати байни хароҷот ва маҳсулот дар вақт ва ҳаҷм мебошад. 

Дар истеҳсолоти якмарҳилавии дорои маҳсулоти якхела ин мувофиқат аз 

сабаби набудани истеҳсолоти нотамом ва робитаи бевоситаи бузургии хароҷот 

ва истеҳсоли маҳсулоти тайёр дар давраи ҳисоботӣ ба таври нисбатан сода 

таъмин мегардад. Дар истеҳсолоти дорои номгӯйи зиёди маҳсулот ҳангоми 

ҳисобкунии арзиши аслии воҳиди маҳсулот бо усули мазкур ба ченаки ягонаи 

ҳаҷм овардани намудҳои маҳсулот зарур аст. Ба ин хотир коэффисиентҳои 

таносуби миқдори маҳсулоти марҳилаҳои мобайнӣ ба ҳаҷми маҳсулоти тайёри 

ниҳоӣ истифода мешаванд, ки онҳоро шуъбаи банақшагирӣ пешакӣ муқаррар 

мекунад. Коэффисиентҳои таносуб ин тавр ҳисоб карда мешаванд: 

𝐾𝑛 = 1                                                                                                  (2.1) 

𝐾𝑛−1 =
Миқдори нимтайёраҳои марҳилаи  (𝑛−1) дар марҳилаи ниҳоӣ 

Баромади маҳсулоти ниҳоӣ дар марҳилаи 𝑛
             (2.2) 

𝐾𝑛−2 =
Миқдори нимтайёраҳои марҳилаи  (𝑛−2) дар марҳилаи ниҳоии 2 

Баромади маҳсулоти ниҳоӣ дар марҳилаи (𝑛−1)
           (2.3) 

𝐾1 = 𝐾2 =
Миқдори нимтайёраҳои марҳилаи 1 дар марҳилаи 2

Баромади маҳсулот дар марҳилаи 2
                        (2.4) 

дар ин ҷо: 𝐾1, 𝐾2, 𝐾𝑛 – коэффисиентҳои таносуби миқдори маҳсулоти 

марҳилаҳои мобайнӣ ба ҳаҷми маҳсулоти тайёри ниҳоӣ. 

Агар хусусиятҳои технологӣ ва ташкилии истеҳсолотро, ки маҳз 

ҳаминҳо тарзи ҳисобкунии арзиши аслиро муайян мекунанд, ба назар гирем, 

ба сифати маҳаки асосии ҷудокунии онҳо шумораи намудҳои маҳсулот ва 

давраҳои раванди технологӣ қабул карда мешавад. Вобаста ба ин якчанд 

тарзҳои истифодаи усули марҳилавӣ ҷудо карда мешаванд (ҷадвали 2.14). 

Ҷадвали 2.14. – Тарзҳои усули марҳилавии ҳисобкунии арзиши аслӣ 

Шумораи намудҳои 

маҳсулот, n 

Шумораи давраҳои 

технологӣ 

Намуди ҳисобкунии арзиши 

аслӣ 

𝑛 = 1 𝑘 = 1 Якмарҳилавии сода 

𝑛 = 1 𝑘 > 1 Бисёрмарҳилавии сода 

𝑛 > 1 𝑘 = 1 Якмарҳилавии коэффисиентӣ 

𝑛 > 1 𝑘 > 1 Бисёрмарҳилавии коэффисиентӣ 

Сарчашма: таҳияи муаллиф дар асоси [65; 72; 84] 

Хусусияти ҳисобкунии арзиши аслӣ бо тарзи якмарҳилавии сода дар он 

ифода меёбад, ки истеҳсоли маҳсулот аз амалиёти аввалӣ то амалиёти охирӣ 

як давраи бутунро ташкил медиҳад, яъне тамоми раванди истеҳсолӣ дар як 

марҳила иҷро шуда, вобаста ба ин ҳисобкунии ниҳоии арзиши аслии 

маҳсулоти истеҳсолшуда иҷро карда мешавад. Объекти баҳисобгирии хароҷот 

дар ин усул як марҳила мебошад. Барои ҳарчӣ бештар ҷудо кардани хароҷот 

мақбул аст, ки дар дохили марҳила хароҷот аз рӯи равандҳо, давраҳо ё дигар 

ҷузъи ҷараёни технологӣ гурӯҳбандӣ карда шаванд. 

Ҳисобкунии арзиши аслии баъзе намудҳои маҳсулот дар усули 

якмарҳилавӣ аз мавҷудияти бақияҳои гузарандаи истеҳсолоти нотамом ва 

зарурати банақшагирӣ ва баҳисобгирии онҳо вобаста аст. Дар истеҳсолоти 

якмарҳилавӣ вобаста аз раванди технологӣ бақияҳои гузарандаи истеҳсолоти 

нотамом ҷой доранд, ки ин зарурати баҳисобгирии маҳсулоти тайёр ва 

истеҳсолоти нотамомро ба миён меорад. 

Азбаски дар раванди истеҳсоли хишт истеҳсолоти нотамом ҷой надорад, 

зарурати тақсими хароҷот ба маҳсулоти тайёр ва истеҳсолоти нотамом нест ва 

арзиши аслии воҳиди маҳсулот бо тақсими маблағи умумии хароҷот ба 

миқдори маҳсулоти истеҳсолшуда бо чунин формула ҳисоб карда мешавад: 

АА =
Х

М
 ,                                             (2.5) 

дар ин ҷо: АА – арзиши аслии воҳиди маҳсулот, сомонӣ; Х – маблағи хароҷоти 

истеҳсолии умумӣ дар давра, сомонӣ; М – миқдори маҳсулоти дар давра 

истеҳсолшуда бо ченаки аслӣ (дона, метр ва дигарҳо). 

Дар ҶДММ «АФРА», инчунин дар аксари дигар корхонаҳои 

хиштбарорӣ қитъаҳои истеҳсолие ҷудо шудаанд, ки дар онҳо амалиёти 

омодасозии ашёи хом ва мавод (нимтайёраҳо) иҷро шуда, дар қитъаҳои дигар 

коркарди минбаъда ва ба маҳсулоти тайёр табдил додани он ба роҳ монда 

мешавад. Барои баланд бардоштани сатҳи таҳлилии ҳисобкуниҳо хароҷоти 

ашёи хом ва мавод барои воҳиди маҳсулот алоҳида ҳисоб карда мешавад, дар 

доираи марҳилаҳо бошад, - танҳо хароҷоти иловашуда (музди меҳнат ва 

хароҷоти умумиистеҳсолӣ)-и ҳар як марҳила баҳисоб гирифта мешавад. Дар 

ин ҳолат барои ҳисоб кардани арзиши аслӣ чунин формула истифода мешавад: 

АА = Хм +
Х1

М
+

Х2

М
+ ⋯ +

Х𝑛

М
 ,                 (2.6) 

дар ин ҷо: Хм – хароҷоти моддӣ (ашёи хом ва мавод) барои воҳиди маҳсулоте, 

ки арзиши аслиаш ҳисоб карда мешавад; Х1, Х2, ..., Х𝑛 – хароҷоти коркарди 

ашёи хом ва мавод дар ҳар як давраи технологӣ (марҳила). 

Дар мавриди корбурди тарзи якмарҳилавии соддаи ҳисобкунии арзиши 

аслӣ бо усули марҳилавӣ, ки бо моддаҳои хароҷот тафриқаандозӣ шудааст, 

арзиши аслии як намуди маҳсулот метавонад чунин ҳисоб карда шавад: 

АА =
Х1

М
+

Х2

М
+ ⋯ +

Х𝑛

М
                            (2.7) 

Агар раванди истеҳсолот дорои якчанд марҳилаҳо бошад, пас арзиши 

аслии воҳиди маҳсулот бо тарзи бисёрмарҳилавии содда ҳисоб карда мешавад: 

АА =
Х1

М1
𝑘1 +

Х2

М2
𝑘2 + ⋯ +

Х𝑛

М𝑛
𝑘𝑛 ,            (2.8) 

дар ин ҷо: 𝑘1, 𝑘2, ..., 𝑘𝑛 – коэффисиентҳои таносуби миқдори маҳсулоти 

марҳилаҳои мобайнӣ ба ҳаҷми маҳсулоти тайёри ниҳоӣ. 

Ба хотири беҳгардонии ҳадафҳои таҳлилии баҳисобгирии идоракунӣ, 

баланд бардоштани аниқии ҳисобкунии арзиши аслӣ, ҳисобкунии дуруст ва 

пурраи натиҷаҳои фаъолияти коргоҳҳо ва қитъаҳои истеҳсолӣ дар корхонаҳои 

саноати масолеҳи сохтмонӣ истифодаи тарзи нимтайёрадори баҳисобгирӣ ва 

ҷамъбасткунии хароҷоти истеҳсолӣ тавсия дода мешавад. Дар ин маврид 

хароҷот аз рӯи давраҳои раванди истеҳсолӣ банақшагирӣ ва баҳисобгирӣ 

шуда, ба нимтайёраҳо ва маҳсулоти ҳар як давраи истеҳсолӣ (марҳила) тақсим 

карда мешаванд. Хароҷоти идоракунӣ ва тиҷоратӣ ба миқдори маҳсулоти 

фурӯхташуда тақсим карда мешаванд. Дар ин маврид формулаи ҳисобкунии 

арзиши аслӣ чунин намуд мегирад: 

АА =
Х1

М1
𝑘1 +

Х2

М2
𝑘2 + ⋯ +

Х𝑛

М𝑛
𝑘𝑛 +

Хид+Хт

Мф
,               (2.9) 

дар ин ҷо: Хид – хароҷоти идоракунӣ; Хт – хароҷоти тиҷоратӣ; Мф- миқдори 

маҳсулоти дар давраи ҳисоботӣ фурӯхташуда. 

Таҳқиқот нишон дод, ки дар ҶДММ «АФРА» раванди истеҳсоли хишт 

аз чор марҳила иборат аст ва ҳар кадоме дар қитъаи истеҳсолии ҳамном иҷро 

мешавад: марҳилаи 1 – истихроҷи ашёи хом (гил), марҳилаи 2 – омодасозии 

ашёи хом (омехтакунии гил), марҳилаи 3 – фишурдани хишти хом, марҳилаи 

4 – хушконидани хишт. Мувофиқан арзиши аслии хишт аз ҷамъи хароҷоти 

давраи ҳисоботӣ дар қитъаҳои истеҳсолӣ ташаккул меёбад (расми 2.9). 

Соқит кардани хароҷоти ашёи хом ҳангоми истеҳсоли хишт бо 

истифодаи меъёрҳои муайян кардани миқдори дар давраи ҳисоботӣ 

харҷшудаи онҳо ба ҷо оварда мешавад. Меъёрҳои мазкур дар озмоишгоҳи 

махсус муқаррар карда мешаванд. 

Тавре пештар қайд кардем, ҶДММ «АФРА» карйери худро дорад, ки аз 

он ҷо барои истеҳсоли хишт ашёи хоми асосӣ – гил истихроҷ мекунад. Тартиби 

ҳисобкунии арзиши аслии гил бо роҳи тақсим кардани ҳамаи хароҷоти 

истеҳсолӣ ба миқдори гили дар давраи ҳисоботи истихроҷшуда чунин аст. 

Расми 2.9. – Модели ташаккули арзиши аслии хишти пухта 

Сарчашма: Таҳияи муаллиф дар асоси омӯзиши фаъолияти ҶДММ 

«АФРА» 

Тибқи маълумот дар моҳи ҳисоботӣ дар ҶДММ «АФРА» ба миқдори 640 

м3 гил истихроҷ шудааст. Хароҷоти воқеии истихроҷи гил 12800 сомонӣ аст. 

Бо истифода аз формулаи (2.5) арзиши аслии гилро ҳисоб мекунем: 

ААгил = 12800/640 = 20 сомонӣ – арзиши аслии 1м3 гил. 

Дар моҳи ҳисоботӣ корхона ба миқдори 208000 дона хишти намуди М-

100 истеҳсол кардааст. Арзиши аслии 1000 дона хишти ин намудро ҳисоб 

мекунем. Ба ин хотир, акнун бо истифода аз маълумоти ҷадвали 2.12 тартиби 

ҳисоб кардани арзиши аслии хиштро дар шароити истифодабарии усули 

марҳилавӣ таҳия ва пешниҳод менамоем (ҷадвали 2.15). Хотиррасон мекунем, 

ки дар давраи гузаронидани таҳқиқоти мо дар ҶДММ «АФРА» истеҳсоли 

танҳо як намуди хишт – маркаи М-100 ба роҳ монда шудааст. 

Ҷадвали 2.15. – Тартиби ҳисоб кардани арзиши аслии 1000 дона хишт, сомонӣ 

Нишондиҳанда  Марҳилаи 1 Марҳилаи 2 Марҳилаи 3 Марҳилаи 4 

Музди меҳнат 18,00 24,00 25,00 33,00 

Пардохти иҷтимоӣ 4,50 6,00 6,25 8,25 

Арзиши ашёи хом ва барқ: 50,00 13,38 20,00 167 

аз ҷумла:     

гил  50,00    

об  5,38   

ангишт    156,00 

нерӯи барқ  8,00 20,00 11,00 

Истеҳлок  1 3 2 2 

Ҳамагӣ хароҷоти мустақим 73,5 46,38 53,25 210,25 

Ҳамагӣ хароҷоти мустақим 383,38 

Хароҷоти умумиистеҳсолӣ 4 

Хароҷоти умумихоҷагӣ 3 

Арзиши аслии истеҳсолӣ 390,38 

Хароҷоти тиҷоратӣ 5 

Арзиши аслии пурра 395,38 

Арзиши аслии 1 дона хишт 0,395 

Сарчашма: таҳияи муаллиф 

Аз ҷадвали 2.15 дида мешавад, ки арзиши ашёи хом ба арзиши аслии 

танҳо марҳилаи якум дохил шудааст. Арзиши аслии маҳсулоти ниҳоӣ дар ин 

маврид аз ҷамъи арзиши аслии ҳамаи марҳилаҳои таркиб меёбад. Ин яке аз 

хусусиятҳои асосии усули марҳилавӣ мебошад. Дар ҶДММ «АФРА» хароҷоти 

истеҳсолии мустақим дар ҳисоби 10731 «Истеҳсолоти асосӣ» (бо ҳисобҳои 

таҳлилӣ), хароҷоти истеҳсолии ғайримустақим - хароҷоти умумиистеҳсолӣ ва 

умумихоҷагӣ мувофиқан дар ҳисобҳои 10734 «Хароҷоти умумиистеҳсолӣ» ва 

10735 «Хароҷоти умумихоҷагӣ» ба ҳисоб гирифта мешаванд. 

Тартиби ҳисоб кардании арзиши аслӣ, ки мо баррасӣ намудем, ба тарзи 

соддаи усули бисёрмарҳилавӣ мувофиқат мекунад, чунки тавре пештар қайд 

карда будем, ҶДММ «АФРА» танҳо як намуди хишт (М-100)-ро истеҳсол 

менамояд ва дар назар аст, ки истеҳсоли хишти намудҳои М-125 ва М-150 низ 

ба роҳ монда шавад. Агар дар корхона якчанд намудҳои хишт истеҳсол карда 

шаванд, барои ҳисоб кардани арзиши аслии намудҳои алоҳидаи хишт 

истифода бурдани тарзи бисёрмарҳилавии коэффисиентиро тавсия медиҳем. 

Агар корхона истеҳсоли се намуди хишт (М-100, М-125 ва М-150)-ро, ки 

арзиши аслии онҳо ба андозаи назаррас тафовут дорад, ба роҳ монад, 

ҳисобкунӣ бо чунин тартиб ба ҷо оварда мешавад: дар аввал арзиши аслии 

1000 дона хишти намуди М-100 бо тарзи дар ҷадвали 2.15 ифодагардида ҳисоб 

карда мешавад (дар мисоли мо арзиши аслии 1000 дона хишти намуди М-100 

маблағи 395,38 сомониро ташкил додааст). Сипас, бо истифодаи усули 

коэффисиентӣ арзиши аслии 1000 дона хишти намудҳои М-125 ва М-150 

ҳисоб карда мешавад. Коэффисиенти таносуб дар шуъбаи банақшагирӣ 

муқаррар карда мешавад ва бигузор он барои хишти намуди М-125 - 1,25 ва 

барои хишти намуди 150 – 1,5 бошад. Ҳамин тавр, арзиши аслии 1000 дона 

хишти намудҳои 125 ва 150 чунин ҳисоб карда мешавад: хишти намуди 125: 

395,38×1,25=494,22 сомонӣ; хишти намуди 150: : 395,38×1,5=593,00 сомонӣ. 

Барои он ки ҳисобкунии арзиши аслии маҳсулот бо усули марҳилавӣ 

нисбатан воқеӣ ва қарорҳои идоракунии дар асоси он қабулшаванда самаранок 

бошанд, истифодаи якҷояи усули марҳилавӣ бо унсурҳои усули меъёрӣ ва 

низомҳои муосири баҳисобгирии хароҷот тарзи беҳтари ташкили 

баҳисобгирии хароҷот дар корхонаҳои саноати масолеҳи сохтмонӣ мебошад. 

Ба хотири воқеъбинона будани натиҷаи ҳисобкуниҳо якҷоя бо усули 

марҳилавии ҳисобкунии арзиши аслӣ корбурди унсурҳои низомҳои муосири 

баҳисобгирии хароҷот ва ҳисобкунии арзиши аслӣ, ба монанди низоми ABC - 

арзиши аслии ба фаъолият асосёфта тавсия дода мешавад. Таҳлили низомҳои 

баҳисобгирии идоракунии хароҷот дар корхонаҳои саноати масолеҳи 

сохтмонӣ нишон дод, барои боз ҳам муфассал намудани ҳисобҳои муҳосибии 

баҳисобгирии хароҷот зарурат мавҷуд аст. Ба ин хотир муфассал кардани 

ҳисоби 10730 «Истеҳсолоти нотамом» тавсия дода мешавад.  

Барои муайян кардани самтҳои рушди баҳисобгирии хароҷот ва 

ҳисобкунии арзиши аслӣ дар асоси таҳлили пешбурди ҳисобҳои баҳисобгирии 

хароҷот дар ҶДММ «АФРА», ҶДММ «Амрон» ва ҶДММ «Рухшона» барои 

корхонаҳои саноати масолеҳи сохтмонӣ пешниҳодҳо таҳия менамоем.  

Барои инъикоси хароҷоти истеҳсолӣ дар корхонаҳои мазкур ҳисобҳои 

таркибии 10730 «Истеҳсолоти нотамом», 55010 «Арзиши аслии фурӯш» ва 

ҳисобҳои таркибии гурӯҳҳои 55200 «Хароҷоти фурӯш», 55300 «Хароҷоти 

умумӣ ва маъмурӣ» истифода мешаванд, ки ин барои инъикоси пурраи 

хароҷот дар маконҳои пайдошавӣ ва ҳисоб кардани арзиши аслии маҳсулот 

имкон намедиҳад. Бинобар ин, тавсия медиҳем, ки барои ҳисоби таркибии 

10730 «Истеҳсолоти нотамом» ҳисобҳои таркибии иловагӣ (тартиби якум), 

зерҳисобҳо (тартиби дуюм) ва ҳисобҳои таҳлилӣ (тартиби сеюм) кушода 

шаванд. Кушодани аз ҷумла чунин ҳисобҳои таркибии иловагии тартиби якум 

тавсия дода мешавад: 10731 «Истеҳсолоти асосӣ», 10732 «Истеҳсоли 

нимтайёраҳо», 10733 «Истеҳсолоти ёрирасон», 10734 «Хароҷоти 

умумиистеҳсолӣ», 10735 «Хароҷоти умумихоҷагӣ», 10736 «Истеҳсоли 

маҳсулот аз ашёи хом ва маводи фармоишгар», 10737 «Партовҳои истеҳсолӣ», 

10738 «Ноқис дар истеҳсолот», 10739 «Истеҳсолот ва хоҷагиҳои хизматрасон» 

[154, с. 79-80]. 

Ба ҳисоби таркибии 10731 «Истеҳсолоти асосӣ» кушодани зерҳисобҳоро 

барои инъикоси хароҷоти ба намудҳои алоҳидаи маҳсулот дахлдошта тавсия 

медиҳем: 10731.01 «Истеҳсоли рег», 10731.02 «Истеҳсоли регсанг», 10731.03 

«Истеҳсоли гил», 10731.04 «Истеҳсоли шағал» ва ғ. Сипас кушодани ҳисобҳои 

таҳлилӣ барои инъикоси хароҷот аз рӯи моддаҳо маврид дорад: 10731.01.01 

«Хароҷоти моддӣ», 10731.01.02 «Хароҷоти пардохти меҳнат», 10731.01.03 

«Андози иҷтимоӣ», 10731.01.04 «Истеҳлок», 10731.01.05 «Дигар хароҷот». 

Ҳамин тавр, сохтори ҳисоби таркибии 10731 «Истеҳсолоти асосӣ» шакли дар 

ҷадвали 2.16 овардашударо мегирад. 



113 

 

Ҷадвали 2.16. – Сохтори ҳисоби 10731 «Истеҳсолоти асосӣ» 

Ҳисоби таркибӣ 

(тартиби якум) 

Зерҳисоб 

(тартиби дуюм) 

Ҳисоби таҳлилӣ 

(тартиби сеюм) 

№-и 

ҳисоб 

Номи ҳисоб 

 

№-и 

ҳисоб 
Номи ҳисоб №-и ҳисоб Номи ҳисоб 

10731 
Истеҳсолоти 

асосӣ 
10731.01 Истеҳсоли рег 

10731.01.1 Хароҷоти моддӣ 

10731.01.2 Пардохти меҳнат 

10731.01.3 Андози иҷтимоӣ 

10731.01.4 Истеҳлок  

10731.01.5 Дигар хароҷот 

  

10731.02 
Истеҳсоли 

регсанг 

10731.02.1 Хароҷоти моддӣ 

10731.02.2 Хароҷоти меҳнат 

10731.02.3 Андози иҷтимоӣ 

10731.02.4 Истеҳлок  

10731.02.5 Дигар хароҷот 

10731.03 Истеҳсоли гил 

10731.03.1 Хароҷоти моддӣ 

10731.03.2 Хароҷоти меҳнат 

10731.03.3 Андози иҷтимоӣ 

10731.03.4 Истеҳлок  

10731.03.5 Дигар хароҷот 

10731.04 
Истеҳсоли 

шағал 

10731.04.1 Хароҷоти моддӣ 

10731.04.2 Хароҷоти меҳнат 

10731.04.3 Андози иҷтимоӣ 

10731.04.4 Истеҳлок  

10731.04.5 Дигар хароҷот 

10731.05 

Истеҳсоли 

омехтаи регу 

шағал 

10731.05.1 Хароҷоти моддӣ 

10731.05.2 Хароҷоти меҳнат 

10731.05.3 Андози иҷтимоӣ 

10731.05.4 Истеҳлок 

10731.05.5 Дигар хароҷот  

Сарчашма: таҳияи муаллиф дар асоси маълумоти баҳисобгирии ҶДММ 

«АФРА», ҶДММ «Амрон» ва ҶДММ «Рухшона» 

Сохтори тавсияшудаи ҳисоби 10731 «Истеҳсолоти асосӣ» имкон 

медиҳад, ки дар корхонаҳои саноати масолеҳи сохтмонӣ арзиши аслии 

маҳсулоти намудҳои алоҳида ва ҳам таркиби хароҷот аз рӯи моддаҳои 

хароҷоти мустақим аниқ ҳисоб карда шавад. 

Акнун тартиби дар ҳисобҳои пешниҳодгардида бурдани баҳисобгирии 

истеҳсоли шағалро дар ҶДММ «Рухшона» баррасӣ менамоем. 

Дар ҶДММ «Рухшона» ашёи хом барои истеҳсоли шағал бевосита аз 

карйери худи корхона истихроҷ шуда, дар ҳисобҳо ин тавр инъикос мешавад: 

Дебет 10733 «Истеҳсолоти ёрирасон» 

Кредит 10760 «Сӯзишворӣ» (солярка, равғанҳои молиданӣ) 

Кредит 11120 «Фарсудашавии ҷамъшуда – мошин ва таҷҳизот» 

Кредит 22210 «Музди меҳнати пардохтшаванда» 

Кредит 22240 «Андози иҷтимоии пардохтшаванда» 

Кредит 10735 «Хароҷоти умумихоҷагӣ» 

Дар ин ҷо интихоби ҳисоби 10733 «Истеҳсолоти ёрирасон» ба он хотир 

аст, ки дар ҶДММ «Рухшона» истихроҷи ҷинсҳои куҳӣ аз карйер барои 

истеҳсоли шағал чун истеҳсолоти ёрирасон ҳисобида мешавад. 

Ба дастгоҳи майдакунӣ равон кардани ҷинсҳои кӯҳии аз карйер 

истихроҷшуда ин тавр инъикос карда мешавад: 

Дебет 10731.04 «Истеҳсоли шағал» 

Кредит 10733 «Истеҳсолоти ёрирасон» 

Бевосита дар марҳилаи истеҳсоли шағал инъикоси амалиёт дар ҳисобҳо 

ин тавр сурат мегирад: 

Дебет 10731.04 «Истеҳсоли шағал» 

Кредит 10760 ««Сӯзишворӣ» (солярка, равғанҳои молиданӣ) 

Кредит 11120 «Фарсудашавии ҷамъшуда – мошин ва таҷҳизот» 

Кредит 22010 «Ҳисобҳо барои пардохт» (пардохти нерӯи барқ) 

Кредит 22210 «Музди меҳнати пардохтшаванда» 

Кредит 22240 «Андози иҷтимоии пардохтшаванда» 

Дебет 10734 «Хароҷоти умумиистеҳсолӣ» 

Ба анбори маҳсулот супоридани шағали тайёр ин тавр инъикос мешавад: 

Дебет 10740 «Маҳсулоти тайёр» 

Кредит 10731.04 «Истеҳсоли шағал» 

Таҳвили шағал ба харидорон чунин инъикос карда мешавад: 

Дебет 10410 «Ҳисобҳо барои қабул» 

Кредит 44010 «Даромад аз фурӯш» 

Кредит 22320 «Андоз аз арзиши иловашуда барои пардохт» 

Ба хароҷоти фурӯш соқит намудани арзиши аслии шағали таҳвилшуда 

ин тавр инъикос мешавад: 

Дебет 55010 «Арзиши аслии фурӯш» 

Кредит 10740 «Маҳсулоти тайёр» 

Ба андешаи мо, барои ба роҳбарияти корхона пешкаш намудани 

маълумоти зарурӣ оид ба хароҷоти истеҳсоли маҳсулот дар ҷойҳои 

бавуҷудоии хароҷот – коргоҳҳои истеҳсолӣ гурӯҳбандии хароҷоти мустақим 

дар доираи қисматҳои сохтории корхона зарур аст. 

Яке аз лаҳзаҳои муҳими ташаккули арзиши аслӣ ва баҳисобгирии 

хароҷот ин масъалаи баҳодиҳӣ ва баҳисобгирии истеҳсолоти нотамом аст. 

Гарчанде дар корхонаҳои саноати масолеҳи сохтмонӣ бақияҳои истеҳсолоти 

нотамом дар анҷоми давраҳои ҳисоботӣ назаррас набошанд ҳам, масъалаи 

баҳодиҳии истеҳсолоти нотамом ҳангоми ҳисоб кардани арзиши аслии 

масолеҳи сохтмонӣ ва тартиб додани ҳисоботи дохилӣ оид ба бақияҳои 

истеҳсолоти нотамом муҳим мебошад. Дар ин маврид корхонаҳо бояд тибқи 

талаботи банди 66 Низомнома оид ба пешбурди баҳисобгирии муҳосибӣ ва 

ҳисоботи молиявӣ дар Ҷумҳурии Тоҷикистон [148] амал кунанд. Дар асоси 

низомномаи мазкур баҳодиҳии истеҳсолоти нотамом ва дар тавозуни 

муҳосибӣ инъикос кардани он дар истеҳсолоти оммавӣ ва силсилавӣ 

метавонад бо яке аз ин усулҳо ба ҷо оварда шавад: аз рӯи арзиши аслии 

истеҳсолии воқеӣ ё меъёрӣ (нақшавӣ), аз рӯи моддаҳои хароҷоти мустақим, аз 

рӯи арзиши ашёи хом, мавод ва нимтайёраҳо. 

Дар истеҳсолоти маҳсулоти ягона бошад, истеҳсолоти нотамом аз рӯи 

хароҷоти воқеъии баҷоовардашуда баҳодиҳӣ карда мешавад. 

Акнун ташкили баҳисобгирии хароҷот дар ҳисоби 10734 «Хароҷоти 

умумиистеҳсолӣ»-ро барои корхонаҳои таҳқиқшуда баррасӣ мекунем. Барои 

ҳисоби мазкур низ кушодани зерҳисобҳо ва ҳисобҳои таҳлилӣ тавсия дода 

мешавад (ҷадвали 2.17).  

Ҳамин гуна муфассалкунии хароҷот барои ҳисоби 10735 «Хароҷоти 

умумихоҷагӣ» низ ба кор бурда мешавад. 

Ҷадвали 2.17. – Сохтори ҳисоби 10734 «Хароҷоти умумиистеҳсолӣ» 

вобаста ба гурӯҳбандии хароҷот 

Ҳисоби таркибӣ (тартиби якум) 
Зерҳисоб 

(тартиби дуюм) 

№-и 

ҳисоб 

Номи ҳисоб 

(тартиби якум) 

№-и 

ҳисоб 
Номи ҳисоб 

10734 
Хароҷоти 

умумиистеҳсолӣ 

10734.01 Хароҷоти лавозимоти идоравӣ 

10734.02 Хароҷоти алоқа 

10734.03 Хароҷоти коммуналӣ 

10734.04 Хароҷоти қувваи барқ 

10734.05 Хароҷоти пардохти меҳнат 

10734.06 Андози иҷтимоӣ 

10734.07 Истеҳлок  

10734.08 Дигар хароҷот 

Сарчашма: таҳияи муаллиф дар асоси маълумоти баҳисобгирии ҶДММ 

«АФРА», ҶДММ «Амрон» ва ҶДММ «Рухшона» 

Акнун низоми дар корхонаҳои саноати масолеҳи сохтмонӣ 

амалкунандаи тақсимкунии хароҷотро таҳлил мекунем. Хароҷоти 

умумихоҷагӣ (маъмурӣ) ба арзиши аслии маҳсулот соқит карда мешаванд. Дар 

ин маврид чунин навишт ба ҷо оварда мешавад: 

Дебет 10731 «Истеҳсолоти асосӣ» 

Кредит 10735 «Хароҷоти умумихоҷагӣ» 

Дар ин маврид тақсим кардани хароҷоти маъмурӣ мутаносибан ба 

ҳиссаи маблағи фурӯши маҳсулоти дахлдор дар ҳаҷми умумии маблағи фурӯш 

бо чунин формула ба ҷо оварда мешавад: 

ХМ𝑛 = ХМум × Ктақс                             (2.10) 

Ктақс = МФ𝑛/МФум ,                            (2.11) 

дар ин ҷо: ХМ𝑛 – маблағи хароҷоти маъмурии намуди фаъолияти 𝑛, ХМум – 

хароҷоти маъмурии умумӣ дар давраи ҳисоботӣ, Ктақс – коэффисиенти 

тақсимкунии хароҷоти маъмурӣ, МФ𝑛 – маблағи фурӯши маҳсулоти намуди n, 

МФ𝑛 – маблағи фурӯши умумӣ. 

Хароҷоти маъмурӣ (умумихоҷагӣ) бевосита ба ҳаҷми маҳсулоти 

фурӯхташуда алоқаманд нестанд, бинобар ин, ба андешаи мо, ворид намудани 

онҳо ба таркиби арзиши аслии маҳсулот бо роҳи ин гуна тақсимкунӣ амали 

шартӣ аст. Хароҷоти умумиистеҳсолӣ низ бо тарзи мазкур тақсим карда 

мешаванд ва ҳангоми ҳисоб кардани натиҷаи молиявӣ намудҳои фаъолият, ки 

аз онҳо корхона маблағи фурӯши баландтарин мегирад, метавонанд чун 

зараровар баҳодиҳӣ шаванд, ки ин сурати воқеиро таҳриф мекунад. Мо чунин 

меҳисобем, ки пояи тақсимкуниии хароҷоти умумиистеҳсолӣ дар корхонаҳои 

саноати масолеҳи сохтмонӣ бояд бозбинӣ карда шавад, чунки хароҷоти 

умумиистеҳсолӣ бевосита аз ҳаҷми маблағи фурӯш вобаста нестанд. Бинобар 

ин, ҳангоми таҳлили пояҳои тақсимкунии истифодашаванда бояд диққат ба 

алоқаи бевосита бо истеҳсолот (масалан, шумораи соатҳои кории кормандон, 

соатҳои кори мошинҳо, музди меҳнати асосии коргарон, хароҷоти моддӣ) 

равона карда шавад. 

Раванди дар ҳисобҳо инъикос кардани иттилоот бахши муҳими низоми 

баҳисобгирии хароҷот буда, барои қабули қарорҳои идоракунии саривақтӣ 

маълумоти заруриро оид ба хароҷоти воқеӣ таъмин менамояд. Аз ин рӯ, ба 

хотири таъмини назорати хароҷот сохтори хароҷотро дар давраи солҳои 2018-

2020 дар ҶДММ «АФРА», ҶДММ «Амрон» ва ҶДММ «Рухшона» таҳлил 

мекунем. Натиҷаҳои таҳлил дар ҷадвали 2.18 оварда шудаанд. 

Тавре аз ҷадвали 2.18 дида мешавад, хароҷоти корхонаҳои 

таҳқиқшаванда бо панҷ намуди ҷузъҳо ифода гардидаанд: хароҷоти моддӣ, 

хароҷоти пардохти меҳнат, андози иҷтимоӣ (ҳиссаҷудокуниҳои иҷтимоӣ аз 

фонди музди меҳнат), истеҳлок, дигар хароҷот.  

Таҳлили мо нишон медиҳад, ки ҳиссаи бештарро дар сохтори хароҷот 

хароҷоти моддӣ (дар таркиби хароҷоти моддӣ ҳиссаи бештар ба сӯзишворӣ, 

равғанҳои молиданӣ ва қисмҳои эҳтиётӣ рост меояд) ва пардохти меҳнат 

ташкил медиҳанд.

Ҷадвали 2.18. - Сохтори хароҷот дар корхонаҳои саноати маслоҳеи сохтмонӣ 

Корхона  
Маблағи хароҷот, сомонӣ Вазни қиёсии хароҷот, % 

Хароҷоти 

моддӣ 

Пардохти 

меҳнат 

Андози 

иҷтимоӣ 

Истеҳл

ок  

Дигар 

хароҷот 

Ҳамагӣ 

хароҷот 

Хароҷоти 

моддӣ 

Пардохти 

меҳнат 

Андози 

иҷтимоӣ 

Истеҳл

ок  

Дигар 

хароҷот 

Ҳамагӣ 

хароҷот 

Соли 2018 

ҶДММ “АФРА” 644590 179640 45438 116238 70799 1056705 61,0 17,0 4,3 11,0 6,7 100,0 

ҶДММ “Амрон” 822051 231202 57800 154134 19267 1284454 64,0 18,0 4,5 12,0 1,5 100,0 

ҶДММ 

“Рухшона” 

555240 170154 42570 107466 20118 895548 62,0 19,0 4,8 12,0 2,2 100,0 

Соли 2019 

ҶДММ “АФРА” 692516 184371 46093 123664 77570 1124214 61,6 16,4 4,1 11,0 6,9 100,0 

ҶДММ “Амрон” 728725 205880 51470 136491 34140 1156706 63,0 17,8 4,5 11,8 2,9 100,0 

ҶДММ 

“Рухшона” 

569657 180917 45229 109478 22499 927780 61,4 19,5 4,9 11,8 2,4 100,0 

Соли 2020 

ҶДММ “АФРА” 610154 164348 41087 114158 54373 984120 62,0 16,7 4,2 11,6 5,5 100,0 

ҶДММ “Амрон” 639905 188890 47172 119982 29539 1025488 62,4 18,4 4,6 11,7 2,9 100,0 

ҶДММ 

“Рухшона” 

834562 269214 67304 161528 13461 1346069 62,0 20,0 5,0 12,0 1,0 100,0 

 

Сарчашма: таҳияи муаллиф дар асоси ҳисоботи идоракунии ҶДММ «АФРА», ҶДММ «Амрон» ва ҶДММ «Рухшона»  

Вазни қиёсии камтарро дар сохтори хароҷот хароҷоти истеҳлоки 

воситаҳои асосӣ ташкил медиҳанд. Ҳамчунин дар аксари корхонаҳо вазни 

қиёсии дигар хароҷот назаррас аст. Масалан, дар ҶДММ «АФРА» ҳиссаи 

дигар хароҷот 5,5–6,9 фоизро дар давраи таҳлилӣ ташкил медиҳад). 

Аз натиҷаи таҳлил метавон дар бораи сатҳи баланди хароҷоти моддӣ дар 

сохтори хароҷоти истеҳсоли масолеҳи сохтмонӣ хулоса баровард, ки аз 

масолеҳғунҷоиши маҳсулот чун яке аз хусусиятҳои асосии соҳа шаҳодат 

медиҳад. Вазни қиёсии калони хароҷоти моддӣ аҳамияти баҳисобгирии 

муносиби қитъаи мазкури баҳисобгириро муайян менамояд. 

Имрӯз барои корхонаҳои саноати масолеҳи сохтмонӣ ҳалли чунин 

масъалаҳо аҳамияти зиёд дорад: 

- таъминоти иттилоотии раванди қабули қарорҳои идоракунӣ; 

- таъмини пойгоҳ барои ташаккули нархҳо, назорати самаранокии 

иқтисодии фаъолияти корхона; 

- гирифтани маълумот оид ба натиҷаҳои фаъолият; 

- ҳисобкунии баҳои арзишӣ барои моддаҳои тавозун ва дигарҳо. 

БОБИ 3. ТАҲЛИЛИ ИДОРАКУНӢ ДАР КОРХОНАҲОИ 

САНОАТИ МАСОЛЕҲИ СОХТМОНӢ 

 

3.1. Ташкили таҳлили идоракунӣ дар корхонаҳои саноати масолеҳи 

сохтмонӣ 

 

Имрӯз, ки корхонаҳои саноати масолеҳи сохтмонии Ҷумҳурии 

Тоҷикистон давраи эҳё ва рушди худро аз сар мегузаронанд, барои роҳбарияти 

онҳо қабули қарорҳои идоракунии самаранок ва асоснок, инчунин татбиқи 

дурусти онҳо аҳамияти муҳим пайдо намудааст. Ин гуна қарорҳои идоракунӣ 

хоса дар шароити буҳрони молиявӣ метавонанд натиҷаҳои хубе барои рушди 

имрӯз ва ояндаи фаъолияти истеҳсолии корхонаҳо ба бор оварданд. Вобаста 

ба ин таваҷҷуҳи зиёди роҳбарияти корхонаҳои муосир ба масъалаҳои 

ташаккул ва рушди таҳлили иқтисодӣ ҳамчун соҳаи мустақили фаъолияти 

идоракунӣ, инчунин ба методикаҳои гузаронидани он ба назар мерасад. 

Бо вуҷуди омӯзиш ва татбиқи васеи таҳлили молиявӣ, ҳамчун бахши 

таҳлили иқтисодӣ дар фаъолияти идоракунии корхонаҳои муосир, масъалаҳои 

омӯзиши хусусиятҳо ва шароити амалисозии бахши дигари таҳлили 

иқтисодии муосир – таҳлили идоракунӣ то ҳанӯз аз мадди назари роҳбарият ва 

менеҷменти корхонаҳои саноати масолеҳи сохтмонӣ дур мондаанд. 

Мо паҳлӯҳои назариявӣ ва методологии ташкил ва пешбурди таҳлили 

идоракуниро баррасӣ карда, тасдиқ намудем, ки ондар асоснок намудани 

қарорҳои идоракунии қабулнамудаи роҳбарият ва баланд бардоштани 

самаранокии онҳо нақши муҳим дорад. Инчунин собит кардем, ки низоми 

таҳлили идоракунӣ дар корхонаҳои муосир ҳам таҳлили истеҳсолӣ ва ҳам 

таҳлили молиявиро, ки бе онҳо роҳбарият стратегияи молиявии фаъолияти 

корхонаро амалӣ карда наметавонад, фарогир буда, барои ҳамгиро намудани 

тамоми намудҳои таҳлили иқтисодӣ заминаҳо фароҳам меоварад. 

Дар натиҷаи таҳлили молиявӣ ҳисоботе тартиб дода мешавад, ки барои 

гурӯҳҳои муайяни истифодабарандагони берунӣ, ки ба идоракунии корхона 

муносибат надоранд, нигаронида шудааст. Масалан, ташкилотҳои бонкӣ ба 

иттилооти барои қабули қарорҳо оид ба имконияти қарздиҳӣ ба корхона лозим 

ҳавасмандӣ доранд. Барои таъминкунандагон масъалаи пардохти саривақтии 

молҳо ва хизматрасониҳои ба корхона таҳвилшуда муҳим аст. Сармоягузорон 

мехоҳанд донанд, ки ба чӣ андоза сармоягузорӣ ба корхонаи мазкур боэътимод 

ва самаранок мебошад. Мақомоти андоз фаъолияти корхонаро аз диди ҳаҷм ва 

муҳлатҳои пардохти андозҳо баррасӣ мекунанд. 

Таҳлили молиявии берунӣ барои истифодабарӣ бо ҳисоботи расмии 

оммавӣ, ки ҳисоботи молиявиро дар бар мегирад, маҳдуд аст. Қонунгузорӣ ба 

корхонаҳо имкон медиҳад, баъзе маълумотеро, ки ифшо кардани он метавонад 

ба тиҷорати онҳо халал расонад, махфӣ нигоҳ доранд. Азбаски таҳлили 

молиявӣ ба маълумоти ҳисоботи молиявии оммавӣ асос меёбад, он асосан 

ретроспективӣ (таърихӣ) буда, танҳо барои хулосабарорӣ оид ба сабабҳои 

вазъи ҷории фаъолияти корхона имкон медиҳад. 

Дар навбати худ, таҳлили идоракунӣ бояд барои қабули қарорҳои 

асоснок оид ба идоракунии хароҷот ва фоида ба мутахассисон ва менеҷерони 

корхона мусоидат намояд. Мусаллам аст, ки шахсони иҷрокунандаи таҳлили 

идоракунии дохилӣ имконияти комилан зиёд ҷиҳати дарёфт ва омодасозии 

иттилооти дорои сатҳи баланди муфассалро доранд. Масалан, маълумот дар 

бораи арзиши аслӣ ва даромаднокӣ барои истифодабарандагони берунӣ 

дастрас нест, иттилоот оид ба иқтидорҳои истеҳсолӣ, технологияҳои нав, 

нақшаҳои фурӯш ва истеҳсоли намудҳои маҳсулот махфӣ мебошанд. 

Иттилооти муфассал оид ба хароҷот аз рӯи тарафҳои мухталифи он 

барои таҳлили идоракунӣ асос мебошад. Ин иттилоот пешакӣ бо истифодаи 

қоидаҳои таҳлилии муосир коркард мешавад. Сипас натиҷаҳои коркардшуда 

барои таҳияи қарорҳои идоракунии муносиб ба  роҳбарият пешниҳод карда 

мешаванд: Дар замони муосири рушди хоҷагидории корхонаҳо мутахассисони 

омодакунандаи иттилооти таҳлилӣ на танҳо ба маълумоти дохилӣ такя 

менамоянд, «дар ин маврид манбаъҳои муҳим барои истифодабарӣ дар 

раванди қабули қарорҳои идоракунӣ, инчунин натиҷаҳои таҳқиқотҳои 

маркетингӣ дар бораи бозори фурӯши маҳсулот ва чандирии талабот ба 

маҳсулоти истеҳсолшаванда ва маҳсулоти нави корхона мебошанд» [67, с. 73]. 

Дар тафовут аз таҳлили молиявӣ, ки бештар ба маълумоти гузашта такя 

мекунад, дар таҳлили идоракунӣ диққати муҳим ба баҳодиҳии қарорҳои 

идоракунӣ, яъне ба таҳлили дурнамо равона мешавад. Идоракунии хароҷот ва 

фоида бе алоқаи баръакс, ки барои идоракунӣ аз рӯи тамоюл мусоидат мекунад 

ва ба таҳлили фаврӣ асос меёбад, ғайриимкон аст.   

Ҳамин тавр, ҳадафи таҳлили идоракунии комплексии муосир пешниҳод 

кардани иттилоот ба роҳбарият ва менеҷменти корхона ба хотири таҳия ва 

қабул кардани қарорҳои идоракунӣ, интихоби тарзҳои рушди фаъолияти 

корхона мебошад. Таҳлили идоракунӣ «дар худ баҳисобгирӣ, таҳқиқоти 

иқтисодӣ, ташхис, банақшагирӣ, ояндабинӣ, қабул ва иҷрои қарорҳои 

идоракуниро муттаҳид мекунад» [167, с. 37]. 

Проблемаи мураккаби методологӣ дар таҳлили идоракунӣ муайян 

намудани доираи нишондиҳандаҳои таҳлилшаванда мебошад. Ду самти 

асосии таҳлил дар корхонаҳои саноати масолеҳи сохтмонӣ ҷудо карда 

мешавад: нишондиҳандаҳои тавсифдиҳандаи иқтидори иқтисодӣ ва 

нишондиҳандаҳои тавсифдиҳандаи фаъолияти зерсохторҳо ва худи корхона.  

Идоракунии босамари хароҷот дар зинаҳои гуногун бо истифодаи 

равиши ягонагии методӣ, ки талаботи ягонаро ба таъминоти иттилоотӣ, 

банақшагирӣ, баҳисобгирӣ ва таҳлили хароҷот дар корхона пешбинӣ 

менамояд, таъмин мегардад. Ҳамаи инро низоми баҳисобгирии идоракунӣ 

таъмин менамояд, ки тамоми унсурҳои нормбаршударо «дар фазои ягонаи 

методологӣ ва методӣ ҳамбаста намуда, чун таҳқиқи комплексӣ ва бонизоми 

хароҷоти истеҳсоли маҳсулот баромад мекунад» [100, с. 34]. 

Таҳлили идоракунӣ ба мисли таҳлили молиявӣ бояд таҳқиқи 

ҳамаҷонибаи тамоми паҳлуҳои фаъолияти корхонаро таъмин намояд, дар он 

муттаҳидшавӣ ва ҳамгироии баҳисобгирӣ, таҳлил, банақшагирӣ ва қабули 

қарорҳои идоракунӣ ба амал ояд. «Таҳлили идоракунӣ – ин таҳлили маҷмуи 

захираҳои дохилӣ ва берунии корхона буда, барои баҳодиҳии ҳолати 

фаъолияти субъектҳо, муайянкунии ҷанбаҳои фаъол ва камфаъоли корхона 

(омилҳои таъсиррасон) ва ҳалли проблемаҳои стратегӣ нигаронида шудааст» 

[5-М, с.102]. Таҳлили идоракунӣ низ бояд иттилоотро аз ҳамаи манбаъҳои 

имконпазир истифода барад, ҳаҷми манбаъҳои иттилоотии он бояд ҳамаи 

ҷанбаҳои фаъолиятро фаро гирад. 

Тафовути таҳлили идоракунӣ аз таҳлили молиявӣ дар иқтидори он барои 

баҳодиҳии ҳолати пешомад ифода меёбад. Бо вуҷуди ин усулҳои таҳлили 

идоракунӣ бо усулҳои таҳлили молиявӣ шабеҳ мебошанд. Солҳои охир 

таваҷҷуҳ ба масъалаи муҳтавои таҳлили идоракунӣ, мақоми он дар низоми 

таҳлили иқтисодӣ зиёд шудааст [34; 38; 39; 41; 42; 44; 47; 67; 75]. Ҳангоми 

таҳлили сарчашмаҳои илмӣ мо мавҷудияти методикаҳои гуногуни таҳлили 

идоракуниро дар соҳаҳои мухталифи фаъолияти корхонаҳои саноати масолеҳи 

сохтмонӣ ошкор кардем, ки дар асоси онҳо ба ҳолати гузашта, ҷорӣ ва 

пешомади натиҷаҳои фаъолияти онҳо баҳо дода мешавад. Инчунин дар 

адабиёт тартиби иҷрои таҳлили идоракунии комплексӣ пешниҳод гардидааст. 

Мо модели гузаронидани таҳлили идоракунии комплексиро дар асоси 

маълумоти ҳисоботи идоракунии корхонаҳои саноати масолеҳи сохтмонӣ 

таҳия намудем (расми 3.1), ки барои таҳқиқи комплексӣ ва баҳодиҳии 

натиҷаҳои фаъолияти корхона имконият медиҳад. 

Хусусияти фарқкунандаи модели таҳиянамудаи мо дар он аст, ки 

гузаронидани таҳлили идоракунӣ дар ин ҳолат имконият медиҳад, ки 

масъалаҳои ҳалталаби дар назди корхона ва воҳидҳои сохтории он 

гузошташуда муайян карда шаванд, хатоҳои низоми менеҷменти корхона 

ошкор карда шаванд ва қарорҳои идоракунии фаъолияти корхона барои давраи 

оянда муносиб гардонида шаванд. Низоми дуруст роҳандозишудаи 

баҳисобгирии идоракунӣ дар корхонаҳои саноати масолеҳи сохтмонӣ бояд 

сарчашмаи боэътимод барои таҳлили идоракунӣ ва дар асоси он қабул 

намудани қарорҳои идоракунии тактикӣ ва стратегӣ аз ҷониби роҳбарият 

бошад. Роҳбарияти корхона бояд доимо ба иттилоот оид ба арзиши аслии 

ҳақиқии ҳар як намуди маҳсулоти истеҳсолшаванда дастрасӣ дошта бошад. 

Ҳоло ҳангоми таҳлили идоракунии фаъолияти корхонаҳои саноати 

масолеҳи сохтмонӣ аз ҷониби роҳбарияти онҳо мунтазам масъалаҳои 

интихоби номгӯи маҳсулоти истеҳсолшавана, мувофиқакунии 

нишондиҳандаҳои ҳаҷми истеҳсоли маҳсулот бо захираҳо, идоракунӣ ва 

муносибгардонии хароҷот, нархмуайянкунӣ, тақсими фоида, муайян кардани 

манбаъҳои маблағгузорӣ ва ғайраҳо ҳал карда мешаванд. 

 

 

 

 

 

 

 

 

 

 

 

 

 

 

 

 

 

 

 

 

Расми 3.1. – Тартиби гузаронидани таҳлили идоракунии комплексӣ дар 

асоси маълумоти ҳисоботи идоракунӣ 

Сарчашма: таҳияи муаллиф 

Ҳисоботи идоракунӣ 

Таҳлили гузашта Таҳлили ҷорӣ Таҳлилиояндабинӣ 

Маълумоти воқеӣ Маълумоти нақшавӣ 

Таҳлили истеҳсол ва 

хароҷоти воҳидҳои сохторӣ 

Таҳлили истеҳсол ва 

хароҷоти корхона 

Таҳлили натиҷаҳои 

молиявӣ ва даромаднокӣ 

Таҳлили самаранокии 

идоракунии ҷараёнҳои 

молиявӣ 

 

Баҳодиҳии комплексии 

фаъолияти корхона 

Барномаҳои компютери баҳодиҳии натиҷаҳои имконпазири молиявӣ ва 

истеҳсолӣ имкон медиҳанд, ки иттилоотнокии баҳисобгирии идоракунӣ 

тавассути имконияти таҳлили идоракунӣ дар сатҳи нисбатан баландтар 

истифода шавад. Дар ин маврид моделҳои истифодашаванда ба 

нишондиҳандаҳои ҳисоботи идоракунӣ ва молиявӣ такя менамоянд. 

Баҳисобгирии идоракунӣ маълумоти баҳисобгирии истеҳсолиро 

истифода мебарад, «вале вобаста аз ҳадафҳои идоракунӣ онҳо бо асосҳои 

гуногун гурӯҳбандӣ мешаванд, ки ин муҳтавои моҳияти онҳоро нисбатан 

васеътар менамояд» [192, с. 212]. Ин амал ба хотири ояндабинии хароҷот ва 

бо иттилооти зарурӣ таъмин намудани менеҷерони зинаҳои гуногуни 

идоракунии корхона барои қабули қарорҳои идоракунии дуруст оид ба 

таъмини натиҷаҳои ояндаи фаъолияти корхона иҷро карда мешавад. 

Вазифаи муҳими баҳисобгирии идоракунӣ чун асоси иттилоотии 

таҳлили идоракунӣ ин ташкили баҳисобгирӣ аз рӯи марказҳои хароҷот ва 

марказҳои масъулият, бизнес–ҷараёнҳо, сегментҳо мебошад. Дар ин ҳолат 

назорати хароҷот дар ҷойҳои бавуҷудоии онҳо барои баҳодиҳии натиҷаҳои 

фаъолияти корхона ва қисматҳои сохтории он иҷро карда мешавад. Азбаски 

дар бозор корхонаҳои саноати масолеҳи сохтмонӣ ҳар кадоме чун низоми 

ботадриҷ амалкунанда фаъолият менамоянд, бо мурури вақт афзалиятҳои 

марбут ба самтҳои фаъолият дигар мешаванд, бинобар ин, ташкили 

баҳисобгирӣ аз рӯи марказҳои масъулият бояд ба инъикоси ин омили рушд ва 

идоракунии корхонаи мушаххаси соҳа нигаронида шуда бошад. 

Қабули қарорҳои кӯтоҳмуҳлат ба таҳлили вазъи иқтисодии ҷории 

корхона ва баҳодиҳии захираҳои моддӣ, меҳнатӣ ва молиявӣ, ки айни замон 

корхонаи мушаххас дар ихтиёр дорад, асос меёбад. Барои таҳияи қарорҳои 

кӯтоҳмуҳлат дастрасии маълумот оид ба нархҳои ҳар як намуди масолеҳи 

сохтмонии дар корхона истеҳсолшаванда, талаботи интизорӣ ба намудҳои 

алоҳидаи маҳсулот, аз ҷумла намудҳои нави масолеҳи сохтмонӣ бо нархҳои 

алтернативӣ ва пешбинишаванда зарур мебошад. 

Раванди идоракунии корхонаҳои муосири саноати масолеҳи сохтмонӣ – 

ин «раванди барои расидан ба ҳадафи муайян равонагардида ва бетанаффуси 

иҷтимоӣ-иқтисодӣ мебошад, ки бо ёрии воситаҳои техникӣ ва усулҳои 

гуногуни ноил гадидан ба ҳадафҳои гузошташуда ба ҷо оварда мешавад» [2, с. 

276]. Ҳадафи асосӣ дар низоми идоракунии онҳо таъмин намудани шароити 

зарурӣ барои ноил гардидан ба вазифаҳои гузошташуда мебошад. Дар байни 

онҳо аҳамияти ниҳоят муҳим ба усулҳои иқтисодии таъсиррасонии ҳадафнок 

ба объекти идоракунӣ дода мешавад. 

Дар амалияи корхонаҳои саноати масолеҳи сохтмонӣ қабули қарорҳо – 

ин баҳодиҳии қиёсии тариқаҳои алтернативии амалҳо ва интихоби тариқае 

мебошад, ки ба ҳадафҳои корхона бештар ҷавобгӯ бошад. Агар ҳадафи 

корхона баланд намудани пардохтҳои софи дар оянда гирифташаванда бошад, 

пас тариқаи беҳтарини амал бояд бо роҳи муқоиса намудани дурнамои 

воридшавии воситаҳои пулӣ интихоб шавад. Бинобар ин, ба ҳар як тариқаи 

алтернативии амалҳо бояд усулҳои таҳлили афзоиши воридшавиҳои софи 

пулӣ истифода шаванд. Тариқаҳои алтернативӣ метавонанд аз рӯи 

воридшавиҳои софи пулии пешбинишаванда (вобаста аз бузургии 

калонтарини онҳо) баҳодиҳӣ ва аз нуқтаи назари нишондиҳандаҳои сифатӣ 

баррасӣ шаванд. 

Муқоиса намудани натиҷаҳои гирифташуда ва нишондиҳандаҳои 

нақшавии онҳо, иҷрои чорабиниҳои зарурӣ дар ҳолати тафовут доштани онҳо 

ба равандҳои назорат ва танзимкунии фаъолияти корхона тааллуқ доранд.  

Самаранокии назорат ва танзимкунӣ «аз амалҳои таҳриркунандаи ба мувофиқ 

намудани натиҷаҳои воқеӣ бо нишондиҳандаҳои банақшагирифташуда 

нигаронидашуда вобаста мебошанд» [200, с. 495].  

Акнун ҷиҳатҳои мусбати таҳлили идоракуниро барои корхонаҳои 

саноати масолеҳи сохтмонӣ ҷудо мекунем. Пеш аз ҳама, таҳлили идоракунӣ 

самтҳо ва равандҳои рушди корхонаро ташаккул медиҳад, омилҳои дохилӣ ва 

берунии ба фаъолияти он таъсиррасонро ошкор мекунад; ба беҳгардонии 

истифодаи захираҳои корхона мусоидат менамояд; ба мукаммалсозии 

механизми низоми идоракунӣ ва безарарии корхона таъсир мерасонад, 

камбудиҳои низомро муайян намуда, роҳҳои баланд бардоштани фоидаро дар 

корхона нишон медиҳад. 

Нақши муассири таҳлили идоракунӣ дар ошкор ва сафарбар кардани 

захираҳои баландбардории самаранокии истеҳсолот, мусоидат ба сарфаи 

захираҳо, омӯзиш ва татбиқи таҷрибаи пешқадам, ташкили илмии меҳнат, 

таҷдиди техника ва технологияи истеҳсолӣ ифода меёбад, ки дар натиҷа 

самаранокии истеҳсолот дар корхона баланд мешавад. 

Нақши таҳлили идоракунӣ чун воситаи идоракунии истеҳсолот дар 

корхонаҳои саноати масолеҳи сохтмонӣ дар солҳои охир афзун шудааст, ки ин 

пеш аз ҳама ба зарурати баланд бардоштани самаранокии истеҳсолот дар 

робита бо афзоиши норасогии ашёи хом барои истеҳсоли намудҳои нави 

масолеҳи сохтмонӣ, таҳкими технологияҳои талабкунандаи таҳқиқоти илмӣ ва 

технологияҳои пешқадами дар амалияи ҷаҳонӣ истифодашаванда, қонеъ 

намудани талаботи нави корхонаҳои сохтмонӣ ба намудҳои нави масолеҳи 

сохтмонӣ алоқаманд мебошад. 

Ҷиҳатҳои дар боло баррасишудаи таҳлили идоракунӣ дар корхонаҳои 

саноати масолеҳи сохтмонии Ҷумҳурии Тоҷикистон ва омӯзиши адабиёти 

соҳавӣ [19; 39; 75; 79; 94; 111; 135] ба мо имкон дод чунин хусусиятҳои 

таҳлили идоракуниро ҷудо намоем, ки ҳангоми ташкили он дар корхонаҳои 

саноати масолеҳи сохтмонӣ ба инобат гирифтани онҳо зарур мебошад: 

- хусусиятҳои соҳавӣ ва технологияи истеҳсоли масолеҳи сохтмонӣ; 

- танзим нашудани қоидаҳои пешбурди таҳлили идоракунӣ; 

- зарурати таҳқиқи комплексии ҳамаи паҳлӯҳои фаъолияти корхона; 

- ҳамгироии баҳисобгирии идоракунӣ ва таҳлили идоракунӣ бо 

вазифаҳои банақшагирӣ ва қабули қарорҳои идоракунӣ дар корхона; 

- дар раванди гузаронидани таҳлили идоракунӣ истифода бурдани ҳамаи 

манбаъҳои иттилоотии дастрас (муҳосибӣ ва ғайримуҳосибӣ); 

- ба роҳбарият, менеҷерон ва соҳибмулкони корхона нигаронида шудани 

натиҷаҳои таҳлили идоракунӣ; 

- сирри тиҷоратӣ доштани маълумоти таҳлили идоракунӣ. 

Бояд қайд кард, ки мо хусусиятҳои соҳавӣ ва технологияи истеҳсоли 

масолеҳи сохтмонӣ ва таъсири онҳоро ба ташкили баҳисобгирии идоракунӣ 

дар параграфи 2.1 баррасӣ намудем. Азбаски таҳлили идоракуниро мо чун 

унсури низоми баҳисобгирии идоракунӣ номбар кардем, хусусиятҳои мазкур 

тавассути баҳисобгирии идоракунӣ ба таҳлили идоракунӣ таъсир мерасонанд. 

Таҳқиқи адабиёти илмии соҳа [1, с. 39; 75, с. 15] ба мо имкон дод, ки 

марҳилаҳои ташкил ва пешбурди таҳлили идоракуниро барои корхонаҳои 

саноати масолеҳи сохтмонӣ муайян кунем (расми 3.2). 

 

 

 

 

 

 

 

 

 

 

 

 

 

 

 

 

 

 

Расми 3.2. – Марҳилаҳои раванди таҳлили идоракунӣ 

Сарчашма: таҳияи муаллиф 

Гузориши масъалаи таҳлил 
3 

Омода намудани пойгоҳи иттилоотии таҳлил 
4 

Интихоби методика ва воситаи таҳлилӣ 
5 

Коркарди таҳлилии иттилоот 
6 

Шарҳдиҳии натиҷаҳои таҳлил 
7 

Асосноккунии қарори идоракунӣ 
8 

Назорати иҷрои қарори идоракунӣ 

9 

Таҳлили натиҷаҳои иҷрои қарори идоракунӣ 

10 

Аниқкунии ҳадафҳо ва вазифаҳои таҳлил 
11 

Ташаккули ҳадафҳои таҳлил 2 

Интихоби объект ва предмети таҳлил 
1 

Бояд гуфт, ки дар амалия ҳангоми таҳлили идоракунӣ бо сабабҳои 

мухталифи субъективӣ ва объективӣ на ҳама марҳилаҳои номбаршуда 

метавонанд дар корхонаҳои саноати масолеҳи сохтмонӣ татбиқ карда шаванд.  

Агар субъекти таҳлил барои иҷрои баъзе вазифаҳои идоракунӣ 

ваколатдор набошад, пас амалҳои он бо марҳилаи шарҳдиҳии натиҷаҳои 

таҳлил маҳдуд мешаванд (масалан, таҳлили арзиши аслӣ дар корхона аз 

ҷониби кормандони шуъбаи истеҳсолӣ гузаронида шудааст, натиҷаҳои таҳлил 

ба самъи роҳбарият расонида шудааст, вале аз натиҷаҳои таҳлил ягон хел 

амалҳои идоракунӣ аз ҷониби менеҷерон иҷро нашудааст). Боиси таассуф аст, 

ки дар амалияи фаъолияти корхонаҳои саноати масолеҳи сохтмонӣ аксаран 

ҳолатҳое ба миён меоянд, ки раванди таҳлилӣ дар марҳилаи омодасозии 

пойгоҳи иттилоотӣ боз меистад, вале менеҷер аз иҷрокунандагон ягон хел 

иттилооти таҳлилиро дархост накарда, ҳангоми идоракунии равандҳо ба 

таҷриба ва қобилияти идроки худ такя менамояд. 

Чунин ҳолат дар корхонаҳои хурд бештар рух медиҳанд, ки он ҷо 

баҳисобгирии муҳосибӣ дар доираи низоми содакардашудаи баҳисобгирӣ ва 

андозбандӣ пеш бурда мешавад. Дар чунин корхонаҳо аксаран роҳбар 

ҳамзамон худ соҳибмулк аст. Бинобар ин, барои кам кардани хароҷот на танҳо 

ба ҳайати кормандон вазифаҳои таҳлилгар ва молиядонро дохил намекунад, 

инчунин ҳатто ҳайати кормандони муҳосиботро низ маҳдуд мекунад. Дар ин 

маврид, воқеан ҷараёнҳои иттилоотӣ танҳо дар муҳосибот ташаккул меёбанд 

ва муҳосибон бо сабаби бештар машғул шудан ба вазифаҳои ҷории худ 

амалҳои таҳлилиро умуман иҷро намекунанд. Дар натиҷа иттилооте, ки дар 

низоми баҳисобгирии муҳосибӣ ҷамъоварӣ мешавад ва имконияти беназири 

дарёфти захираҳои баландбардории самаранокии фаъолият, мониторинги 

равандҳои тиҷоратиро дар бар мегирад, танҳо ба мақомоти андоз ва баъзан ба 

ташкилотҳои бонкӣ лозим мешавад. 

Акнун мо ба хотири таҳқиқ ва муайян кардани лаҳзаҳои муҳим дар 

раванди ташкили таҳлили идоракунӣ дар корхонаҳои саноати масолеҳи 

сохтмонӣ марҳилаҳои баррасишудаи раванди таҳлили идоракуниро дар шакли 

нисбатан умумитар тасвир менамоем. Ҳамин тавр, тартиби ба марҳилаҳои 

ташкилии бузургтар ҷудо намудани раванди таҳлили идоракуниро барои 

корхонаҳои саноати масолеҳи сохтмонӣ пешниҳод менамоем (расми 3.3.). 

 

 

 

 

 

 

 

 

 

Расми 3.3. – Марҳилаҳои ташкилии таҳлили идоракунӣ дар 

корхонаҳои саноати масолеҳи сохтмонӣ 

Сарчашма: таҳияи муаллиф 

Муҳтавои ҳар кадоме аз марҳилаҳои ташкилии таҳлили идоракуниро 

барои корхонаҳои саноати масолеҳи сохтмонӣ вобаста ба давраҳои раванди 

истеҳсолӣ баррасӣ менамоем. 

Дар марҳилаи аввали ташкилии таҳлили идоракунӣ ҳадафҳо, вазифаҳо, 

объектҳо ва субъектҳои таҳлил муайян карда мешаванд. Ҳадафи асосии 

таҳлили идоракунӣ дар корхонаҳои саноати масолеҳи сохтмонӣ – баҳодиҳии 

самаранокии фаъолияти бахшҳои гуногуни корхона, асосноккунии 

нишондиҳандаҳои нақшавӣ, назорати иҷрои нақшаҳо ва харҷномаҳо, ошкор 

кардани захираҳои баландбардории самаранокии фаъолият мебошад.  

Вазифаҳои таҳлили идоракунӣ чунинанд [167, с. 38]: 

- дар асоси таҳқиқи ҳамаҷонибаи фаъолияти корхона таҳия намудан, аз 

ҷиҳати илмӣ асоснок кардан ва татбиқи стратегияҳо ва нақшаҳои тиҷоратӣ, 

қабули қарорҳои идоракунии ҷорӣ ва стратегӣ; 

- татбиқ ва таҳияи усулҳои самараноки идоракунӣ, қоидаҳо ва усулҳои 

таҳлилии таҳқиқ ва ташхиси фаъолияти тиҷоратӣ, низомҳои нави иттилоотӣ; 

Интихоб ва корбурди методикаи мушаххаси таҳлил, усулҳо ва 

қоидаҳои таҳлил 3 

Ҷамъбасткунии натиҷаҳои таҳлил ва шарҳдиҳии иқтисодии онҳо ба 

хотири таҳия намудани қарорҳои идоракунӣ 4 

Интихоби манбаъҳои иттилоотӣ ва омодакунии онҳо барои таҳлил, 

муайян намудани низоми нишондиҳандаҳои таҳлилшаванда 2 

Муайян кардани ҳадафҳо, вазифаҳо, объектҳо ва субъектҳои таҳлил 
1 

- баҳодиҳии мавқеъҳои рақобатии корхона дар бозори намудҳои 

алоҳидаи масолеҳи сохтмонӣ, муайян кардани имконияти ташкилӣ-техникии 

корхона оид ба густариш додани бозорҳои фурӯш; 

- баҳодиҳии рушди натиҷаҳои молиявии фаъолияти корхона, имконияти 

баланд бардоштани сатҳи фоида аз ҳисоби иқтидори дохилӣ, васеъ намудани 

номгӯй ва сифати масолеҳи сохтмонии истеҳсолшаванда; 

- идоракунии самараноки хароҷот, арзиши аслии маҳсулот, даромадҳо, 

таъмини назорати молиявӣ, банақшагирии ҷорӣ ва буҷетикунонӣ; 

- ошкор намудани имконияти истифоданашуда, захираҳои 

баландбардории самаранокии истеҳсолот. 

Объектҳои таҳлили идоракунӣ корхона ва сохториҳои таркибии он 

(марказҳои масъулият, бизнес-ҷараёнҳо, воҳидҳои истеҳсолӣ), омилҳои 

берунии муҳити тиҷоратӣ, захираҳои истеҳсолӣ (моддӣ, меҳнатӣ, молиявӣ), 

натиҷаҳои фаъолияти хоҷагидорӣ (даромад, хароҷот, фоида), равандҳои 

идоракунӣ (буҷетикунонӣ, ташаккули нархҳо), қарорҳои идоракунии алоҳида 

мебошанд. 

Субъектҳои таҳлили идоракунӣ соҳибмулкон, роҳбарон, менеҷерон ва 

мутахассисони корхона мебошанд, онҳо имконияти омодасозӣ ва коркарди 

иттилооти дархосткардаи худро бо сатҳи зарурии муфассалӣ ба даст меоранд, 

масалан, маълумот оид ба хароҷот ва арзиши аслӣ, даромаднокии намудҳои 

алоҳидаи маҳсулот ва ғ. Ин иттилоот «асос барои таҳлили идоракунӣ мебошад, 

ки бо усулҳои таҳлилӣ коркард шуда, ба менеҷменти корхона барои коркарди 

қарорҳои идоракунӣ, ки қабули онҳо ҷузъи муҳими раванди амалкунии 

корхона мебошад, пешниҳод карда мешавад» [44, с. 11]. 

Аз диди таҳлили идоракунӣ фаъолияти хоҷагидории корхонаҳои 

саноати масолеҳи сохтмонӣ чун низоми аз чор унсур – давраҳои бо ҳам 

алоқаманди раванди истеҳсолӣ иборатбуда баррасӣ мешавад: истифодаи 

захираҳо (1 – омодасозии истеҳсолот), раванди истеҳсолӣ (2 - истеҳсолот), 

истеҳсоли масолеҳи сохтмонӣ (3 – нигоҳдории маҳсулоти тайёр) ва фурӯши 

масолеҳи сохтмонӣ (4 – фурӯши маҳсулоти тайёр). Унсурҳои мазкур 



132 

 

объектҳои таҳлили идоракунӣ мебошанд. Дар ин ҳолат захираҳои моддӣ 

(воситаҳои истеҳсолӣ ва ашё), меҳнатӣ (қувваи корӣ) ва молиявӣ (сармоя) – 

бахши вуруд ба низом ва фурӯши маҳсулоти тайёр – бахши хуруҷ аз низомро 

ифода менамоянд. Раванди истеҳсолӣ пайвастагии вуруд ва хуруҷро таъмин 

мекунад, яъне дар раванди истеҳсол маҳсулоти тайёр ҳосил мешавад, ки 

фурӯхтани он расидан ба ҳадафи асосии фаъолияти корхона – гирифтани 

даромадро таъмин мекунад (расми 3.4). 

 

 

 

 

 

 

 

 

 

 

 

Расми 3.4. – Модели ҷараёни фаъолияти хоҷагидории корхонаҳои 

саноати масолеҳи сохтмонӣ  

Сарчашма: таҳияи муаллиф 

Корхонаҳои истеҳсолкунандаи масолеҳи сохтмонӣ дар давраи 

омодасозии истеҳсолот (таъминот) асосан ашёи хомро дастрас ва онро барои 

истеҳсолот омода мекунанд. Дар ин давра асосан идоракунии самаранокии 

истифодабарии ашё муҳим аст, чунки он бузургии арзиши аслии маҳсулотро 

муайян мекунад. Бояд қайд кард, ки аксари корхонаҳое, ки мо фаъолияти 

онҳоро таҳқиқ намудем (чун ҶДММ «АФРА» – истеҳсоли хишт, ҶДММ 

«Рухшона» ва ҶДММ «Амрон» – истеҳсоли масолеҳи сохтмонии 

ғайрифилузӣ), ашёи хом (гил, қум, сангпора ва дигар ҷинсҳои куҳӣ)-и барои 

истеҳсоли масолеҳи сохтмонӣ заруриро дар карйерҳои худ истихроҷ намуда, 

Раванди истеҳсолот 

Масолеҳи сохтмонӣ 

Фурӯши масолеҳи сохтмонӣ  

(гирифтани даромад) 

Захираҳои 

моддӣ 

Захираҳои 

меҳнатӣ 

Захираҳои 

молиявӣ 

1. Омодасозӣ 

(таъминот) 

2. Истеҳсолот 

3. Нигоҳдории 

маҳсулот 

4. Фурӯши 

маҳсулот 

танҳо баъзе маводи иловагии таркиби кимиёвӣ доштаро харидорӣ мекунанд. 

Бинобар ин, давраи таъминот (омодасозии истеҳсолот) пурра дар дохили худи 

корхона роҳандозӣ карда мешавад. Ҳамин тавр, дар корхонаҳои саноати 

масолеҳи сохтмонӣ дар давраи омодасозии истеҳсолот асосан ҳолатҳое ба 

миён меоянд, ки онҳоро мутахассисони соҳаи баҳисобгирии идоракунӣ 

(муҳосибон) якҷоя бо менеҷерони шуъбаи таъминот ва коргоҳҳои истеҳсолӣ 

ҳал менамоянд, ба монанди: таҳия ва баҳодиҳӣ низомҳои таҳвили ашёи хом ва 

фурӯши маҳсулоти тайёр; шартномаҳои таҳвили ашёи хом ва фурӯши 

маҳсулот; самаранокии ташаккули занҷираи мантиқӣ оид ба ҳаракати ашёи 

хом; таҳлили сифати захираҳои истеҳсолӣ; ташкили баҳисобгирии анборӣ, 

ташаккули низоми назорати воридшавии ашёи хом ва маводҳо; таҳлили ҳайати 

таҳвилкунандагон ва назорати ҳисоббаробаркуниҳо бо онҳо, таҳлили сифати 

таҳвил ва қарздории кредиторӣ. 

Дар рафти таҳлил дар давраи таъминот ҳадафи асосии таҳлили 

идоракунӣ муайян кардани эҳтиёҷоти корхона ба захираҳои истеҳсолӣ ва кам 

кардани хароҷоти моддӣ мебошад. Барои ноил гардидан ба ҳадафи мазкур дар 

рафти таҳлили идоракунӣ дар корхонаҳои саноати масолеҳи сохтмонӣ иҷро 

кардани чунин вазифаҳо зарур аст: 

- ҷустуҷӯ ва интихоби кони ҷинсҳои куҳӣ; 

- таҳлили сифати ҷинсҳои куҳӣ ва ашёи хом;  

- муайян намудани ҳаҷми барои иҷрои нақшаи истеҳсолӣ зарурии ашёи 

хом; 

- таҳлил ва баҳодиҳии бузургии хароҷоти нақлиётӣ-омодасозӣ барои аз 

карйера истихроҷ кардани ҷинсҳои куҳӣ ва ба коргоҳҳои омодасозӣ 

расонидани ашёи хом; 

- муайян кардани бузургии муносиби захираҳои анбории ашёи хом. 

Дар давраҳои истеҳсолот ва нигоҳдории маҳсулоти тайёр ҳадафи асосии 

таҳлили идоракунӣ дар омодасозии қарорҳои идоракунии ба паст кардани 

хароҷоти истеҳсолӣ ва таъмини фаъолияти кори мавзуни корхона ифода 

меёбад. Вобаста ба ин, иҷрои чунин вазифаҳо зарур аст: 

- муайян кардани эҳтиёҷоти истеҳсолӣ ба захираҳои моддии зарурӣ; 

- ҷудо намудани хароҷоти истеҳсолӣ ба намудҳои доимӣ ва 

тағйирёбанда; 

- таҳлили меъёрҳои хароҷоти истеҳсолӣ ва тамоюли онҳо аз меъёрҳо бо 

ошкор намудани сабабҳои пайдошавии тамоюл; 

- таҳлили сифати маҳсулоти тайёр; 

- таъмини ҳифзи маҳсулоти тайёр то лаҳзаи таҳвил намудан ба 

харидорон (дар анборҳои кушода) ва дигарҳо. 

Ҳадафи таҳлили идоракунӣ дар давраи фурӯши маҳсулоти тайёр 

омодасозии иттилооти ба зиёд намудани ҳаҷмҳои фурӯш ба мизоҷони доимӣ, 

кам кардани хароҷоти тиҷоратӣ нигароншуда мебошад. Барои ноил гардидан 

ба ҳадафи мазкур бояд чунин вазифаҳо иҷро карда шаванд: 

- таҳлили бақияҳои маҳсулоти тайёр дар анборҳо бо ошкор намудани 

сабабҳои ба харидорон таҳвил накардани онҳо; 

- банақшагирӣ ва ҳисобкунии нуқтаи безарарӣ; 

- таҳлили талабот ва пешниҳодот дар бозор оид ба намудҳои алоҳидаи 

масолеҳи сохтмонии дар корхона истеҳсолшаванда; 

- таҳлили имконияти ба харидорон пешниҳод намудани қарзи молӣ; 

- таҳлили таркиб ва сохтори қарздории дебиторӣ; 

- таҳлили сатҳи фоида аз фурӯш; 

- таҳлили даромаднокии фурӯш барои корхона, барои намудҳои муайяни 

масолеҳи сохтмонӣ ва дигарҳо. 

Дар шароити имрӯзаи рақобат дар бозори масолеҳи сохтмонӣ ва таъсири 

зуҳуроти буҳронӣ ба фаъолияти корхонаҳои соҳа, бар асари тез-тез 

дигаршавии омилҳои зиёд тағйирёбии муҳими арзиши аслии масолеҳи 

сохтмонӣ ба амал меояд. Бинобар ин, ба роҳбарият ва менеҷменти корхонаҳои 

саноати масолеҳи сохтмонӣ зарур аст, ки раванди тағйирёбии хароҷотро 

пайгирӣ кунанд ва то ҳадди имкон сабабҳои ин тағйирёбиҳоро ояндабинӣ ва 

ошкор кунанд, бе таъхир қарорҳое қабул намоянд, ки ба таъмини даромаднокӣ 

ва устувории молиявии корхона мусоидат кунанд. 

Дар марҳилаи дуюми ташкилии таҳлили идоракунӣ интихоби 

манбаъҳои иттилоотӣ ва омодакунии онҳо барои таҳлил, муайян намудани 

нишондиҳандаҳои тавсифдиҳандаи фаъолияти корхонаи истеҳсолкунандаи 

масолеҳи сохтмонӣ, ки бояд таҳлил карда шаванд, иҷро карда мешавад. 

Диққати асосӣ ба саривақтӣ, саҳеҳӣ ва бамавридии иттилоот дода мешавад. 

Дар ин маврид низоми нишондиҳандаҳои таркибӣ (натиҷавӣ, ҷамъбастӣ) ва 

таҳлилӣ (ҷузъӣ, омилӣ) таҳия карда мешавад, «масалан: ҳаҷми маҳсулот – 

нишондиҳандаи ҷамъбастӣ; шумораи кормандон, коркарди миёнаи ҳар як 

коргар – нишондиҳандаҳои ҷузъӣ (омилӣ)» [155, с. 14].  

Дар шароити муосири иқтисодӣ воситаи асосии иртиботӣ ва унсури 

муҳимтарини таъминоти иттилоотии таҳлили идоракунӣ ҳисоботи идоракунӣ 

ба шумор меравад. Бинобар ин, ҳисоботи идоракунӣ бояд иттилоотро оид ба 

ҳамаи равандҳои дар корхона ҷоришаванда дар бар гирад, тамоми раванди 

гирдгардиши воситаҳои корхонаро фаро гирад. Аз ин ҷо бармеояд, ки низоми 

ҳисоботи идоракунӣ метавонад чунин шаклҳои ҳисоботро дар бар гирад: 

ҳисобот оид ба харидкуниҳо, ҳисобот оид ба маҳсулоти истеҳсолшуда, 

ҳисобот оид ба фурӯш ва ғайра. 

Пас аз ташаккули пойгоҳи иттилоотӣ барои гузаронидани таҳлил 

марҳилаи сеюм - интихоб ва корбурди методикаи мушаххаси таҳлил, усулҳо, 

қоидаҳои таҳлил ва амалҳои таҳлилӣ иҷро карда мешавад. Дар ин ҳолат 

корбурди методикаи мушаххаси таҳлил бо назардошти вазифаҳои дар назди 

он гузошташуда, муайян кардани низоми нишондиҳандаҳои таҳлилшаванда ва 

иҷрои ҳисобкуниҳои таҳлилӣ мақбул аст. 

Дар марҳилаи чорум – марҳилаи ташкилии ниҳоии таҳлили идоракунӣ 

маълумоти миқдории ҳосилшуда таҳлил ва баҳодиҳӣ, натиҷаҳои таҳлил 

ҷамъбаст карда мешаванд, ба натиҷаҳои фаъолияти хоҷагидории корхона ва 

захираҳои мавҷудбудаи рушди он баҳои воқеъбинона дода мешавад, 

пешниҳодҳо ва тавсияҳо оид ба истифодабарии захираҳои ошкоргардида ва 

баландбардории самаранокии истеҳсолот таҳия карда мешаванд. 

Ба андешаи мо, дар низоми баҳисобгирии муҳосибии корхонаҳои 

саноати масолеҳи сохтмонӣ ба хотири ташкили дурусти таҳлили идоракунӣ 

бояд ҳадди ақал се вазифаи асосӣ роҳандозӣ карда шавад: иттилоотӣ, назоратӣ 

ва таҳлилӣ. Вале агар соҳибмулк дар назди муҳосибот (сармуҳосиб)-и корхона 

вазифаи ташаккули унсури таҳлилии иттилооти муҳосибиро нагузорад, пас 

самти ҳадафии баҳисобгирии муҳосибӣ коста мешавад. Аксаран сармуҳосиби 

корхона дидаю дониста ё беихтиёр сиёсати баҳисобгириро ба хотири кам 

кардани ҳаҷми кор ва сарборӣ дар муҳосибот баҳисобгирии муҳосибӣ ва 

баҳисобгирии андозро бо ҳам ҳарчӣ наздиктар намуда, дар низоми 

баҳисобгирии муҳосибӣ қоидаҳоеро муқаррар менамояд, ки бо қонунгузории 

андоз пешбинӣ шудаанд. Бо ин роҳ имконияти баҳисобгирии муҳосибӣ 

ҳамчун вазифаи низоми идоракунии корхона сарфи назар мешавад.  

 

3.2. Рушди методикаи таҳлили идоракунӣ дар корхонаҳои саноати 

масолеҳи сохтмонӣ 

 

Методика маҷмуи усулҳо ва қоидаҳои иҷроиши ба мақсад мувофиқтари 

ин ё он кор мебошад. Методика ҳамеша мушаххас буда, аз «ҳадафҳо, вазифаҳо, 

объектҳои таҳқиқот, аз муҳтавои барномаи омӯзиш, намуди таҳлили иқтисодӣ, 

пайдарпаӣ ва муҳлатҳои гузаронидани таҳлил вобаста аст» [19, с. 36].  

Дар адабиёти иқтисодӣ қоидаҳо ва усулҳои таҳлил бо аломатҳои гуногун 

тасниф карда мешаванд. Яке аз чунин тарзҳои таснифи аз ҷиҳати пешниҳоди 

иттилоот мукаммалтар - ин ҷудо намудани қоида ва усулҳои таҳлил аз ҷиҳати 

дараҷаи тасвиршавандагӣ (формалӣ будан) мебошад, яъне вобаста ба он ки, оё 

усули мазкурро метавон бо ёрии амалҳои риёзӣ (формулаҳо, муодилаҳо) 

тасвир намуд. Вобаста аз маҳаки тасвиршавандагӣ ҳама усулҳои таҳлилиро 

метавон ба намудҳои тасвиршаванда (формалӣ) ва тасвирнашаванда 

(ғайриформалӣ) ҷудо намуд. Дар ин маврид бояд қайд кард, ки усулҳои 

ғайриформалӣ низ ба андозае метавонанд бо ёрии амалҳои риёзӣ тасвир карда 

шаванд, вале ин кор ниҳоят душвор аст. Бинобар ин, усулҳои ғайриформалиро 

баъзан усулҳои душвортасвиршаванда низ меноманд. 

Моҳияти усулҳои ғайриформалӣ аз он иборат аст, ки бо ёрии онҳо 

метавон амалҳоро аз нигоҳи мантиқӣ, яъне бе истифода аз вобастагиҳои 

таҳлилии аниқ тасвир намуд, бинобар ин онҳоро усулҳои мантиқии таҳлил низ 

меноманд. Дар корбурди усулҳои ғайриформалӣ таҷриба ва касбияти 

таҳлилгар нақши муҳим дорад. 

Усулҳои формалӣ, ки аксаран усулҳои риёзӣ номида мешаванд, ба 

қоидаҳо ва вобастагиҳои қатъии пешакӣ додашуда асос меёбанд. Онҳо вобаста 

аз мураккабии воситаҳои риёзӣ, имконияти дар амалия татбиқ шудан ва 

дараҷаи паҳншавии худ дар фаъолияти таҳлилии корхонаҳо тафовут доранд. 

Дар амалияи корҳои таҳлилӣ дар корхонаҳои муосир бештар усулҳои 

ғайрирасмӣ, инчунин усулҳои анъанавии таҳлили иқтисодӣ ва омор ба кор 

бурда мешаванд. Дар ин ҳолат ҳамаи қоидаҳои таҳлили иқтисодӣ бо ҳам 

алоқаманд буда, ҳамзамон бо якҷоягиҳои гуногун ба кор бурда мешаванд. Ин 

имкон медиҳад, ки фаъолияти корхонаҳои таҳлилшаванда ҳамаҷониба ва ба 

таври амиқ таҳқиқ карда шуда, захираҳои имконпазири баландбардории 

самаранокии фаъолияти онҳо ошкор карда шаванд. 

Нисбат ба таҳлили идоракунӣ «методика гуфта маҷмуи қоида ва тарзҳои 

(аз ҷумла аз дигар илмҳо гирифташудаи) таҳқиқи равандҳои хоҷагидорӣ ва 

натиҷаҳои онҳоро бояд фаҳмид» [42, с. 32]. 

Методикаи таҳлили идоракунӣ дар соҳаҳои алоҳидаи иқтисодиёт, аз 

ҷумла дар соҳаи саноати масолеҳи сохтмонӣ бояд пеш аз ҳама хусусиятҳои 

соҳавии фаъолияти корхонаро ба инобат гирад ва дар ҳамбастагии таҳлили 

дохилии идоракунӣ бо таҳлили берунии молиявӣ дар низоми ягонаи 

баҳисобгирии идоракунии ҳамгиро таҳия карда шавад. 

Ҳар як методикаи таҳлил ин «нишондод ё маслиҳатҳои методӣ ҷиҳати 

иҷрои таҳқиқоти таҳлилӣ мебошад» [157, с. 21]. Бинобар ин, мо минбаъд дар 

ҳангоми баррасии методикаи таҳлили идоракунӣ дар корхонаҳои саноати 

масолеҳи сохтмонӣ ба ҳамин тарзи маънидод кардани мафҳуми методикаи 

таҳлили идоракунӣ такя намуда, раванди таҳқиқоти худ ва натиҷаҳои онро 

ифода менамоем. Вобаста ба ин, методикаи таҳлили идоракунӣ унсурҳоеро 

дар бар мегирад, ки дар расми 3.5 тасвир карда шудаанд. 

 

 

 

 

 

 

 

 

 

Расми 3.5. – Унсурҳои таркибии методикаи таҳлили идоракунӣ 

Сарчашма: таҳияи муаллиф 

Бо назардошти намудҳои гуногуни корхонаҳои саноати масолеҳи 

сохтмонӣ, гуногунии ҳаҷмҳои онҳо, ҳамчунин намудҳои гуногуни масолеҳи 

сохтмонии истеҳсолшаванда ба як шакл даровардани методикаи таҳлили 

идоракунӣ, дуруст муқаррар кардани муҳтаво ва шакли ҷамъоварӣ, коркард ва 

таҳлили иттилооти истеҳсолӣ, молиявӣ ва тиҷоратӣ кори ниҳоят душвор аст. 

Аммо бо вуҷуди душвории ин кор бе иҷрои он таъмин намудани 

фаъолияти бобарори корхонаҳои саноати масолеҳи сохтмонӣ дар шароити 

имрӯзаи хоҷагидорӣ ғайриимкон аст. Бинобар ин, бояд муносибат ба масъалаи 

интихоб ва роҳандозӣ намудани методикаи таҳлили идоракунӣ дар 

корхонаҳои соҳа соддатар карда шавад ва маҳз дар марҳилаҳои ибтидоии 

ташкилӣ нишондиҳандаҳои таҳлилшаванда барои ҳар як намуди алоҳидаи 

масолеҳи сохтмонӣ ҷамъоварӣ, коркард ва барои ҳадафҳои таҳлили идоракунӣ 

ба кор бурда шавад. Назорати мунтазами хароҷоти тағйирёбанда ва доимӣ, 

баҳодиҳии фоида (ё зарар) аз ҳар як намуди масолеҳи сохтмонии истеҳсол ва 

фурӯхташуда ба роҳбарият ва менеҷменти корхона барои асосноккунӣ ва 

Дастурҳо оид ба пайдарпаӣ ва даврияти гузаронидани таҳлил 

Тавсифи усулҳои таҳқиқи объектҳои омӯхташаванда 

Нишондоди методӣ оид ба ташкили таҳлил, таъминоти методӣ ва 

иттилоотии он 

омодасозии қарорҳои идоракунӣ оид ба идоракунии иқтисодии фаъолияти 

истеҳсолӣ ва тиҷоратии корхона зарур мебошанд. 

Дар асосноккунии қарорҳои идоракунӣ ва ташаккули низоми 

самараноки таҳлили идоракунӣ дар корхона таҳлили маржиналӣ нақши муҳим 

дорад, ки методикаи он ба омӯзиши таносубҳои байни се гурӯҳи 

нишондиҳандаҳои иқтисодии муҳим - хароҷот, ҳаҷми фурӯш ва фоида, 

ояндабинӣ намудани бузургии ҳар кадоме аз ин нишондиҳандаҳо дар ҳолати 

қиматҳои додашудаи нишондиҳандаҳои дигар асос меёбад. Аз ин рӯ, ин 

намуди таҳлил чун таҳлили «хароҷот-ҳаҷм-фоида» (cost-volume-profit - CVP) 

низ номбар карда мешавад. 

Асоси методикаи таҳлили маржиналӣ ҷудо кардани хароҷоти истеҳсолӣ 

ва тиҷоратӣ вобаста аз тағйирёбии ҳаҷми истеҳсол ба намудҳои тағйирёбанда 

ва доимӣ, инчунин истифодаи мафҳуми даромади маржиналӣ мебошад. Он ба 

муқаррар намудани вобастагии кӯтоҳмуҳлати байни ҳаҷми истеҳсол ва 

даромад, хароҷот ва фоида такя менамояд. Албатта дар муддати кӯтоҳи то як 

сол метавонад ба таври илова мавод ё меҳнати кормандони дорои дараҷаи 

пасти касбӣ истифода шаванд, вале ворид намудани иқтидорҳои истеҳсолии 

иловагӣ дар ин маврид дар назар нест. Ҳамин тавр, дар муддати кӯтоҳи вақт 

ҳаҷми истеҳсоли маҳсулот муайян аст, зеро иқтидорҳои истеҳсолии корхона 

зиёд шуда наметавонанд. Барои кам кардани иқтидорҳои истеҳсолӣ низ вақти 

муайян лозим аст, бинобар ин, дар тамоми муддати давраи кӯтоҳ корхона бояд 

бо бузургии нисбатан доимии захираҳои истеҳсолӣ кор кунад. Гузашта аз ин, 

аксари хароҷот ва нархҳои маҳсулоти корхона пешакӣ муайян карда мешаванд 

ва номуайянии асосӣ ин ҳаҷми фурӯши маҳсулот мебошад. Маълум мешавад, 

ки даромаднокии кӯтоҳмуҳлат бештар аз ҳаҷми фурӯши маҳсулот вобаста аст. 

Ҳамин тавр, таҳлили CVP имконият медиҳад, «пеш аз ҳама нишон дода шавад, 

ки чӣ тавр тағйирёбии ҳаҷми истеҳсол дар давраи кӯтоҳ ба сатҳи фоида таъсир 

мерасонад» [60, с. 62]. 

Дар рафти таҳлили CVP нишондиҳандаҳои барои қабули қарорҳои 

идоракунӣ калидӣ муайян карда мешаванд, чун: даромади маржиналӣ, нуқтаи 

безарарӣ, фишанги амалиётӣ, як қатор нишондиҳандаҳои мутлақ ва нисбии 

самаранокии фаъолияти амалиётӣ. Даромади маржиналӣ моҳиятан саҳми 

корхонаро дар пӯшонидани хароҷоти доимӣ тавсиф медиҳад. 

           Модели безарарӣ ба омӯзиши чунин паҳлуҳои фаъолияти корхона 

мусоидат менамояд: 

- таъсири ҳаҷми фурӯш, нархҳо, сохтори хароҷоти тағйирёбанда ва 

доимӣ ба фоида [54, с. 217; 99, с. 196]; 

- ҳамтосозии ҳаҷми истеҳсоли маҳсулот барои ноилгардии безарарӣ; 

- муайян намудани ҳаҷм ва сохтори беҳтарини маҳсулоти 

истеҳсолшаванда; 

- таъсири дигаршавии сохтори маҳсулоти истеҳсолшаванда ба фоида ва 

ҳаҷми безарари камтарин; 

- таъсири «захираи устуворӣ»-и корхона; 

- муайян кардани ҳаҷми зарурии истеҳсоли маҳсулот барои ноилгардии 

ҳаҷми нақшавии фоида;  

- ҳисобкунии маблағи фоида ҳангоми сатҳи додашудаи ҳаҷми фурӯши 

сохтори пешбинишудаи маҳсулоти истеҳсолшаванда;  

- ҳисобкунии сатҳи пасттарини нархи маҳсулоти корхона ҳангоми ҳаҷми 

нақшавии истеҳсоли маҳсулот барои ноилгардии фоида; 

- муайян кардани ҳудуди поёнии нархи маҳсулот. 

Ба методикаи таҳлили идоракунӣ равандҳои таваррум, ки «аксаран дар 

паёмади буҳрони иқтисодӣ ба миён меоянд ва маълумоти ҳисоботи молиявӣ 

ва идоракуниро таҳриф мекунанд, таъсири муҳим мерасонанд» [13, с. 24-25].  

Аз нуқтаи назари қабули қарорҳои идоракунӣ таъсири номатлуби 

таваррум дар носаҳеҳии маълумоти алоҳидаи ҳисоботи муҳосибӣ (молиявӣ ва 

идоракунӣ) зоҳир мегардад, ҳатто дар ҳолате, ки он пурра мутобиқи санадҳои 

меъёрӣ-қонунгузории амалкунанда тартиб дода шудааст. Ғайр аз ин, 

«таваррум ба нишондиҳандаҳои фаъолияти хоҷагидорӣ ва бузургии амволи 

корхона таъсир мерасонад, чунки ҳамаи объектҳои баҳисобгирии муҳосибӣ бо 

пул баҳо дода мешаванд, ки он дар зери таъсири таваррум қобилияти 

харидории худро гум мекунад. Ин қиёскунии далелҳои фаъолияти 

хоҷагидориро дар давраҳои вақт душвор намуда, ба ҳамаи унсурҳои низоми 

таъминоти баҳисобгирӣ-таҳлилии фаъолияти корхонаҳо таъсир мерасонад» 

[33, с. 20]. 

Таваррум ҳам ба иттилооти баҳисобгирӣ ва ҳам ба методологияи 

таъминоти баҳисобгирӣ-таҳлилии фаъолияти корхона таъсир мерасонад, дар 

ин ҳолат таъсири он вобаста аз гурӯҳҳои мухталифи истифодабарандагон ва 

объектҳои таҳлили идоракунӣ гуногун аст. Дар шароити таваррум унсурҳои 

гуногуни ҳисобот арзиши худро дигар мекунанд, яъне таваррум ба моддаҳои 

тавозуни муҳосибӣ таъсири ҳархела мерасонад, аз ҷумла бо сабабе, ки 

суръатҳои афзоиши нархҳои ашёи хом метавонанд ба суръатҳои афзоиши 

нархҳои маҳсулоти тайёр мувофиқат накунанд. 

Қайд менамоем, ки дар амалия таҳлили CVP аз фарзияе оғоз меёбад, ки 

бузургии хароҷот ва ҳаҷми истеҳсол аз нигоҳи аввал дар шакли функсияи 

хаттӣ тағйир меёбанд, ҳосилнокӣ дар доираи фосилаи додашудаи тағйирёбии 

ҳаҷмҳои истеҳсол доимӣ буда, нархҳо низ тағйир намеёбанд, захираҳои 

маҳсулоти тайёр начандон зиёд мебошанд. Вобаста ба ин методикаи таҳлили 

безарарӣ дар мавриди таваррум метавонад натиҷаҳои аниқ надиҳад, чунки 

маълумот барои гузаронидани таҳлил аз давраи гузашта гирифта мешаванд, 

ҳисобкуниҳо бошанд, хосияти ояндабинӣ ва эҳтимолӣ доранд. Бинобар ин, дар 

назди таҳлилгар масъалаи ба мувофиқа овардани маълумоти гузашта (таърихӣ, 

ретроспективӣ) бо маълумоти ҷорӣ ва мувофиқ намудани маълумоти 

ояндабинӣ бо назардоши сатҳи пешгӯишавандаи таваррум гузошта мешавад. 

Ба андешаи мо, яке аз ҷанбаҳои калидӣ ин саривақт ҳамтосозии фосилаи 

вақте мебошад, ки дар он таҳлилгар гирифтани маълумотро оид ба нуқтаи 

безарарии маҳсулот ба нақша гирифтааст. Ҷанбаи мазкур ба он хотир муҳим 

аст, ки худи модели таҳлили CVP омилҳои объективиеро дар бар мегирад, ки 

тағйирёбии онҳо дар давраи ҳисоботӣ метавонад ба натиҷаҳои таҳлили CVP-и 

пешакӣ гузаронидашуда таъсир расонад. Яке аз чунин омилҳо, ки ба инобат 

гирифтани он барои корхонаҳои саноати масолеҳи сохтмонӣ муҳим аст, ин 

омили мавсимият аст, ки ба нишондиҳандаи истифодаи иқтидорҳои истеҳсолӣ 

таъсири муҳим мерасонад. Бинобар ин, дар таҳлили CVP донистани фоизи 

истифодаи иқтидорҳои истеҳсолӣ дар давраи мушаххаси вақт зарур аст. 

Акнун тартиби иҷрои методикаи таҳлили идоракуниро бо истифодаи 

усули таҳлили CVP дар ҶДММ «Рухшона» амалӣ менамоем. Мақсади мо 

ҳисоб кардани нуқтаи безарарӣ барои тасдиқ намудани барномаи истеҳсолии 

маҳсулоти асосии корхона – шағал дар соли 2022 мебошад. Бояд қайд кард, ки 

дар ҶДММ «Рухшона» равандҳои истеҳсол ва фурӯши шағал хосияти мавсимӣ 

доранд, ки аз вазъи корҳҳои сохтмонӣ дар корхонаҳои мизоҷон ва аҳолӣ 

вобаста мебошанд. Ҳаҷми корҳои сохтмонӣ, ки истифодаи шағалро талаб 

мекунанд, дар моҳҳои ноябр-март кам ва дар моҳҳои апрел-октябр нисбатан 

зиёд аст. Бинобар ин, фурӯши маҳсулот дар моҳҳои апрел-октябр зиёдтар аст. 

Вале раванди истеҳсоли шағал дар коргоҳҳои истеҳсолии ҶДММ «Рухшона» 

дар моҳҳои октябр-март низ ба таври муқаррарӣ идома меёбад. Шағали 

истеҳсолшуда дар анборҳо ғарам карда мешавад ва азбаски тибқи принсипи 

появии мувофиқати хароҷот бо даромад эътирофи хароҷот ҳамзамон бо 

эътирофи даромад ба амал меояд, зарурати таҳрири хароҷот ба миён меояд. 

Яъне арзиши аслии шағали дар моҳҳои март-апрел истеҳсолшуда ташаккул 

ёфтааст, вале танҳо баъди таҳвил ба харидор ба хароҷот соқит карда мешавад. 

Ҳамин тавр, пешниҳод мекунем, ки таҳриркунии маълумоти дастрас 

барои ҳисоб кардани нуқтаи безарарии истеҳсоли шағал ва ояндабинӣ 

намудани барномаи истеҳсоли шағал барои соли 2022 дар ҶДММ «Рухшона» 

дар се марҳила иҷро карда шавад (расми 3.6). 

Мо ҳисобкуниҳои таҳриркуниро ба вазъи моҳи январи соли 2021 иҷро 

мекунем. Маълумоти ҳисоботӣ оид ба даври истеҳсолии пешин (соли 2020) 

барои ҳисобкуниҳои мо чун маълумоти появӣ ба ҳисоб мераванд, чунки дар 

шароити таваррум истифодабарии маълумот барои гузаронидани таҳлили 

CVP бе таҳриркунии дахлдори маълумоти солҳои пешин ғайриимкон аст. 

Маълумоти барои иҷрои таҳриркунӣ заруриро оид ба сатҳи таваррум аз 

омори расмӣ мегирем [170, с. 233-234]. 

Расми 3.6. – Марҳилаҳои таҳрири маълумот барои таҳлили CVP 

Сарчашма: таҳияи муаллиф дар асоси маълумоти ҶДММ «Рухшона» 

Бузургии нишондиҳандаи сатҳи таваррум дар мавриди таҳқиқоти мо дар 

асоси нишондиҳандаи индекси нархҳои истеҳсолкунандагони маҳсулоти 

саноатӣ (индекси нархҳои истеҳсолӣ) ҳисоб карда мешавад (ҷадвали 3.1). 

Ҷадвали 3.1. – Индекси нархҳои истеҳсолӣ дар Ҷумҳурии Тоҷикистон 

Моҳҳо  Сол  

 2020 2021 

Январ - 102,1 

Феврал - 100,2 

Март - 99,3 

Апрел - 100,7 

Май - 99,3 

Июн - 98,5 

Июл - 100,6 

Август - 100,2 

Сентябр - 99,7 

Октябр 101,3 104,3 

Ноябр 100,3 102,7 

Декабр  100,2 97,9 

Сарчашма: Таҳияи муаллиф дар асоси [140, с. 147; 170, с. 234] 

Дар марҳилаи якум хароҷоти ҳақиқии дар давраи пешин (моҳҳои октябр-

декабри соли 2020) баҷоовардашуда вобаста ба таваррум таҳрир карда 

мешавад. Чунки дар анборҳои кушоди ҶДММ “Рухшона” ба санаи 1 январи 

соли 2021 захираи шағали дар давраи мазкур истеҳсолшуда, вале 

таҳвилнашуда нигоҳ дошта шудааст. Дар ин маврид ҳамон хароҷоте таҳрир 

карда мешавад, ки аллакай анҷом дода шудаанд ва таваррум ба онҳо таъсири 

худро расонидааст. Барои ҳисобкунӣ коэффисиенти таҳриркунӣ қабул карда 

мешавад, ки дар асоси индекси тағйирёбии нархҳо ба намуди дахлдори 

хароҷот барои ҳамон миқдори моҳҳо ҳисоб карда мешавад, ки то санаи ҷорӣ 

аз лаҳзаи анҷоми хароҷот барои истеҳсоли маҳсулот (дар мисоли мо – шағал) 

пеш буданд (дар мисоли мо – моҳҳои октябр-декабри соли 2020). 

Коэффисиенти мазкур чун ҷамъи арифметикии индексҳои ҳар як моҳ нисбат 

ба моҳи пешин ҳисоб карда мешавад. 

Ҳамин тавр, индекси ғуншудаи таваррум (𝐼ғтав) ва бузургии 

коэффисиенти таҳриркунӣ (Ктаҳр) дар давраи моҳҳои октябр-декабри соли 

2020 ин тавр ҳисоб карда мешаванд: 

𝐼ғтав = 1,3 + 0,3 + 0,2 = 1,8                           (3.1) 

Ктаҳр = 1 + 𝐼тав ÷ 100 = 1,018                      (3.2) 

Ҳамин тавр, бузургии хароҷоти дар моҳҳои октябр-декабри соли 2020 

баҷоовардашуда, ки ба арзиши ҷорӣ таҳрир карда шудааст, аз арзиши ҳақиқии 

хароҷот ба андозаи 2377 сомонӣ (134390-132013) зиёд аст (ҷадвали 3.2). 

Ҷадвали 3.2. - Ҷадвали таҳриркунии хароҷоти тағйирёбандаи дар давраи 

истеҳсолии пешин баҷоовардашуда (октябр-декабри соли 2020), сомонӣ 

Хароҷот 
Арзиши 

аввалӣ 

Коэффисиенти 

таҳриркунӣ 

Арзиши 

ҷорӣ 

Тамоюл 

(+,-) 

1. Пардохти меҳнат 34800 1,018 35426 +626 

2. Андози иҷтимоӣ 8700 1,018 8857 +157 

3. Сӯзишворӣ ва равғанҳои молиданӣ 17195 1,018 17505 +310 

4. Нерӯи барқ 31392 1,018 31957 +565 

5. Таъмири воситаҳои асосӣ 3620 1,018 3685 +65 

6. Хизматрасониҳои коргоҳҳои 

ёрирасон 

 

36306 

 

1,018 

 

36960 

 

+654 

Ҳамагӣ хароҷоти тағйирёбанда  132013 1,018 134390 +2377 

Сарчашма: муаллиф дар асоси маълумоти ҶДММ «Рухшона» таҳия намудааст  

Дар марҳилаи дуюм хароҷоти ҳақиқии давраи ҷорӣ (моҳҳои январ-

декабри соли 2021) вобаста ба таваррум таҳрир карда мешавад. Барои давраи 

моҳҳои январ-декабри соли 2021 индекси ғуншудаи таваррум ва бузургии 

коэффисиенти таҳриркунӣ чунинанд: 

𝐼тав = 2,1 + 0,2 + (−0,7) + 0,7 + (−0,7) + (−1,5) + 0,6 + 0,2 +

+(−0,3) + 4,3 + 2,7 + (−2,1) =5,5 

Ктаҳр = 1 + 𝐼тав ÷ 100 = 1 + 5,5 ÷ 100 = 1,055 

Ҳамин тавр, бузургии хароҷоти дар моҳҳои январ-декабри соли 2021 

баҷоовардашуда, ки ба арзиши ҷорӣ таҳрир карда шудааст, аз арзиши ҳақиқии 

хароҷот ба андозаи 31784 сомонӣ (609680-577896) зиёд аст (ҷадвали 3.3). 

Ҷадвали 3.3. - Ҷадвали таҳриркунии хароҷоти тағйирёбандаи дар давраи 

истеҳсолии ҷорӣ баҷоовардашуда (январ-декабри соли 2021), сомонӣ 

Хароҷот 
Арзиши 

аввалӣ 

Коэффисиенти 

таҳриркунӣ 

Арзиши 

ҷорӣ 

Тамоюл 

(+,-) 

1. Пардохти меҳнат 144000 1,055 151920 +7920 

2. Андози иҷтимоӣ 36000 1,055 37980 +1980 

3. Сӯзишворӣ ва равғанҳои молиданӣ 82536 1,055 87075 +4539 

4. Нерӯи барқ 139520 1,055 147194 +7674 

5. Таъмири воситаҳои асосӣ 14480 1,055 15276 +796 

6. Хизматрасониҳои коргоҳҳои 

ёрирасон 

 

161360 

 

1,055 

 

170235 

 

+8875 

Ҳамагӣ хароҷоти тағйирёбанда  577896 1,055 609680 +31784 

Сарчашма: муаллиф дар асоси маълумоти ҶДММ «Рухшона» таҳия карааст  

Сипас азнавбаҳодиҳии бақияҳои захираҳои моддӣ ба ҷо оварда мешавад, 

ки дар натиҷаи он бузургии хароҷоти тағйирёбандаи минбаъд барои 

ҳисобкунии нуқтаи безарарӣ истифодашаванда таҳрир карда мешавад 

(ҷадвали 3.4). 

Ҷадвали 3.4. – Ҷадвали таҳриркунии бақияи захираҳои моддӣ, сомонӣ 

Хароҷот 
Арзиши 

аввалӣ 

Коэффисиенти 

таҳриркунӣ 

Арзиши 

ҷорӣ 

Тамоюл 

(+,-) 

3. Сӯзишворӣ ва равғанҳои молиданӣ 7841 1,055 8272 +431 

Ҳамагӣ хароҷоти тағйирёбанда  7841 Х 8272 +431 

Сарчашма: таҳияи муаллиф 



146 

 

Дар ниҳоят, ҳангоми ҳисобкунии бузургии умумии хароҷоти 

тағйирёбанда, арзиши таҳриркардашудаи бақияи захираҳои моддӣ-истеҳсолӣ 

аз хароҷоти дар давраҳои минбаъда таҳриршаванда тарҳ карда мешавад. 

Дар марҳилаи сеюм баҳодиҳии ояндабинии хароҷоти тағйирёбанда иҷро 

карда мешавад. Моҳияти марҳилаи мазкур дар он ифода меёбад, ки тағйирёбии 

пешбинишавандаи нархҳо ба ҳисоб гирифта шавад. Нисбат ба хароҷоти 

фосилаи вақти мазкур коэффисиенти таҳриркунӣ, ки қимати 

пешбинишавандаи индекси тағйирёбии нархҳоро барои намуди дахлдори 

дороӣ дар фосилаи вақти аз санаи ҷорӣ то санаи истеҳсоли маҳсулоти тайёр 

тавсиф медиҳад, истифода мешавад. Барои ин истифодаи ояндабинии расмии 

таваррум барои давраи дахлдор тавсия дода мешавад. Ғайр аз ин, дар давраи 

мазкур метавонад коэффисиенти таҳриркунии бозорӣ низ истифода шавад, ки 

ақидаи коршиносонаи таҳлилгарро ҷиҳати тағйирёбии минбаъдаи нархҳо 

ифода менамояд.  

Дар натиҷаи иҷрои амалҳои таҳлилии баррасишуда дар низоми 

баҳисобгирии идоракунӣ маълумоти нисбатан бамаврид оид ба бузургии 

хароҷоти тағйирёбанда ба даст оварда мешавад, ки барои таҳлили минбаъдаи 

безарарии истеҳсоли маҳсулот истифода мешаванд (ҷадвали 3.5). 

Ҷадвали 3.5. Ҷадвали ҷамъбастии хароҷоти тағйирёбандаи 

таҳриркардашуда, сомонӣ 

Хароҷот 
Арзиши 

аввалӣ 

Арзиши 

ҷорӣ 

Тамоюл 

(+,-) 

1. Пардохти меҳнат 178800 187346 +8546 

2. Андози иҷтимоӣ 44700 46837 +2137 

3. Сӯзишворӣ ва равғанҳои молиданӣ 91890 96308 +4418 

4. Нерӯи барқ 170912 179151 +8239 

5. Таъмири воситаҳои асосӣ 18100 18961 +861 

6. Хизматрасониҳои коргоҳҳои ёрирасон 197666 207195 +9529 

Ҳамагӣ хароҷоти тағйирёбанда  702068 735798 +33730 

Сарчашма: муаллиф дар асоси маълумоти ҶДММ “Рухшона” таҳия карааст  

Акнун ба таҳриркунии хароҷоти доимӣ шуруъ мекунем. Бояд қайд кард, 

ки ояндабинӣ намудани хароҷоти шартан-доимӣ нисбатан осонтар аст, онҳо 

дар аксар ҳолатҳо дар як вақт, ё бо давраи муайян ба вуҷуд меоянд. Вобаста ба 

ин, хароҷоти доимиро метавон аз рӯи воҳидҳои пулии қобилияти харидории 

доимӣ таҳрир кард. Дар ин маврид коэффисиенти таҳриркунӣ аз рӯи воҳидҳои 

пулии қобилияти харидории доимӣ чун таносуби сатҳи нархҳо дар охири 

давра ба сатҳи нархҳо дар лаҳзаи ба баҳисобгирӣ қабул кардани объект ҳисоб 

карда мешавад. Ба сифати нишондиҳандаи тавсифдиҳандаи сатҳи нархҳо мо 

индекси нархҳои истеҳсолиро истифода мебарем. 

Моҳияти методикаи мазкур дар он ифода меёбад, ки дороиҳои пулӣ бояд 

бо нархҳои дар охири давра амалкунанда ифода карда шаванд. Барои ин 

индексҳои ҳармоҳаи нархҳои истеҳсолӣ аз охири давраи ҳисоботӣ то лаҳзаи 

ба баҳисобгирӣ қабул кардани объект зарб карда мешаванд. Барои муайян 

кардани коэффисиентҳои таҳриркунии объектҳои баҳисобгирии муҳосибӣ ба 

воҳиҳои пулии қобилияти харидории доимӣ бояд индексҳои миёнамоҳонаи 

нархҳои истеҳсолӣ дар муддати давраи вақте, ки дар он ин ё он хароҷот аныом 

дода шуда буд, муайян карда шаванд (чун решаи квадратии индекси ҳармоҳаи 

нархҳои истеҳсолӣ муайян карда мешавад). Коэффисиенти таҳриркунӣ барои 

ҳар як моҳ бо зарб кардани индекси ғуншудаи нархҳои истеҳсолӣ ба индекси 

миёнамоҳонаи нархҳои истеҳсолӣ муайян карда мешавад (ҷадвали 3.6). 

Ҷадвали 3.6. – Коэффисиентҳои таҳриркунии объектҳои баҳисобгирии 

муҳосибӣ ба воҳидҳои пулии қобилияти харидории доимӣ дар соли 2021 

Моҳ  

Индекси 

ҳармоҳаи 

нархҳои 

истеҳсолӣ 

Индекси 

миёнамоҳонаи 

нархҳои 

истеҳсолӣ 

Индекси 

ғуншудаи 

нархҳои 

истеҳсолӣ 

Коэффисиенти 

таҳриркунӣ 

Январ  1,021 1,010445 1,049 1,059957 

Феврал 1,002 1,001 1,028 1,029028 

Март 0,993 0,996494 1,026 1,022403 

Апрел 1,007 1,003494 1,033 1,036609 

Май 0,993 0,996494 1,026 1,022403 

Июн 0,985 0,992472 1,033 1,025224 

Июл 1,006 1,002996 1,048 1,05114 

Август 1,002 1,001 1,042 1,043042 

Сентябр 0,997 0,998499 1,04 1,038439 

Октябр 1,043 1,021274 1,022 1,043742 

Ноябр 1,027 1,01341 0,979 0,992128 

Декабр  0,979 0,989444 1,000000 0,989444 

Сарчашма: муаллиф дар асоси маълумоти ҶДММ “Рухшона” таҳия кардааст  

Тибқи мантиқи равиши методии пешниҳодшаванда, дар асоси 

маълумоти баҳисобгирии идоракунии ҶДММ «Рухшона» оид ба хароҷоти 

доимӣ бо ҷудо кардани онҳо ба моҳҳо, таҳрири онҳо мувофиқи индексҳои 

таҳриркунӣ анҷом дода мешавад. Ба ин мақсад мо қимати миёнаи 

коэффисиенти таҳриркуниро барои соли 2021 дар асоси маълумоти ҷадвали 

3.6 ҳисоб кардем, ки 1,0295 мебошад. Акнун бо истифода аз коэффисиенти 

мазкур қиматҳои хароҷоти доимии ҶДММ «Рухшона»-ро барои соли 2021 

ҳисоб мекунем. Ҳамин тавр, аз рӯи натиҷаҳои таҳриркунии хароҷоти доимӣ ба 

андозаи 7783 сомонӣ фарқияти умумӣ ба миён омада, бузургии 

таҳриркардашудаи хароҷоти доимӣ 271623 сомонӣ аст (ҷадвали 3.7). 

Ҷадвали 3.7. – Натиҷаҳои таҳриркунии хароҷоти доимӣ ба воҳидҳои 

пулии қобилияти харидорӣ дар охири соли 2021, сомонӣ 

Хароҷоти доимӣ Бузургии 

аввалӣ 

Бузургии 

таҳриркардашуда 

Тамоюл (+,-

) 

Иҷорапулии дастгоҳи майдакунии СДС-

2,5 

32000 32944 +944 

Фоизи қарзи бонк 31200 32120 +920 

Музди меҳнати директор 52800 54358 +1558 

Музди меҳнати муҳосиб 39600 40768 +1168 

Музди меҳнати коргузор-ҳуқуқшинос 29700 30576 +876 

Истеҳлоки воситаҳои асосӣ 54000 55593 +1593 

Андоз аз молу мулк 24540 25264 +724 

Ҳамагӣ  263840 271623 +7783 

Сарчашма: муаллиф дар асоси маълумоти ҶДММ «Рухшона» таҳия кардааст 

Акнун бо истифодаи маълумоти ҳисоботии ҶДММ «Рухшона» таҳлили 

CVP-ро анҷом медиҳем. Ба ин хотир, чунин нишондиҳандаҳоро истифода 

мебарем: ҳаҷми истеҳсоли шағал бо ифодаи аслӣ - м3 (ҲИ), маблағи фурӯш 

(МФ), нархи воҳиди маҳсулот (Н), хароҷоти тағйирёбанда (ХТ), хароҷоти 

доимӣ (ХД), хароҷоти тағйирёбанда ба воҳиди маҳсулот (ХТВ), фоида (Ф), 

даромади маржиналӣ (ДМ), даромади маржиналӣ ба воҳиди маҳсулот (ДМВ), 

нуқтаи безарарӣ бо ифодаи аслӣ (НБА), нуқтаи безарарӣ бо ифодаи пулӣ (НБП) 

(ҷадвали 3.8).  

Ҷадвали 3.8. – Ҷадвали натиҷаҳои таҳлили CVP дар ҶДММ «Рухшона»  

Нишондиҳандаҳо  Аз рӯи маълумоти 

баҳисобгирии ҷорӣ 

Бузургии 

таҳриршуда 

Тамоюл 

(+,-) 

Ҳаҷми истеҳсоли шағал, м3 85840 85840  

Маблағи фурӯш, сомонӣ 3004400 3004400  

Нархи воҳиди маҳсулот (1м3) 35 35  

Хароҷоти тағйирёбанда, сомонӣ 702068 735798 +33730 

Хароҷоти доимӣ, сомонӣ 263840 271623 +7783 

Хароҷоти тағйирёбанда ба 1 м3, сомонӣ 8,1788 8,5717 +0,3929 

Фоида, сомонӣ 2038492 1996979 -41513 

Даромади маржиналӣ, сомонӣ 2302332 2268602 -33730 

Даромади маржиналӣ ба воҳиди маҳсулот, 

сомонӣ 

 

26,8212 

 

26,4283 

 

-0,3929 

Нуқтаи безарарӣ бо ифодаи аслӣ, м3 9837 10278 +441 

Нуқтаи безарарӣ бо ифодаи пулӣ, сомонӣ 344295 359730 +15435 

Сарчашма: муаллиф дар асоси маълумоти ҶДММ «Рухшона» таҳия кардааст 

Дар ин маврид барои ҳисобкунии нишондиҳандаҳо чунин формулаҳоро 

истифода мебарем: 

ДМ = МФ − ХТ                      (3.3) 

ДМВ = Н − ХТВ                     (3.4) 

НБА = ХД ÷ ДМВ                  (3.5) 

НБП = НБА × Н                     (3.6) 

Ҳисобкуниҳо нишон медиҳанд, ки нуқтаи безарарӣ барои истеҳсоли 

шағал дар ҶДММ «Рухшона» бо истифодаи модели анъанавӣ 9837 м3-ро 

ташкил медиҳад. Бузургии таҳриркардашудаи нуқтаи безарарӣ тибқи модели 

таҳиянамудаи муаллиф бошад, 10278 м3 мебошад. Аз ин ҷо бармеояд, ки дар 

ҶДММ «Рухшона» бузургии барои соли 2022 пешбинишавандаи нуқтаи 

безарарӣ барои истеҳсоли шағал 10278 м3 мебошад. Яъне дар соли 2022 бо 

ноил гардидан ба истеҳсоли 10278 м3 шағал корхона ба гирифтани фоида оғоз 

менамояд. Ҳамин тавр, бо донистани он ки модел нисбат ба нишондиҳандаҳои 

ояндабинӣ сохта мешавад, таҳлилгар имконияти ояндабинӣ намудани вазъи 

бозории мушаххасро дар давраи вақти муайян ба даст меорад. 

3.3. Рушди таҳлили идоракунӣ дар асоси маълумоти баҳисобгирии 

идоракунӣ дар корхонаҳои саноати масолеҳи сохтмонӣ 

 

Дар шароити муосири хоҷагидорӣ дар саноати масолеҳи сохтмонӣ 

миқдори зиёди корхонаҳои дорои иқтидорҳои истеҳсолии миёна ва хурд 

фаъолият менамоянд. Инчунин мувофиқат накардани иқтидорҳои истеҳсолӣ 

ва сатҳи техникии корхонаҳо ба талаботи бозори муосир, нишондиҳандаҳои 

сифат ва рақобатпазирии начандон баланди масолеҳи сохтмонии 

истеҳсолшавандаро метавон қайд кард. Ҳоло дар корхонаҳои соҳа раванди 

таҷдиди иқтидорҳои истеҳсолӣ босуръат идома дорад. Дар бозори воситаҳои 

истеҳсолот таҷҳизот ва технологияҳои нав барои истеҳсоли намудҳои нави 

масолеҳи сохтмонӣ пешниҳод мешаванд. Ҳамаи ин имконияти корхонаҳои 

соҳаро дар самти густариши ҳаҷм ва номгӯйи масолеҳи сохтмонии 

истеҳсолшаванда зиёд намуда, рақобатро дар бозор пурзӯр мекунад. 

Барои бозори масолеҳи сохтмонии табиӣ хосияти баръало намоёни 

мавсимият хос мебошад, ки дар мавриди он ҳаҷмҳои моҳонаи фурӯши 

намудҳои алоҳидаи маҳсулот то 3-5 маротиба тафовут доранд. Дар шароити 

бозор дигаршавиҳои талабот ба масолеҳи сохтмонӣ, ки асосан аз сабаби 

хосияти мавсимӣ доштани соҳаҳои сохтмон – доираи асосии мизоҷони 

корхонаҳои саноати масолеҳи сохтмонӣ ба миён меоянд, ҳалли масъалаҳои 

ташкилӣ-идоракуниро дар фаъолияти истеҳсолӣ ва тиҷоратии корхонаҳои 

саноати масолеҳи сохтмонӣ мураккаб мегардонанд. Дар давраи зимистон 

ғарамшавии маҳсулот ба амал омада, зарарҳо дар ин давра аз ҳисоби фоидаи 

давраи тобистон гирифташуда пӯшонида мешаванд.  

Дар бозори масолеҳи сохтмонӣ вазъ тадриҷан дигар шуда, афзоиши 

талабот ба масолеҳи сохтмонии нисбатан мураккаб ба назар мерасад, вале 

корхонаҳои ватанӣ барои бо сифати муносиб пешниҳод кардани ин гуна 

маҳсулот қодир нестанд. Гузашта аз ин, хароҷоти ҷории аксари корхонаҳои 

истеҳсолкунандаи масолеҳи сохтмонӣ бо низоми номуносиби менеҷмент 

алоқаманд мебошанд. 

Шароити мураккаби бозори масолеҳи сохтмонӣ дар давраи буҳрони 

молиявӣ, омилҳои объективӣ ва субъективиро дар кори корхонаҳои соҳа ба 

инобат гирифта, метавон тасдиқ намуд, ки имрӯз барои баланд бардоштани 

самаранокии иқтисодии фаъолияти онҳо рушд ва истифодабарии шаклҳои 

босамари ташкил ва идоракунии фаъолият зарур аст ва яке аз роҳҳои 

ноилгардӣ ба ин ҳадаф дигар намудани низомҳо ва усулҳои идоракунии онҳо 

мебошад. 

Таҳлили механизми хоҷагидории корхонаҳои саноати масолеҳи 

сохтмонӣ, аз ҷумла ҶСП «КМТ» (ноҳияи Варзоб), инчунин натиҷаҳои 

таҳқиқоти мо, ки дар бобҳо ва параграфҳои пешини кор зикр гардидаанд, 

нишон медиҳанд, ки ба самаранокии иқтисодии истеҳсолоти масолеҳи 

сохтмонӣ, безарарӣ ва даромаднокии он бузургиҳои хароҷоти тағйирёбандаи 

ба воҳиди масолеҳи сохтмонӣ ростоянда, хароҷоти доимии корхона, ҳаҷми 

истеҳсол ва фурӯши маҳсулот, нарх ва талабот таъсири ҳалкунанда 

мерасонанд.  

Дар шароити муосири бозор зуд-зуд дигаршавии хароҷот, талабот ва 

пешниҳодоти намудҳои алоҳидаи масолеҳи сохтмонӣ ба амал меояд ва 

таъсири ҳар як чунин дигаршавӣ ба самаранокии иқтисодии истеҳсоли 

маҳсулоти намуди мазкур бояд баҳодиҳӣ карда шавад. Аз ин рӯ вобаста ба 

дигаргуниҳои баамаломада, ба миён омадани номутаносибиҳои хароҷот, нарх 

ва ҳаҷми истеҳсоли маҳсулот аз ҷониби роҳбарияти корхона бояд қарорҳо оид 

ба зарурати таҳрир кардани таносубҳои ин тағйирёбандаҳои асосӣ, инчунин 

оид ба зарурати дигаркунии ҳиссаи сармояи асосӣ ва гардон дар хароҷоти 

истеҳсоли ҳар як номгӯйи маҳсулот қабул карда шаванд. Дар ин маврид 

воситаи ноил гардидан ба ҳадафҳои стратегии корхона ташаккули низоми 

босамари таҳлили идоракунӣ мебошад, ки ба иттилооти аз баҳисобгирии 

идоракунӣ гирифташуда такя мекунад. 

Дар раванди ташкил намудани низоми таъминоти иттилоотиии таҳлили 

идоракунӣ ҳамчун унсури асосии низоми идоракунии хароҷот, баҳисобгирии 

идоракунӣ барои ташаккули гурӯҳи нишондиҳандаҳои инъикоскунандаи ҳаҷм 

ва таркиби хароҷот, ҳаҷмҳои фаъолият ва таркиби даромадҳои 

гирифташаванда хизмат мекунад. 

Дар рафти ташаккули нишондиҳандаҳои баҳисобгирии идоракунӣ барои 

корхонаи таҳқиқшаванда – ҶСП «КМТ» ва воҳидҳои сохтории истеҳсолии он 

ба мо лозим омад, ки масъалаи ташкили низоми мутавозини 

нишондиҳандаҳое, ки имкони идоракунии босамари фаъолияти корхонаро 

фароҳам оварад ва дар асоси он таъмин намудани ягонагии ҳадафҳои воҳидҳои 

сохтории алоҳида ва стратегияи умумии корхонаро ҳал кунем. 

Маълумоти натиҷаи таҳлили нишондиҳандаҳои асосии тавсифдиҳандаи 

фаъолияти ҶСП «КМТ» аз сохтори мураккаб ва доираи ҷуғрофии васеи 

воҳидҳои сохтории истеҳсолӣ ва гуногунии фаъолияти онҳо шаҳодат 

медиҳанд. Корхона дар таркиби худ воҳидҳои сохториеро муттаҳид кардааст, 

ки ба истеҳсоли маҳсулоти гуногуни сохтмонӣ, кашонидани ашёи хом ва 

маҳсулоти тайёр ва иҷрои хизматрасониҳои дигар машғул мебошанд. Бинобар 

ин, ҳалли масъалаҳои рушди иқтисодӣ ва мукаммалсозии сифатии истеҳсолот 

метавонад на танҳо аз ҳисоби баланд бардоштани даромаднокии равандҳои 

истеҳсол ва кашонидани ашёи хом ва маҳсулот, инчунин аз ҳисоби 

идоракунии босамари хароҷот ва натиҷаҳои молиявии фаъолияти корхона ва 

воҳидҳои сохтории он таъмин гардад. 

Механизми идоракунии хароҷот ва натиҷаҳои молиявӣ дар робитаи зич 

бо нишондиҳандаҳои ҳаҷмҳои фурӯши маҳсулот, даромадҳо ва хароҷот қарор 

дорад. Зимнан, хароҷот аз ҷиҳати хосияти худ ба намудҳои тағирёбанда ва 

доимӣ ҷудо мешаванд ва маҳз хароҷоти тағирёбанда бо ҳалли масъалаҳои 

тактикии фаъолияти хоҷагидорӣ алоқаманд мебошанд. Бинобар ин, дар 

сохтори идоракунии корхонаи таҳқиқшаванда ҷорӣ намудани назорати 

мунтазами хароҷоти тағйирёбанда ва доимӣ, баҳодиҳии фоида (ё зарар) аз 

истеҳсол ва фурӯши маҳсулоти ҳар як номгӯй барои омодасозии асосноки 

қарорҳои фаврӣ оид ба идоракунии фаъолияти истеҳсолӣ ва тиҷоратии он 

зарур аст. Аз ин рӯ масъалаҳои технологияи таҳлили идоракунӣ, барои 

гузаронидани он гирифтани иттилооти зарурӣ аз низоми баҳисобгирии 



153 

 

муҳосибӣ бояд мақоми муҳимро дар низоми идоракунии корхона касб 

намоянд. Барои идоракунии босамари истеҳсолот дар корхона бояд 

гузаронидани таҳлили идоракунӣ бо тартиби мукаммалгардида, бо 

истифодабарии баҳодиҳиҳои боэътимоди намудҳои хароҷот, ҷудокунии 

ҳатмии онҳо ба намудҳои тағйирёбанда ва доимӣ, мансуб донистан ба ҳар як 

намуди мушаххаси маҳсулоти истеҳсолшаванда ташкил ва роҳандозӣ карда 

шавад. Вале низоми идоракунии ба маълумоти баҳисобгирӣ ва ҳисоботи 

молиявӣ асосёфта дар корхонаҳои саноати масолеҳи сохтмонӣ ба шароити 

имрӯзаи рушди муносибатҳои бозорӣ, истифодабарии методикаҳо ва 

имконияти таҳлили идоракунӣ ҷавобгӯ нест, баҳисобгирии идоракунии барои 

идоракунии иқтисодии корхонаҳо зарурӣ ҳанӯз ташаккул наёфтааст. 

Ҷудо шудани баҳисобгирии муҳосибӣ ба намудҳои баҳисобгирии 

молиявӣ, ки иттилоотро барои истифодабарандагони берунӣ омода мекунад ва 

баҳисобгирии идоракунӣ, ки иттилооти он барои сохторҳои ташкилӣ ва 

роҳбарони зинаҳои гуногуни идоракунии дохилӣ таъин гардидааст, водор 

менамояд, ки ҳамин гуна равиш нисбат ба таҳлили идоракунӣ низ ба кор бурда 

шавад.  

Истифодабарандагони дохилӣ ҳангоми анҷом додани таҳлили 

идоракунӣ метавонанд дар доираи ваколатҳои худ ҳамагуна иттилооти марбут 

ба фаъолияти ҷорӣ ё ояндаи корхонаро гиранд. Иҷрои таҳлили идоракунӣ ба 

идоракунии босамари захираҳои иқтисодии корхона ва нигарон кардани онҳо 

ба натиҷаҳои ниҳоии фаъолият мусоидат мекунад. 

Ҳамин тавр, дар шароити имрӯзаи иқтисодӣ баҳисобгирии молиявӣ ва 

баҳисобгирии идоракунӣ – унсурҳои алоҳидаи низоми умумии баҳисобгирӣ 

дар корхона мебошанд ва онҳо бояд дар шароити ҳамгироӣ бо дигар вазифаҳои 

идоракунӣ – банақшагирӣ, назорат ва таҳлил амал кунанд, ки инро мо дар 

бахшҳои пешини таҳқиқот тасдиқ намудем. Бинобар ин, самаранокии 

идоракунии корхонаҳои саноати масолеҳи сохтмонӣ бештар аз он вобаста 

мебошад, ки чӣ гуна дар корхонаҳо баҳисобгирӣ ва таҳлили идоракунӣ барои 

омодасозӣ ва қабули қарорҳои идоракунӣ ба роҳ монда шудаанд. Дар ин 

маврид вазифаҳои асосии таҳлили идоракунӣ – баҳодиҳии ҳолати молиявӣ; 

ошкор кардани омилҳои мусбат ва манфӣ, инчунин сабабҳои ташаккули 

ҳолати молиявии мавҷуда дар корхона; омодасозии қарорҳои идоракунии 

қабулшаванда; ошкор ва сафарбар кардани захираҳои баланд бардоштани 

самаранокии фаъолияти хоҷагидорӣ бо истифода аз маълумоти баҳисобгирии 

муҳосибии идоракунӣ иҷро карда мешаванд. Бинобар ин, натиҷаи асосии 

фаъолияти корхона – фоида аз саҳеҳӣ ва натиҷанокии таҳлили идоракунӣ 

вобаста мебошад. 

Таҳлили идоракунӣ мусоидат мекунад, ки иттилооти баҳисобгирии 

идоракунӣ муфассал карда шуда, дар асоси он талаботи иттилоотии роҳбарони 

воҳидҳои сохтории корхона, хусусан воҳидҳои сохтории истеҳсолӣ қонеъ 

карда шаванд. Таҳлили идоракунӣ дар навбати худ барои мукаммалсозии 

ташкил ва пешбурди баҳисобгирии муҳосибии идоракунӣ замина фароҳам 

меорад. Ғайр аз ин, таҳлили идоракунӣ усулҳои махсуси баҳодиҳии объектҳои 

алоҳидаи баҳисобгирии идоракуниро таҳия менамояд, ки хусусиятҳои соҳавии 

истеҳсолоти корхонаҳои саноати масолеҳи сохтмониро ба инобат мегиранд. 

Ҳамин тавр, ташкили дурусти таҳлили идоракунӣ дар корхонаҳои саноати 

масолеҳи сохтмонӣ имкон медиҳад, ки таҳқиқи комплексии ҳамарӯзаи 

ҷанбаҳои муҳими фаъолияти корхона ва воҳидҳои сохтории он анҷом дода 

шуда, такроршавии иттилоот бартараф карда шавад. Имрӯз, ки корхонаҳои 

саноати масолеҳи сохтмонӣ фаъолияти худро дар шароити зуддигаршавандаи 

бозор ба роҳ мондаанд, таҳлили идоракунӣ на танҳо барои ҳалли масъалаҳои 

ҷории фаъолияти хоҷагидорӣ, балки барои таҳияи тариқаҳои рушди 

иқтисодии оянда, муайян кардани дурнамои натиҷаҳо ва стратегияи рушди 

корхона зарур мебошад. 

Азбаски самаранокии таҳлили идоракунӣ аз сифати маълумоти 

баҳисобгирии муҳосибии идоракунӣ вобаста мебошад, ба самаранокии 

таҳлили идоракунӣ як қатор омилҳои муҳим таъсир мерасонанд, чун: 

мавҷудият ва сатҳи рушди низоми баҳисобгирии идоракунӣ; шакли ташкилию 

ҳуқуқӣ ва ҳаҷмҳои фаъолияти корхона; сохтори субъектҳои таҳлили иқтисодӣ. 

Дар ин маврид таъсири бевоситаро ба ташкили таҳлили идоракунӣ дар 

корхонаҳои саноати масолеҳи сохтмонӣ мавҷудият ва сатҳи рушди нзоми 

баҳисобгирии идоракунӣ мерасонад.  

Агар дар корхона низоми баҳисобгирии идоракунӣ мавҷуд бошад, бояд 

пеш аз ҳама мувофиқати таъминоти иттилоотӣ ба ҳадафҳои таҳлили 

идоракунӣ арзёбӣ карда шавад. Дар ҳолати пурра қонеъ гардидани талаботи 

иттилоотии таҳлили идоракунӣ бо маълумоти баҳисобгирии идоракунӣ 

ҳангоми қабули қарорҳои идоракунӣ корҳо оид ба ташкил ва гузаронидани 

таҳлили идоракунии дохилӣ сода мегарданд. Сатҳи нокифояи рушди 

баҳисобгирии идоракунӣ ба ташаккули пойгоҳи иттилоотии нопурра 

меоварад. Дар ин маврид раванди ташкили таҳлили идоракунӣ ба хароҷоти 

зиёди меҳнатии марбут ба бозсозии сохтори низоми иттилоотӣ-таҳлилӣ дар 

корхона эҳтиёҷ дорад. 

Хусусиятҳои истеҳсоли масолеҳи сохтмонӣ, камбудиҳои дар низоми 

идоракунии корхонаҳои соҳа ҷойдошта, зуд-зуд дигаршавии шароити 

хоҷагидорӣ ба фаъолияти корхонаҳои саноати масолеҳи сохтмонӣ таъсир 

расонида, талаб менамоянд, ки низоми мавҷудбудаи идоракунӣ ва таҳлили 

идоракунӣ такмил дода шуда, ба бунёди низоми чандири идоракунии 

иқтисодии корхона мусоидат намоянд. Таҳияи ин гуна низом бояд дар асоси 

таҷрибаи ҷаҳонии татбиқи низоми идоракунии иқтисодӣ дар корхонаҳои 

истеҳсолкунандаи масолеҳи сохтмонӣ ба роҳ монда шавад. 

Низоми чандири идоракунии иқтисодии барои корхонаҳои саноати 

масолеҳи сохтмонӣ таҳияшаванда бояд хусусиятҳо ва принсипҳои ташаккули 

худро дошта бошад, дар корхона татбиқ намудани низоми иттилоотии 

баҳисобгирӣ-таҳлилӣ, баҳисобгирӣ ва таҳлили идоракунӣ, усулҳо ва молелҳои 

муосири таҳлили идоракунӣ, назорат ва ташхиси фаъолияти корхонаро талаб 

намояд, ки барои баланд бардоштани фаврият, асоснокӣ ва самаранокии 

қарорҳои қабулшаванда имкон диҳанд. 

Хусусиятҳои асосии низоми идоракунии иқтисодии корхонаҳои саноати 

масолеҳи сохтмонӣ дар шароити муосир, ки дар асоси омӯзиши амалияи 

корхонаҳои хориҷӣ ва адабиёт муайян гардидаанд, дар расми 3.7 оварда 

шудаанд. Ба ҳисоб гирифтани хусусиятҳои овардашудаи идоракунии иқтисодӣ 

барои корхонаҳои саноати масолеҳи сохтмонӣ мукаммалсозии низоми 

мавҷудбудаи таҳлили иқтисодӣ, корбурди усулҳо ва моделҳои муосири 

таҳлили самаранокии иқтисодӣ, назорат ва ташхиси амалкунии корхонаро 

талаб менамояд, ки имкон медиҳанд фаврият ва асоснокии қарорҳои аз ҷониби 

роҳбарият оид ба идоракунии фаъолияти истеҳсолӣ ва молиявӣ қабулшаванда 

баланд бардошта шавад.  

 

 

 

 

 

 

 

 

 

 

 

 

 

 

 

Расми 3.7. – Хусусиятҳои асосии низоми идоракунии иқтисодии 

корхонаҳои саноати масолеҳи сохтмонӣ дар шароити муосир 

Сарчашма: муаллиф дар асоси таҳқиқи фаъолияти корхонаҳои саноати 

масолеҳи сохтмонӣ таҳия намудааст 

Ғайр аз ин, дар сохтори идоракунии корхона бояд ҳамчунин қисматҳои 

дахлдор оид ба ҷамъоварӣ ва коркарди иттилооти ба роҳбарият барои ҳалли 

масъалаҳои идоракунии иқтисодӣ зарурӣ таъсис дода шаванд. Аз ин рӯ, ҳоло 

Рушд ва сатҳи ташкилии баланди низоми ҷамъоварӣ ва таҳлили иттилоот 

оид ба: 

-  ҳамаи қитъаҳои фаъолияти истеҳсолӣ ва молиявӣ; 

- ҳаракати ҷараёнҳои моддӣ ва молиявӣ; 

- мавҷудият, харҷкунӣ ва талабот ба захираҳои зарурӣ;  

- вазъ ва тамоюлҳои дигаршавии шароити бозор 

Баҳисобгирии муфассал ва фаврии хароҷоти корхона алоҳида аз рӯи ҳар 

як номгӯйи маҳсулоти истеҳсолшаванда ва ҷудокунии ҳатмии онҳо ба 

намудҳои тағйирёбанда ва доимии ба воҳиди маҳсулот 

гузаронидашаванда 

Назорати мунтазами самаранокии иқтисодии истеҳсол ва фурӯши ҳар як 

номгӯйи масолеҳи сохтмонӣ 

Даврияти зуд-зуди таҳриркуниҳои нақшаҳои таҳияшудаи истеҳсоли 

маҳсулот вобаста ба дигаршавии талабот ва пешниҳодот, пайдошавии 

аломатҳои куҳнашавии маҳсулот, паст шудани рақобатпазирӣ бо сабаби 

дар бозор пайдо шудани масолеҳи сохтмонии нав ва тағйирёбии нархҳо 

проблемаи муҳимтарини ҳалли масъалаҳои идоракунии иқтисодӣ таҳия 

намудани олот ва технологияи идоракунии иқтисодии корхонаҳои саноати 

масолеҳи сохтмонӣ мебошад, ки бояд дар муҳлатҳои кӯтоҳтарин аз ҷониби 

ҳайати асосии кормандони идоракунандаи истеҳсолоти масолеҳи сохтмонӣ 

азхуд карда шавад. 

Дар баромади технологияи идоракунии корхонаҳои саноати масолеҳи 

сохтмонӣ бояд натиҷаҳои таҳлили идоракунӣ ва баҳодиҳии самаранокии 

истеҳсол ва фурӯши ҳар як намуди масолеҳи сохтмонӣ мавқеъ дошта бошанд. 

Ин гуна технологияи идоракунӣ, ки бо шарофати таҳлили идоракунӣ ба даст 

меояд, чун намуди мустақили идоракунӣ аз рӯи як намуди маҳсулот шуморида 

шуда, зинаи аввалии технологияи идоракунӣ дар асоси таҳлили идоракунӣ 

мебошад. Аммо дар аксари корхонаҳои саноати масолеҳи сохтмонӣ истеҳсол 

ва фурӯши якчанд намудҳо (номгӯй)-и масолеҳи сохтмонӣ ба роҳ монда 

шудааст. Пас зинаи дуюми технологияи идоракунӣ дар асоси таҳлил бояд 

мутаносибгардонии оқилонаи давраҳои истеҳсол ва фурӯши намудҳои 

гуногуни масолеҳи сохтмонӣ вобаста аз иқтидори корхона барои дигар 

намудани имконияти истеҳсол ва фурӯши ҳар як намуди маҳсулот бошад. Аз 

ин рӯ, дар корхонаҳои саноати масолеҳи сохтмонӣ зинаи дуюми технологияи 

идоракунӣ бо технологияи мутаносибгардонии ҳаҷмҳои истеҳсол ва фурӯши 

намудҳои гуногуни маҳсулот алоқаманд мебошад. 

Имконият ва натиҷаҳои таҳлили безарарӣ ва даромаднокии истеҳсоли 

ҳар як намуди маҳсулотро ҳангоми банақшагирии истеҳсолот, тақсим 

намудани иқтидорҳо барои истеҳсоли намудҳои гуногуни маҳсулот ба кор 

бурдан лозим аст. Яъне бояд мутаносибгардонии аз диди иқтисодӣ мақбули 

ҳаҷмҳои истеҳсоли намудҳои гуногуни маҳсулот ба ҷо оварда шавад. Барои 

таъмин намудани даромаднокии истеҳсоли маҳсулот роҳбарияти корхонаро 

зарур аст, ки қарорҳои идоракуниро барои ҳар як намуди маҳсулот қабул 

намояд, нақшаҳои истеҳсолиро барои ҳар як намуди маҳсулот вобаста аз 

натиҷаҳои молиявии маҳз ҳамин намуди маҳсулот таҳрир кунад. 

Идоракунии марказонидашудаи равандҳои иртиботии дохилӣ, берунӣ ва 

фаъолияти ташкилии корхонаи истеҳсолкунандаи масолеҳи сохтмонӣ – ин 

зинаи сеюми технологияи идоракунӣ дар асоси таҳлил мебошад. 

Вазифаҳои асосии дар зинаи сеюми технологияи идоракунӣ 

иҷрошаванда инҳо мебошанд: муайян кардани ҳадафҳои корхонаи 

истеҳсолкунандаи масолеҳи сохтмонӣ; муайян кардани номгӯйи намудҳои 

масолеҳи сохтмонӣ ва ҳаҷмҳои истеҳсол барои ҳар як намуди алоҳидаи 

масолеҳи сохтмонӣ; муайян кардани сохтор ва рушди воситаҳои асосӣ; 

асоснок кардани сохтори ташкилӣ ва ҳайати кормандони корхона; таъмини 

робита бо ташкилотҳои берунии истеҳсолӣ, тиҷоратӣ, молиявӣ ва бо мақомоти 

ҳокимияти давлатӣ. Яке аз вазифаҳои муҳимтарини ин зина – идоракунии 

молиявии беисти корхона дар асоси натиҷаҳои таҳлили идоракунӣ мебошад. 

Се зинаи технологияи идоракунӣ дар асоси таҳлили идоракунӣ, ки мо 

баррасӣ намудем, зинаҳои технологияи идоракунӣ дар дохили корхонаи 

истеҳсолкунандаи масолеҳи сохтмонӣ мебошанд. 

Дар асоси таҳлили таъсири омилҳо ва алоқамандии онҳо бо 

нишондиҳандаҳои иқтисодӣ муқаррар карда шудааст, ки дар шароити имрӯза 

дар қатори омилҳои ташкилӣ ва технологӣ инчунин тағйирёбии талаботи 

истеъмолӣ ба масолеҳи сохтмонии мушаххаси дорои хосиятҳои сифатии 

муайян ва дигаршавии нархҳои ашёи хом, мавод, барқ ва сӯзишворӣ омилҳои 

муҳим ва ҳалкунанда мебошанд. 

Низоми баҳисобгирии муҳосибии имрӯзаи корхонаҳои саноати 

масолеҳи сохтмонӣ барои идоракунии истеҳсолот кифоя нест, бинобар ин, он 

бояд бо унсурҳои баҳисобгирии идоракунӣ ва таҳлили идоракунӣ илова карда 

шавад. Имрӯз дар сохтори идоракунии корхонаҳои саноати масолеҳи 

сохтмонӣ барои ҳалли масъалаҳои иқтисодӣ ва баланд бардоштани 

самаранокии истеҳсолот ворид намудани дигаргуниҳои муҳиме лозим аст, ки 

пеш аз ҳама бо татбиқи низоми таҳлили идоракунӣ алоқаманд мебошанд. Ба 

ин хотир дар корхонаҳо таъсис додани зерсохторҳои нав – марказҳои таҳлилӣ 

ва шуъбаи баҳисобгирӣ ва таҳлили идоракунӣ зарур аст [107,  с. 100]. 

Дар асоси таҳқиқоти худ мо ду талаботи асосиро барои татбиқи низоми 

баҳисобгирӣ ва таҳлили идоракунӣ дар корхонаҳои саноати масолеҳи 

сохтмонӣ муайян намудем: 

- ҷудо намудани хароҷот аз рӯи ҳар як намуди масолеҳи сохтмонии дар 

корхона истеҳсолшаванда; 

- ҷудо намудани баҳисобгирии хароҷот ба намудҳои тағйирёбанда ва 

доимии ба воҳиди маҳсулот мансуббуда. 

Ҳамин тавр дар шароити имрӯзаи бозор ба самаранокии иқтисодии 

корхонаҳои саноати масолеҳи сохтмонӣ, даромаднокӣ ва безарарии онҳо 

бештар хароҷоти тағйирёбандаи ба воҳиди маҳсулот ростоянда, хароҷоти 

доимӣ, ҳаҷмҳои истеҳсол ва фурӯши маҳсулот, нарх ва талабот таъсири асосӣ 

мерасонанд. Дар ин маврид хароҷоти тағйирёбандаи ба воҳиди маҳсулот 

ростоянда ва хароҷоти доимии корхона ба самаранокии иқтисодӣ ба таври 

мухталиф таъсир мерасонанд. Имрӯз дар низоми идоракунии корхонаҳои 

саноати масолеҳи сохтмонии Ҷумҳурии Тоҷикистон ба ин ҳолат диққати 

муҳим дода намешавад. Дар аксари корхонаҳои таҳқиқшуда пешбурди 

алоҳидаи баҳисобгирии хароҷоти тағйирёбанда ва доимӣ ба роҳ монда 

нашудааст. Вале таъсири онҳо дар мавриди ҳаҷмҳои гуногуни истеҳсолот, ки 

ба шароити хоҷагидории имрӯза хос аст, ҳамчунин ба таври назаррас тафовут 

дорад. Дар паёмади вазъи мазкур дар таҳлили фаъолияти хоҷагидорӣ ва қабули 

қарорҳои идоракунӣ ба хатоҳо роҳ дода мешавад. 

Бинобар ин, ба хотири дуруст ба роҳ мондани таҳлили идоракунӣ зарур 

аст, ки дар низоми баҳисобгирии идоракунии корхонаҳои саноати масолеҳи 

сохтмонӣ пешбурди алоҳидаи хароҷот дар доираи ҳар як намуди масолеҳи 

сохтмонии истеҳсолшаванда ба роҳ монда шавад, барои ин ба ҳар як намуди 

маҳсулот рамзи мушаххас таъин намудан лозим аст. Ҳамчунин ҷудо кардани 

баҳисобгирии хароҷот дар доираи ҳар як намуди маҳсулот ба хароҷоти 

тағйирёбандаи ба воҳиди маҳсулот ва хароҷоти доимии ба намуди мазкури 

маҳсулот ростоянда тавсия дода мешавад. 

Ҷудо намудани хароҷот дар доираи ҳар як намуди маҳсулот барои 

гузаронидани таҳлили безарарӣ ва даромаднокии истеҳсоли ҳар як намуди 

маҳсулот зарур буда, иттилооти аз натиҷаи чунин таҳлил бадастомадаро барои 

банақшагирии истеҳсолот, тақсим кардани иқтидорҳо барои истеҳсоли 

намудҳои гуногуни масолеҳи сохтмонӣ истифода бурдан бамаврид аст. 

Вазифаи асосии низоми баҳисобгирӣ ва таҳлили идоракунӣ дар шароити 

муосири иқтисодӣ – ноил гардидан ба фаврият ва муфассалии иттилоот 

мебошад, ки барои ошкор намудани сабабҳои афзоиши хароҷот, дигаршавии 

вазъи молиявӣ ва бе таъхир қабул намудани қарорҳо оид ба муътадилгардонии 

вазъи молиявии корхона имкон диҳанд. 

Ҳамин тавр, мутаносибияти аз диди иқтисодӣ мақбули ҳаҷмҳои 

истеҳсоли намудҳои гуногуни масолеҳи сохтмонӣ зарур аст. Барои таъмини 

даромаднокии истеҳсоли масолеҳи сохтмонӣ аз натиҷаҳои таҳлили идоракунӣ 

қабул намудани қарорҳо нисбат ба ҳар як намуди масолеҳи сохтмонии 

истеҳсолшаванда, таҳрир намудани нақшаҳои истеҳсоли маҳсулот вобаста аз 

натиҷаҳои молиявии ин намуди маҳсулот тавсия дода мешавад. 

Ҷудо намудани хароҷоти тағйирёбанда ва доимӣ имкон медиҳад, ки 

алоқамандиҳо на фақат байни ҳаҷми истеҳсол ва хароҷот, инчунин байни  

ҳаҷми истеҳсол ва фоида таҳлил карда шаванд. Дар асоси ин гуна таҳлил 

нуқтаи безарарии маҳсулоти корхонаи истеҳсолкунандаи масолеҳи сохтмонӣ, 

яъне он ҳаҷми фурӯши маҳсулот, ки дар мавриди он истеҳсолот ба овардани 

фоида оғоз мекунад, муайян карда мешавад. Барои намудҳои гуногуни 

масолеҳи сохтмонӣ, ки дорои таносубҳои гуногуни хароҷоти тағйирёбанда ва 

доимӣ мебошанд, лаҳзаҳои ноил гардидан ба нуқтаи безарарӣ метавонанд 

мухталиф бошанд. Бинобар ин, барои қабули қарорҳои идоракунӣ оид ба 

истифодаи технологияи истеҳсоли маҳсулот «аз натиҷаи таҳлили идоракунӣ 

доштани маълумоти таҳлилие лозим аст, ки барои баҳодиҳии самаранокии 

тарзҳои гуногуни технологияи истеҳсолӣ имкон диҳанд» [108, с. 244]. 

Ҳамин тавр, таҳлили идоракунӣ имконияти таъмини таҳлилии 

идоракунии корхонаҳои саноати масолеҳи сохтмониро васеъ намуда, ба 

амалисозии вазифаҳои асосии идоракунии корхона чун банақшагирӣ, назорати 

фаъолият ва иҷрои қарорҳои идоракунӣ, таҳлили тамомилот ва ошкор 

намудани омилҳои ба онҳо боисшаванда, таҳия намудани пешниҳодҳо барои 

бартараф намудани таъсири номатлуби баъзе омилҳо мусоидат менамояд. 

Ҳамзамон, тавре таҳқиқоти мо нишон дод, дар натиҷаи амалисозии таҳлили 

идоракунӣ дар корхонаҳои саноати масолеҳи сохтмонӣ метавонанд масъалаҳо 

ва мушкилоти иловагие ба миён оянд, ки мубрам буда, баррасӣ ва ҳалли 

саривақтии худро талаб мекунанд (расми 3.8). 

 

 

 

 

 

 

 

 

 

 

 

 

Расми 3.8. – Мушкилот дар амалисозии таҳлили идоракунӣ дар 

корхонаҳои саноати масолеҳи сохтмонӣ 

Сарчашма: муаллиф дар асоси таҳқиқи фаъолияти корхонаҳои саноати 

масолеҳи сохтмонӣ таҳия намудааст 

Имрӯз корхонаҳои саноати масолеҳи сохтмонӣ, ки мо фаъолияти онҳоро 

таҳқиқ кардем, худ мустақилона сохторҳои идоракунии худро бунёд 

менамоянд, ки ин имкон медиҳад ҳудудҳои таҳлили идоракунии фаврӣ ҷудо 

карда шаванд. Акнун таҳлили идоракунии фаврӣ аз доираи вазифаҳои назорат 

ва баҳодиҳии иҷрои корҳо ва истифодабарии захираҳо берун шуда, ба воситаи 

муҳими таъмини раванди идоракунӣ дар айни замон мубаддал мешавад. Ба 

Ба роҳбарияти корхона нигарон будани таҳлили идоракунӣ 

ҷудокунии аниқи нишондиҳандаҳои таҳлилиро вобаста аз зинаҳои 

идоракунӣ талаб менамояд 

Зарурати истифодаи манбаъҳои иттилоотии ғайримуҳосибӣ, аниқ 

муайян кардани онҳо, тарзҳои гирифтан, коркард, нигоҳдорӣ ва 

дастрасӣ ба иттилооти онҳоро тақозо мекунад 

Аз берун танзим нашудани қоидаҳои таҳлили идоракунӣ, таҳия 

намудани ҳуҷҷатҳои дохилӣ оид ба иҷрои корҳои таҳлилӣ ва 

додугирифти иттиллотиро талаб менамояд 

Ҳамгироии иттилооти баҳисобгирӣ ташаккули пойгоҳи ягонаи 

иттилоотиро дар корхона талаб менамояд; дар ин маврид барои 

истифодабарандагони муайян дастрасӣ ба баъзе иттилоот 

метавонад маҳдуд карда шавад 

андешаи мо, ин масъала хоса барои корхонаҳои саноати масолеҳи сохтмонӣ 

имрӯз барои ташкили назораи иҷрои нақшаи фармоишҳо оид ба таҳвили 

маҳсулот, нигоҳдории мавзунии таҳвили намудҳои гуногуни маҳсулот ба 

ташкилотҳои сохтмонӣ, ки фаъолияти онҳо беш аз пеш тамоил ба рушди 

густурда дорад, мубрам аст.  

Хусусияти хоси таҳлили идоракунии муосир дар асоси маълумоти 

баҳисобгирии идоракунӣ дар корхонаҳои саноати масолеҳи сохтмонӣ боз ҳам 

бештар ва амиқтар фарогир шудани амалҳои таҳлилӣ ба фаъолиияти 

объектҳои таҳлил ё марказҳои масъулият мебошад. Фаъолияти қисматҳои 

истеҳсолии корхона барои ошкор намудани таъсири онҳо ба 

нишондиҳандаҳои натиҷавии ниҳоии фаъолияти корхона ва баланд 

бардоштани самаранокии он таҳлил карда мешавад. Вобаста ба ин, мо модели 

раванди таҳлили идоракуниро дар асоси маълумоти баҳисобгирии идоракунӣ 

тартиб медиҳем (расми 3.9). 

 

 

 

 

 

 

 

 

 

 

 

Расми 3.9. – Модели раванди таҳлили идоракунӣ дар асоси маълумоти 

баҳисобгирии идоракунӣ 

Сарчашма: таҳияи муаллиф дар асоси адабиёт [8; 29; 110; 174; 194] 

Ҳангоми роҳандозӣ нашудани баҳисобгирии ҷудогонаи хароҷот бо 

намудҳои маҳсулот доштани тасаввуроти умумӣ оид ба вазъи молияви 

Баҳисобгирии идоракунӣ 

Марказҳои масъулият (хароҷот, даромад, фоида, 

сармоягузорӣ) 

Таъминоти иттилоотӣ 

Таҳлили идоракунӣ 

Қабули қарорҳои идоракунӣ 
Алоқаи баръакс 

истеҳсоли намудҳои гуногуни масолеҳи сохтмонӣ ғайриимкон аст. Илова ба 

ин, баҳисобгирии идоракунӣ ба шароити тағйирёбандаи бозорӣ мувофиқат 

намуда, ҳам фаврияти баланди гирифтани иттилоотро оид ба тағйирёбиҳои 

нишондиҳандаҳои иқтисодии фаъолияти корхонаи истеҳсолкунандаи 

масолеҳи сохтмонӣ барои ҳар як намуди маҳсулот ва ҳам сифати таҳлили 

сабабҳои ин тағйирёбиҳоро таъмин менамояд. 

Имрӯз коркарди технологияҳои нисбатан мақбули ҳамкории 

баҳисобгирии молиявӣ ва баҳисобгирии идоракунӣ, ки ба роҳбарияти корхона 

барои саривақт ва асоснок қабул намудани қарор оид ба муътадилгардонии 

фаъолияти истеҳсолӣ ва молиявии корхона имкон диҳад, ниҳоят зарур аст. 

Бинобар ин, ба масъалаи бозбинии низоми баҳисобгирӣ ва идоракунии 

молиявӣ бояд зинаи олии роҳбарияти корхонаи истеҳсолкунандаи масолеҳи 

сохтмонӣ (роҳбари аввал, ҷойнишинҳои ӯ оид ба молия, истеҳсолот ва фурӯш) 

машғул шавад.  

Ҳамчунин бояд қайд кард, ки фаврияти назорати вазъи самаранокии 

иқтисодии ҳар як номгӯйи масолеҳи сохтмонии дар корхона истеҳсолшаванда 

аз дараҷаи босуботии шароити бозор, истеҳсоли маҳсулот ва хароҷот вобаста 

аст. Дар корхона бояд даврияти омодасозии маълумот оид ба вазъи 

самаранокии иқтисодии истеҳсол ва фурӯши маҳсулот барои ба роҳбарият 

пешниҳод намудан муайян карда шавад. 

Ҳадафи корбурди иттилооти идоракунии низоми иттилоотӣ-таҳлилӣ 

гузаронидани таҳлили дахлдор ва пешниҳод намудани иттилооти ба 

роҳбарияти корхона барои қабули қарорҳои асоснок зарурӣ мебошад. Дар ин 

маврид худи мафҳуми «низоми иттилоотӣ-таҳлилии идоракунӣ»-и корхона 

таҷҳизоти компютерии дахлдор, комрандон ва методикаи иҷрои корҳоро дар 

бар мегирад.  

Таҳлили фаъолияти корхонаҳои саноати масолеҳи сохтмонӣ нишон 

медиҳад, ки бо вуҷуди омилҳои зиёди таъсирассон самаранокии онҳо асосан 

аз натиҷаи ду намуди асосии идоракунии дохиликорхонавӣ вобаста мебошад: 

идоракунии самаранокии истеҳсол ва фурӯши маҳсулоти ҳар як корхонаи 

истеҳсолкунандаи масолеҳи сохтмонӣ; идоракунии мутаносибонаи ҳаҷмҳои 

истеҳсол ва фурӯши намудҳои гуногуни масолеҳи сохтмонӣ. 

Вазифаи асосии идоракунии корхона дар асоси таҳлили идоракунӣ 

муайян намудан ва ноил гардидани чунон мувофиқати ҳамдигарии захираҳои 

истифодашаванда (дар шакли арзишии хароҷоти тағйирёбанда ва доимӣ 

ифодагардида), ҳаҷми истеҳсоли маҳсулот ва нархи яклухти маҳсулот 

мебошад, ки дар мавриди онҳо ноилгардии сатҳи муътадили даромаднокии 

барои идома додани фаъолияти устувори корхона кифоя таъмин мегардад. 

Дар шароити иқтисодии муосир самаранокии истеҳсол ва фурӯши 

масолеҳи сохтмонӣ бояд ба чунин нишондиҳандаҳо асос ёбад: 

- хароҷоти доимии корхона, ки ба маҳсулоти мазкур рост меоянд; 

- хароҷоти тағйирёбанда ба воҳиди маҳсулот; 

- ҳаҷми истеҳсол ва фурӯши маҳсулоти мазкур; 

- нархи яклухти воҳиди маҳсулот; 

- фоидаи умумии аз фурӯши маҳсулоти мазкур гирифташуда. 

Аммо барои корхонаҳои гуногун, намудҳои гуногуни маҳсулот, вазъи 

технология ва таҷҳизот, шароити бозорӣ ва дараҷаи рақобати гуногун сатҳи 

муътадили даромаднокӣ гуногун мебошад ва он вобаста аз вақт ва вазъи 

муҳити атроф тағйир меёбад. Дар ин маврид роҳбарияти корхона бояд 

тағйирёбиҳои имконпазири шароити бозори фурӯши маҳсулот, таҳвили ашёи 

хом ва маводи истеҳсолиро ба инобат гирад. 

Ҳамин тавр, маҷмуи омилҳои ба нишондиҳандаҳои иқтисодии асосии 

корхонаҳои саноати масолеҳи сохтмонӣ таъсиррасон барои онҳо хусусиятҳои 

ба корхонаи мушаххас хосро бунёд менамоянд, ки метавонанд бо дараҷаҳои 

гуногун муайян карда шаванд, яъне иттилоот дар бораи онҳо ҷамъоварӣ ва 

коркард карда шавад, инчунин ҳисоб ва ояндабинӣ карда шаванд. 

Бо вуҷуди тафовутҳои муҳими омилҳои мазкур, дар ҳар як корхонаи 

истеҳсолкунандаи масолеҳи сохтмонӣ масъалаҳои умумии асосноккунии 

истеҳсол ва фурӯши ҳар як намуди маҳсулот мубрам мебошанд ва дар натиҷаи 

ҳалли онҳо бояд номгӯйи ҳатмии маълумоти аввалии барои идоракунии 

корхона зарурӣ ба даст ояд. 

Дар натиҷаи асосноккунии техникӣ-иқтисодии истеҳсол ва фурӯши ҳар 

як намуди маҳсулот дар асоси таҳлили идоракунӣ роҳбарияти корхона бояд 

оид ба чунин ҷиҳатҳо иттилоот гирад: 

- вазъи бозори фурӯш барои ҳар як намуди масолеҳи сохтмонӣ, 

дурнамои ҳаҷми фурӯш, нархи воҳиди маҳсулот ва асосноккунии пешниҳодҳо 

оид ба барномаи истеҳсолӣ ва чорабиниҳои маркетингӣ; 

- эҳтиёҷ ба захираҳои моддӣ, нишондиҳандаҳои арзишии онҳо, тарзҳои 

ба корхона расонидани онҳо, корхонаҳои таҳвилкунанда; 

- ассосноккунии интихоби таҷҳизоти лозимӣ барои истеҳсоли намудҳои 

нави масолеҳи сохтмонии дар корхона роҳандозишаванда бо нишон додани 

номгӯй ва намуди онҳо; 

- асосноккунии интихоб ва харидкунии технологияи истеҳсоли масолеҳи 

сохтмонии нав, табдили сохтори истеҳсолии корхона, омодасозии ҳуҷҷатҳои 

лоиҳавии асосӣ ва таҳияи талабот ба хизматрасонии техникии таҷҳизот; 

- муайян кардани меъёрҳои истеҳлоки воситаҳои асосии дар тарҳи нави 

истеҳсолӣ истифодашаванда, иҷорапулӣ (агар таҷҳизоти нав ба иҷора гирифта 

шавад), хароҷоти хизматрасонии техникии барои ташаккули хароҷоти доимии 

ба маҳсулоти нав мансуббуда чун асос хизмат менамоянд; 

- банақшагирии муфассали раванди татбиқи лоиҳаи сармоягузорӣ оид ба 

азнавсозӣ ё васеъгардонии иқтидори истеҳсолии корхона, таҳияи буҷети 

лоиҳа, ба ҷо овардани таҳлили пешакии пурраи хароҷот, манбаъҳои 

маблағгузории лоиҳа, баҳодиҳии самаранокии иқтисодии сармоягузорӣ. 

Ҳамин тавр, ҳоло дар корхонаҳои саноати масолеҳи сохтмонӣ 

масъалаҳои асосноккунии техникӣ-иқтисодии истеҳсоли масолеҳи нави 

сохтмонӣ, таҷдиди таркиби маҳсулоти истеҳсолшаванда, татбиқи техника ва 

технологияи нави истеҳсолӣ, азнавсозӣ ва муҷаҳҳазгардонӣ ё васеъкунии 

иқтидори истеҳсолии корхона барои роҳбарият кори мураккаб ва меҳнатталаб 

мебошад. 

Асосан корхонаҳои саноати масолеҳи сохтмонӣ намудҳои гуногуни 

маҳсулотро истеҳсол мекунанд. Дар ин маврид истеҳсоли намудҳои гуногуни 

масолеҳи сохтмонӣ метавонад бо истифода аз як таҷҳизҳот ба роҳ монда 

шавад. Бинобар ин, даромаднокӣ (зарароварӣ)-и умумии фаъолияти корхона 

ҳам аз номгӯйи намудҳои маҳсулоти истеҳсолшаванда ва ҳам аз ҳаҷми 

истеҳсоли ҳар як номгӯй вобаста мебошад. Аз ин бармеояд, ки роҳбарияти 

корхона бо роҳи интихоби номгӯй ва танзим намудани ҳаҷмҳои истеҳсол 

метавонад ба баландшавии назарраси фоида (даромаднокӣ) ва бартараф 

кардани зарароварӣ ноил гардад. 

Бинобар ин, дар марҳилаи пеш аз қабули қарор оид ба дигаргуниҳои 

сохторӣ дар номгӯй ва ҳаҷмҳои истеҳсол роҳбарияти корхонаро лозим аст, ки 

ташхиси сабабҳои самаранокии нокифояи истеҳсоли намудҳои масолеҳи 

сохтмонии баррасишавандаро ба ҷо орад. Беэътиноӣ кардан ба ин амал 

метавонад роҳбарияти корхонаро ба қабули қарори беасос водор намояд. 

Қадами аввалӣ барои ташхиси нокифоягии самаранокии иқтисодии 

истеҳсоли маҳсулот ин муайян кардани ҳаҷми безарари истеҳсоли ҳар як 

намуди маҳсулоти истеҳсолшаванда, яъне нуқтаи безарарӣ ва ҷойгир 

намудани ҳаҷми ноилгардидаи истеҳсол нисбат ба нуқтаи баррасишаванда 

мебошад. Ба ин хотир бояд қайд кард, ки аз диди баҳодиҳии самаранокии 

истеҳсоли номгӯйи алоҳидаи маҳсулот усулҳои тасвирӣ (графикӣ) дорои 

хосияти фавригии баланд буда, иттилооти муҳимро пешниҳод менамоянд. 

Қадами дуюм дар дарёфти ҳалли оқилонаи масъалаи баландбардории 

самаранокии амалкунии корхона баҳодиҳии дурустии тақсими иқтидорҳо дар 

байни номгӯйҳои гуногуни масолеҳи сохтмонии итсеҳсолшаванда ва муайян 

кардани дараҷаи нисбатан оқилонаи истифодаи таҷҳизоти истеҳсолӣ мебошад. 

Зудии назорати вазъи самаранокии иқтисодии ҳар як номгӯйи масолеҳи 

сохтмонии дар корхона истеҳсолшаванда аз сатҳи устувории шароити бозорӣ, 

ҳаҷми истеҳсол ва хароҷоти он вобаста мебошад. Бинобар ин, дар корхонаи 

истеҳсолкунандаи масолеҳи сохтмонӣ бояд даврияти омодасозии маълумот 

оид ба самаранокии иқтисодии истеҳсоли маҳсулот барои ба роҳбарияти 

корхона пешниҳод намудан муайян карда шавад. Дар ин маврид дар шароити 

босуботи истеҳсол ва фурӯши маҳсулот ин гуна маълумот метавонад як 

маротиба дар се моҳ пешниҳод карда шавад. Дар шароити ноустувор талабот 

ба назорат яку якбора баланд мешаванд ва маълумоти зарурӣ бояд ҳар моҳ ба 

роҳбарият пешниҳод карда шаванд. Даврияти пешниҳод намудани иттилооти 

баҳисобгирӣ ҳамчунин аз ҳаҷми корхона, номгӯйи маҳсулоти 

истеҳсолшаванда, имконияти ҷамъоварӣ ва коркарди иттилоот вобаста аст. 

Ҳамин тавр, корбурди якҷояи усулҳои графикии умумии баҳодиҳии 

самаранокии иқтисодӣ ва усулҳои таҳлили идоракунӣ ба роҳбарияти 

корхонаҳои саноати масолеҳи сохтмонӣ барои таъмин намудани ҳам фаврият 

ва асоснокии баҳодиҳии самаранокии иқтисодӣ ва ҳам пуррагии гузаронидани 

таҳлил имкон медиҳад.  

ХУЛОСА 

Натиҷаҳои асосии илмии диссертатсия 

Таҳқиқоти дар доираи диссертатсия анҷомдодашуда имкон дод, ки як 

қатор нуктаҳои назариявӣ, тавсия ва пешниҳодҳои амалӣ оид ба ташаккул ва 

мукаммалсозии низомҳои баҳисобгирии идоракунӣ ва таҳлили молиявӣ таҳия 

карда шаванд. Ба шумори хулосаҳои муҳимтарини аз натиҷаи таҳқиқот 

таҳияшуда инҳо мансуб мебошанд:  

1. Дар корхонаҳои саноати масолеҳи сохтмонии Ҷумҳурии Тоҷикистон 

низоми баҳисобгирии муҳосибӣ ба талаботи менеҷменти муосир ҷавобгӯ нест. 

Ҳисоботи молиявӣ, ки ҳоло онро баҳисобгирии муҳосибӣ (молиявӣ) омода 

мекунад, барои қабули қарорҳои идоракунии фаврӣ истифода шуда 

наметавонад. Вобаста ба ин, масъалаҳои коркарди унсурҳои баҳисобгирӣ ва 

таҳлили идоракунӣ дар низоми идоракунии корхонаҳо ба миён меоянд, ки 

зарурати бозбинӣ намудани тасаввурот ва равишҳои пойдоршударо дар 

низомҳои баҳисобгирӣ ва таҳлили идоракунӣ, аниқ кардани асосҳои методологӣ 

ва методии онҳоро тақозо менамояд. Имрӯз баҳисобгирӣ ва таҳлили идоракунӣ 

на танҳо барои ҳалли масъалаҳои ҷории фаъолияти хоҷагидорӣ, инчунин барои 

муайян намудани дурнамои рушди иқтисодии корхона зарур аст [2-М; 11-М; 14-

М]. 

2. Солҳои охир дар Ҷумҳурии Тоҷикистон корхонаҳои тиҷоратӣ ҷаҳд 

менамоянд, ки таҷрибаи ҷаҳонии баҳисобгирии идоракуниро истифода бурда, 

онро ба шароити иқтисодии фаъолияти худ дар бозор мутобиқ гардонанд. 

Инҳо асосан корхонаҳои нав ва рушдёбандаи дар соҳаҳои мухталиф 

фаъолияткунанда мебошанд. Раванди баҳисобгирии идоракунӣ дар таҷрибаи 

ҷаҳонӣ на танҳо худи баҳисобгирӣ, инчунин равандҳои таҳлил, банақшагирӣ 

ва назоратро низ дар бар мегирад. Таваҷҷуҳ ба омилҳои берунии ба фаъолияти 

корхона таъсиррасон унсури асосие мебошад, ки тафовути баҳисобгирии 

идоракунии муосирро аз баҳисобгирии идоракунии анъанавӣ ошкор менамояд 

[6-М; 13-М]. 

3. Ҷиҳати фарқкунандаи баҳисобгирии идоракунӣ аз баҳисобгирии 

молиявӣ дар он аст, ки ба ташкили низоми баҳисобгирии идоракунӣ 

хусусиятҳои соҳаи фаъолияти корхона ва технологияи истеҳсоли маҳсулот 

таъсири муҳим мерасонанд. Аз ҷумла, ба корхонаҳои саноати истеҳсоли 

масолеҳи сохтмонӣ мавҷудияти якчанд бахшҳои амалиётии сифатан гуногун, 

дигаргуншавиҳои мавсимии талабот ба маҳсулоти онҳо, сатҳи баланди 

хароҷоти шартан доимӣ дар маблағи умумии хароҷоти бо фаъолияти асосии 

корхона алоқаманд хос мебошанд. Вобаста ба ин дар ташкили баҳисобгирии 

идоракунӣ дар корхонаҳои саноати масолеҳи сохтмонӣ масъалаҳои мубрам 

оид ба таҳия ва роҳандозӣ намудани тарзҳои нисбатан муносиби ҷамъоварӣ, 

бақайдгирӣ ва пешниҳодкунии иттилоот дар бораи хароҷот ба миён меоянд. 

Вобаста аз хусусиятҳои технология ва ташкили истеҳсолот дар корхонаҳои 

саноати масолеҳи сохтмонӣ тарзҳои гуногуни баҳисобгирии хароҷот, тақсим 

кардани хароҷот ба намудҳои алоҳидаи маҳсулоти истеҳсолшаванда, 

ҳисобкунии арзиши аслии маҳсулот ба кор бурда мешаванд, ки дар умум 

ҳамаи инҳо ба ташкили баҳисобгирии идоракунӣ таъсир мерасонанд [5-М; 6-

М; 7-М; 13-М]. 

4. Дар Ҷумҳурии Тоҷикистон масъалаҳои бо муайян кардани арзиши 

аслӣ ва сохтори моддаҳои ҳисобкунии арзиши аслӣ алоқаманд ба танзимкунӣ 

фаро гирифта нашудаанд. Ниҳодҳои илмӣ-таҳқиқотӣ дар самти таҳия 

намудани дастурамал ва низомномаҳои баҳисобгирии идоракунӣ ва 

ҳисобкунии арзиши аслии маҳсулот ва хизматрасониҳо фаъолияти муносиб 

надоранд. Таҳлили умумии муҳтавои санадҳои меъёрии амалкунандаи соҳаи 

баҳисобгирии муҳосибӣ нишон дод, ки масъалаҳои баҳисобгирии хароҷот ва 

ҳисобкунии арзиши аслии маҳсулот дар онҳо танҳо дар доираи баҳисобгирии 

муҳосибии молиявӣ баррасӣ мешаванд. Ҷиҳатҳои баҳисобгирии идоракунии 

хароҷот ва ҳисобкунии арзиши аслӣ  дар санадҳои меъёрӣ умуман баррасӣ 

нашудаанд [3-М; 4-М]. 

5. Ҳоло гарчанде дар корхонаҳои саноати масолеҳи сохтмонии 

Ҷумҳурии Тоҷикистон ба тартиб додани ҳисоботи идоракунӣ аҳамияти хоса 

дода нашавад ҳам, солҳои охир дар адабиёти илмӣ интишороти зиёди бевосита 

ба омӯзиши амалияи пешбурди баҳисобгирии идоракунӣ ва тартиб додани 

ҳисоботи идоракунӣ бахшидашуда арзи ҳастӣ намудаанд. Дар асоси таҳқиқ ва 

баҳодиҳии вазъи баҳисобгирии идоракунӣ ва тартибдиҳии ҳисоботи 

идоракунӣ дар корхонаҳои саноати масолеҳи сохтмонӣ метавон тасдиқ кард, 

ки дар онҳо тартибдиҳии ҳисоботи идоракунӣ дар сатҳи паст қарор дорад. 

Вазъи муосири иқтисодӣ дар мамлакат, инчунин бадшавии натиҷаҳои 

молиявии фаъолияти хоҷагидории корхонаҳои таҳқиқшаванда омили муҳим 

барои таҳия намудани модели баҳисобгирии идоракунӣ дар корхонаҳои 

саноати масолеҳи сохтмонӣ ва дар дохили он роҳандозӣ намудани низоми 

муносиби ҳисоботи идоракунӣ мебошад. Дар амалияи ҷаҳонӣ оид ба 

ташаккули ҳисоботи идоракунӣ барои қабули қарорҳои идоракунӣ 

дастовардҳои назаррасе ғун гардидаанд, ки нуктаҳои муҳими онро метавон 

барои истифода дар низоми баҳисобгирии идоракунии корхонаҳои саноати 

масолеҳи сохтмонии Ҷумҳурии Тоҷикистон ба кор бурд [1-М; 7-М; 10-М]. 

6. Имрӯз барои роҳбарият ва менеҷменти корхонаҳои саноати масолеҳи 

сохтмонӣ таҳия ва татбиқ намудани механизми банақшагирӣ, назорат ва 

таҳлили стратегӣ масъалаи ниҳоят мубрам гардидааст. Дар ҳалли масъалаҳои 

гузошташуда яке аз омилҳои асосӣ мукаммалсозии баҳисобгирии идоракунӣ 

мебошад. Дар мукаммалсозии баҳисобгирии идоракунӣ нақши баҳисобгирии 

хароҷот ва ҳисобкунии арзиши аслии маҳсулот ниҳоят муҳим аст. Низоми 

идоракунии хароҷот дар корхона бояд бо низомҳои идоракунии истеҳсолот ва 

баҳисобгирии муҳосибӣ, ки дар онҳо маълумоти аввалии барои иҷрои 

ҳисобкуниҳо лозимӣ ташаккул меёбад, аз ҷиҳати иттилоотӣ пайваста бошад. 

Таҳияи таъминоти методии баҳисобгирии идоракунии бонизом шарти 

муҳимтарини фаъолияти бобарори корхона мебошад [2-М; 9-М]. 

7. Доираи амали таҳлили идоракунии муосир аз боиси паҳноии фазои 

иттилоотии худ нисбат ба таҳлили молиявӣ васеътар аст. Ба ин хотир, таҳлили 

идоракунии муосирро метавон чун таҳлили идоракунии комплекс ном бурд, 

ки ҳадафи он пешниҳод намудани иттилоот ба роҳбарият ва менеҷменти 

корхона ба хотири таҳия ва қабул кардани қарорҳои идоракунӣ, интихоби 

тарзҳои рушди фаъолияти корхона ва дурнамои он мебошад. Дар корхонае, ки 

талаботи баҳисобгирии идоракунӣ ба таври аниқ таҳия карда шудаанд, 

корбурди босамари таҳлили идоракунӣ низ имкон дорад. Вазифаи муҳими 

баҳисобгирии идоракунӣ чун асоси иттилоотии таҳлили идоракунӣ ин 

ташкили баҳисобгирӣ аз рӯи марказҳои хароҷот ва марказҳои масъулият 

мебошад. Дар ин маврид назорати хароҷот дар маконҳои пайдошавии онҳо 

барои баҳодиҳӣ намудани натиҷаҳои фаъолияти корхона ва қисматҳои 

сохтории он ба ҷо оварда мешавад [5-М; 11-М; 12-М; 15-М]. 

8. Барои идоракунии босамари хароҷот ва арзиши аслии маҳсулот, ки бе 

банақшагирии бонизом ва назорат ноил намегардад, ба хотири ҷавобгӯ 

гардонидани арзиши аслии масолеҳи сохтмонӣ ба талаботи рақобатпазирӣ дар 

шароити душвори бозор, таъмини мавзунии истеҳсолот ва баланд бардоштани 

сатҳи даромаднокӣ зарур аст, ки иҷрои вазифаҳои таҳлили идоракунӣ дар 

тамоми давраҳои раванди истеҳсолӣ таъмин карда шавад. Дар ин маврид 

захираҳои паст кардани арзиши аслии маҳсулот на танҳо дар қисматҳои 

истеҳсолии корхона, инчунин дар хадамоти таъминот, фурӯш ва қисматҳои 

сохтории ёрирасони корхона метавонанд ҷой дошта бошанд [5-М; 10-М; 11-М; 

16-М]. 

9. Дар бештари корхонаҳои саноати масолеҳи сохтмонӣ дараҷаи 

идоракунии иқтисодӣ ба талаботи имрӯзаи муносибатҳои бозорӣ ҷиҳати 

фаврият ва асоснокии қарорҳои идоракунӣ ҷавобгӯ нест. Вазъи мазкур аз он 

сабаб ба миён омадааст, ки кормандони низомҳои  идоракунии корхонаҳои 

соҳа ҳанӯз ҳам асосҳои менеҷменти муосирро дарк намекунанд. Дар аксари 

корхонаҳои соҳа низоми идоракунӣ бо методикаҳо, воситаҳо, усулҳо ва 

моделҳои муосири идоракунӣ муҷаҳҳаз нест, ҳуҷҷатҳои зарурӣ оид ба 

технологияҳои идоракунӣ барои ҳалли масъалаҳои муҳим мавҷуд нестанд [3-

М; 5-М; 12-М]. 

Тавсияҳо оид ба истифодаи амалии натиҷаҳо 

1. Таҳлили идоракунӣ дар ягонагии таҳлили истеҳсолӣ ва таҳлили молиявӣ 

баромад намуда, пойгоҳи иттилоотии қабули қарорҳои идоракунӣ мебошад. Аз 

ин ҷост, ки ба вай равиши комплепксӣ ба нишондиҳандаҳои истеҳсолӣ ва 

молиявӣ хос аст. Вобаста ба ин мақбул аст, ки мафҳуми таҳлили идоракунии 

комплексӣ ворид карда шавад. Ин намуди таҳлили идоракунӣ барои асоснок 

кардани қарорҳои идоракунӣ дар корхонаҳо дар шароити ҷаҳонишавии 

равандҳои бозорӣ фаъолияткунанда хизмат мекунад. Таҳлили идоракунӣ ба 

мисли таҳлили молиявӣ бояд таҳқиқи комплексии ҳамаи ҷиҳатҳои фаъолияти 

субъекти хоҷагидориро таъмин намояд, дар он бояд ҳамгирошавии баҳисобгирӣ, 

таҳлил, банақшагирӣ ва қабули қарорҳои идоракунӣ роҳандозӣ шавад. 

2. Бояд таҷрибаи ташаккул ва рушди баҳисобгирии идоракунӣ дар 

мамлакатҳои рушдёфта баҳодиҳӣ карда шуда, ҷиҳатҳои мақбули он дар 

низоми идоракунии корхонаҳои Ҷумҳурии Тоҷикистон татбиқ карда шаванд. 

3. Ғояи бунёди низоми баҳисобгирии идоракунӣ дар корхонаҳои саноати 

масолеҳи сохтмонӣ бояд ба низоми баҳисобгирии идоракунии ҳамгирои 

баинобатгирандаи хусусиятҳои соҳавии истеҳсоли маҳсулот асос ёбад. Дар ин 

маврид, корхонаҳои хурди саноати масолеҳи сохтмонӣ низоми ҳамгирои 

баҳисобгириеро истифода бурда метавонанд, ки дар он иттилооти идоракунӣ 

дар пояи баҳисобгирии молиявӣ бо шарти таъмини фаврияти баҳисобгирии 

таҳлилӣ бунёд гардад. Барои корхонаҳои бузург пешбурди алоҳидаи 

баҳисобгирии молиявӣ ва баҳисобгирии идоракунӣ тавсия дода мешавад. 

4. Бо мақсади  таҳия ва ба корхонаҳои соҳаи саноати масолеҳи сохтмонӣ 

барои истифодабарӣ пешкаш намудани  маводи методӣ ва меъёрӣ дар сохтори 

Вазорати саноат ва технологияҳои нави Ҷумҳурии Тоҷикистон ниҳоди махсус 

ташкил карда шавад ва ин ниҳод барои корхонаҳои тамоми соҳаҳои саноати 

мамлакат, аз ҷумла барои корхонаҳои саноати масолеҳи сохтмонӣ санадҳои 

меъёрии соҳавиро таҳия ва пешкаш намояд. Ин гуна ниҳод ҳамчунин 

метавонад дар шакли ташкилоти худтанзимкунанда таъсис дода шавад. 

5. Асоси татбиқ намудани баҳисобгирии идоракунӣ дар корхонаҳои 

саноати масолеҳи сохтмонии Ҷумҳурии Тоҷикистон ҳисоботи идоракунии 

дохилӣ мебошад, ки ба низоми дар корхона амалкунандаи баҳисобгирӣ барои 

таъмин намудани талаботи роҳбарият бо иттилооти саривақтӣ ва боэътимод 

барои қабули фаврии қарорҳои идоракунӣ имкон медиҳад. 

6. Вобаста ба гурӯҳбандӣ, баҳисобгирии хароҷот ва ҳисобкунии арзиши 

аслӣ дар корхонаҳои саноати масолеҳи сохтмонӣ илова ба ҳисоби таркибии 

10730 «Истеҳсолоти нотамом» дар нақшаи кории ҳисобҳои онҳо ҳисобҳои 

таркибии иловагӣ, инчунин зерҳисобҳо ва ҳисобҳои таҳлилӣ кушода шаванд.  

7. Бояд муносибат ба масъалаи интихоб ва корбурди методикаи таҳлили 

идоракунӣ дар корхонаҳои саноати масолеҳи сохтмонӣ содатар карда шавад 

ва маҳз дар марҳилаҳои ибтидоии ташкилӣ нишондиҳандаҳои таҳлилшаванда 

барои ҳар як намуди алоҳидаи масолеҳи сохтмонӣ ҷамъоварӣ, коркард ва 

барои ҳадафҳои таҳлили идоракунӣ ба кор бурда шавад. 

8. Дар сохторҳои идоракунии корхонаҳои саноати масолеҳи сохтмонӣ 

таъсис додани хадамоти алоҳида оид ба назорати равандҳои истеҳсолӣ, ки 

таъмини саривақтии равандҳои қабули қарорҳои идоракуниро ба ҷо оварад, 

зарур аст. Дар мавриди масъалаҳои технологияҳои таҳлили идоракунӣ бошад, 

барои татбиқи он гирифтани маълумоти зарурӣ аз низоми баҳисобгирӣ бояд 

яке аз ҷойҳои муҳимро дар низоми идоракунии корхона ишғол намояд.  

